
رووداو- دهۆك
ماوەی 38 رۆژە سێ گەنجی دانیشتووی قەزای بەردەڕەش و شێخان بێسەروشوێنن. ئەو گەنجانە 10 رۆژ دوای رۆیشتنیان 
نامەیەكی دەنگییان بۆ كەسوكاریان ناردووە و گوتوویانە: "ئێمە چووینەتە سەر رێگای راست". سەرچاوەیەكی ئەمنی 
گومان دەكات پەیوەندیان بە داعشەوە كردبێ. هەر دوای دیارنەمانی ئەو سێ كەسە، سێ گەنجی دیكەش لەو دەڤەرە 

دەستگیر دەكرێن.
گەنجەكان تەمەنیان لەنێوان 20 بۆ 30 ساڵانە، رۆژی 2018/07/27 لەماڵ دەرچوون و نەگەڕاونەتەوە.

دوای 10 رۆژ لە رۆیشتنیان، پەیامێكی دەنگی لە رێگەی سۆشیال میدیاوە بۆ كەسوكاریان دەنێرن. مامی یەكێك 
لە گەنجەكان دەڵێت: "ئەوان بە زمانی كوردی بە دایك و باوك و كەسوكاریان دەڵێن گەیشتوونەتە سەر رێگای 
راست، دەڵێن لەبەر خاتری دینەكەمان ئێوەمان جێهێشت، لە نێوان ئێوە و دینی خۆماندا، ئێمە دینی خۆمان 

هەڵبژارد".
سەرچاوەیەكی ئەمنی كە ئاگاداری دیارنەمانی ئەو گەنجانەیە، دەڵێت گومانمان هەیە ئەوان ئێستا لە 
چیاكانی سەر سنووری نێوان هەڵەبجە و رۆژهەڵاتی كوردستان بن، بەڵام دەشڵێت بەپێی ئەو نامە 

دەنگییەی كە ناردوویانە، كۆدەكە وا نیشان دەدات كە نامەكە لە یەمەنەوە هاتووە.

لە شێخان و بەردەڕەش چەند 
گەنجێك بێسەروشوێن دەبن

کورد ناچارن لەگەڵ ئەسەد 
رێکبکەون

حاجی فەیاز.. 

هاوڕێی نیوەی رێگا
كۆبوونەوە لەگەڵ پارتی، 

گۆڕانی كردووەتە دوو بەرە
4

2

گەنجێك دایكی خۆی 
لەسەر گومانێك دەكوژێ

شەش گەنجی كورد لە 
ئیستانبوڵ ئەشكەنجە 

دەدرێن

خەزعەلی لاپەڕە 
رەشەكانی ئێران 
و موقتەدا سەدر 

سەرۆكی شارەوانی سلێمانی دەگۆڕدرێراپۆرتە هەواڵ
رووداو  - سلێمانی

بەبڕیارێكی وەزیری شارەوانی و گەشتوگوزار، سەرۆكی شارەوانی سلێمانی گۆڕدرا و توانا كەمال جەلال بووە سەرۆكی نوێی شارەوانی سلێمانی.
لەنووســراوێكدا كە دەســت تۆڕی میدیایی رووداو كەوتووە، نەورۆز مەولود بەپشتبەســتن بەبڕیارێكی ئەنجوومەنی وەزیران، بڕیاریداوە بە دانانی سەرۆكی نوێی شارەوانیی 

سلێمانی. لە نووسراوەكەدا هاتووە؛ بەپێی فەرمانی سەرۆكایەتی ئەنجوومەنی وەزیران، ژمارە )4109( لە 26-8-2018 بڕیاردرا بە: گواستنەوەی راژەی بەڕێز )توانا كەمال 
جەلال( بەپلەی بەڕێوەبەری گشتی لەسەر میلاكی وەزارەتی ئاوەدانكردنەوە و نیشتەجێكردن بۆ سەر میلاكی وەزارەتمان لە بەرواری دەست لەكار هەڵگرتن و دەستبەكاربوونی، 

دانانی ناوبراو بە سەرۆكی شارەوانیی سلێمانی بە وەكالەت لە بەرواری دەستبەكاربوونی.

كاروان عەلی
رووداو – دهۆك

ماوەی 38 رۆژە ســێ گەنجی دانیشــتووی 
قەزای بەردەڕەش و شــێخان بێسەروشوێنن، 
دوای 10 رۆژ لە رۆیشتنیان نامەیەكی دەنگییان 
بۆ كەســوكاریان ناردووە و گوتوویانە: "ئێمە 
چووینەتە سەر رێگای راست". سەرچاوەیەكی 
ئەمنیش گومان دەكات پەیوەندیان بە داعشەوە 
كردبێ. دوای دیارنەمانی ئەو سێ گەنجە، سێ 

گەنجی دیكەش دەستگیر دەكرێن.
رۆژی 2018/07/27 سێ گەنج بەناوەكانی 
)ع.ح( و )ع.م( و )ن.ئــە( كــە تەمەنیــان 
لــە نێــوان 20 بۆ 30 ســاڵان دەبــێ، لە ماڵ 
لــەو  دوو  نەگەڕاونەتــەوە،  و  دەرچــوون 
گەنجانــە خەڵكی گوندی دووســەرانی ســەر 
بە ناحیــەی دارەتووی قەزای بەردەڕەشــن و 
ئەوەی دیكەشــیان خەڵكی گوندێكی ناحیەی 

قەسرۆكی سەر بە قەزای شێخانە.
حەسەن عەبدولكەریم كە مامی یەكێك لەو 
گەنجانەیــە و موختــاری گوندی دووســەرانە، 
دوو  دوای  "هــەر  راگەیانــد  )رووداو(ی  بــە 
ئەمنییەكانمــان  هێــزە  ونبوونیــان  لــە  رۆژ 
ئاگاداركردنــەوە، پێیانگوتین ئەو دوو گەنجە 
لەگەڵ گەنجێكی دیكە بە تاكسییەك چوونەتە 

سەر سنووری ئێران".
دوای 10 رۆژ لە رۆیشــتنیان، ئەو گەنجانە 
پەیامێكی دەنگی لە رێگەی سۆشیال میدیاوە 
بۆ كەســوكاریان دەنێرن. حەســەن ناوەڕۆكی 

پەیامــە دەنگییەكەی ئاشــكرا كــردو گوتی: 
"ئــەوان بــە زمانی كــوردی بە دایــك و باوك 
و كەســوكاریان دەڵێن گەیشــتوونەتە ســەر 

رێگای راست، دەڵێن لەبەر خاتری دینەكەمان 
ئێوەمــان جێهێشــت، لە نێوان ئێــوە و دینی 

خۆماندا، ئێمە دینی خۆمان هەڵبژارد". 

سەبارەت بە شــوێنی گەنجەكان، حەسەن 
دەڵێت: "ئێمە پەیامە دەنگییەكەمان تەسلیمی 
ئاسایش كرد، نازانین لە كوێن، هەندێك دەڵێن 
بەپێی پەیامەكەیان بێ، دەبێ لە یەمەن بن".

یەكێك لەو گەنجانەی دوو سەران پزیشكی 
ددان بــووە، ئەوەی دیكەشــیان دەرمانســاز 
بووە، گەنجەكەی دیكەش شــوفێری بارهەڵگر 
بــووە. بەپێــی زانیارییەكانــی رووداو، ئــەو 
گەنجانــە پێشــتر لــە بەشــە ناوخۆییەكانــی 
قوتابیــان لــە دهــۆك، یەكدییــان ناســیوە. 
هەروەهــا گەنجەكان كەســانی دیندار بوونە و 
ریشیان درێژ بووە، یەكێك لە گەنجەكان چەند 
مانگێــك لە مزگەوتــی گوندەكەیــان گوتاری 

هەینی پێشكەش كردووە.
ئــاگاداری  كــە  ئەمنــی  ســەرچاوەیەكی 
دیارنەمانــی ئەو گەنجانەیە، بــە )رووداو(ی 
گوت: "دوای گرتنی ئەو شــوفێر تەكسییەی 
كە ئەو ســێ گەنجەی گەیاندبووە ســنووری 
ئێران، دوو گەنجی دیكەش لە قەزای خەبات 
دەســتگیركراون و پێدەچێت هەر شەشــیان 

ئاگایان لە یەكدی هەبێ و گروپێك بن".
دەربارەی چارەنووسی ئەو سێ گەنجە، ئەو 
سەرچاوەیە كە نەویســت ناوی بڵاوبكرێتەوە 
گوتی: "دوو بۆچوون هەیە، یەكەم گومانمان 
هەیــە ئەوان ئێســتا لــە چیاكانی ســنووری 
نێوان هەڵەبجە و رۆژهەڵاتی كوردســتان بن، 
ئــەوەی دیكــە بەپێی ئــەو نامــە دەنگییەی 
كــە ناردوویانــە كۆدەكە دەڵێــت نامەكە لە 
یەمەنــەوە هاتووە، بــەڵام پێناچێــت ئەوان 

گەیشتبنە یەمەن".
سەمیان عەبدولخالق، بەڕێوەبەری گشتیی 
ئەوقاف و كاروباری ئاینی لە دهۆك دەڵێت: 
"راســتە یەكێــك لەوان پێشــتر لــە گوندێك 
گوتــاری هەینیی پێشــكەش دەكــرد، بەڵام 
فەرمــی نەبوو، دوو هەفتە پێش دیارنەمانی، 

وازی لە گوتاردان هێنابوو".
لەگــەڵ ســەرهەڵدانی قەیرانی ســووریا، 
چوونــی گەنجان بۆ نێو گرووپە توندڕەوەكان 
ســەریهەڵدا، بەپێــی ئامارەكانــی وەزارەتی 
ئەوقــاف، زیاتــر لــە 500 گەنجــی كــورد 

چووبوونە ریزەكانی داعش. 
بەرپرســی  نەقشــبەندی،  مەریــوان 

پەیوەندییــەكان و پێكــەوە ژیانــی ئاینی لە 
وەزارەتــی ئەوقــاف بــە )رووداو(ی گــوت 
:"لــەو 500 كــوردەی چووبوونــە ریزەكانی 
داعش نزیكەی 320 كەســیان كوژران و 150 
كەسیشــیان گەڕانەوە، بەشێكیان ئازادكران، 
بەشێكیشــیان هێشــتا لــە زیندانن، هێشــتا 
چارەنووسی نزیكەی 15 كەسیش دیار نییە، 
بەپێی زانیارییەكانی ئێمە زۆربەیان زیندوون 
و چوونەتە سووریا، لیبیا و وڵاتانی ئەوروپا".
بە گوتەی مەریوان نەقشــبەندی، 10 لەو 
كوردانــە بەخێزانــەوە چووبوونە نێو داعش، 
دوای كوژرانیان، هاوژین و منداڵی هەندێكیان 
گەڕاونەتەوە كوردســتان، بــەڵام هەندێكیان 

لەلایەن كەسوكاریانە قبوڵ نەكراونەتەوە.

گومان دەكرێ پەیوەندیان بە داعشەوە كردبێ

سێ گەنجی شێخان و بەردەڕەش بێسەروشوێنن 

مامی یەكێك لە گەنجەكان

نامەیان ناردووە و 
دەڵێن گەیشتووینە 
سەر رێگای راست

یەكێك لەوانە 
گوتارخوێن بوو، 
بەڵام پێش 
رۆیشتنی وازی 
هێنابوو
بەڕێوەبەری گشتیی ئەوقافی دهۆك

ناسر عەلی 
رووداو – دهۆك

ناوەڕاستی مانگی رابردوو كاروانێكی هێزەكانی 
یەكینەكانی پاراستنی شنگال )یەبەشە( لەلایەن 
فڕۆكەكانی توركیاوە كرایە ئامانج كە لە بۆنەیەكی 
تایبــەت بە ئێزدییەكان لە گوندی كۆچۆی ســەر 
بە شنگال دەگەڕانەوە، بەو هۆیەوە فەرماندەیەكی 
باڵای پارتی كرێكارانی كوردستان كوژرا. لە دوای 
ئەو رووداوەوە ساردییەك كەوتووەتە نێوان یەبەشە 
و سوپای عێراق، بە جۆرێك ئێستا یەبەشە ناهێڵێ 

سوپای عێراق لە شنگال لێیان نزیك ببنەوە.
رۆژی 2018/8/15 لــە كاتــی گەڕانەوەیان لە 
مەراســیمی ســاڵیادی پەلاماری داعش بۆ ســەر 
گونــدی كۆچــۆ، كاروانێكــی هێزەكانی یەبەشــە 
لەلایەن فڕۆكەكانی توركیاوە كرایە ئامانج، بەهۆی 
ئەو پەلامارەوە زەكی شــنگالی، سەرپەرشتیاری 
هێزەكانــی ســەر بــە پەكەكە لە شــنگال گیانی 
لەدەســت دا. ئەمەش بووە ســەرەتای ناكۆكی لە 
نێوان هێزەكانی سەر بە پەكەكە و سوپای عێراق 
لە شــنگال كە لــە دوای 17ی ئۆكتۆبەرەوە تەنیا 

ئەوان لەوێن.
خودێدا چوكی، بەڕێوەبەری ناحیەی ســنونێ 
بە وەكالەت و فەرماندەی حەشــدی شــەعبی كە 
یەكێك بوو لەوانەی لەگەڵ كاروانەكەی یەبەشە و 
پەكەكەدا بوو، باسی بۆردومانەكەی كرد و گوتی: 

"ئۆتۆمبێلەكەی زەكی شنگالی تەنیا 50 مەترێك 
لــە ئێمە دووربوو كە فڕۆكەكان بۆردومانیان كرد، 
ئەو ســەرەتا بریندار بــوو، دواتر بە ئۆتۆمبێلێك 
بەرەو ئوم زیبانیان برد لە نزیك سنووری سووریا، 
كــە بازگەیەكــی ســوپای عێراقی لێیــە، هەر 10 
مەترێك مابوو بگاتە بازگەكە، فڕۆكەكان جارێكی 
دیكــە بۆردومانیــان كردەوە، لەوێ شــەهید بوو، 
ئەمەش گومان دروســت دەكات كە سوپای عێراق 

ئاگای لەو رووداوە بووە".
بەرامبــەر  عێــراق  حكومەتــی  بێدەنگیــی 
پەلامارەكــەی توركیــا، هێنــدەی دیكــە گومانی 
لەلای ئەو بەرپرســە ئیدارییەی شــنگال دروست 
كــردووە و دەڵێت: "مەعقولــە توركیا لەژێر ئاڵای 
عێراقدا خەڵكی ســڤیل بكاتە ئامانج و ئەوان هیچ 
روونكردنەوە نەدەن؟ ئەمە خۆی جێگەی گومانە".
ســەرچاوەیەكی ئاگادار لە شنگال بە )رووداو(
ی راگەیاند كە دوای ئەو رووداوە، هێزەكانی سەر 
بــە پەكەكە لە شــنگال بەشــێك لــە بارەگاكانی 
خۆیان چۆڵ كردووە و لە شوێنی دیكە بارەگایان 
كردووەتــەوە، دەستیشــیان بــە لێكۆڵینــەوە لە 
رووداوەكە كردووە. لەدوای رووداوەكە، پەیوەندیان 
لەگەڵ بەرپرســانی حەشــدی شــەعبی و سوپای 

عێراق پچڕاوە و رێگە نادەن سەردانیان بكەن.
لە ســەرەتای هێرشــی داعش بۆ سەر شنگال 
لە مانگــی ئابی 2014، نزیكــەی 250 چەكداری 
پەكەكــە هاتنە شــنگال، دواتر چەنــد هێزێكیان 

دروســتكرد لەوانــەش یەكینەكانــی بەرخودانــی 
شنگال، یەكینەكانی پاراستنی شنگال، ئاسایشی 

شنگال و دژە تیرۆر كە ماوەیەك لەلایەن بەغداوە 
یارمەتی دەدران.

توركیا چەنــد جارێك هەڕەشــەی كردووە كە 
پەلاماری قەندیل و شنگال دەدات، ئەو هەڕەشانەی 

شكار ئەحمەد
رووداو – هەولێر

شــەش گەنجی كورد كە پێنجیان دانیشتووی 
رانیەن و یەكێكیشیان خەڵكی سلێمانییە، لەلایەن 
دوو قاچاخچییەوە لە توركیا رادەستی گرووپێكی 
مافیــا دەكرێن، دوای ئــەوەی چەند رۆژێك بەبێ 
نان و ئاو زیندانی دەكرێن و ئەشكەنجە دەدرێن، 
بەهۆی قوربانیدانی یەكێكیان كە لە باڵەخانەكەوە 

خۆی فڕێدەداتە خوارەوە، رزگاریان دەبێت.
ئەو شــەش گەنجە بەنیازبوون بچنە ئەوروپا، 
دوای رێككەوتــن لەگــەڵ قاچاخچییەكــی كــورد 
دوو رۆژ پێش جەژنی قوربان بەرەو ئیســتەنبوڵ 

بەڕێدەكەون. 
ئیبراهیــم مەولود كە خەڵكی رانیەیە و باوكی 
یەكێــك لــەو گەنجانەیــە، بــە )رووداو(ی گوت 
:"نزیكەی 10 رۆژ بوو ئێمە لەگەڵ قاچاخچییەك 
كــە خەڵكــی هەولێرە لەســەر خــەت بووین، بۆ 

ئــەوەی ئەو كوڕانەی ئێمە بباتە توركیا و لەوێوە 
بیاننێرێت بۆ فەرەنسا، ئەو بەڵێنی پێداین كە بە 
گەرەنتــی بیانگەیەنێت و لەكاتی گەیشتنیشــیان 
ئێمە پارەكەی رادەست بكەین كە بۆ هەریەكێكیان 
9300 دۆلار بوو، هەروەها 600 دۆلاریش بۆ تكت 
و ڤیــزا بۆ توركیا، دوو رۆژ پێش جەژنی قوربان 
كوڕەكانمــان لەڕێگەی فڕۆكەخانــەی هەولێرەوە 
بــەرەو توركیا بەڕێكەوتن، دوای گەیشتنیشــیان 
ئاگاداریــان كردینەوە كە گەیشــتوونەتە ئەوێ و 
قاچاخچییەكەش بردوونی بۆ هۆتێل و شــوێنیان 

باشە".

بەرەو ئەوروپا بەڕێدەكەون

دوای پێنــج رۆژ مانــەوە لــە ئیســتانبوڵ، 
گەنجــەكان كــە تەمەنیان لەنێــوان 17 بۆ 20 
ساڵیدایە، دەیانەوێت بەرەو ئەوروپا بەڕێبكەون، 
ئیبراهیــم مەولود دەڵێت: "شــەوێك كوڕەكەم 

پەیوەنــدی پێوەكردم و گوتــی قاچاخچییەكە 
ئــاگاداری كردووینەتــەوە كــە خۆمــان ئامادە 
بكەین ئەمشەو بەڕێدەكەوین، كاژێر 10:30ـی 
پەیوەنــدی  دووبــارە  كوڕەكــەم  بــوو  شــەو 
پێوەكردمــەوە گوتی ئێســتا بەڕێدەكەوین كە 
گەیشــتینە جێ پەیوەندیتان پێوەدەكەینەوە، 
لەو ماوەیــەدا لەگەڵ قاچاخچییەكە قســەمان 
دەكــرد، مــاوەی ســێ رۆژ هیــچ هەواڵێكیــان 
نەبــوو، ئێمــەش هــەر چــاوەڕوان بوویــن". 
دوای ســێ رۆژ قاچاخچییەكــە پەیوەنــدی بە 
كەســوكاری گەنجەكانەوە دەكات و پێیاندەڵێ 
كە گەیشتوونەتە فەرەنســا و ڤیدیۆیەكیشیان 
بــۆ دەنێرێ كــە خۆیان دەڵێن بە ســەلامەتی 

گەیشتووینەتە شوێنی خۆمان.
ئیبراهیم دەڵێت: "كە ڤیدیۆكەی بۆ ناردین، 
بینیمــان هەموویان لە ژوورێك دانیشــتوون و 
كوڕەكــەی مــن قســە دەكات و دەڵێــت ئێمە 
گەیشــتینە فەرەنسا، هیچ كێشەیەكمان نییە و 

هیچ خەمی ئێمەتان نەبێت".
بــەڵام بەگوتــەی كەســوكاری گەنجــەكان، 
ڤیدیۆكــە ســاختە بــووە، ئیبراهیــچ مەولــود 
گوتــی: "دواتــر زانیمان كە ئەوانــە فێڵیان لە 
ئێمە كردووە و لەژێر گوشاردا ڤیدیۆكەیان پێ 
تۆماركــردوون، چونكــە دوای بینینی ڤیدیۆكە 
قاچاخچییەكــە گوتــی پارەكانمان بــۆ بنێرن، 
بــەڵام ئێمە گوتمــان هەریەكەمان وشــەیەكی 
نهێنیمــان داوەتە كوڕەكانمــان و دوای گوتنی 
وشەكە ئێمە دڵنیادەبین لە گەیشتنیان، ئینجا 
پارەكانتان رادەســت دەكەیــن، ئەویش گوتی 
كەواتــە چاوەڕوان بن تاوەكو خۆیان قســەتان 
لەگــەڵ دەكەنــەوە، بــەڵام دوو شــەو و رۆژ 
چــاوەڕوان بووین و هیچ دەنگیان نەبوو، دواتر 
زانیمان قاچاخچییەكان گەنجەكانیان رادەستی 

گرووپێكی مافیا كردووە".
دوای دوو رۆژ چاوەڕوانــی، پەیوەندییــەك 
بــە كەســوكاریانەوە دەكرێــت و نهێنییەكــە 

ئاشكرا دەبێت، ئیبراهیم مەولود گوتی: "رۆژی 
2018/8/29 پەیوەندییەكمان پێوەكرا، یەكێك 
لــە كوڕەكان بــوو و گوتــی فریامانكەون ئێمە 
هەر لە ئیســتانبوڵین، قاچاخچییەكان ئێمەیان 
بە گرووپێكی مافیا فرۆشــتووە و لە ژوورێكدا 
زیندانــی كراوین و بــەردەوام ئەشــكەنجەمان 
دەدەن، لە ماوەی ئەو چەند رۆژەدا هیچ نان و 

ئاویشمان نەخواردووە".
ســەبارەت بە چۆنیەتــی رزگاربوونیان لەو 
گرووپــە، ئیبراهیــم مەولــود لــە زاری یەكێك 
"گەنجەكــە  دەیگێڕێتــەوە:  كوڕەكانــەوە  لــە 
ئەشــكەنجەیان  بــەردەوام  باندەكــە  گوتــی 
دەدایــن بۆ ئــەوەی ئێمە وشــە نهێنییەكانمان 
بڵێیــن و پارەكانمان لێوەربگرن، هەڕەشــەیان 
لێكردیــن و پێیانگوتین ئەگەر تا ئێوارە وشــە 
نهێنییــەكان نەڵێن دەتانكوژیــن، بۆیە یەكێك 
لــە هاوڕێكانمــان كــە خەڵكی ســلێمانی بوو، 
بــۆ ئەوەی رزگارمان ببــێ لە نهۆمی پێنجەمی 

باڵەخانەكەوە خۆی فڕێدایە خوارەوە، بڕبڕەی 
پشــت و دەست و قاچی شكاوە، ئینجا خەڵك 
و پۆلیســی ناوچەكــە پێیانزانی كــە ئێمە لەو 
باڵەخانەیە دەستبەســەركراوین، پۆلیس هاتنە 
نــاو باڵەخانەكــە و ئێمەیان بە دەســت و پێ 

بەستراوی دۆزییەوە".
سەبارەت بە چارەنووســی باندەكەش، ئەو 
گەنجــە گوتی: "مافیــاكان كە تــا ئەوكاتەش 
لەگەڵمــان بــوون، هەڵاتن و پــارە و مۆبایل و 
پاسپۆرتەكانیشــیان بردین. ئەوان بە زۆر ئەو 
ڤیدیۆیەیان پێ تۆماركردیــن، تاوەكو پارەیان 

بۆ بنێرن و ئێمەش لەناوببەن".
ئــەو  كەســوكاری  زانیارییەكانــی  بەپێــی 
گەنجانە، ئێستا ئەوان لە بنكەیەكی پۆلیسن لە 
ئیســتانبوڵ و لێكۆڵینەوەیان لەگەڵ دەكرێت، 
بــەڵام نەیانتوانیــوە پەیوەندییــان لەگەڵیــان 
هەبێــت، چونكە مۆبایلەكانیــان لەلای گرووپە 

مافیاكەیە.

كوشتنی زەكی شنگالی 
گرژی دەخاتە نێوان یەبەشە و سوپای عێراق

شەش گەنجی كورد لە ئیستانبوڵ ئەشكەنجە دەدرێن

توركیــا وای لە پەكەكە كرد كــە مانگی ئاداری 
ئەمســاڵ بڕیــار بــدات هێزەكانیان لە شــنگال 
بكشێننەوە. سەرەڕای كشانەوەی پەكەكە، بەڵام 
زیاتــر لە 3000 چەكداری یەبەشــە و یەپەژە و 

ئاسایشی ئێزدیخان لەنێو شنگالدا ماون.
چەند كاژێرێكی كەم دوای رووداوەكە، سوپای 
توركیا رایگەیاند كە زەكی شــنگالی لە شنگال، 
بووەتــە ئامانجی هێرشــی فڕۆكەكانیــان، بەڵام 
سەرچاوەكەی )رووداو( دەڵێت بۆردومانەكە جێی 
گومانە. ســەرچاوەكە گوتی: "ئێســتا ئاسمانی 
عێراق هەموو لەژێر كۆنتڕۆڵی ئەمریكایە، توركیا 
تەنیا مافی هەیــە 30 كیلۆمەتر بێتە ناو خاكی 
عێراق، رۆژێك پێش ئــەو بۆردومانە عەبادی لە 
توركیا بوو، لەبەر ئەوە گومان دەكرێت فڕۆكەكان 

عێراقی بووبن، بەڵام ئەمە هێشتا روون نییە".
بــەڵام حەربۆ خــدر، ئەندامــی ئەنجوومەنی 
خۆســەریی شــنگالی ســەر بە پەكەكە دەڵێت 
"ئــەوەی روویــدا لە گومان دەرچــووە كە عێراق 
هاوكاریــی توركیــای كــردووە، چونكــە هەموو 
شــت ئاشــكرابووە، منیش لەگەڵ ئەو كاروانەی 
یەبەشەدا بووم، بۆردومانەكە تەنیا 10 مەترێك 

لە سوپای عێراق دووربوو".
رۆژی 2018/9/2 ناكۆكییەكانی نێوان سوپای 
عێراق و یەبەشە گەیشتنە لوتكە، كاتێك هێزێكی 
سەر بە یەبەشە دەیانویست بە ئۆتۆمبێلێكی بێ 
مۆڵــەت و تابلۆ بە بازگەیەكی ســوپای عێراقدا 
تێپــەڕن، بەوهۆیەوە گــرژی كەوتەوە و نزیكەی 
ســەعاتێك شــەڕە تەقە لە نێوانیاندا كرا، بەڵام 

هیچ زیانێكی گیانی لێنەكەوتەوە.
فەهــد حامــد، قائیمقامی قەزای شــنگال بە 
وەكالەت كە لەلایەن حەشــدی شەعبی دانراوە، 
بــە )رووداو(ی گوت: "رەوشــەكە هێوركرایەوە، 
ئێستا بە هەموو لایەك سەرقاڵی چارەسەركردنی 

گرژییەكانین".

قاچاخچی بە گرووپێكی مافیای فرۆشتوون

گەنجەکان لە بەشە ناوخۆییەکانی قوتابیان لە دەهۆک یەکدیان ناسیوە

زەکی شنگالی لە کاتی گەڕانەوەی لە گوندی کۆچۆ بۆ شنگال، لەلایەن فرۆکەکانی تورکیا کرایە ئامانج

عەبادی: بەشێك لە داواكارییەكانی كورد و سوننە قابیلی قبوڵنراپۆرت
رووداو - بەغدا 

حەیدەر عەبادی، سەرۆكوەزیرانی عێراق لە وەڵامی چەند پرسیارێكی رووداو رایگەیاند، بەشێك لە داواكارییەكانی كورد و سوننە قابیلی قبوڵن و دەشڵێت 
"بەهیچ شــێوەیەك باســی ئەوەم نەكردووە كە گفتوگۆ لەســەر كەركووك ناكەین". رۆژی 2-9-2018، حەیدەر عەبادی، ســەرۆكوەزیرانی عێراق لە دیدارێكی 

هاوبەشی رووداو و چەند دەزگایەكی میدیایدا وەڵامی چەند پرسیارێكی سەبارەت بە پێكهێنانی حكومەتی داهاتووی عێراق و داواكارییەكانی كورد و سوننە لە 
پەرلەمانی عێراق دایەوە. حەیدەر عەبادی، سەرۆكوەزیرانی عێراق بە تۆڕی میدیایی رووداوی راگەیاند: "بەشێك لە داواكارییەكانی كورد و سوننە قابیلی قبوڵن و 

دواكارییەكانیش دەكەونە دوای پێكهێنانی حكومەت. ئامادەشین گفتوگۆ لەسەر ئیدارەدان، ئەمنییەت و نەوت بكەین". 

باڤڵ تاڵەبانی دووجار لەگەڵی دانیشتووە

 )فۆتۆ: رووداو(

نەوزاد مەحموود
رووداو  - سلێمانی 

هێشتا یەكێتی نایەوێ دەستبەرداری یەكێك 
لە ســەركردەكانی پێشــووی بێــت. هەرچەندە 
باڤــڵ  رابــردووی  رۆژی  چەنــد  گفتوگۆكانــی 
تاڵەبانی لەگەڵی ئەنجامــی نەبووە، بەڵام هیچ 
لایەكیان بە تەواوی بێهیوا نەبوون. بەرپرسێكی 
یەكێتی دەڵێ ئەگەر تا پێش هەڵبژاردن لەگەڵ 
بەرهەم ســاڵح پێكنەهاتــن، داواكارییەكانی لە 

كۆنگرەی چوارەمدا تاوتوێ دەكەن.
لــە چەند رۆژی رابــردوودا باڤــڵ تاڵەبانی، 
كوڕە گەورەی جەلال تاڵەبانی، زیاتر لە جارێك 
لەگەڵ بەرهەم ســاڵح دانیشــتووە و پێشنیاری 
بۆ كردووە بگەڕێتەوە نێو یەكێتی، یان لانیكەم 
بە بەشــداریی لــە هەڵبژاردن یەكێتی تووشــی 
سەرئێشــەی زۆرتر نــەكات، تاوەكو ئەو كاتەی 
كۆنگــرەی چوارەم دەبەســتن و لــە كۆنگرەدا 

داخوازییەكانی یەكلایی دەكەنەوە.

"رێوشوێنی گەڕانەوەی نییە" 

مســتەفا چاوڕەش، ئەندامی ســەركردایەتی 
یەكێتی، لەبارەی گەڕانەوەی د.بەرهەم ســاڵح 
بۆ نێو یەكێتی بە )رووداو(ی گوت: "ئێمە لەناو 
یەكێتی هەســت بەو بۆشاییە زۆرە دەكەین كە 
د.بەرهەم ساڵح لە دوای خۆی بەجێیهێشتووە. 
و  نــەڕوات  درا  لەگــەڵ  هەوڵــی  زۆر  راســتە 
بمێنێتــەوە، بەڵام ئەو ئەگــەر رۆژێك لە رۆژان 
بەرنامــەی گەڕانــەوەی هەبووایە، ئــەو حیزبە 
نوێیــەی دروســتنەدەكرد. ئەو ئێســتا بەرنامە 
و پــرۆژە و حیزبی جیــاوازی خۆی هەیە و من 

د.بەرهەم بناسم ناگەڕێتەوە".
بەپێی زانیارییەكانی رووداو كە لەبەرپرسانی 
یەكێتی وەریگرتووە، بەرهەم ســاڵح، گەڕانەوە 
بــۆ نــاو یەكێتــی بە كێشــەی گــەورە نازانێ، 
بــەڵام ئــەوەی بەلای ئــەوەوە كێشــەیە "دەبێ 
دەســتكەوتێك لە گەڕانەوەیدا هەبێت و بتوانێ 

بڵێ من بە گەڕانەوەم ئەو گۆڕانكارییانەم لەنێو 
یەكێتیدا كــردووە". ئەندامێكی ســەركردایەتی 
یەكێتــی كە نەیویســت نــاوی بڵاوبكرێتەوە و 
ئاگاداری وردەكارییەكانە، گوتیشی: "یەكێتی لە 
هەوڵدایە لەگەڵ دكتۆر بەرهەم ساڵح، بۆ ئەوەی 

بگەڕێتەوە و هاوپەیمانی هەڵبوەشێنێتەوە". 
ئەو ســەرچاوەیە گەشــبینە بــە گەڕانەوەی 
د.بەرهــەم و دەڵێــت: "جیاوازیــی هەوڵەكانی 
ئێســتای یەكێتــی ئەوەیــە، ماڵی مــام جەلال 
لەگەڵی لەســەر خەتن و چەند جارێك قسەیان 
لەگەڵ كردووە، بەڵام كێشــەی بەرهەم ســاڵح 
ئەوەیــە كــە لــە رابردووشــدا گوتوویەتی ئەو 
كێشــەی لەگەڵ بەڕێوەبردنــی یەكێتی هەیە و 
دەیــەوێ جێگری ســكرتێری گشــتی یەكێتی، 

وەك بەرزتریــن دەســەڵاتی حیزبــی، ئاگاداری 
ســەربازی  كاروبــاری  و  داهــات  وردەكاریــی 
بێــت و دەســەڵاتی  یەكێتــی  رێكخســتنی  و 
راســتەقینەی هەبێت و هەموو شتەكان لەلایەن 
ماڵی مام جەلالــەوە كۆنترۆڵ نەكرێن و بدرێنە 

جێگری سكرتێری گشتی یەكێتی".
گەڕانەوەی بەرهەم ســاڵح بــۆ ناو یەكێتی، 
پەیوەســت كرابــوو بــە وەرگرتنــی پۆســتی 
ســەرۆككۆماری عێــراق، بەڵام ئێــوارەی یەكی 
ئەیلولی 2018، هێرۆ ئیبراهیم ئەحمەد، ئەندامی 
مەكتەبی سیاسی، بە راگەیێندراوێك كۆتایی بەو 
باس و خواســە هێنا، كاتێك رایگەیاند "دەبێت 
ســەركردایەتی یەكێتی نیشــتمانیی كوردستان 
هەڤاڵێكــی دانەبڕاوی رێبازەكەی مام جەلال بۆ 

ئەو پۆستە كاندید بكات".
لــە كۆنگرەیەكــی رۆژنامەڤانیشــدا لەگــەڵ 
نێچیرڤــان بارزانــی، بەرهــەم ســاڵح، لەبارەی 
پۆســتی ســەرۆك كۆمارەوە تەنیــا گوتی "ئەو 
پۆســتە مافی كوردە و هەركەســێك لەوێ بێت 
دەبێــت بۆ بەرگریكــردن لە مافی كورد بێت نە 

پشك پشكێنە".

"وەك هاوپەیمان گفتوگۆی لەگەڵ 
دەكەین"

ئــەو  لەبــارەی  یەكێتــی  ســەركردەكانی 
گفتوگۆیانــەی لەگــەڵ بەرهەم ســاڵح كراون، 
ئەندامێكــی  دەدەن.  جیــاواز  زانیاریــی 

سەركردایەتی یەكێتی رەتیكردەوە دانوستاندنی 
یەكگرتنەوە یان گەڕانەوە لەگەڵ بەرهەم ساڵح 
بكرێ و دەڵێ: "ئەو گفتوگۆیەی یەكێتی لەگەڵ 
بەرهەم ســاڵح هەیەتی، گفتوگۆی یەكگرتنەوە 
یــان گەڕانــەوەی ئــەو نییــە بۆ نــاو یەكێتی، 
بەڵكو گفتوگۆی دروستكردنی هاوپەیمانییە لە 

پارێزگای سلێمانی".
بەرزان ئەحمەد كوردە، باســی شپرزەبوونی 
ئەم ناوچەیە دەكات بەهۆی پەرتوبڵاویی هێزە 
سیاســییەكانی و دەڵێت: "لەم ناوچەیە حیزب 
و هێزەكان پەرشــوبڵاون و ئەمــە زیانی زۆری 
بەم ناوچەیــە گەیاندووە، بۆیــە گفتوگۆ هەیە 
بــۆ ئــەوەی هەموو هێــزەكان بەیەكــەوە بن و 
هاوپەیمانی دروســتبكەن نــەك ئەو بگەڕێتەوە 

ناو یەكێتی".
ئەندامێكی پێشووی سەركردایەتی یەكێتی، 
هەرچەنــدە د. بەرهــەم ســاڵح بــە "عەقڵێكی 
ئیداری و سیاســیی بــاش و گرنگ"، ناودەبات 
و بەپێویســتی دەزانــێ لەنــاو یەكێتــی بێت، 
بــەڵام دەڵێت: "ئەو ئێســتا زۆر حەزی بەوەیە 
پۆســتێكی گرنگی بەدەســتەوە بێــت و لەناو 
كایەی سیاسیدا رۆڵی هەبێت. من لەو بڕوایەدام 
یەكێتــی پۆســتی ســەرۆك كۆمــاری بداتــێ، 
هاوپەیمانی چارەسەر دەكات و دەگەڕێتەوە ناو 
یەكێتی، ئێســتا كێشەی بەرهەم ساڵح ئەوەیە 

كە پۆستێكی هەبێت و رۆڵی پێ ببینێ".
بەرهــەم ئەحمەد ســاڵح، ســاڵی 1960 لە 
ســلێمانی لەدایكبووە. لەسەرەتای هەشتاكاندا 
بووەتــە ئەندام لــە رێكخســتنەكانی دەرەوەی 
پراكتیــزەی  و  ئامــار  دكتــۆرای  یەكێتــی، 
كۆمپیوتەری لە زانكۆی لیڤەرپووڵ وەرگرتووە. 
لە یەكەمین كۆنگرەی یەكێتی لەســاڵی 1992 
بووەتــە ئەندامی ســەركردایەتی. لێپرســراوی 
مەكتەبــی پەیوەندییەكانــی یەكێتــی بووە لە 

ئەمریكا.
ئەســتێرەی ئــەو پیــاوە لەنــاو یەكێتــی و 
گۆڕەپانی سیاســیدا زوو گەشــایەوە، لە دوای‌ 
رووخانــی‌ رژێمــی ســەددام، بــووە جێگــری 

ســەرۆكوەزیرانی  عێــراق.  ســەرۆكوەزیرانی 
هەرێمــی  حكومەتــی  شەشــەمی  كابینــەی 
كوردســتان بــووە بــۆ مــاوەی دوو ســاڵ. لە 
كۆنگرەی ســێیەمی یەكێتــی لە 2010 لەلایەن 
تاڵەبانییەوە وەك جێگری دووەمی ســكرتێری 
گشــتی یەكێتی دەستنیشــان كرا. بــەڵام لەم 
ســاڵانەی دواییــدا لــە سیاســەتی حیزبەكەی 
نیگــەران بــوو، خــۆی كەنارگیر كــرد و دواتر 
)هاوپەیمانــی بۆ دیموكراســی و دادپەروەری( 

دروست كرد.
دەســتەی  ئەندامــی  گوڵپــی،  عوســمان 
بەڕێوەبردنــی هاوپەیمانــی، پێیوایــە ئــەوەی 
لەبارەی گەڕانەوەی بەرهەم ساڵح باس دەكرێ، 
تەنیا پروپاگەندەیە و گفتوگۆی بەرهەم ســاڵح 
لەگەڵ یەكێتــی تەنیا لە چوارچێوەی دیالۆگی 
نیشــتمانییە كــە چــوار حیزبەكــە بڕیاریــان 
لەبارەوە داوە "نەك گفتوگۆی گەڕانەوە بۆ نێو 

یەكێتی".
 ئەندامەكــەی ســەركردایەتی یەكێتیش كە 
ئــاگاداری وردەكارییەكانــی گفتوگۆیــە لەگەڵ 
بەرهەم ساڵح، بە دووری دەزانێ لەو نزیكانەدا 
بڕیــاری گەڕانــەوە بــۆ نێو یەكێتی بــدات یان 
ئاماژەیەكی لەو جۆرە بدات " پێویستە چاوەڕێ 
بــكات كە ئاخۆ یەكێتــی مەرجەكانی جێبەجێ 
دەكات یان نا، چونكە ئەو ناوێرێ پێشــوەختە 
بڕیــاری هەڵوەشــانەوەی هاوپەیمانــی بدات". 
گوتیشی: "بەرهەم ساڵح لە گفتوگۆكانی لەگەڵ 
یەكێتــی، باســی لەوە كردووە كە ئەو هێشــتا 
لە چوارچێــوەی هاوپەیمانیی چــوار حیزبەكە 
یەكگرتــووی  و  بەرهــەم ســاڵح  و  كاردەكات 
ئیســامی نەرمن بۆ ئەوەی لەگــەڵ یەكێتی و 
پارتی هاوپەیمانی بكەن و پێكەوە بچنە بەغدا 
و یــەك بەرنامەی هاوبەش بنووســنەوە، بەڵام 

كۆمەڵی ئیسلامی و گۆڕان توندن".
ئەو گوتیشی كە ئەگەر تا بەر لە هەڵبژاردن 
مەســەلەی گەڕانەوەی بەرهەم ســاڵح یەكلایی 
نەبــووەوە، ئەوە دەبێ لە كۆنگــرەی یەكێتیدا 

بابەتی گەڕانەوەی یەكلایی بكرێتەوە.

یەكێتی مژاری گەڕانەوەی بەرهەم ساڵح دەباتە كۆنگرە 

نەوزاد مەحموود
رووداو - سلێمانی 

مــاوەی چەنــد رۆژێكــە پارتــی دیموكراتــی 
كوردستان، چاوەڕێی بزووتنەوەی گۆڕانە بۆ ئەوەی 
سەردانی سلێمانی بكات و كۆبوونەوە دوو قۆڵییە 
چاوەڕوانكراوەكەیــان بكــەن، بەرپرســانی پارتی 
دەڵێن تاوەكو ئێســتا بزووتنەوەی گۆڕان وەڵامی 

نەداوینەتەوە.
دوای ئــەوەی چوار لایەنــە ناڕازییەكە لە رۆژی 
11ی مانگــی رابردوو، لەڕێــگای راگەیێندراوێكی 
هاوبەشــەوە ئامادەیی خۆیان بۆ دەســتپێكردنی 
دیالۆگــی نیشــتمانی دەربڕی، پارتــی و یەكێتی 
پێشوازییان لەو راگەیەندراوە كرد و بە سەرەتایەكی 
ئەرێنی لەقەڵەمیان دا، هەر دوای ئەوەی بڕیاریان 
دا لەگەڵ یەكێتی بەجیا ســەردانی چوار لایەنەكە 
بكەن بەمەبەستی گفتوگۆكردن لە بارەی شێوازی 
دانوســتاندنەكانی  بــۆ  كــورد  خۆئامادەكردنــی 
پێكهێنانی حكومەتی نوێــی عێراق و هەڵبژاردنی 
پەرلەمانی كوردستان، یەكێتی بە داوای لێبووردن 
لــە گۆڕان و ســەردانی گــردی زەرگەتــە، یەكەم 
جوڵەی خــۆی دەســتپێكرد، بــەڵام كاردانەوەی 

نێوخۆیی بزووتنەوەی گۆڕانی لێكەوتەوە.
لە كاتی بەڕێوەچوونی كۆنگرەیەكی رۆژنامەڤانیی 
هاوبەش لەگەڵ بەرهەم ســاڵح، نێچیرڤان بارزانی 
جێگری ســەرۆكی پارتی دیموكراتی كوردســتان 
رایگەیانــد كە بەهۆی ئەوەی هێشــتا بزووتنەوەی 

گۆڕان وەڵامیان نەداونەتەوە، ســەردانی پارتی بۆ 
لای ئــەوان دواكەوتووە. نێچیرڤان بارزانی، گوتی 

:"چاوەڕێی وەڵامی بزووتنەوەی گۆڕان دەكەین".
لــە  ژمارەیــەك  بــە  پەیوەنــدی  )رووداو( 
ئەندامانی خانەی راپەڕاندن و جڤاتی نیشــتمانی 
و جڤاتــی گشــتیی بزووتنــەوەی گۆڕانــەوە كرد، 
قســە  لەوبارەیــەوە  رەتیانكــردەوە  بەشــێكیان 
بكەن و بەشێكیشــیان بێئاگایی خۆیان دەربڕی. 
بــەڵام ئەندامێكی جڤاتی نیشــتمانی بزووتنەوەی 
گــۆڕان دەڵێ، كاتێك پارتــی بزووتنەوەی گۆڕانی 
ئاگاداركــردەوە بۆ ئەوەی ســەردانی گۆڕان بكەن 
"بەشێك لە خانەی راپەڕاندن و جڤاتی نیشتمانی 
بــە ئەرێنــی وەریانگرت و پێیانخــۆش بوو، بەڵام 
بەشێك لە هەڵسوڕاوانی بزووتنەوەكە پێیان باش 
نەبــوو، هەرچەنــدە یەكێتیش لــە كۆبوونەوەیان 
لەگەڵ گۆڕان، باســی ئەوەیــان كردبوو كە پارتی 

دەیەوێ سەردانی گۆڕان بكات".
ئەو ئەندامەی جڤاتی نیشــتمانی بزووتنەوەی 
گۆڕان كە نەیویســت نــاوی بڵاوبكرێتەوە، دەڵێت 
پارتــی دەیویســت دوای كۆبوونــەوەی لەگــەڵ 
لایەنــەكان و بزووتنــەوەی گــۆڕان، كۆبوونەوەی 
هاوبەشــی نێــوان هەمــوو پارتە سیاســییەكانی 
هەرێمی كوردســتان لە هەولێر رێكبخرێت "گۆڕان 
بەشــداریی ئــەو كۆبوونــەوە هاوبەشــە دەكات و 
پێدەچێ گۆڕان و پارتی لەو كۆبوونەوە هاوبەشەدا 

قسەی خۆیان بكەن".
كۆبوونــەوەی یەكێتــی و گــۆڕان، كاردانەوەی 

توندی نێوخۆیی بەدوای خۆیدا هێنا. بەڕێوەبەری 
تەلەڤزیۆنی كەی ئێن ئێنی ســەر بە بزووتنەوەی 
گۆڕان لە وتارێكدا رەخنەی لە خانەی راپەڕاندن و 
رێكخەری گشــتی گرت و پێیوابوو مانای نییە كە 
هێشتا سكاڵاكانی گۆڕان لەسەر یەكێتی بە بارێكدا 
نەكەوتــوون، ئــەوان لەگەڵ یەكێتــی كۆدەبنەوە. 
دواتــر ژمارەیەك بەرپرس و هەڵســوڕاوی دیكەی 
بزووتنەوەكەش ئەو كۆبوونەوەیەیان سەرزەنشــت 

كرد.
عــارف تەیفوور، ئەندامی مەكتەبی سیاســیی 
پارتــی و بەرپرســی ئەنجوومەنی ســەركردایەتی 
پارتی لە سلێمانی بە )رووداو(ی راگەیاند "پارتی، 
بزووتنــەوەی گۆڕانــی ئاگادار كــردووە بۆ ئەوەی 
ســەردانیان بكەین و كۆببینەوە لەبارەی چۆنێتی 
دروستكردنی كارنامەی هاوبەش و پێكهێنانی یەك 
شــاندی كوردســتانی و رێكخســتنەوەی نێوماڵی 

كوردستان، بەڵام تاوەكو ئێستا وەڵامیان نییە".

ناوبراو هەروەها دەڵێ "ئێمە وەك بەڵێنمان دابوو 
ســەردانی لایەنەكان بكەین، ســەردانی یەكگرتوو 
و هاوپەیمانــی و كۆمەڵی ئیســامیمان كردووە و 
ماوەتەوە گۆڕان، ئەوان هێشتا هیچیان نەگوتووە و 
ئێمەش چاوەڕێ دەكەین، باسی ئەوەش كراوە كە 
دوای ئەو كۆبوونــەوە دوو قۆڵییانە، كۆبوونەوەی 
فراوانی لایەنــەكان دەكرێ، بەڵام دەبێت چاوەڕێ 
بكەین جارێ كۆبوونەوەكەی گۆڕان و پارتی بكرێ، 

دواتر ئەو كۆبوونەوە بەرفراوانە بكرێ". 
پەیوەندییەكانــی بزووتنەوەی گــۆڕان و پارتی 
دیموكراتی كوردســتان، لە ســەرەتای پێكهێنانی 
كابینەی هەشتەمی حكومەتی هەرێمی كوردستانەوە 
لە دۆخێكی باشدابوو، بەڵام بەهۆی ناكۆكییان لە 
شــێوازی هەمواركردنەوەی یاســای سەرۆكایەتی 
هەرێمی كوردستان و دواتریش رێگری لە سەرۆكی 
پەرلەمانــی كوردســتان لەلایــەن پارتییــەوە كە 
تۆمەتباریــان كرد بــەوەی رێككەوتنی سیاســی 

نێوانیانی پێشێل كردووە، پەیوەندییەكان گەیشتنە 
ئاستێكی خراپ. لەو كاتەوە پەیوەندییەكانی نێوان 

ئەو دوو لایەنە ئاسایی نەبووەتەوە.
ئەندامێكی سەركردایەتی یەكێتی كە ئاگاداری 
وردەكاریی كۆبوونەوەكانی یەكێتییە لەگەڵ گۆڕان 
و ســێ لایەنەكەی دیكە، دەڵــێ: "هاوپەیمانی و 
یەكگرتووی ئیسلامی، گرفتیان نییە لە كۆبوونەوە 
لەگــەڵ پارتــی و یەكێتــی و دروســتكردنی یەك 
شاندی كوردستانی و تەنانەت دانانی بەرنامەیەكی 
هاوبەشــیش بــۆ بەغدا، بــەڵام گــۆڕان توندە لەو 
بارەیەوە و كۆمەڵیش لەسەرەتاوە توند بوو، بەڵام 

ئێستا نەرمتر قسە دەكات".
نــزار مەحمــوود، ئەندامی جڤاتی نیشــتمانی 
بزووتنەوەی گۆڕان، بەهەمانشــێوەی بەرپرســانی 
دیكــەی بزووتنەوەكــەی بێئاگایی خۆی نیشــاندا 
لەوەی پارتی داوای كۆبوونەوەی لە گۆڕان كردبێت 
و بە )رووداو(ی گوت "بابەتی كۆبوونەوەی گۆڕان 

و پارتیــم لــە میدیاكانەوە زانیوە، هیچ شــتێكی 
دیاریكــراو لەوبارەیــەوە لە نێوان گــۆڕان و پارتی 
نییە. هێشتاش روون نییە كۆبوونەوە دەكرێ یان 

نا". 
گوتیشــی: "بەرپرســانی بزووتنــەوەی گۆڕان 
لەبارەی كۆبوونەوە لەگەڵ پارتی هیچ شــتێكیان 

لەگەڵ ئێمە باس نەكردووە".
بەرپرسێكی چوار حیزبە ناڕازییەكە بە )رووداو(
ی راگەیاند كە لە كۆبوونەوە هاوبەشەكانیان كاتێك 
باسی دەستپێكردنی دیالۆگی نیشتمانییان كردووە، 
هیچكام لەو چوار لایەنە كێشەیان نەبووە "هیچكام 
لــە چوار حیزبەكــە لەو كۆبوونەوانــەدا نەیانگوت 

نامانەوێ لەگەڵ پارتی و یەكێتی كۆببینەوە".
 هەروەهــا گوتیشــی: "پێدەچــێ بزووتنەوەی 
گۆڕان بیەوێ كاتێك ئــەو كۆبوونەوەیە بكرێ كە 

رەخنە و ناڕەزایی نێوخۆیی بەدوادا نەیەت".

كۆبوونەوە لەگەڵ پارتی، گۆڕانی كردووەتە دوو بەرە

عارف تەیفوور

داوای 
كۆبوونەوەمان لە 
گۆڕان كردووە، 
بەڵام وەڵامیان 
نەداوەتەوە

لە میدیاكانەوە 
زانیومە گۆڕان و 
پارتی كۆدەبنەوە

ئەندامێكی جڤاتی نیشتمانیی گۆڕان

لە چەند رۆژی رابردوودا باڤڵ تاڵەبانی، كوڕە گەورەی جەلال تاڵەبانی، زیاتر لە جارێك لەگەڵ بەرهەم ساڵح دانیشتووە

گۆڕان نایەوێت بە کۆبوونەوەی لەگەڵ پارتی، رووبەڕووی رەخنەو ناڕەزایی نێوخۆیی ببێتەوە

خەزعەلی لاپەڕە رەشەكانی ئێران 
و موقتەدا سەدر هەڵدەداتەوە

رووداو - هەولێر

پاش زیاتر لە 10 ســاڵ، فەرماندەی ناوەندیی 
هێزەكانــی ئەمریــكا فایلەكانــی لێپێچینــەوە لە 
سەركردەیەكی میلیشــیایی و سیاسیی عێراقیان 
بڵاوكــردەوە. ئــەو دۆكیۆمێنتانــە زانیاریی نوێ 
لەســەر ســەركردەكە و رۆڵی ئێران لە مەشــق و 
پێگەیاندنــی گروپە چەكدارە شــیعەكانی عێراقدا 
ئاشــكرا دەكات، هەروەهــا ئــەوەی كــە چــۆن 
ئێــران لــە 2003 بــەدواوە هەوڵی دروســتكردن 
و بەهێزكردنــی ئــەو هێــزە میلیشــیایانەی داوە 
كــە ئێســتا كاریگەریی راســتەوخۆیان لە كایە و 

پرۆسەی سیاسیی عێراقدا هەیە.
فایلەكانــی لێپێچینــەوە لە قەیــس خەزعەلی، 
ســەركردەی عەســایبی ئەهلی حەق و فەرماندەی 
پێشووی جەیشی مەهدی، چەند مانگێك لەمەوبەر 
مۆڵەتــی بڵاوكردنەوەیــان وەرگرت، ئاشــكراكردنی 
ئەو فایلانەش لەكاتێكدایە كە عەسایب ئەكتەرێكی 
ســەرەكیی نێو هەوڵ و مشــتومڕەكانی پێكهێنانی 
حكومەتی عێراقە و لەلایەكی دیكەشــەوە ئیدارەی 
كۆشــكی سپی و كۆنگرێس سەرقاڵی تاوتوێكردنی 
ئــەوەن ئاخۆ ئــەو گروپە بخەنە لیســتی تیرۆرەوە 
یان نــا. )رووداو( چاوی بە بەشــێك لەو فایلانەدا 
خشاندووەتەوە كە لێرەدا پوختەیەكیان دەخەینەڕوو.
بەگوێرەی بەڵگەكانی رۆژانی 23 و 25ی ئاداری 
2007، خەزعەلی لەگەڵ موقتەدا سەدر و ژمارەیەك 
كاربەدەســتی دیكەی رەوتی ســەدر لە حوزەیرانی 
2003 ســەردانی ئێرانیــان كــردووە. ســەردانەكە 
لەســەر بانگهێشــتی حكومەتی ئێران و ئامانجیش 
لێی "ئاشنابوون بە جەیشی مەهدی و نووسینگەی 
شەهید ســەدر" بووە. قاسم ســلێمانی میوانداریی 

شاندەكەی كردووە.
لەگــەڵ  تایبەتیــان  دانیشــتنی  شــاندەكە 
رەفســەنجانی و مەحمــوود هاشــمی هەبــووە كە 
تێیدا باســی عێراق، نەجەف و پرســەكانی شیعە 
كــراوە. ئــەو كۆبوونەوەیە تەنیا لەبــارەی بابەتە 
گشــتییەكانەوە بووە و هیچ پێشنیازێكی هاوكاری 

دارایی و سەربازی تێدا نەكرابوو.
دوای ئــەم كۆبوونەوەیە، شــاندەكە چاویان بە 
عەلی خامنەیی، رابەری ئێران و قاسم سولەیمانی، 
فەرمانــدەی ســوپای قــودس و ژەنــەراڵ حاجــی 
یوســفی كەوتبوو كە تێیدا لایەنی ئێرانی ئامادەیی 

دەربڕیبوو بۆ ئەوەی هاریكاریی دارایی پێشكەش بە 
"ئۆپەراسیۆنەكان"ی جەیشی مەهدی و سەدرییەكان 
بكات و وەك خەزعەلی بۆ ئەمریكییەكانی باسكردووە 
"لەوكاتەدا موقتەدا سەدر نە پێشنیازەكەی قەبووڵ 

كرد و نە رەتیشی كردەوە".
خەزعەلــی، تەمەن 44 ســاڵ، دانی بەوەدا ناوە 
كە دوای گەڕانەوەیان لە ئێران، ســوپای پاسداران 
پێشــنیازی هاوكاریــی مانگانــەی 750 هــەزار بۆ 
یەك ملیۆن دۆلاریان بە ســەدر كرد، بەڵام ســەدر 
زۆر پەرۆشــی ســەربەخۆیی و ســەروەریی سوپای 
مەهــدی بوو، بۆیەش كۆمەڵێك داواكاری و مەرجی 
خستبووەڕوو، لەوانەش ئێران هیچ نفووزێكی بەسەر 
ئۆپەراســیۆنەكانی جەیشــی مەهــدی و چۆنێتــی 
خەرجكردنی پارەكــەوە نابێ. ئێران بە مەرجەكان 

قایــل بــوو. پارەكــە لە رێگــەی نووســینگەكانی 
گواســتنەوە و گۆڕینــەوەی پارەوە رەوانــە دەكرا. 
فەرماندەكــەی عەســایب دانــی بەوەشــدا ناوە كە 
جارێك 2-3 ملیۆن دۆلار بۆ پێویستییە تایبەتەكانی 

جەیشی مەهدی رەوانە كرابوو.

بەپێــی بەڵگەنامەیەكــی 29ی ئــادار، قەیــس 
خەزعەلــی 5 بۆ 6 جــاری دیكە ســەردانی ئێرانی 
كردبوو، زۆربەی جارانیش چاوی بە حاجی یوسفی 
دەكەوت كە لە كۆتایی 2003 یان سەرەتای 2004 
ســەردانی نەجەفــی كردبــوو بۆ ئەوەی شــێوازی 

گواستنەوەی هاریكارییە داراییەكان تاوتوێ بكەن.

قاچاخی چەك

لــە بەڵگەنامەیەكی لێپێچینــەوەی 29ی ئاداری 
2007دا خەزعەلی باسی چۆنێتی گواستنەوەی چەك 
و تەقەمەنی لە ئێرانەوە بۆ گروپە میلیشــیاییەكان 

دەكات. چەكــەكان بــە خۆڕایی دەنێــردران و هەر 
فەرماندەیــەك خۆی بەرپرس بوو لەوەی داوای ئەو 
چەكانە بكات كە گروپەكەی پێویستی پێیە، بەڵام 
"بە دەگمەن چەكەكان ئەو چەكانە بوون كە داوایان 
كردبوو، چونكە ئێران خۆی بڕیاردەر بوو لەوەی چ 

چەكێك بنێرێ".

لە دۆكیۆمێنتێكی 30ی ئاداری لێپێچینەوەكاندا 
بــاس لــەوە دەكــرێ كــە بۆمبــە چێنــراوەكان 
بەشــێوەیەكی ســەرەكی بە زۆنگاوەكانی پارێزگای 
ئــەو  عەشــیرەتەكانی  دەگوازرانــەوە.  میســاندا 
ناوچەیەش ئەركی گواستنەوەكەیان دەگرتە ئەستۆ، 
لەبەر ئەوەی ئەمە تاكە رێگەی پەیداكردنی داهاتی 
ئەو عەشیرەتانە بووە. لەو دۆكیۆمێنتەدا، خەزعەلی 
دانی بەوەدا ناوە كە جۆرە ئاڵۆز و پێشكەوتووەكانی 
بۆمبی چێنراو و راهێنانە پەیوەندیدارەكانیان تەنیا 
پێشكەش بەو میلیشیایانە دەكرا كە جێی متمانەی 
ئێران بوون. زۆرجاریش عەشیرەتەكان چەكەكانیان 
لە ئێران دەكڕییەوە و دواتر لە شارەكانی باشووری 
عێراق بە گروپە میلیشیاییەكانیان دەفرۆشتن، یان 
رۆڵی لۆجیستیكیان دەگێڕا و لەبەرامبەر پارەیەكدا 

چەكەكانیان بۆ گروپێكی دیاریكراو دەبرد.
ســوپای مەهدی و گروپە تایبەتــەكان )كە بە 
دەستپێشخەریی سەدر دروستكرابوون( ژمارەیەكی 
"سنووردار" لەو بۆمبەیان وەرگرتبوو، بەڵام زۆربەی 
ئــەو جۆرە بۆمبانە بۆ ئەو گروپانە دەچوون كە لە 
بەڵگەنامەكــەدا بە "گروپەكانــی خومەینی" )واتە 

نزیك لە ئێران( ناویان دەبردرێ.
مەشق و راهێنان لە ئێران

لە بەڵگەنامەیەكی دانپێدانی خەزعەلیدا باســی 
كەمپەكانی مەشقی گروپە چەكدارە شیعەكانی عێراق 
لــە ئێران دەكــرێ. بەڵگەنامەكــە رێككەوتی 26ی 
ئاداری لەسەرە و تێیدا هاتووە كە فەرماندەی گروپە 
میلیشیاییەكە پەیوەندی بە فەرماندە ئێرانییەكەی 
خۆیــەوە دەكات، ئەویــش كات و خاڵی ســنووری 
پەڕینەوەی چەكدارەكان و شــێوازی گواســتنەوەی 
هەركام لە گروپەكان دەستنیشان دەكات كە زۆربەی 

جاران لە 10 بۆ 20 چەكدار پێكدەهات.
بەگوێرەی بەڵگەنامەكە، ســێ كەمپی راهێنانی 
چەكــدارە عێراقییــەكان لە ئێران هەبــووە و پێنج 
سەرپەرشــتی  پاســداران  ســوپای  فەرمانــدەی 
كەمپەكان و مەشــقەكانیان دەكرد. خەزعەلی تەنیا 
نــاوی دوو فەرماندەی لەبیرە كە لە بەڵگەنامەكەدا 

رەشكراونەتەوە، تەنیا ناوی یەك كەمپی مەشقیشی 
لەبیر مابوو كە ناوی "كەمپی ئیمام خومەینی" بووە.
لــە بەڵگەنامەیەكــی 25ی ئــاداردا خەزعەلــی 
جەخت لەوە دەكاتەوە كە هەموو ئەو گروپانەی لە 
عێراق شــەڕ دەكەن، مەشــق و راهێنانیان لە ئێران 

وەرگرتووە، بە ئەلقاعیدەشەوە.
كۆمپانیاكانی رەوتی سەدر

لــە یەكێــك لــە بەڵگەنامەكاندا، كە بــەرواری 
لەســەرە، خەزعەلــی  نیســانی 2007ی  یەكــی 
باســی لیژنــەی دارایــی رەوتی ســەدر دەكات كە 
ژمارەیــەك زۆر كۆمپانیا و بەرژەوەندیی دارایی لە 
عێــراق هەیە. ئەو كۆمپانیایانــە لەگەڵ ژمارەیەك 
رێكخــراودا گرێبەســتیان هەیــە و تەنانــەت لــە 
رێگەی وەزارەتەكانیشــەوە گرێبەست لە حكومەت 
وەردەگــرن. خەزعەلی ئاماژەی بۆ ئەوەش كردووە 
كە ئەو پارەیەی لەو رێگەیەوە دەست نووسینگەی 
ســەدر دەكــەوت زۆر لــەوە زیاتــر بــووە بتوانــن 

مەزەندەی بكەن.
وەك لە بەڵگەنامەیەكــی 25ی ئاداری 2007دا 
هاتووە، كاتێك رەوتی سەدر لەدوای هەڵبژاردنەكانی 
2005 پۆســتی وەزارییــان لــە حكومەتی عێراقدا 
بەركــەوت، دەســەڵاتی خۆیــان لــەو وەزارەتانــە 
بەكاردەهێنا بۆ ئەوەی گرێبەست و تەندەرەكان بۆ 
كەسانی سەر بە رەوتی سەدر بن، تەنانەت ئەگەر 
ئەو گرێبەســتە قازانجــی بــۆ وەزارەتەكەش تێدا 
نەبووبــێ. خەزعەلی پێیوایە بەشــێك لە قازانجی 
ئەو گرێبەستانە بۆ سندوقەكانی ئۆفیسی سەدر لە 

نەجەف دەگوازرانەوە.
خەزعەلــی لــە ســاڵی 2004 بە كــردەوە لە 
جەیشــی مەهــدی دوورخرایــەوە، لەبــەر ئەوەی 
فەرمانــی تاكڕەوانــەی دەركردبــوو، گروپێكــی 
تایبەت بە خۆیشــی لەناو "گروپە تایبەتەكان"ی 
ســەر بە ســەدردا دروســتكردبوو. خەزعەلی لە 
ئــاداری 2007 دا لە بەســرە لەلایــەن هێزەكانی 
هاوپەیمانانەوە دەســتگیركرا و نزیكەی سێ ساڵ 

لە گرتووخانەدا مایەوە.

ئەمریكا فایلی دانپێدانانەكانی بڵاودەكاتەوە

قەیس خەزعەلی

ئێران مەشقی 
بە هەموو گرووپە 
چەكدارەكانی ناو 
عێراق كردووە، بە 
ئەلقاعیدەشەوە

خەزعەلی گروپێكی تایبەتی لەناو "گروپە تایبەتەكان"ی سەر بە سەدردا دروستكردبوو

مەحموود یاسین كوردی
رووداو - لەندەن

رۆژ لــەدوای رۆژ ناكۆكیــی نێــو ماڵی شــیعە 
بــۆ پۆســتی ســەرۆكوەزیران قووڵتــر دەبێتەوە، 
دیاریكردنی كەســێكیش بۆ ئەو پۆســتە خەریكە 
لەدەســتی عێراقییەكان دەردەچێت، ئێستا قاسم 
ســولەیمانی، فەرماندەی سوپای قودسی ئێران و 
برێت مەكگــۆرك نوێنەری ســەرۆكی ئەمریكا بۆ 

شەڕی داعش، سەركردایەتی دوو بلۆك دەكەن بۆ 
پێكهێنانی گەورەترین كوتلەی پەرلەمانیی عێراق 

كە 165 پەرلەمانتارە.
عەبادی یان فەیاز

ئەمریــكا هەوڵــی دانانەوەی حەیــدەر عەبادی 
دەدات، بــەرەی ئێرانیش هەمــوو هەوڵێك دەدەن 
كەســایەتییەكی نزیــك لــە خۆیان و لــە هەناوی 
حەشدی شەعبیدا ئەو پۆستە وەربگرێ. هەفتەی 

لە پشتی عەلی نوێژ دەكات و لەگەڵ مەعاویە نان دەخوات

رابردوو هاوپەیمانییەكەی عەبادی درزی تێكەوت، 
كاتێك فالح فەیاز، سەرۆكی بزووتنەوەی عەتا كە 
خاوەنی 8 كورسییە لە نێو هاوپەیمانیی نەسر، دژی 
هاوپەیمانیی نێوان ســەدر و عەبادی وەستایەوە. 
هەفتەی رابردوو پاش ئەوەی بە فەرمانێكی دیوانی 
ســەرۆكوەزیران، فەیــاز لە هەرســێ پۆســتەكەی 
)راوێژكاری ئاسایشی نیشتمانی، سەرۆكی دەزگای 
ئاسایشی نیشتمانی و سەرۆكی دەستەی حەشدی 
شــەعبی( دوورخرایەوە، بزووتنەوەكەی یەكســەر 
كاردانــەوەی نیشــاندا و فالح فەیازی بۆ پۆســتی 

سەرۆكوەزیران كاندید كرد. 
عەبادی دوای وەرگرتنی پۆستی سەرۆكوەزیران 
لە ناوەڕاستی 2014 سەرجەم دەستوپێوەندەكانی 
مالیكــی لــە جومگــە هەســتیارەكانی دەوڵــەت 
دوورخســتەوە، بەڵام دەستی بۆ پۆستەكەی فەیاز 
نەبــرد، بەڵكــو ســەرۆكایەتی گەورەتریــن هێزی 
سەربازیشــی پێدا كە حەشــدی شــەعبییە، بەڵام 
خەونی سەرۆكایەتی حكومەت، فەیاز-ی لە هەموو 

پۆستێك داماڵی.
بەهێزترین كاندید لەدوای عەبادی

رافــد جبووری، رۆژنامەڤانی ناســراوی عێراقی 
لەبــارەی دوورخســتنەوەی فەیــاز بــە )رووداو(
ی گــوت: "فەیــاز لــە دوای عەبــادی بەهێزتریــن 
كاندیــدە بۆ وەرگرتنی پۆســتی ســەرۆكوەزیران، 
چونكە پەیوەندی لەگەڵ واشنتن و تارانیش باشە، 
هیــچ بەریەككەوتن و ناكۆكییەكــی لەگەڵ كورد و 
سوننەشــدا نەبووە، بۆیە دەیەوێ سوود لە ڤیتۆی 

ئێران لەسەر عەبادی وەربگرێت".
ئەو رۆژنامەڤانە عێراقییە كە ماوەیەك گوتەبێژی 
عەبادی بوو، پێیوایە ســەرۆكوەزیران بەبێ گڵۆپی 
سەوزی ئەمریكییەكان، فەیازی لانەداوە و دەڵێت: 
"راســتە ئەمریكا كێشەی لەگەڵ فەیاز نییە، بەڵام 
خەونی وەرگرتنی پۆســتی سەرۆكوەزیران لەلایەن 

فەیاز ناكۆكە لەگەڵ پرۆژەی ئەمریكا لە عێراق".

حاجی فەیاز كێیە؟

فالــح فەیســەڵ فەهــد فەیــاز، 62 ســاڵ، لە 
بنەماڵەیەكــی ناســراوی هــۆزی ئەلبــوو عەمارە، 

ساڵی 1977 بەشی ئەندازەی كارەبای لە زانكۆی 
مووســڵ تەواو كــردووە. ئەندامــی حیزبی دەعوە 
بووە و لە 1980/12/24 لەلایەن رژێمی بەعسەوە 
دەســتگیركراوە و ســزای زیندانــی هەتاهەتایــی 
بەســەردا ســەپێنراوە، بەڵام تەنیا پێنج ساڵ لە 

زیندان مایەوە و ئازاد كرا.
لــە نێوان نازناوی جەنابی راوێژكار و شــێخ و 
مامۆستا، فالح فەیاز حەز دەكات بە "حاجی" بانگ 
بكرێت، بەپێی قســەی بەرپرسێكی باڵای ئەمنیی 
عێراق بۆ رۆژنامەی شەرق ئەلئەوسەت، فەیاز سێ 
خەسڵەتی بەهێزی هەیە: )نهێنیگر، عەشیرەت و 
پیشەییبوون لە كارەكەی( ئەمەش وای لێكردووە 
لــەلای شــیعە و ســوننە و تاڕاددەیەكیش كورد، 
ئەمریــكا و ئێــران و زۆربــەی وڵاتانــی عەرەبی، 

قبوڵكراو بێ.
لە ساڵی 2005 فەیاز بووە ئەندامی پەرلەمانی 
عێــراق. ئەگەرچــی لەگــەڵ جەعفــەری رەوتــی 
ئیســاحیان لە حیزبی دەعوە جیاكردەوە، بەڵام 
فەیــاز رایەڵە و پەیوەندییەكانی لەگەڵ مالیكی و 
حیزبی دایك هێشــتەوە، هەر بۆیە لە ســەردەمی 
ویلایەتی مالیكی، پۆســتی راوێژكاری ئاسایشــی 

نیشتمانی وەرگرت.

كەس باسی عەبادی ناكات

موســەننا ئەمین، پەرلەمانتاری یەكگرتووی 
ئیســامی پێیوایــە فالح فەیــاز خاوەنی كوتلە 
و پێگەیەكــی جەمــاوەری نییــە تــا پۆســتی 
ســەرۆكوەزیران وەربگــرێ و دەڵێــت: "باســی 
تارق نەجم و قاســم ئەعرەجی دەكرێت، باســی 
عەبــادی ناكرێــت، ئێمە لەگەڵ ســوننەكانیش 
كۆبووینەوە، باســی عەبادییــان نەكرد، بەڵكو 

باسی نزیكایەتییان لە بەرەی مالیكی دەكرد".
هەر لەوبــارەوە عەرەفات كەرەم، ســەرۆكی 
فراكسیۆنی پارتی لە خولی پێشووی پەرلەمانی 
عێراق دەڵێت عەبادی لە لیســتی ئەو كەسانەدا 
نییە كە كاندیدن بۆ پۆســتی ســەرۆكوەزیران، 
"دوای غرووری و رشــتنی خوێنی پێشمەرگە و 
بەكارهێنانی هێز لە دژی هەرێمی كوردســتان، 
بــڕوا ناكــەم ســەركردایەتیی كورد پشــتیوانی 

عەبادی بكات".
ســەرۆكی پێشووی فراكســیۆنی پارتی داوا 
لــە حیزبەكەی دەكات ئەگــەر ئەمریكاش داوای 
دانانــەوەی عەبــادی بــكات، نابــێ رازی بێــت 
و دەڵــێ: "گرنــگ ئەوەیــە عەبــادی نەبێتەوە 
ســەرۆكوەزیران و كەســێكی دیكە دابنرێت كە 

بەڵێنی جێبەجێكردنی داخوازیی كورد بدا".
فەیاز سوود لە ڤیتۆی 

كورد وەردەگرێ
ئەگەرچــی فەیــاز هــاوكار و هاوپەیمانێكی 
گــەورەی عەبــادی بوو لــە هەڵبژاردنــی 12ی 
ئایاردا، كەچی عەبادی بە بیانووی تێكەڵكردنی 
كاری سیاســی و حیزبی، لەگەڵ كاری ئەمنی، 
فەیــازی دوورخســتەوە. بەپێی شــرۆڤەكارانی 
سیاسی، هەوڵەكانی فەیاز بۆ گەیشتن بە پۆستی 
ســەرۆكوەزیران وایكرد هەر سێ پۆستەكەی لە 

دەست بدات. 
رافــد جبووری پێیوایە كورد ڤیتۆی لەســەر 
عەبــادی هەیــە، بەڵام بــە ئاشــكرا نایڵێن، بە 
تایبەتی كە عەبادی لەبارەی كەركووكەوە ئامادە 
نییــە ســازش بۆ كورد بكات، بۆیــە فالح فەیاز 

خۆی وەكو شوێنگرەوەی عەبادی دەخاتەڕوو.
لــە پرۆفایلــی فالــح فەیــازدا لــە ماڵپەری 
راوێژكاری ئاسایشی نیشتمانیی عێراق، لە چوار 
خاڵدا باســی روانگەی خۆی بۆ مەترسییەكانی 
سەر ئاسایشی نەتەوەیی عێراق كردووە، لە خاڵی 
دووەمدا تایفەگەری و ناكۆكیی نێوان حكومەتی 
فیدراڵ و هەرێمی كوردستان و ناڕوونیی هەندێك 
ماددەی دەســتووری، بە گەورەترین هەڕەشــە 

دەزانێ.
فەیاز لەگەڵ شیعە، 

سوننە و كوردە
و  رۆڵ  داعــش،  شــەڕی  دوای  فەیــاز 
كاریگەری دەركەوت. بەشــێك لــە میدیاكانی 
عێــراق پێیانوایــە یەكێكــە لە پیــاوە بەهێزە 
ئەمنییەكانی رۆژهەڵاتی ناوەڕاست، بەڵام كەم 
بۆ میدیا قسە دەكات. كەسایەتییەكی نەرمی 
هەیــە، شــیعەیەكی نامەزهەبییە، لە پشــتی 

پەردەوە عەرابی شــەڕی داعش بووە. كاتێك 
ئەمریــكا فڕۆكــەی F16ی رادەســتی عێــراق 
كــرد، فەیــاز لە پشــتی عەبادی وەســتابوو. 
كاتێــك ســەركردە كوژراوەكانــی حەشــد بە 
خاك دەســپێردران، فەیاز لە پــاڵ مالیكی و 
عامری بوو. كاتێك ســوهەیب راوی، سەرۆكی 
تاوتوێــی  ئەنبــار  پارێــزگای  ئەنجوومەنــی 
دەركردنی داعشــی لــە پارێزگاكــەی دەكرد، 
فەیــاز لــە تەنیشــتی دانیشــتبوو. كاتێكیش 
بــۆ شــەڕی مووســڵ دەكــرا،  ئامــادەكاری 
فەیــاز بەردەوام لە ســەری رەش و ســحێلان 
بوو بــۆ كۆبوونەوە لەگەڵ مەســعود بارزانی، 
فەرماندەی گشتی پێشووی هێزی پێشمەرگە. 
ئەمــە جگــە لەوەی فالــح فەیــاز قاچێكی لە 
دیمەشــق بوو لە ئۆفیســەكەی بەشار ئەسەد 
و قاچێكی دیكەشــی لە تــاران بوو لای عەلی 

شەمخانی و عەلی ئەكبەر ویلایەتی.
ســەرەڕای پەیوەندییەكــی بــاش لەگــەڵ 
ئەمریكا، بەڵام فالح فەیاز بە كەســایەتییەكی 
نزیك لە ئێران دادەنرێت، گەورەترین خزمەتی 
ئێرانــی كرد، كاتێــك موجاهیدینی خەلقی لە 

عێراق دەركرد.
خاڵێك كە چانسی فەیازی بەهێز كردووە بۆ 
وەرگرتنی پۆستی سەرۆكوەزیران، پەیوەندیی 
عەشــیرەتییە لەگــەڵ هۆزە شــیعەكان و ئەو 
هۆزە ســوننانەی لە پشــتێنەی شــاری بەغدا 
تــا دیالە و ئەنبــار شــۆڕبوونەتەوە، ئەمەش 
پشــتیوانێكی گرنگــە بۆ وەرگرتنی پۆســتی 
ســەرۆكوەزیران لەلایەن فەیازەوە بەو پێییەی 
عەرەبی ســوننە و كورد لە نێــوان عەبادی و 
فەیاز كەسایەتی دووەم هەڵبژێرن. بەڵام رافد 
جبووری پێیوایە كێشەی گەورەی فاڵح فەیاز 
ئەوەیــە لەنێو حیزبی دەعوە پێگەی نەبووە و 

لە ریزی سەركردە باڵاكاندا نەبووە. 
بــەڵام موســەننا ئەمیــن ئــەوە بــە گرفت 
نازانێت و دەڵێت: "مالیكی و عەبادیش پێشتر 
پێگــەی بەهێزیان لەنێو حیزبی دەعوە نەبوو، 
بــە تایبەتــی عەبادی كە لــە هەڵبژاردنەكاندا 
دەنگێكــی كەمــی هێنا، كەچــی دواجار بووە 

سەرۆك وەزیران".

حاجی فەیاز.. هاوڕێی نیوەی رێگا

فەیاز لە دوای عەبادی بەهێزترین كاندیدە بۆ وەرگرتنی پۆستی سەرۆكوەزیران

ژیانی هیچ 
رۆژنامەنووسێك لە 
كەركووك پارێزراو نییە

سەندیكای رۆژنامەنووسان: 

راپۆرت

 )فۆتۆ: رووداو(

نەوزاد مەحموود
رووداو- سلێمانی

ئەو حیــزب و لایەنە عێراقییانەی لە باشــووری 
كوردســتان نووســینگەیان كردووەتەوە، وانەیەكی 
تاڵیــان لە هەڵبژاردنی 12ی ئایار وەرگرت، تەنانەت 
دەنگە دلێرەكەی رۆژانی بانگەشەی ئەو هەڵبژاردنەش 
بە فریایان نەكەوت كە موژدەی باشكردنی مووچە و 
گوڵڕێژكردنی رێگای نێوان هەولێر و بەغدای دەدا بۆ 
باشتركردنی گوزەرانی خەڵك. بەرپرسی نووسینگەی 
لیستی نەسر لە سلێمانی دەڵێ: "بەڕێز عەبادی پێی 
بــاش نەبوو بەشــداری لــە هەڵبژاردنــی پەرلەمانی 
كوردســتان بكەین، چونكە پێیوایە ئەوە پرســێكی 

نێوخۆیی هەرێمی كوردستانە".
هەڵبــژاردن  ســەربەخۆی  بــاڵای  كۆمســیۆنی 
و راپرســی، بەردەوامــە لــە ئامادەكارییەكانــی بۆ 
هەڵبژاردنی پەرلەمانی كوردستان، بەڵام تۆماركردنی 
نــاوی كیانــە سیاســییەكان و پاڵێوراوەكانیــان و 
دواتریش پەســەندكردنی ناوی پاڵێــوراوان كۆتایی 
هات، بەبێ بەشداریی ئەو لیست و هێزە عێراقییانەی 
لە كاتی هەڵبژاردنی پەرلەمانی عێراق لە باشــووری 
كوردستان ئۆفیسیان كردبووەوە. هەرچەندە لەكاتی 
بانگەشــەی هەڵبژاردنــی 12ی ئایــاردا دەیانگــوت 
بەشــداری لە هەڵبژاردنی پەرلەمانی كوردســتانیش 

دەكەن.
ئیبراهیم رەشــید كە لــە هەڵبژاردنی پەرلەمانی 
عێراقدا ســەرۆكی لیســتی نەســر بوو لە سلێمانی، 

دەڵێ بەهۆی ســەرقاڵییان لــە بەغدا بۆ پێكهێنانی 
پێكهێنانــی  رێوشــوێنەكانی  و  نــوێ  حكومەتــی 
گەورەتریــن هاوپەیمانــی و دانوســتاندنەكان لــەو 

بارەیەوە، نەیانتوانیوە سەرقاڵی كاری دیكە بن.
ناوبــراو باســی هەڵوێســتی حەیــدەر عەبادی، 
سەرۆكوەزیرانی عێراق و سەرۆكی هاوپەیمانی نەسر 
دەكات لەبارەی هەڵبژاردنی پەرلەمانی كوردستانەوە 
و دەڵێ: "بەڕێز عەبادی پێیوایە پەرلەمانی كوردستان 
سەر بە هەرێمی كوردستانە و گوتی نامانەوێ دەست 
وەربدەینە ئەو هەڵبژاردنە و كێشــە دروســتبكەین، 
بەپێی رێوشــوێنە یاســاییەكانیش، ئەوە بابەتێكی 
نێوخۆیی هەرێمی كوردستانە". بەڵام لیستی نەسر، 
لــە هەڵبژاردنی ئەنجوومەنــی پارێزگاكانی هەرێمی 
كوردســتاندا بەشــداریی ململانێیەكــە دەكات و لە 
بەغــداوە پێیانڕاگەیانــدوون كە بۆ ئــەو هەڵبژاردنە 
ئامــادەن بەشــداریی بكــەن "چونكــە ئــەوە لــە 
سەرتاسەری عێراق دەكرێ و وەك عێراقێكی فیدراڵ 

بەشداریی تێدا دەكەین".
‌ئێــوارەی 25ی نیســانی 2018 حەیدەر عەبادی 
بە فڕۆكەیەك لە مووسڵەوە گەیشتە شاری سلێمانی 
و بەشــداری لە كردنەوەی نووســینگەی لیستەكەی 
و كەمپەینی بانگەشــەی هەڵبــژاردن كرد، دواتریش 
ســەردانی هەولێــری كــرد. پاڵێوراوانــی لیســتی 
نەســر لە ســلێمانی، پێیانوابوو لە رۆژی دەنگداندا 
بەرهەمی سەردانەكەی عەبادی دەچننەوە و لانیكەم 

كورسییەك دەبەنەوە، بەڵام ئەوە رووینەدا.
ئیبراهیــم رەشــید دەڵــێ: "ئەگــەر بەشــداریی 

هەڵبژاردنــی پەرلەمانی كوردستانیشــمان بكردایە، 
كورســیمان نەدەهێنــا و تەنیــا 1%ی دەنگەكانمان 
دەبردەوە". گوتیشــی "دوای هەڵبژاردنی 12ی ئایار 
بەشێك لە پاڵێوراوەكانمان زێدەڕۆییان كرد و گوتیان 
زیاتــر لە 10 هەزار دەنگمــان هێناوە، بەڵام بەهۆی 

ساختەكاری لەدەستمان چووە".
‌رەوتی حیكمەی نیشــتمانی كە عەممار حەكیم، 
كــوڕی عەبدولعەزیــز حەكیم ســەرۆكایەتی دەكات، 
بەهەمانشێوەی لیستەكەی حەیدەر عەبادی بەشداریی 
هەڵبژاردنەكەیان كرد لە هەرێمی كوردســتان، بەڵام 

ئەوانیش نائومێد لێی دەرچوون.
شــێخ عیســا بەرزنجی، پاڵێوراوی ژمارە یەكی 
لیستی حیكمەی نیشتمانی لە هەڵبژاردنی پەرلەمانی 
عێراق، بەشدارینەكردنیان لە هەڵبژاردنی پەرلەمانی 
كوردســتان بــۆ "نەبوونی دەرفــەت" دەگێڕێتەوە و 
دەڵێ: "ئەگەر هەڵبژاردن بۆ ساڵێك دوابخرێ، ئێمە 

بەشداریی دەكەین".
عیســا بەرزنجی كەمیــی ماوەی نێــوان هەردوو 
هەڵبژاردنی پەرلەمان عێراق و هەڵبژاردنی پەرلەمانی 
كوردســتان بــە گرفتی بەردەم هەندێــك لەو هێز و 
لایەنــە سیاســییانە دەزانێ كــە نەیانتوانیوە تیمی 
پێویســت بۆ رێكخســتنی كاروبارەكانی هەڵبژاردن 
ئامادە بكەن "هەڵبژاردن پرۆسەیەكی قورسە و تیم 
و بەرنامە و دیاریكردنی پاڵێوراوی دەوێ و ئێمەش 
بەوە رانەگەیشتین، ئەگینا بەرپرسانی باڵای رەوتی 
حیكمــە پێیانخۆش بوو بەشــداریی ئەو هەڵبژاردنە 

بكەین".

لە بانگەشــەی هەڵبژاردنــی پەرلەمانی عێراقدا، 
عیســا بەرزنجــی، بــەردەوام دەیگــوت لــە بەغــدا 
بەتەنیا هێندەی هەموو پەرلەمانتارانی كورد چالاك 
دەبێت و تەنانەت گەیشــتە ئەوەی لە دوا رۆژەكانی 
بانگەشەدا بە بڵاوكردنەوەی كورتە ڤیدیۆیەك بڵێ: 

"زەماوەند ساز بكەن، سەركەوتن لە رەوتی حیكمەی 
نیشتمانییەوە بەڕێوەیە"، بەڵام بەپێی ئەنجامەكانی 

هەڵبژاردن كەمتر لە 100 دەنگی هێنابوو.
پەرلەمانــی  هەڵبژاردنــی  بەشــداریی  ئەگــەر 
كوردســتانیان بكردایە، بەرزنجی خۆی نەدەپاڵاوت، 

چونكــە وەك خۆی باســی دەكات، ئەوەی لە بەغدا 
پێیدەكرێ لە كوردستان پێیناكرێ: "من پشتیوانیی 
سیاســی و مەرجەعی كۆمەڵایەتی بەهێزم لە بەغدا 
هەیــە و دەمتوانــی كاری گــەورە بكەم، بــەڵام لە 

پەرلەمانی كوردستان هیچم پێناكرێ".

شكار ئەحمەد
رووداو - هەولێر

بەهۆی نەناردنی ناوی دەنگدەرانی پۆلیسی 
هاتوچۆ لەلایەن وەزارەتی ناوخۆوە، كۆمسیۆنی 
بــاڵای ســەربەخۆی هەڵبــژاردن و راپرســی 
لــە هەرێمی كوردســتان رێگەنادات لــە رۆژی 
دەنگدانــی تایبەتدا بــۆ هەڵبژاردنی پەرلەمانی 

كوردستان بەشداری هەڵبژاردن بكەن.
كاروان جــەلال، بەڕێوەبــەری گشــتیی داتا 
لە كۆمســیۆنی باڵای سەربەخۆی هەڵبژاردن و 
راپرســی لە هەرێمی كوردســتان بە )رووداو(
ی گوت: "ســێ مانگ پێش ئێستا كۆمیسیۆن 
داوای لــە وەزارەتەكانــی ناوخۆ و پێشــمەرگە 
و ئاســایش كــرد، لیســتی نــاوی دەنگدەرانی 
تایبەتمــان بۆ بنێــرن و دوا وادەش بۆ ناردنی 
نــاوەكان 2018/8/18 بوو، بــەڵام لەو وادەیە 
هەموو لیســتەكانیان نەنارد، بۆیە ماوەكەمان 
بــۆ درێژكردنەوە تاوەكو پێش جەژنی قوربان، 
وەزارەتی پێشمەرگە هەموو ناوەكانی بۆ ناردین، 
بەڵام وەزارەتی ناوخۆ لیســتی ناوی پۆلیســی 
هاتوچۆی بۆ نەناردین، بۆیە ناتوانین بیانخەینە 
ناو لیســتی دەنگدەرانی تایبەتــەوە و لە رۆژی 

2018/9/28 لــە دەنگدانــی تایبــەت كــە 48 

كاتژمێر بەر لە دەنگدانی گشتی بەڕێوەدەچێت، 
ناتوانن دەنگ بدەن".

كاروان جــەلال رەتیكــردەوە كە پۆلیســی 
هاتوچــۆ لــە مافی دەنگــدان بێبــەش بكرێن 
و گوتــی: "ئێمــە ناتوانین ئێســتا ناوەكانیان 

لێوەربگریــن، چونكە دەرفەتــی جیاكردنەوە و 
بەراوردكردنــی ناوەكان نەماوە و كاتێكی زۆری 
دەوێت، بەڵام ئەوە بەو مانایە نییە كە ئەوان لە 
دەنگدان بێبەش دەكرێن، هەوڵمانداوە كێشەكە 
وا چارەسەر بكەین كە ئەوان لە رۆژی دەنگدانی 
گشــتی كە 2018/9/30 یــە، وەكو هاووڵاتیی 
ئاسایی بەشداری لە هەڵبژاردن بكەن و دەنگی 

خۆیان بدەن".

74 هــەزار نــاو لــە لیســتەكە 
دەرهێنراون

جگە لە ناوی دەنگدەرانی پۆلیسی هاتوچۆ 
كــە وەزارەتی ناوخۆ نەینــاردووە، نزیكەی 74 
هــەزار ناوی دیكــەش لە لیســتی دەنگدەرانی 
تایبەت دەرهێنراون، بەڕێوەبەری گشــتیی داتا 
لە كۆمیسیۆن دەڵێت: "بەشێوەیەكی گشتی لە 
وەزارەتەكانی ناوخۆ و پێشــمەرگە و ئاسایش 
248 هەزار ناومان پێگەیشتووە، دوای وردبینی 
لە ناوەكان 174 هەزار و 56 كەس ناوی هەبووە 
و فۆڕمــی خۆراكیان لە هەرێمی كوردســتانە، 
ئەوانــە دەتوانن دەنگ بدەن، 73 هەزار و 944 
كــەس ناوی دووبــارە و بــێ زانیارییە، لەگەڵ 
ئەوانــەی وەفاتیان كردووە یــان ماددەی 140 

دەیانگرێتەوە لە لیستەكە دەرهێنراون". كاروان 
جەلال گوتیشی: "ئەوانەی لە دەنگدانی تایبەتدا 
لە پارێزگاكان دەتوانن دەنگ بدەن بەمشێوەیەیە 
66 هەزار و 623 كەس لە پارێزگای هەولێر، 61 
هەزار و 761 كەس لە پارێزگای سلێمانی و 42 
هەزار و 455 كەس لە سنووری پارێزگای دهۆك 
و ســێ هــەزار و 214 دەنگدەری تایبەتیش لە 

پارێزگای هەڵەبجە دەتوانن دەنگ بدەن".

3 ملیۆن و 85 هەزار كەس مافی 
دەنگدانیان هەیە

لەبــارەی ژمــارەی دەنگدەرانــی دەنگدانی 
گشــتی و دەنگدانی تایبەتیــش كاروان جەلال 
گوتــی "تاوەكــو ئێســتا ژمــارەی دەنگدەرانی 
گشــتی و تایبەت نزیكەی ســێ ملیــۆن و 85 
هەزار دەنگدەرە، كە بڕیارە رۆژی 30ی ئەیلولی 
ئەمســاڵ بەشــداریی هەڵبژاردنــی پەرلەمانی 
كوردســتان بكەن. لــە دەنگدانــی تایبەت كە 
رۆژی 28ـی ئەم مانگــە بەڕێوەدەچێت، زیاتر 
لــە 174 هەزار كەس مافی دەنگدانیان هەیە و 
لە دەنگدانی گشتیش كە لە رۆژی 30ـی مانگ 
بەڕێوەدەچێــت نزیكەی 2 ملیۆن و 911 هەزار 

كەس بەشداری دەكەن.

شكار ئەحمەد
رووداو – هەولێر

ئۆكتۆبــەرەوە  رووداوەكانــی 16ـی  لــەدوای 
زۆرترین پێشێلكاری لە دژی رۆژنامەنووسانی كورد 
لە كەركووك و دەوروبەری كراوە و دەیان فەرمانی 
دەستگیركردن بۆ رۆژنامەنووسانی دانیشتووی ئەو 

پارێزگایە دەرچووە.
مەهــدی زریان، ســكرتێری لقــی كەركووكی 
بــە  كوردســتان  رۆژنامەنووســانی  ســەندیكای 
)رووداو(ی گــوت: "لــەدوای 16ی ئۆكتۆبــەرەوە 
فەرمانی دەســتگیركردن بۆ 16 رۆژنامەنووســی 
كــورد لە كەركــووك و دەرچــووە و نزیكەی 40 
پێشــێلكاریش بەرامبەر رۆژنامەنووســان و دەزگا 

میدیاییە كوردییەكان تۆماركراون".
بەپێــی زانیاریــی رزگار شــوانی، ئەندامــی 
دەستەی ســەندیكای رۆژنامەنووسانی عێراقیش، 

3 رۆژنامەنووســی عــەرەب لە كەركــووك بڕیاری 
دەستگیردنیان هەیە، بەڵام ئەندامی سەندیكا نین، 

بۆیە شوانی دەڵێت ناتوانن بەرگرییان لێ بكەن.
مەهــدی زریــان پێیوایە بەیاننامە و ســكاڵای 
ئــەوان لەســەر دۆخــی رۆژنامەنووســان هیچ لە 
مەســەلەكە ناگۆڕێ و دەڵێت: "دۆخی كەركووك 
ئاســایی نییە، راكان ســەعیدیش زۆر بە خراپی 
مامەڵە لەگــەڵ رۆژنامەنووســان دەكات، ئەو كە 
بەرپرسی ئیداریی شارەكەیە وابێت، ئیدی سكاڵا 
لەلای كێ دەكەی؟ ئەوانەی دیكەش فەرمان هەر 
لەو وەردەگرن، ئەمە لە دەسەڵاتی سەندیكادا نییە 

رووبەڕووی بێتەوە".
بــە گوتــەی مەهــدی زریــان لــە كەركــووك 
پێشــێلكارییەكی زۆر بەرامبــەر رۆژنامەنووســان 
دەكرێ و ژیانی هیچ رۆژنامەنووسێكیش پارێزراو 
نییە: "ئێمە بەرپرسیارێتی ژیانی رۆژنامەنووسانی 
كەركــووك دەخەینــە ئەســتۆی راكان جبووری، 

پارێزگاری كەركووك بەوەكالەت، لەكاتێكدا ژیانی 
یــەك رۆژنامەنووس لە كەركــووك پارێزراو نییە، 

لە هەر ساتێكدا دەكرێت بڕفێندرێن و بكوژرێن".
رۆژنامەنووســان كەركووك بە شوێنێكی ئارام 
نازانــن بۆ كاركــردن و دەڵێــن زۆرجــار ناچارن 
خۆیان بشــارنەوە. هێمن دەلۆ كە رۆژنامەنووسە 
"ئــەو  دەڵێــت:  كاردەكات،  كەركــووك  لــە  و 
رۆژنامەنووســانەی لــە كەركــووك كاردەكەن لە 
چاوقایمی خۆیانە، چونكە كەركووك شــوێنێكی 
ئــارام نییــە بۆیــان و بــەردەوام مەترسیشــیان 
لەســەرە، زۆر جار شــەوانە لە ماڵەوە جێگۆڕكێ 

دەكەین هەر بۆ ئەوەی تووشی كێشە نەبین".
عیمــاد جەباری، رۆژنامەنووســێكی دیكەیە و 
پێیوایە هیچ كەسێك پشتگیری لە رۆژنامەنووسانی 
كورد لە كەركووك ناكات "رۆژنامەنووسانی كورد لە 
كەركووك بێكەس ماونەتەوە، كورد خۆی ناكات بە 
خاوەنیان، تەنانەت لایەنە كوردییەكان، سەندیكای 

رۆژنامەنووســان و ئەو سەنتەر و رێكخراوانەی كە 
دەڵێن داكۆكی لە مافی رۆژنامەنووسان دەكەین، 
بە چەند وشــەیەكیش بەرگرییــان لێناكەن. پێم 
سەیرە بەرگری لە رۆژنامەنووسێك دەكەن كە لە 
بەســرایە، ئەی بۆ بەرگری لە ئێمە ناكەن كە لە 

كەركووكین و كوردین".
رۆژی 2018/7/3 لە نووسراوێكی نهێنیدا راكان 
سەعید پارێزگاری بەوەكالەتی كەركووك داوای لە 
هێزەكانی دژە تیرۆری عێراق كردبوو كە ئیجرائات 
بەرامبــەر كۆمەڵێك رۆژنامەنــووس لە كەركووك 
بكەن. نووســراوەكە ئــەوان بە "ئینفیســاڵی" و 
تەنانەت پەیوەندی لەگەڵ گرووپێكی تیرۆریستی 
وەكو نەقشبەندی تۆمەتبار دەكات. هێمن دەلۆ كە 
ناوی لەو لیستەدا هاتووە، دەڵێت: "نووسراوەكە 
فەرمییــە، بــەڵام ئــەوەی بــەلای ئێمــەوە جێی 
پرســیارە ئەوەیە كە لەناو لیستەكەدا كەسی زۆر 
نزیكــی خۆیانی تێدایە و ئێمە لەوان دەترســاین 

كێشەمان بۆ دروست بكەن".
 گوتیشــی: "ئەندامانی ئەنجوومەنی پارێزگای 
كەركــووك و یەكێتی لە كەركووك، ســەندیكای 
رۆژنامەنووســانی عێــراق و كوردســتانمان لــە 
نووسراوەكە ئاگادار كردووەتەوە، بەڵام بەداخەوە 
ئێمــە  تێپــەڕی،  لایەنەكانــدا  هەمــوو  بەســەر 
كونســوڵخانەی ئەمریكا و یوئێنیشــمان ئاگادار 
كــردەوە و ئــەوان بڕیارەكــە بــە نامــۆ دەزانن و 

پێیانوایە كە دژی كاری رۆژنامەنووسییە".
لــە  نــاوی  ئەویــش  كــە  جەبــاری  عیمــاد 
لیســتەكەدا هاتــووە، پێیوایــە ئەمــە هەوڵێكە 
بــۆ رووبەڕووبوونــەوەی ئــەو رۆژنامەنووســانەی 
نایانەوێــت لەژێــر چەتــری ئــەوان و بــۆ ئەوان 
كاربكــەن "راكان ســەعید هەمــوو هەوڵەكانی بۆ 
رووبەڕووبوونەوەی ئەو كەسانەیە كە بێدەنگ نابن 
و ناچنە ژێر ركێفی خۆی، ئەو لە نووســراوەكەدا 
دەڵێت گوایە من پیاوی رژێمی بەعس بووم، بەڵام 

مــن لە كاتی پرۆســەی ئازادیی عێــراق لە پۆلی 
یەكی ناوەندی بووم. تۆمەتبارم دەكات كە سەر بە 
گرووپی نەقشبەندیم، بەڵام من كوڕی بنەماڵەیەكم 
لە ئەنفال و شــەڕی داعشدا 66 كەسمان شەهید 

بوون".

رەوتی حیكمە:

كۆمیسیۆنی هەڵبژاردن:

فەرمانی گرتن بۆ 19 رۆژنامەنووس دەرچووە

ئەگەر هەڵبژاردنی كوردستان دوابخرێ 
بەشداری دەكەین

 لیستەكەی عەبادی بەنیازە بەشداری هەڵبژاردنی ئەنجوومەنی پارێزگاكانی كوردستان بكات

پۆلیسی هاتوچۆ ناتوانن بەشداری دەنگدانی 
تایبەت بكەن

74 هەزار ناو لە لیستی دەنگدەرانی تایبەت دەرهێنراون

كەركووك دەبێتە دۆزەخ بۆ رۆژنامەنووسان

 )فۆتۆ: رووداو(

رووداو - هەولێر

لە ســێ ســاڵی رابردوودا، هێزەكانی ســووریای 
دیموكرات )هەســەدە( هێزی پیــادەی هاوپەیمانان 
بــوون لــە شــەڕی دژی داعشــدا لە ســووریا، بەڵام 
لەگەڵ نزیكبوونەوەی تێكشــكانی یەكجاریی داعش، 
چارەنووســی ئەو هێزانە بە نادیــاری ماوەتەوە، بە 
تایبەتیــش لەكاتێكدا كە ئەمریكا بەنیازە هێزەكانی 
خۆی لە سووریا بكشێنێتەوە. شارەزایەكی رۆژئاوایی 
پێیوایە بۆ تێگەیشــتن لە هەوڵەكانی هەســەدە بۆ 
نزیكبوونەوە لە رژێمی ئەســەد، دەبێ ســەیری ئەو 
زەمینــە ئاڵــۆزە بكرێ كــە ئێســتا لەئارادایە و ئەو 

داهاتووەش كە چاوەڕێی ئەو هێزانە دەكات.

چارەنووســی  و  ئدلیــب  شــەڕی 
دانوستاندنەكانی كورد و ئەسەد

ئارۆن ســتاین، شــارەزای كاروبــاری رۆژهەڵاتی 
نێوەڕاست لە ئەنجوومەنی ئەتڵانتیك، ئاماژە بۆ ئەوە 
دەكات كە هێزەكانی سووریای دیموكرات "دەبێ بیر 
لەوە بكەنەوە چۆن خۆیان بۆ كشــانەوەی هێزەكانی 
ئەمریكا و ســەركەوتنی بەشــار ئەســەد لە شــەڕی 
نێوخۆی سووریا و دوژمنایەتیی بەردەوامی حكومەتی 
توركیــا ئامــادە بكــەن". هەرچەنــدە وەڵامدانەوەی 
هیچــكام لەم ســێ پرســیارە ئاســان نییــە، بەڵام 
"هەســەدە بەرژەوەندییەكــی زۆری لەوەدایە لەگەڵ 

رژێمی ئەسەد رێككەوتنێكی كاتی بكات".
هێزەكانــی ســووریای دیموكــرات لــە 2015 دا 
لەلایــەن پارتــی یەكێتــی دیموكــرات )پەیــەدە(
ی نزیــك لــە پەكەكــە و بە پشــتیوانیی هێزەكانی 
ئەمریكا دامەزرا. لەو كاتەشــەوە رۆڵی ســەرەكییان 
لە رزگاركردنی ناوچەكانی ژێر دەســەڵاتی داعشــدا 
هەبــووە. بەڵام ئــەو هێزانە روانگەیەكــی جیاواز لە 
روانگەی رژێمی ســووریایان بــۆ داهاتووی ئەو وڵاتە 
هەیــە و خەون بــە زامنكردنی هەرێمی ئۆتۆنۆمی لە 
رۆژهەڵات و باكووری رۆژهەڵاتی ســووریاوە دەبینن، 
لە كاتێكدا ئامانجی دیمەشــق ئەوەیە دواجار دەست 

بەسەر هەموو ناوچەكاندا بگرێتەوە.
بەبۆچوونی ســتاین، هەســەدە ناتوانێ شــەڕی 
ســەربازیی راســتەوخۆ لەگــەڵ هێزەكانی ســوپای 
ســووریا و هاوپەیمانەكانی )واتە ئێران و رووســیا( 
بكات، بەڵكو ناچارە كەڵك لەو خاڵانە وەربگرێ كە 
ئێســتا بە قازانجی ئەون، ئامادەكارییەكانی رژێم بۆ 

شەڕی ئدلیب یەكێكە لەو خاڵانەی هەسەدە دەتوانێ 
سوودی لێ وەرگرێ، چونكە ئەم شەڕە كات بۆ ئەو 
هێزانە دەگەڕێنێتەوە و شــەڕەكە دەرفەتی ئەوەیان 
بۆ دەڕەخسێنێ كە خۆیان لە بڕیاری بەپەلە بەدوور 
بگرن و سەرقاڵبوونی رژێم بەو شەڕەوە، پێگەی هێزە 
كوردییەكان لەسەر مێزی دانوستاندن بەهێز دەكات.

ئدلیب دوایین پارێزگایە كە بە تەواوەتی بە دەست 
هێزەكانی ئۆپۆزیسیۆنی عەرەبی سوننەی سووریاوە 
بێ، تاوەكو ئێستاش بە روونی دیار نییە ئۆپەراسیۆنی 
كۆنترۆڵكردنەوەی پارێزگاكە كەی دەســتپێدەكات و 
چەنــد دەخایەنێ، زۆربەی لێكدانــەوەكان پێیانوایە 
شــەڕی ئدلیب لە شەڕی پارێزگاكانی دیكەی سوورا 

قورستر و درێژخایەنتر دەبێ.
ئارۆن ســتاین پێشــبینی دەكات رژێمی سووریا 
دوای شەڕەكە لاوازتر ببێ، ئەوەش سەنگی كورد لە 
دانوستاندنەكاندا زیاتر دەكات "بەڵام كاتێك هێزەكانی 
ئەســەد خۆیان كۆكردەوە، بەرەبەرە دەستی كورد و 
ئەمریــكاش لاواز دەبێ. بۆیە كوردی ســووریا دەبێ 
ســوود لــە هەمــوو لاوازییەكی رژێم لەدوای شــەڕی 
ئدلیب وەربگــرن و هەوڵ بدەن دانوســتاندنەكانیان 
لەگەڵ ئەســەد ئاكامێكی لێ بكەوێتــەوە كە بەدڵی 

خۆیان بێ".
هێزەكانــی ســووریای دیموكــرات و یەكینەكانی 
پاراســتنی گــەل )یەپەگــە( هێزێكــی كارامــەی 
بەدیســیپلینن. سێ ساڵ شــەڕی داعش ئەزموون و 
ورەیەكــی ســەربازیی گەورەی پێ بەخشــیون. بەم 
حاڵەشــەوە لێكۆڵەرە ئەمریكییــە جەخت دەكاتەوە 
لەوەی "شەڕی یەپەگە و توركیا لە عەفرین سەلماندی 
كە ئــەوان )واتە یەپەگە( خۆیان بــە تەنیا ناتوانن 

شكست بە سوپای وڵاتێك بهێنن". پەكەكە و یەپەگە 
لە رابردوودا پیشــانیانداوە كە دەتوانن بە تەكتیكی 
شــەڕی پارتیزانی زیانی گەورە بە ســوپای بەهێزتر 
بگەیەنن، رەنگە هەر ئەمەش مەیلی ئەسەد بۆ هێرش 
بۆ ســەر ناوچەكانی ژێر دەســەڵاتی هەســەدە كەم 

بكاتەوە.
هــەر لە ســەرەتای قەیرانی ســووریاوە، یەپەگە 

خۆی لە شــەڕی دژی هێزەكانی رژێم بەدوورگرتووە 
و لەبری دروشــمی "گۆڕینی رژێم" پشــتگیرییان لە 
"گۆڕینی سیستەمی سیاسی و ئیداری بۆ نامەركەزی" 
كردووە. ئەمەش لەلایەكەوە رێگەی بە ئەســەد داوە 
فۆكــەس لەســەر گروپەكانی ئۆپۆزیســیۆن بكات و 
هێزە كوردییەكانیش بە داعشەوە خەریك بن. ستاین 
دەڵێــت ئۆپەراســیۆنی ئدلیب ئاماژەیە بــۆ ئەوەی 
هەسەدە و یەپەگە چیدی ناتوانن یاری بەكات بكەن، 
"بەڵكو دواجــار دەبێ رێككەوتنێك )لەگەڵ رژێمدا( 

بكەن".

مەرجــە دژبەیەكەكانــی كــورد و 
حكومەتی سووریا

ئەوەی تاوەكو ئێســتا دیارە، ئەوەیە كە هەردوو 
لایەنــی كورد و دیمەشــق بە زۆرتریــن مەرجەكانی 
خۆیانــەوە دانوســتاندن دەكــەن، كورد نــەك هەر 
داوای هەرێمــی ئۆتۆنــۆم بــۆ خــۆی دەكات، بەڵكو 
لەســەر ئاســتی سەرتاســەریش داوای سووریایەكی 
نامەركــەزی دەكات كــە تێیــدا پەرە بە دەســەڵاتی 
حكومەتە ئۆتۆنۆمە خۆجێییەكان بدرێ، بەڵام كورد 

لــە كۆمەڵێك ئیمتیازاتی ئێســتای خۆیشــی خۆش 
بووە، لەوانــەش رێگە بە حكومەتی ناوەندی دەدات 
چاودێریی خاڵە سنوورییەكانی سووریا لەگەڵ توركیا 

و عێراق بكات.
بەڵام پڕۆژەی رژێم بۆ داهاتووی سیاسی و ئیداریی 
ســووریا رێك پێچەوانەی داواكەی لایەنی كوردییە. 
دیمەشق داوا دەكات ناوچەكانی ژێر دەسەڵاتی هێزە 
كوردییەكان بە تەواوەتی بگەڕێنەوە ژێر دەســەڵاتی 
حكومەتــی ناوەنــدی و هێــزە چەكدارەكانیشــیان 
هەڵبوەشــێنرێنەوە یــان بخرێنە ژێــر چەتری هێزە 
ســەربازییەكانی حكومەتی ســووریا. ئارۆن ستاین 
بەدووری نازانێ حكومەتی ســووریا كۆمەڵێك مافی 
كولتووری، لەوانەش بەكارهێنانی زمانی كوردی، بە 

كورد بدات.
هەســەدە و یەپەگــە تاوەكــو ئێســتاش بــە 
نیگەرانییــەوە لــە سیاســەتی ئەمریكا لە ســووریا 
دەڕوانــن، كــە تاوەكو ئێســتا بەڕوونی دیــار نییە 
چی دەكەن. ئیدارەی واشــنتن لەلایەكەوە مانەوەی 
هێزەكانی خۆیان بە تێكشكاندنی یەكجاریی داعش 
و رێگری لــە فراوانخوازییەكانی ئێران لە رۆژهەڵاتی 

ناوەڕاســتەوە گــرێ دەدەن، لەلایەكی دیكەشــەوە 
دۆناڵد ترەمپ، سەرۆكی ئەمریكا، تاوناتاوێك باسی 
"كشــانەوەی خێرا"ی هێزەكانی ئەمریكا لە سووریا 
دەكات. لێكۆڵەرەكــەی ئەنجوومەنــی ئەتڵانتیــك 
جەخــت لــەوە دەكاتەوە كــە ئــەو نادڵنیاییەی لە 
سیاسەتی ئەمریكادا بەدی دەكرێ، دەستی كورد لە 

دانوستاندنەكانی لەگەڵ رژێم لاواز دەكات.

رووسیا
لە ماوەی ســێ ســاڵی رابردوودا، رووسیا هێزی 
یەكەمــی نــاو شــەڕی نێوخۆی ســووریا بــووە كە 
زۆربەی شەڕەكانی بۆ رژێم یەكلاكردووەتەوە، رێگەی 
لە دەســتتێوەردانی وڵاتانــی رۆژئاوایی و كەنداو لە 
شــەڕەكە گرتــووە و خــۆی كردووە بــە نێوبژیوانی 
ســەرەكیی چارەســەری قەیرانی سووریا. لێكۆڵەرە 
ئەمریكییەكە بەدووری نازانێ ئەمجارەش هەر رووسیا 
بتوانێ "گرێكوێرە"ی نێوان كورد و دیمەشق بكاتەوە، 
لەبــەر ئــەوەی رووســیا )بە پێچەوانــەی ئەمریكا( 
پەیوەندی باشــی لەگەڵ هەردوو لایەنی كێشــەكەدا 

هەیە.
ئــارۆن ســتاین كە ســاڵانێكە چاودێــری دۆخی 
ســووریا دەكات، پێیوایە بەرژەوەندییەكانی واشنتن 
و مۆســكۆ دەشــێ لەبارەی چارەنووســی هەسەدە 
و ناوچەكانــی ژێــر كۆنتڕۆڵــی یەك بگرنــەوە. لەو 
ســیناریۆیەدا ئەمریكا قایل دەبێ بەوەی هێزەكانی 
لە ســووریا بكشــێنێتەوە و لــە بەرامبــەردا "داوای 
گەرەنتیی ئەمنی بۆ كوردی سووریا بكات، رووسیاش 
دەتوانێ ســووریای عەمیلی خۆی بــەو داوایە رازی 

بكات".

دلبخوین دارا
رووداو - هەولێر

تەمەنی قەیرانی ســووریا لە هەشــت ساڵ نزیك 
دەبێتەوە، بەڵام هێشتا ئاسۆیەكی روون بەدی ناكرێ 
بۆ چارەســەری ئــەو قەیرانە، د.ڤادیــم ماكارینكۆ، 
پرۆفیســۆر لە زانكۆی مۆســكۆ لــە هەڤپەیڤینێكدا 
لەگەڵ )رووداو( باسی رێگەی هەرە باش و مەنتیقی 

بۆ چارەسەری قەیرانی سووریا دەكات.
د.ڤادیم پێیوایە هۆكاری درێژەكێشــانی قەیرانی 
ســووریا ئەوەیــە كــە "وڵاتانــی زلهێز بە شــێوەی 
ناڕاستەوخۆ، واتە لە رێگەی وەكیلەكانیان هاتوونەتە 

نێو قەیرانەكە، بۆیە پەلەیان نییە لە چارەسەركردنی".
لە شــەڕی حەوت ساڵەی سووریادا نزیكەی 500 
هەزار كەس بوونەتە قوربانی، بەڵام شەڕەكە هێشتا 
بەردەوامە، پێشــبینی دەكرێ بەهۆی شەڕی رژێمی 
ســووریا و ئۆپۆزیســیۆن لە ئیدلیبەوە كە مەزەندە 
دەكــرێ 60 هەزار چەكداری ئۆپۆزیســیۆنی تێدابێ، 

ژمارەی قوربانیانی شەڕ زۆر بەرزترببێتەوە.
رژێمی ســووریا لە لێــواری مەرگدابوو، كاتێك لە 
2015 رووســیا فریای كەوت، هەر بەهۆی هێرشــی 
ئاسمانی فڕۆكەكانی رووسیا و هەروەها میلیشیاكانی 
سەر بە ئێرانەوە، توانی زۆربەی خاكەكەی لە گرووپە 

توندڕەوەكان، لەوانەش داعش، وەربگرێتەوە. 
د.ڤادیــم ماكارینكــۆ ئاماژە بۆ ئــەوە دەكات كە 
رووسیا دەیەوێت ئەو قەیرانەی ئێستا لە سووریا هەیە، 
كۆتایی پێ بهێنێ، لەمەشدا چەند ئامانجێكی هەیە، 
یەكەم: "بەلای رووسیاوە، سووریا بناغەی رۆژهەڵاتی 
ناوەڕاستە و نایەوێ ئەو بناغەیە تێكبچێ". ئامانجی 
دووەمــی رووســیا وەك ڤادیــم ئاماژەی بــۆ دەكات 

ئەوەیــە كە "بــە هەموو جیهان بڵێت وەكو پێشــتر 
هێشتا وڵاتێكی زلهێزە، كە هیچ كەس ناتوانێت بەبێ 
ئەو كێشەكان چارەسەر بكات، بۆ هەموو جیهانیشی 
نیشاندا كە ئەو خاوەنی هەموو دەرفەتێكە بۆ ئەوەی 

بتوانێت قەیرانی سووریا چارەسەر بكات".
د.ڤادیــم پێیوایــە هەڵــەی لایەنەكانــی دیكــە، 
لەوانەش ئەمریكا، ئەوە بوو كە دەیانویست ئەسەد لە 
كورسی دەسەڵات دووربخەنەوە، بەبڕوای ئەو، ئەگەر 

ئەمە روویدابایە، ئێستا لە سووریا داعش دەسەڵاتدار 
دەبوو.

سەبارەت بە مانەوەی ئەسەد لە دەسەڵات د.ڤادیم 
دەڵێت "رووسیا وای نابینێت كەوتنی بەشار ئەسەد 
هەنگاوێكی باش بێت بۆ ســووریا. رووســیا لە دژی 
گۆڕینی رژێم نییە، رووســیا بە مافی خۆی دەزانێت 
چونكــە یەكەم وڵات بوو كەوا بەشــێوەیەكی فەرمی 
لەلایەن حكومەتی یاسایی سووریاوە میوانداری كرا".
لــە قەیرانی ســووریادا رووســیا لەگــەڵ ئێران و 
توركیایە، چونكە قەیرانی ســووریا رووسیا و ئێران 
و توركیــای لە یەكــدی نزیك كــردەوە، هەندێك لە 
شــرۆڤەكاران ئــەم نزیكبوونەوەیــە بــە تەكتیك و 
هەندێكیشیان بە ســتراتیژیی دەزانن. بەڵام د.ڤادیم 
دەڵێــت: "لێــرەدا هــەردوو بابەتەكە هــەن، چونكە 
رووســیا نەیدەتوانــی بچێتــە نێو خاكی ســووریاوە 
ئەگەر هێزەكانی ئێران و توركیای لەبەرچاونەگرتایە، 
چونكــە لایەنــی جوگرافیاكــەی وەهایە بــۆ ئەوەی 
ســەربازەكانمان بتوانن بچنە نێو خاكی ســووریاوە، 
یــان دەبوو لەڕێگەی خاكی ئێــران و عێراق، یان لە 

رێگەی توركیاوە خۆیان بگەیەننە سووریا".
قەیرانــی ســووریا لەنێــو زلهێزانــدا خەریكە لە 
بەرژەوەندیــی رووســیا یەكلادەبێتــەوە، هەرچەندە 
دۆناڵــد ترەمــپ چەنــد جارێــك رایگەیانــدووە كە 
بــەڵام  دەكشــێننەوە،  ســووریا  لــە  هێزەكانیــان 
بەرپرسانی ئەمریكا دەڵێن تا میلیشیاكانی ئێران لە 

سووریا بمێننەوە، مانەوەی هێزەكانی ئەمریكاش لە 
سووریا درێژە دەكێشێ.

لــە ماوەی رابــردوودا وەزیری دەرەوەی رووســیا 
گوتبووی پێویستە ئەمریكا لە سووریا بچێتە دەرەوە. 
ئەمریكاش دەڵێت تاوەكو ئێران و تیرۆر لە ســووریا 
نەچنە دەرەوە ئێمەش لە سووریا ناچینە دەرەوە. 

سەبارەت بە هەڵوێستی رووسیا لەبارەی مانەوەی 
هێزەكانی ســەر بــە ئێران، د.ڤادیــم دەڵێت: "هۆی 
ئــەوەی ئێــران لە ســووریایە پەیوەنــدی بە دۆخی 
حكومەتی بەشــار ئەســەدەوە هەیە، رووســیا وای 
دەبینێت، هەركات دۆخی سووریا ئاسایی بووەوە، با 
هێزەكانی ئێران لەنێو خاكی سووریا بچنە دەرەوە".

داواكاریی رووســیا بۆچوونە دەرەوەی هێزەكانی 
ئێــران لە ســووریا لــە كاتێكدایە كــە توركیاش لە 
سووریا هێزی هەیە و تەنانەت ناوچەیەكی ستراتیژی 

وەكو عەفرینی داگیركردووە، كوردیش رووسیا بەوە 
تۆمەتبار دەكات كە پشتی تێكرد و عەفرینی فرۆشت.
بەڵام د.ڤادیم رەتیدەكاتەوە كە رووســیا هۆكاری 
كەوتنــی عەفریــن بووبــێ و دەڵێــت: "لــە عەفرین 
رووســیا پێشــنیازی بۆ كــورد كــرد بەفەرمی بڵێن 
دەسەڵاتی بەشار ئەسەد قەبووڵ دەكەین. لەڕاستیدا 
بەشــار ئەسەد هیچ هێزێكی نەبوو بچێت لە عەفرین 
بمێنێتەوە. لــە وەها دۆخێكدا، ئــەو دەڤەرە ئەگەر 

لەژێر دەســەڵاتی حكومەتی بەشــار ئەسەد بووایە، 
دەرفەتێك بۆ رووســیا دروست دەبوو بۆ ئەوەی ئەو 
ناوچەیە بپارێزێت. دەیتوانی بە توركیاش بڵێت ئێوە 

ناتوانن بێنە ئەو ناوچەیەوە".
ڤادیــم پێیوایــە ئەوە ئەمریكا بــوو كە عەفرینی 
رادەست كرد نەك رووسیا "ئەمەریكا دەیتوانی لەوێ 
هــەر كارێــك بكات كە رێگری لــە هێزەكانی توركیا 
بــكات بــۆ ئەوەی نەچنــە نێو عەفرینــەوە، چونكە 
هاوپەیمانی ناتۆن، هێزی ئاســمانییان هەیە، هەموو 
دەرفەتێكیان هەبوو، بەڵام رووسیا نەیدەتوانی ئەمە 
بكات، ئەگەر رووسیا رێی لە توركیا گرتبا پێویست 
بوو لەگەڵی بەشەڕبێ، لە كاتێكدا لەهەموو روویەكەوە 

رووسیا پێویستی بە توركیایە".
د.ڤادیــم ئامــۆژگاری كــورد دەكات لــە رژێمــی 
بەشــار ئەسەد نزیك ببنەوە و دەڵێت:"بە بڕوای من 
پارتەكەی ســاڵح موسلیم دەبێت ئەو هێزە لەخۆیدا 
ببینێت كە خاڵی هاوبەشی پێكهاتن لەگەڵ حكومەتی 
بەشار ئەسەد بدۆزێتەوە. دەبێت ئەوان بەشێوەیەكی 
فەرمی دان بە دەســەڵاتی بەشــار ئەسەددا بنێن كە 
لەنێو خاكی كوردستانی سووریادا بێت، بەڵام دەبێت 
داوای مافی ئۆتۆنۆمــی بكەن و مافەكانیان بپارێزن 
و رووســیاش بە داواكارییەكی گــەورەوە هاوكارییان 

بكات".
بە بڕوای د.ڤادیم ماكارینكۆ، هێشتا زۆر دەرفەت 
لەبەردەم كوردی سووریا هەن، بەڵام دەبێت كوردی 
ســووریا لەوە تێبگەن كە ئەوە یارییەكی دوو لایەنە 
نییە. چونكە قەیرانی ســووریا فرەلایەنە، ئەوانیش 
بەشــێكی ئــەو قەیرانەن، بۆیــە پێیوایە باشــترین 
چارەسەر ئەوەیە رێگەی شام بگرنە بەر و دانوستاندن 
لەگەڵ بەشار ئەسەد بكەن "ئەگەر یارییەكی زۆر ورد 
نەكەن ئەوا كورد ئەو یارییە دەدۆڕێنێ. لە دۆخێكی 

وەهادا نابێت داوای یان هەموو یان هیچ بكرێت".

د. ڤادیم ماكارینكۆ، پرۆفیسۆر لە زانكۆی مۆسكۆ بۆ )رووداو(:

كورد دەبێ رێگەی شام بگرنەوەبەر و دانوستاندن 
لەگەڵ ئەسەد بكەن

شەڕی یەپەگە و توركیا لە عەفرین سەلماندی  یەپەگە بە تەنیا ناتوانێ شكست بە سوپای وڵاتێك بهێنێ

رووسیا دەتوانێ 
گرێكوێرەی نێوان 
كورد و ئەسەد 
بكاتەوە

ئەمریكا دەیتوانی 
رێگە لە كەوتنی 
عەفرین بگرێ

رووسیا نەیدەتوانی 
رێگە لە هێرشی توركیا 
بۆ سەر عەفرین بگرێ

ئەگەر ئەسەد 
رۆیشتبا ئێستا داعش 
دەسەڵاتدار بوو

كشانەوەی ئەمریكا، هەسەدە ناچاری رێككەوتن 
لەگەڵ ئەسەد دەكات

هەسەدە چیدی 
ناتوانێ یاری بە كات 
بكات و دەبێ لەگەڵ 
ئەسەد رێكبكەوێ

بەرژەوەندیی 
كورد لەوەدایە 
رێككەوتنێكی كاتی 
لەگەڵ ئەسەد بكات
توێژەرێك لە ئەنجوومەنی ئەتڵانتیك

125 هەزار ئاوارە گەڕاونەتەوە دووما کوردستانی
رووداو - هەولێر

دوای تێپەڕینی چەندین هەفتە بەسەر كۆنترۆڵكردنەوەی شاری دووما لە باشووری دیمەشق تاوەكو ئێستا 125 هەزار كەس لە كۆی 300 هەزار 
ئاوارە گەڕاونەتەوە شارەكەیان. رۆژی پێنجشەممەی رابردووش شاندێكی نەتەوە یەكگرتووەكان سەردانی شارۆچكەكەی كرد و رایگەیاند، زۆربەی ئاوارەكان 

گەڕاونەتەوە زێدی خۆیان و دەیانەوێ لەنێو داروپەردووی شارەكەیان دەست بە ژیانێكی ئاسایی بكەنەوە. بەهۆی شەڕوپێكدادانە شارۆچكەكە بە تەواوەتی 
وێران بووە و بەشێكی زۆر لە خانوو و باڵەخانەكان تەختی زەویكراون. دووما نزیكەی چوار ساڵ لە ژێر كۆنترۆڵی گرووپە چەكدارەكاندابووە، لە نیسانی ئەمساڵ 

لەلایەن سوپای سووریاوە كۆنترۆڵكرایەوە.

پاوڵ نۆمانكۆمار: كە باسی ئێزدییەكان دەكەین، 
ئەوان 74 جینۆســایدیان بەســەردا هاتــووە. بەڵام 
هەمووان باســی دانپێدانان بەو جینۆسایدە دەكەن 
كە ســاڵی 2014 روویدا. ســەلماندنی جینۆســاید 
پرۆســەیەكی لەســەرخۆیە و كاتــی زۆری دەوێت. 
پێویستیشــمان بە پشــتگیریی وڵاتانی ئەندامە لە 
نەتەوەیەكگرتووەكان. زۆر وڵات بە ئاشــكرا باســی 
كوشتاری ئێزدییەكان و روودانی جینۆساید دەكەن، 
بەڵام زۆر كەمن ئەو وڵاتانەی ئامادەن كەیسەكە لە 
ئەنجوومەنی ئاســایش بجوڵێنن بۆ ئەوەی رەوانەی 

دادگای تاوانی نێودەوڵەتی بكرێ.
هێنــدەی  نێودەوڵەتــی  كۆمەڵگــەی  رووداو: 
باســی لە ناوبردنــی داعش دەكات، هێندە باســی 
قەرەبووكردنەوەی قوربانیانی دەستی داعش ناكات..
نۆمانكۆمار: ســەیركە، هــاوكاری تەنیا لەڕووی 
داراییەوە نییە. كە باسی قەرەبووكردنەوە دەكەین، 
پێویستە بە بەدیهێنانی دادپەروەری دەستپێبكات. 
كــە پێیدەڵێیــن دادپەروەریــی راگــوزەر، یەكــەم 
قۆناغی دادپەروەریی راگوزەر دادگاییە، پێویســتە 
دادگایی چەكدارانی داعش دەســتپێبكات. قۆناغی 
دووەم هەژماركردنــی هەموو ئــەو زیانانەیە كە بەر 
خەڵك كەوتــوون. قۆناغی ســێیەمی دادپەروەریی 
راگــوزەر چاكســازیی دامەزراوەییــە. چاكســازیی 
دامەزراوەیی واتای ئەوەیە هەرێمی كوردستان چەند 
چاكســازییەك بكات بۆ ئەوەی ئاســانكاری هەبێت 
بــۆ دۆینــەوەی ئامــراز و شــێوازی هاوكاریكردنی 
ئێزدییەكان و هەموو ئەوانەی كە جینۆسایدكراون. 
دوا قۆناغــی دادپەروەریــی راگــوزەر بووژانــەوەی 
ئابوورییــە. كۆمەڵــگای نێودەوڵەتی زیاتر باســی 

بووژانەوەی ئابووری و پشتگیریكردنی ئێزدیەكانی 
نێو كامپــەكان دەكات بۆ ئەوەی بتوانن بگەڕێنەوە 

ناوچەكانی خۆیان.
رووداو: ئەوەندەی گوێــت لە ئێزدییەكان بووە، 
ئــەوان زۆرتــر داوای قەرەبووكردنــەوە دەكەن یان 

سزادانی تاوانباران؟
نۆمانكۆمــار: پێموایــە بەپێــی كات كێشــەی 
ئابوورییان چارەســەر دەبێت، بــەڵام ئەوەی دواتر 
پێویســتیانە پاكێجــی بەدیهێنانــی دادپەروەرییە. 
باســی دادپــەروەری دەكەین، دادپــەروەری بەدی 
كۆمەڵــگای  نەبێــت.  دادگایــی  تاوەكــو  نایــەت 
نێودەوڵەتیــش ئەمــە باش دەزانێت، بــەڵام من وا 
هەســت دەكەم كۆمەڵــگای نێودەوڵەتــی دەیەوێ 
كێشــەی ئێزدییەكانیش وەك كێشەی سووریا یان 
ئەفریقا لێ بكات. كۆمەڵگای نێودەوڵەتی هەســت 

دەكات كێشەی ئێزدییەكان كێشەیەكی لاوەكییە و 
بەپێی كات چارەسەر دەبێت، بۆیە پێویستە جەخت 

بكرێتە سەر پرسە جیۆپۆلەتیكییەكانی دیكە.
رووداو: پێتوایــە نەتەوەیەكگرتــووەكان بتوانێ 

دادگایەكی تایبەت بە تاوانەكانی داعش بكاتەوە؟
نۆمانكۆمار: مەبەستی نەتەوەیەكگرتووەكان زۆر 
روونە. دەیانەوێ لێپێچینەوە لە كەیسی ئێزدییەكان 
بكرێــت. راپۆرتێكــی تێروتەســەل و گشــتگیریان 
ئامادە كردووە كە داوای سیستمێكی باشی دادگایی 
دەكات. من وا هەست دەكەم بابەتەكە تەنیا كاتە، 
بەریتانیاش بایەخ بە كەیسی ژنانی رفێنراوی ئێزدی 
دەدات. ئەوەش رەهەندێكی نوێی جینۆســایدە كە 
ئەو كارەســاتانەی بەســەر ژنان و منداڵان هاتوون 
بكرێنە بەشێك لە كەیسی جینۆساید. تاوەكو ئێستا 
لە هیچ كەیسێكی جینۆســایددا ئەو كارە نەكراوە، 
چونكە ئەوە تەنیا بەســەر ئێزدییــەكان نەهاتووە، 
زۆربەی ئەو گەلانەی جینۆسایدكراون، پشكی شێری 
ئازارەكــە بەر ژنان و منداڵان كەوتووە. وا هەســت 
دەكــەم بەپێی كات، دوای دوو ســێ ســاڵی دیكە 
نەتەوەیەكگرتووەكان سیستمێك یان میكانیزمێك 
دادەنێــت كــە ئێزدییــەكان قبوڵــی بكــەن. جــا 
میكانیزمەكــە نێودەوڵەتی بێت، یان میكانیزمێكی 

نێوخۆیی.
رووداو: پێتباشــە ئــەو چەكــدارە داعشــانەی 
یــان  لۆكاڵییــەكان  دادگا  لــە  دەســتگیركراون، 

نێودەوڵەتییەكان دادگایی بكرێن؟
نۆمانكۆمار: لە عێراق میكانیزمی دەســتووریی 
گونجــاو نین بــۆ مامەڵەكردن لەگەڵ جینۆســاید. 
جینۆساید پەیوەستە بە یاســا نێودەوڵەتییەكان. 

پێموانییــە یاســا نێودەوڵەتییەكان لە یاســاكانی 
عێراقدا رەنگیان دابێتەوە. بۆیە پرۆسەی دادگایی زۆر 
سەختە. كاتێك باسی دادگایی دادپەروەرانە دەكەین 
بــۆ وەرگرتنی مافــی قوربانیان، ئــەو چەكدارانەی 
داعش كە دەستگیركراون و لە زینداندان، پێویستە 

لە دادگایەكی نێودەوڵەتیدا دادگایی بكرێن.
رووداو: ئێزدییــەكان گلەییــان هەیــە و دەڵێــن 
هەنگاوی پێویست نەنراوە بۆ بەجینۆسایدناساندنی 

دۆسیەكەیان؟
نۆمانكۆمار: مەبەستی ئەنجامدەرانی جینۆساید 
روونە، كەیســەكە بە هێواشی بەرەو پێش دەچێت، 
ئەوە كێشەكەیە. هێشتا تەنیا چوار ساڵ تێپەڕیوە، 
كەیسی جینۆسایدی وا هەیە سەت ساڵی بەسەردا 
تێپەڕیوە تاوەكو ســەلمێنراوە، وەكو جینۆســایدی 
ئەرمەنــەكان كــە ســاڵی 2014 وەك جینۆســاید 
دانی پێدانرا. جینۆســایدی تامیلەكان ساڵی 2009 
روویــداوە، بەڵام تاوەكو ئێســتا نەســەلمێنراوە كە 
جینۆساید روویداوە. لە كەیسی جینۆسایدی ئێزدیدا، 
لانیكەم چەند وڵاتێك وەك جینۆساید ناساندوویانە، 
راپۆرتــی نەتــەوە یەكگرتووەكانیــش نــەك تەنیا 
باســی جینۆساید دەكات، بەڵكو باسی تاوانی دژی 
مرۆڤایەتــی و تاوانی جەنگیش دەكات. كەواتە ئەم 
كەیسە پێشكەوتنی زۆری بەدەستهێناوە بە بەراورد 
لەگەڵ كەیسەكانی دیكەی جینۆساید، بەڵام ئێستا 
كاتی ئەوەیە ئێزدییەكانیش دەستبەكار بن، یاداشت 
و دۆكیۆمێنــت هەن، بەڵام ئایــا ئەو دۆكیۆمێنتانە 
كۆمەڵــگای نێودەوڵەتــی رازی دەكــەن؟ ئایــا ئەو 
دۆكیۆمێنتانە لەگەڵ ســتانداردە نێودەوڵەتییەكان 

دێنەوە كە پێوستن بۆ سەلماندنی جینۆساید؟

رووداو: بــەڵام ئەمــە زۆر نییە كــە روویداوە، لە 
دونیــای مۆدێرنــدا روویداوە، چــۆن دەبێت ژنان و 
كچــان بە بەرچاوی جیهانەوە كڕین و فرۆشــتنیان 
پێ بكرێ و كۆمەڵگەی نێودەوڵەتیش بێدەنگ بێ؟

پاوڵ نۆمانكۆمار: هەموو بابەتەكە پەیوەندی بە 
پێویســتییە جیۆپۆڵەتیكییەكانی وڵاتانەوە هەیە. 
ئەو وڵاتانەی باسی مافی مرۆڤ دەكەن گەورەترین 
پێشێلكەری مافەكانی مرۆڤن. كاتێك جینۆسایدی 
لەمجۆرە روودەدەن، ســەرەتا فرمێسكی تیمساحی 
دەڕێــژن، دوای ئــەوە هەر لەبیــری دەكەن. رەنگە 
ئەو وڵاتانە شــت لەبیر بكەن، بەڵام ئێمە پێویستە 

بەردەوام بین لە گوشاركردن.

لەســەر  كۆكردووەتــەوە  بەڵگەتــان  چەنــد  رووداو: 
ونبووەكانی شەڕی داعش، بە تایبەتی كوردی ئێزدی؟

بێرت ســیگەر: زانیــاری و بەڵگەی زۆر لەبەردەســتن 
لەبارەی بێسەروشوێنان، بەڵام بێگومان زۆر گرنگە هەموو 
زانیاری و بەڵگەكان كۆبكرێنەوە. خەڵك پێویستە بزانن، 
لێكۆڵەرانیش پێویستە بزانن كێ ون بووە، چ زانیارییەك 
لەبارەی ئەو كەسانە لەبەردەستە. ئەوە شتێكی زۆر گرنگە 
و بەشێكە لە كاری كۆمسیۆنی نێودەوڵەتی بێسەروشوێنان 
كە قســە لەگەڵ خێزانی بێسەروشــوێنان بكات. لەهەمان 
كاتدا بۆ زامنكردنی مافەكانی كەسوكاری بێسەروشوێنان، 
دڵنیابــوون لــەوەی پرۆســەیەك هەیە بــۆ لێپێچینەوە و 

دادگایی تاوانباران. 
رووداو: ئێوە چۆن بەڵگە كۆدەكەنەوە بۆ ئەوەی بزانن 

كێ ون بووە؟ چۆن ون بووە و كەی ون بووە؟
بێرت سیگەر: ئێمە سیستمێكمان داناوە نەك تەنیا بۆ 
كۆكردنەوەی زانیاری، بەڵكو بۆ پاراستن و هەڵگرتنیشی. 
بۆئــەوەی بتوانیــن لــە پرۆســەكەدا بــەكاری بهێنیــن. 
داتابەیسێكمان هەیە كە بەباشی پارێزراوە، زانیارییەكەمان 

لەلایەن خەڵكەوە بۆ دابینكراوە.
ژمــارەی  لەبــارەی  هەیــە  زانیاریتــان  رووداو: 

بێسەروشوێنان؟
بێرت سیگەر: ژمارەكە نازانم گەیشتووەتە چەند، بەڵام 
ئەوەی من ئاگادارم ســەتان ناون، بگرە بێسەروشوێنانی 

ئێزدی نزیكەی هەزار كەس دەبن. 
رووداو: ژمارەیەكــی زۆر گــۆڕی بە كۆمەڵ لە شــنگال 
هــەن، ســەردانی ئــەو گۆڕانەتان كــردووە؟ ئــەو گۆڕانە 
چەند كەســیان تێدایە؟ خەڵكی كوێن؟ هیچ ئاستەنگتان 
بۆ دروســتبووە لە هەڵدانەوەی ئەو گۆڕە بەكۆمەڵانە، بۆ 

ئەوەی دەستنیشانی بكەن ئەمانە كێن؟
بێرت ســیگەر: ئێمــە بەپێــی توانــا بەدواداچوونمان 
كردووە، بەڵام پێویســتمان بەوەیە لەگەڵ دەســەڵات كار 
بكەین، هەروەها لەگەڵ خێزانی ئەو كەســانە هەماهەنگی 
بكەین. باشترین شت كە كردوومانە پەرژینكردنی هەندێك 
لە گــۆڕە بەكۆمەڵەكانی ئێزدییەكانە، ئــەوە هەنگاوێكی 
گرنگــە لە پرۆســەكەدا بۆ ئەوەی دڵنیابیــن لەوەی گۆڕە 
بەكۆمەڵــەكان پارێــزراون. وەك دەزانرێت، ســەقامگیری 
سیاسی زۆر باش نییە. بەهۆی داعش و بەردەوامیی شەڕی 
نێوخۆی ســووریا، كە چەندین میلیشــیا و هێزی جیاواز 
تێیدا بەشدارن. بۆیە ئاسان نییە بڕۆین و دەستبەكار بین. 
پێویستە قســە لەگەڵ هەموو ئەوانە بكەین كە دەخوازن 

بەدواداچوون بۆ پرسی بێسەروشوێنان بكرێت.
پرســیار: ئەو ملیشــیایانە كێن كە رێگەتان لێدەگرن 
بۆ ئەوەی ئیشــوكاری خۆتان بكەن لە هەڵدانەوەی گۆڕە 

بەكۆمەڵەكان؟
بێرت ســیگەر: بۆ ئێمە ســەختە ئاماژە بە ناوی هیچ 

لایەنێــك بكەین، پێویســتە بێلایەنی خۆمــان بپارێزین. 
ئێمــە تەنیا دەتوانین بڵێین ئەگەر بۆ نموونە لە شــنگال 
رێگەمان پێنەدرێ كار بكەین، هەوڵ دەدەین قسە لەگەڵ 
ئــەو لایەنانە بكەین كە لەوێ دەســەڵاتیان بەدەســتە بۆ 
ئەوەی هەر چۆنێك بێت ئەو كارە بكەین، چونكە دواجار 
لەبەرژەوەنــدی خەڵكی ئێزدی و هەرێمی كوردســتانە بە 

گشتی كە ئێمە كارەكەمان بكەین.
رووداو: وەڵامــی ئــەوان چی بووە كــە داواتان كردووە 

یارمەتیتان بدەن بۆ هەڵدانەوەی گۆڕە بەكۆمەڵەكان؟

بێرت سیگەر: كێشــەكە ئەوەیە كە سەختە رێگەیەك 
بدۆزینەوە بۆ ئەوەی هەموو ئەو لایەنانەی پەیوەندیدارن، 
هەمــوو ئەو وەزارەتانەی پەیوەندیدارن، حكومەتە لۆكاڵی 
و هەرێمییەكان كە ستراتیژێك دابنێن هەموویان لەسەری 
هاوڕابن، بۆ ئەوەی دڵنیابین لەوەی پرۆســەكە بەباشــی 
بەڕێــوە دەچێــت. ئێســتا كار لەســەر ئــەوە دەكەین بۆ 
ئــەوەی دڵنیابین لەوەی هەمــووان رازین بە رێگەیەك بۆ 
ئەوەی بەشێوەیەكی باش بەدواداچوون بكەین و بەشێوەی 

كرداریش دەستبەكاربین. 
رووداو: زیاتــر كام بنەماڵــەی قوربانیانتــان بینیوە؟ 
ئەوانەی لە كوردستانن یان لە دەرەوەی كوردستان، لەبەر 
ئــەوەی ژمارەیەك لە كوردی ئێــزدی كۆچیان كردووە بۆ 

وڵاتانی ئەوروپا؟
بێــرت ســیگەر: پێموایــە ئــەوە پرســیارێكی نایابە. 
وەڵامەكــە ئەوەیە بەڵــێ ئێمە هەوڵ دەدەیــن پەیوەندی 
بكەین بەو ئێزدیانەوە كە لەدەرەوە دەژین و ئەو رووداوانە 
كاریگەرییــان لەســەریان هەبــووە. ئــەو كارە تەنیــا لە 
رێــی هاوكارەكانمانــەوە ناكەین كە لــە ئەوروپان، بەڵكو 
لەســەر وێبسایتەكەمان بەشێكمان هەیە بەناوی ناوەندی 
بەدواداچوون، هەموو كەســێك دەتوانێت بیكات، لەســەر 
ئینتەرنێــت دەتوانن زانیاری لەبارەی بێسەروشــوێنەكان 
www. بنووسن. ئەگەر سەردانی وێبسایتەكەمان بكەن
icmp.int لــەوێ زانیــاری هەیــە لەســەر كەســانی 
بێسەروشــوێن. ئەوە ئامرازێكــی زۆر بەهێزە چونكە وەك 
باسمانكرد، دەمانەوێت دەستمان بگاتە هەموو ئێزدییەك 

كە قوربانی رووداوەكانە. 
رووداو: ئێوە داواتان لێكراوە هەندێك لە زانیارییەكانتان 
ببەخشــن بۆ ئەوەی ئەو كەیسانە ببنە یارمەتیدەرێك بۆ 
ناســاندنی تاوانەكان بە جینۆســاید. ئایا داواتان لێكراوە 
یاخــود ئێــوە بۆخۆتان چوونەتــە پێش بۆ ئــەوەی ئەو 

كەیسانە بدەن بە كۆمیتەی بە جینۆسایدناساندن؟
بێرت ســیگەر: شێوازی كاری ئێمە هەمیشە پشت بە 
یاساكان دەبەستێت، واتە لەبەرچاوگرتنی مافەكانی مرۆڤ 
و یاســا نێودەوڵەتییــەكان. ئــەوەی دەیكەین خزمەت بە 

پرۆسەی بەجینۆسایدناسینی كەیسی ئێزدییان دەكات.
رووداو: لــەو خێزانانــەی كە بینیوتن چ چیرۆكێك زۆر 
ســەرنجڕاكێش بــووە، یــان كاریگەری لێكــردووی لەبارەی 

ونبوونی كەسوكاریانەوە؟
بێرت سیگەر: باوكی كەسێك كە هێشتا بێسەروشوێنە، 
كوڕەكــەی زۆر ئازایانــە لێرە لەبەردەم خەڵك قســەی كرد 
و باســی ئــەوەی كرد كــە هەندێ لە خزمەكانــی كوژراون، 
هەندێكیان هێشــتا بێسەروشــوێنن، بە باوكیشییەوە. ئەو 

جــۆرە چیرۆكانــە وات لێدەكــەن نەتوانیت شــەو بنووی. 
شــتێكی خەمناكە كە دوای چەند ســاڵێك هێشــتا خەڵك 
بێسەروشــوێنن، نزیكەی هەزار كەس دەبن. ئەو چیرۆكانە 

كاریگەریی گەورەمان لەسەر دادەنێن.
رووداو: جیــا لــە كــوردی ئێــزدی، لە دەشــتی نەینەوا 
بە هەزاران كریســتیانیش بە زۆر دەركــراون، ماڵەكاكانیان 
وێرانكراوە و كوژراون. ئایا لەســەر ئەمانە هیچ زانیارییەكت 

دەستكەوتووە؟
بێرت سیگەر: ئێمە جیاوازی ناكەین لەنێوان پێكهاتەكاندا 
. بەلای ئێمەو كۆمەڵگای نێودەوڵەتییەوە، هەموو كەسێك 
بەهای خۆی هەیە و بە هەمانشــێوەش هەمان مافی هەیە. 
شێوازی كاری ئێمە و ئەو چارەسەرەی بۆ كێشەكە هەمانە 
رێگە دەدات هەموو كەس وەك یەك مامەڵەی لەگەڵ بكرێت. 
ئەگەر كەسێك كریستیان بێت یان ئێزدی یان هەر ئاینێك 
بێــت یان بێبــاوەڕ بێت، بێسەروشــوێنبێت، ئــەوە بەپێی 

شێوازی كاری ئێمە هیچ كات لەبەرچاوناگیرێت.
رووداو: داعــش دەڵێت ئێزدی كافرن، بەڵام كریســتیان 
ئەهلــی كتابن، بۆیــە جیاوازیان لەنێوانیاندا كــردووە بۆیە 
ئێستا لە كۆڕ و كۆبوونەوە نێودەوڵەتییەكان كاتێك كەیسی 
ئێزدییەكان باسدەكرێت لەگەڵ كریستیانەكان هەست دەكرێت 

جیاوازی دەكرێت لە بەرەوپێشچوونی كەیسەكانیان؟
بێــرت ســیگەر: لە ماوەی كاری خۆمانــدا نەخێر، بەڵام 
بــۆ نموونە ئێمــە دەتوانین بــە تایبەت نزیــك بینەوە لەو 
پێكهاتانــەی كە زیانیان پێگەیشــتووە. بە هەمانشــێوە لە 
ئێزدییــەكان نزیكبووینــەوە، بێگومــان هاوكارەكانم لەگەڵ 
خێزانەكان دانیشتوون و باسی پرۆسەی كاركردنی ئێمەیان 
كردووە. كە چۆن ئێمە دەتوانین هاوكاری ئەوان و دەسەڵاتی 

ئێرە بكەین

لەبەر میلیشیاكان 
ناتوانین گۆڕە 
بەكۆمەڵەكانی شنگال 
هەڵبدەینەوە

جیاوازیمان لە نێوان 
دۆسیەی مەسیحی و 
ئێزدییەكان نەكردووە

ئامانجی داعش 
سڕینەوەی 
یەكجارەكی 
ئێزدییەكان بوو

هەزار تامیلی لە 
سریلانكا كوژراون

وا باشترە 
چەكدارانی داعش 
لە دادگایەكی 
نێودەوڵەتی 
دادگایی بكرێن

چیرۆكی ئێزدییەكان 
وات لێدەكەن نەتوانی 
بخەوی

كوردی ئێزدی بێسەروشوێنن
بێرت سیگەر، راوێژكاری سیاسی لە كۆمیسیۆنی نێودەوڵەتی كاروباری بێسەروشوێنان بۆ )رووداو(:

كۆمســیۆنی  لــە  سیاســی  راوێــژكاری  ســیگەر،  بێــرت 

نێودەوڵەتــی كاروباری بێسەروشــوێنان، مانگــی رابردوو لە 

كوردســتان بوو بۆ بەشــداری لە كۆنفرانســی نێودەوڵەتیی 

جینۆســایدی ئێزدیــان كــە لەلایــەن ناوەنــدی لێكۆڵینەوەی 

رووداو رێكخرابوو. ســیگەر لەم هەڤپەیڤینەدا لەگەڵ )رووداو( 

باســی چۆنیەتــی كاركردنــی كۆمیســیۆنەكەیان دەكات بۆ 

بەدواداچوونی چارەنووســی ئەو كەسانەی لە شەڕی داعشدا 

بێسەروشوێن بوونە، بە تایبەتی ئێزدییەكان.

رووداو - هەولێر

رووداو: دۆسیەی بەجینۆساید ناسینی تاوانەكانی 
دژی تامیل لە سریلانكا بە كوێ گەیشتووە؟

نۆمانكۆمار: كاتێك باســی جینۆساید دەكەین، 
گرنگترین بەشــی پرسەكە ئەوەیە بزانین مەبەستی 
ئەنجامدەرەكە چی بووە. لە كەیســی جینۆسایدی 
ئێزدیاندا، مەبەســتی داعش زۆر روون بوو، ئەویش 
ســڕینەوەی یەكجاریی ئێزدییەكانە وەك گروپێكی 
ئیتنیكی. لە ســریلانكا، هەرچەنــد لەوێ بابەتەكە 
ئایــن نەبوو، بەڵكو ســڕینەوەی زمان بوو، چونكە 
زمانی تامیلی بــە كۆنترین زمانی جیهان دادەنرێت 
كە تاوەكو ئێســتا قسەی پێ دەكرێت لە دوورگەی 
ســریلانكا. ئــەوان كە ئێســتا كەمینــەن، تاوەكو 
1833 زۆرینــە بــوون و لــە بەشــی رۆژهــەڵات و 
باكوور قەوارەی خۆیان هەبوو. كاتێك بەریتانیا لە 
ســاڵی 1948 لەوێ كشایەوە، وڵاتەكەیان رادەستی 
سینهالییەكان كرد كە زۆرینە بوون. كەمینەكانیش 
نەیانتوانــی ببنەوە خاوەنی ئــەو وڵاتەی كە لێیان 

سەندرا. لەوە بەدواوە كێشەكە سەریهەڵدا. كێشەكە 
بە جینۆســایدی تامیلەكان كۆتایی هات لە ســاڵی 
2009، بــەڵام جینۆســاید تاوەكــو ئەمــڕۆش هەر 
بەردەوامە. ئەگەر باسی ژمارەی قوربانییان بكەین، 

146 هەزار تامیلی كوژراون.
رووداو: بۆچی كۆمەڵگەی نێودەوڵەتی بەرامبەر 

جینۆسایدی ئێزدییەكان خەمساردە؟

پاوڵ نۆمانكۆمار، پسپۆڕی مافەكانی مرۆڤ بۆ )رووداو(:

كێشەی ئێزدییەكان بەلای كۆمەڵگەی 
نێودەوڵەتییەوە لاوەكییە

پاوڵ نۆمانكۆمار، پسپۆڕی مافەكانی مرۆڤە، خەڵكی هیندوستانە و لە زۆربەی ئەو كۆنگرە و كۆنفرانسانەی 
لەبارەی مافەكانی مرۆڤەوە رێكدەخرێن، بەشدارە. نۆمانكۆمار لە دۆسیەی بەجینۆسایدناساندنی 

تاوانەكانی حكومەتی سریلانكا دژ بە تامیلەكان كاری كردووە. یەكێك بوو لە میوانەكانی كۆنفرانسی 
بەجینۆسایدناساندنی دۆسیەی ئێزدییەكان كە لەلایەن ناوەندی لێكۆڵینەوەی رووداو رێكخرابوو. لە 

پەراوێزی بەڕێوەچوونی كۆنفرانسەكەدا رووداو ئەم هەڤپەیڤینەی لەگەڵ سازكرد.

هەڤپەیڤین: دڵدار هەركی
رووداو – هەولێر

بەڕێوەبەری ئاوی هەولێر:

داهاتی مانگانەمان 
لە 800 ملیۆن 
دینارەوە دەبێتە 3 
ملیار دینار

خەرجیی رۆژانەی 
دابینكردنی ئاوی 
خواردنەوە لە 
كوردستان 800 
ملیۆن دینارە

لە دوو هەفتەی داهاتوودا پارەی گەنمی جووتیاران دابەشدەكرێ
رووداو - هەولێر

عەلی سندی، وەزیری بازرگانی و پیشەسازیی هەرێمی كوردستان بە وەكالەت رایگەیاند، چەكی شایستە داراییەكانی جووتیارانی هەرێمی كوردستان بۆ 
ساڵی 2018 گەیشتە هەرێمی كوردستان. عەلی سندی، راشیگەیاند، چەكی پارەكە 154 ملیار و 130 ملیۆن دینارە و بڕیارە لە چەند رۆژی داهاتوودا بگاتە 

بانكەكانی هەرێمی كوردستان و بەسەر جوتیارانی هەرێمی كوردستاندا دابەش بكرێ. عەبدولڕەزاق عوسمان، بەڕێوەبەری گشتیی دیوان لە وەزارەتی بازرگانی‌ 
و پیشەسازیی حكومەتی هەرێم بە )رووداو(ی گوت :"ئەم چەكە تەنیا بۆ وەرزی بە بازاڕكردنی گەنمی جوتیارانی هەرێمی كوردستانە بۆ ساڵی 2018، لە دوو 

هەفتەی داهاتووشدا پارەكە دابەشدەكرێ".

ئابووری

ژاپۆنییەكان ئاوی ئاوەڕۆی هەولێر
خاوێن دەكەنەوە

سەرەتای ساڵی داهاتوو جێبەجێ دەكرێ

30%ی بەفیڕۆ دەڕوات

رەوا عەبدوڵڵا
رووداو- هەولێر

ژاپۆنییــەكان چیــدی ناهێڵن ئــاوی ئاوەڕۆكانی 
هەولێــر بەفیــڕۆ بڕژێتــە خــوارووی شــار و لەوێ 
هاووڵاتیان ســەوزەی لەبــەر بچێنن، بەڵكو بەنیازن 
ئاوەكە پاك بكەنەوە و بۆ مەبەســتی دیكە بەكاری 
بهێننەوە. بۆ ئەم پرۆژەیەش حكومەتی ژاپۆن 753 

ملیۆن دۆلاری تەرخان كردووە.
ژێرخانــی  بــە  ژاپۆنییــەكان  شــوێنپەنجەی 
كوردســتانەوە دیــارە، حكومەتــی ژاپــۆن 7 ملیار 
دۆلاری بە قەرزی درێژخایەن داوەتە عێراق، ئەویش 
بــۆ ژێرخانی ئــاو و كارەبا، 17%ی ئــەو قەرزە بەر 

هەرێمی كوردستان كەوتووە.
ژاپۆنییەكان لە چوارچێوەی ئەو قەرزەدا چەندین 
پرۆژەیان لە كوردستان جێبەجێ كردووە، لەوانەش 
پرۆژەی پەرەپێدانی ئاوی ئیفرازی سێی هەولێر. 
پرۆژەی ئاوی خواردنەوە بۆ هەڵەبجە، دروستكردنی 
دوو كۆگای ئاو لە هەڵەبجە و سەیدسادق، راكێشانی 
تــۆڕی ئاوی شــارەكان كــە تێچووی ســەرجەمیان 

نزیكەی 500 ملیۆن دۆلار بووە.
ئێستا ژاپۆنییەكان سەرقاڵی پرۆژەی ریسایكلینی 
ئــاوی ئاوەڕۆكانــی هەولێــرن كە دیزاینــی قۆناغی 
یەكەمــی تەواو بووە و بڕیارە لەســەرەتای ســاڵی 

داهاتوو جێبەجێ بكرێت. 
كاتسومی مۆریاسۆ، كونسوڵی گشتیی ژاپۆن لە 
هەرێمی كوردستان، بە )رووداو(ی گوت: "حكومەتی 
ژاپــۆن وەك هاوبەشــێكی ســەرەكی حكومەتــی 
هەرێمی كوردســتان لە ســێ بوار بــەردەوام دەبێ، 
ئەوانیش دابینكردنی قــەرزی درێژخایەنە بۆ پرۆژە 
ستراتیژییەكانی وەك ئاو و كارەبا. پێشكەشكردنی 
هاوكاریی هونەری لە راهێنانی كارمەندانی حكومەت، 
بــە تایبەتــی لــە بــواری تەكنەلۆژیــادا. هەروەها 
هێنانی پسپۆڕ و شــارەزایانی ژاپۆنی بۆ راهێنان و 

رێنوێنیكردنی كارمەندانی حكومەت".
كاتســومی مۆریاســۆ، ســەبارەت بــە پــرۆژەی 
ریســایكلینی ئــاوەڕۆی هەولێــر، دەڵێــت: "ئــەوە 

یەكێك لە پرۆژە ستراتیژییەكانی حكومەتی ژاپۆنە 
لە بــواری ئــاوەڕۆ، رەزامەندی لەســەر دابینكردنی 
بودجەكــەی دراوە، تاكە پرۆژەیە كە جێبەجێكردن 
و سەرپەرشــتیكردنی لەلایــەن ئەندازیارانی ژاپۆنی 

دەبێت".
بــە گوتــەی مۆریاســۆ، ئــەو تەكنەلۆژیایەی لە 
پرۆژەكــەدا بەكاردەهێنرێ، توانــای پاڵاوتنی 105 
هەزار مەتر ســێجا ئاوی هەیــە. پرۆژەكە 8 تاوەكو 
9 ساڵ دەخایەنێ و بەدوو قۆناغ جێبەجێ دەكرێ. 
قۆناغی یەكەم كە بریتییە لە دیزاین و دانانی بەشێك 
لە ویستگەی ریسایكلین نزیكەی 300 ملیۆن دۆلاری 
بۆ تەرخانكــراوە، قۆناغی دووەمیش كە بریتییە لە 
فراوانكردنی وێســتگەكانی پاڵاوتن و بەســتنەوەی 
32%ی ئــاوی زێرابــی گەڕەكەكانی شــاری هەولێر 
بە وێســتگەكانەوە، نزیكەی 453 ملیۆن دۆلاری بۆ 

تەرخانكراوە.

كاتسومی مۆریاسۆ دەڵێت: "كۆی قەرزەكە 753 
ملیــۆن دۆلارە، قەرزەكەش بە ســوودێكی زۆر كەم 
دراوە كە تەنیا 0.01% ـــە. بەپێی گرێبەستەكەش 
دانــەوەی قەرزەكــە دەكەوێتە ئەســتۆی حكومەتی 

عێراق، نەك هەرێمی كوردستان".
مۆریاســۆ باســی گرنگیــی پرۆژەكــە دەكات و 
دەڵێت: "یەكێكە لەو پرۆژە ســتراتیژیانەی هەردوو 
حكومەتی هەرێم و ژاپۆن جەخت لە جێبەجێكردنی 
دەكەنــەوە، چونكە لە بــواری پاكڕاگرتنی ژینگە و 
ئاوی ژێر زەوی و دووبارە بەكارهێنانەوەی ئاوەكە بۆ 
كشتوكاڵ سوودی گەورەی بۆ شاری هەولێر دەبێت 
و دەبێتە رەخســاندنی دەرفەتی كاریش بۆ خەڵكی 

ناوچەكە".
مەسعود محەممەد كاڕەش، بەڕێوەبەری گشتیی 
ئاو و ئاوەڕۆ لە وەزارەتی شــارەوانی و گەشتوگوزار 
دەڵێت: "لــە قۆناغی یەكەمی پرۆژەكــەدا ئاوەڕۆی 

تایبــەت بــۆ هــەردوو گەڕەكی نەورۆز و نیشــتمان 
دادەنرێت، ئاوی ئاوەڕۆی ئەو دوو گەڕەكە و هەندێك 
گەڕەك كە ئــاوی ئاوەڕۆكانیان بــەو دوو گەڕەكەدا 
تێدەپــەڕێ، دەگاتــە 100 هــەزار مەتــر ســێجا لە 

رۆژێكدا".
بۆ میكانیزم و كاتی جێبەجێكردنی پرۆژەكەش، 
مەســعود كاڕەش گوتی: "دیزاینــی پرۆژەكە تەواو 
بــووە، ئێســتا ئێمە لــە قۆناغــی لێكۆڵینــەوە لە 
دیزاینەكــە چەنــد كۆمپانیایەكمــان هەڵبــژاردووە، 
لەڕووی هونەرییەوە ئێمە پەسەندمان كردووە، لایەنی 
داراییش ژاپۆنییەكان هەڵسەنگاندنی بۆ دەكەن، كام 
كۆمپانیا لە هەردوو لایەنی هونەری و دارایی زۆرترین 
خــاڵ لەڕووی كواڵیتی و كەمیی نرخەوە بەدەســت 
بهێنــێ، ئەو دەمێنێتەوە، دواتر دەخرێتە تەندەر بۆ 
جێبەجێكردن، كە پێشبینی دەكەین جێبەجێكردنی 

قۆناغی یەكەم بكەوێتە سەرەتای ساڵی داهاتوو".

بەپێی ئەو دیزاینەی بۆ قۆناغی یەكەمی پرۆژەكە 
كــراوە، لە هــەردوو گەڕەكــی نەورۆز و نیشــتمان 
تۆڕێكــی ئــاوەڕۆ بەدرێژایی نزیكــەی 41 كیلۆمەتر 
دروست دەكرێ، بۆ بەستنەوەشیان بەوێستگەكانەوە 
دوو ئــاوەڕۆی تایبەت دروســت دەكرێــن، هەروەها 

چەندین وێستگەش بۆ پاڵنانی ئاوەكە دادەنرێت. 
ســروود عەبدولمەجیــد، بەڕێوەبەری ئــاوەڕۆی 
هەولێر، دەڵێت: "زیاتر لە 1700 كیلۆمەتر ئاوەڕۆی 
لوولەیی و سندوقیمان لەنێو شاری هەولێردا هەیە، 
بــەڵام ئــاوەڕۆی ئــاوی بارانن نەك مــاڵان، بەهۆی 
نەبوونی ئاوەڕۆی ئاوی قورس ئێستا ئاوی چێشتخانە 
و حەمامەكان هەمــووی لەڕێگەی ئەم ئاوەڕۆیانەوە 
دەڕوات، ئەمەش بووەتە هۆی ئەوەی زۆرجار لەكاتی 
باران تووشــی گرفت ببیــن، بە جێبەجێكردنی ئەم 
پرۆژەیە، ئەو ئاوەڕۆیانەی ئێستا هەن تەنیا تایبەت 
دەبــن بە ئاوی بــاران ، چونكە ئاوەڕۆی تایبەت بە 

رەوا عەبدوڵڵا
رووداو- هەولێر

بۆ یەكەمجار لە كوردستان، پارەی كۆكردنەوەی 
ئاو دەدرێتــە كۆمپانیایەك و پێوەری كرێی ئاویش 
لە یەكە/ رووبەرەوە دەگۆڕێت بۆ بڕی بەكارهێنان. 
حكومەتیش لەبری خەرجی، داهاتی لە دابەشكردنی 
ئاو دەســتدەكەوێت، وا بڕیارە لە ســەرەتای مانگی 
تشــرینی یەكەمەوە بە سیســتەمی تازە پارەی ئاو 

كۆبكرێتەوە. 
بەپێــی ئامــاری بەڕێوەبەرایەتی گشــتیی ئاو و 
ئاوەڕۆ، لە كوردستان 800 هەزار هاوبەشی ئاو هەن 
كە رۆژانە دوو ملیۆن مەتر ســێجا ئاویان لەڕێگەی 
بیــر و پرۆژەكانــی ئاوەوە بۆ دابیــن دەكرێت. لەم 
ژمارەیەش تائێســتا 550 هــەزار هاوبەش پێوەری 

ئاویان بۆ بەستراوە.
مەســعود كارەش، بەڕێوەبــەری گشــتیی ئاو و 
ئاوەڕۆ لە وەزارەتی شــارەوانی و گەشــتوگوزار، بە 
)رووداو(ی گــوت: "ئامانجمــان لــە دانانی پێوەر، 
كۆنترۆڵكردنــی زیاد بەكارهێنانی ئاو و گەیشــتنی 
ئاوی پێویســتە بۆ هەموو ماڵ و هاوبەشێك، نەك 
زیادكردنــی داهات، چونكە رۆژانــە لەڕێگەی بیر و 
پرۆژەكانی ئاوەوە دوو ملیۆن مەتر سێجا ئاو دابین 
دەكەیــن كە نزیكــەی 30%ی ئەو ئــاوە بە رێگەی 

جۆراوجۆر بەفیڕۆ دەڕوات".
بەرهەمهێنان و دابەشكردنی هەر مەترێك سێجا 
ئــاوی خواردنــەوە، 400 دینــار لەســەر حكومەت 
دەكــەوێ كــە خەرجیــی رۆژانــەی دابینكردنی ئاو 
دەگاتە 800 ملیۆن دینار. مەسعود كاڕەش دەڵێت: 
"ئەگــەر لەڕێگــەی دانانی پێــوەر، بتوانیــن رێگە 
لــە بەفیڕۆچوونــی 30%ی ئاو بگریــن، رۆژانە 240 
میلۆن دینارمان بۆ دەگەڕێتەوە و كێشەی بێئاویش 

چارەسەر دەكەین".
بەپێی ئەو رێنماییەی لە ئەنجوومەنی وەزیرانەوە 

دەرچووە، لەمەودوا وەرگرتنی كرێی ئاو بەو شێوەیە 
دەبــێ: بۆ شــوێنی نیشــتەجێبوون، )0-5( مەتر 
سێجا، 50 دینار بۆ هەر مەترێك سێجا. )-5.1 15( 
مەتر ســێجا 150 دینار. )-15.1 30( مەترسێجا، 
400 دینار. )-30.1 60( مەتر سێجا، 600 دینار، 
ئەگەر ســەرووی 60 مەترسێجا بەكاربهێنیت نرخی 

هەر یەك مەتر سێجا 2000 دینارە.
نرخــی بەكارهێنانــی مەترێــك ســێجا ئــاو بۆ 
پەرســتگە و فەرمانگەكانی حكومەت 500 دینارە، 
بۆ شــوێنە نیمچــە حكومییــەكان 750 دینارە، بۆ 
شوێنە بازرگانی و گەشتیاری و پیشەسازییەكان و 
پرۆژەكانی وەبەرهێنانیش هەزار دینارە، هەروەها بۆ 

شووشتنگەكانی ئۆتۆمبێل 2000 دینارە.
مەسعود كاڕەش دەڵێت: "ئەگەر ماڵێك زێدەڕۆیی 
لــە بەكارهێنانی ئــاودا نەكات، رۆژانــە بەتێكڕا لە 
زســتان و هاویندا پێویســتی بە مەترێك سێجا ئاو 
دەبێت و مانگانە 12 هەزار دیناری بۆ دێتەوە، بەڵام 
ئەگەر زیاتر لەو بڕە ئاو بەكاربهێنێ، باخچە ئاو بدات 
و بەر دەرگا و ئۆتۆمبێلەكەی بشــوات، نرخی هەر 
مەترێك ســێجا ئاو 600 دینار لەســەری دەكەوێ، 
ئەگەر مانگانە 60 مەتر سێجا ئاو بەكاربهێنێ، 36 

هەزار دیناری بۆ دێتەوە".
بەپێی گریمانــە، ئەگەر هاوبەشــێك زێدەڕۆیی 
لەبەكارهێنانی ئاودا نەكرد و مانگانە تەنیا 30 مەتر 
سێجا ئاوی بەكارهێنا، ئەوا حكومەت مانگانە نزیكەی 
9 ملیار و 600 ملیۆن دیناری دەستدەكەوێت، ئەمە 
بێ لــە لەبەرچاوگرتنی جیاوازیــی نرخی كرێی ئاو 
لە كەرتی بازرگانی و پیشەســازی و گەشتیاری كە 

نرخی كرێی ئاو بۆ ئەوان گرانترە. 
بــۆ كۆكردنــەوەی كرێــی ئــاو، حكومــەت لــە 
هەر پارێزگایەك گرێبەســتی لەگــەڵ كۆمپانیایەك 
كــردووە، كۆمپانیاكانیش هەریەك لەزۆنی خۆی لە 
مانگــی تەمووزەوە دەســتیان بە رووپێــو كردووە. 
ئەو هاوبەشانەی پێوەریان بەستووە، خوێندنەوەی 
پێوەرەكــە لــە رۆژی رووماڵكردنەكــە چەنــد بێت 
باركۆدێكــی لێدەدرێت و دەبێتە ژمارەیەكی بنچینە 

بــۆ وەرگرتنی كرێی ئاو، بۆ هەر دوو مانگ جارێك 
پارەی ئاو كۆدەكرێتەوە.

مەسعود كاڕەش دەڵێت: "بەپێی ئەو گرێبەستەی 
لەگــەڵ كۆمپانیــاكان كراوە، كۆمپانیــاكان بۆ هەر 
هاوبەشــێك مانگانە 1600 دینــار وەردەگرن". ئەو 
دەنگۆیانەشی رەتكردەوە كە باس لە لێخۆشبوونی 
قەرزی پێشووی ئاو دەكەن و دەڵێت "لێخۆشبوون 

لە پارەی ئاو نییە".
لە سەنتەری شاری سلێمانی 165 هەزار هاوبەش 
هــەن كە نزیكەی 130 هەزار هاوبەشــیان پێوەری 

ئاویان بۆ بەستراوە. 
ئامانج جــەلال، گوتەبێژی بەڕێوەبەرایەتی ئاوی 
سلێمانی دەڵێت: "تیمەكانمان دەستیان بە رووماڵ و 
باركۆد لێدانی پێوەرەكان كردووە، ئەو هاوبەشانەی 
پێوەریــان نەبەســتووە ئــاگادار كراونەتــەوە، لــە 

سەرەتای مانگی تشرینی یەكەم بەسیستەمی تازە 
تیمەكانمان پارەی ئاو كۆدەكەنەوە".

نەبەســتووە،  پێوەریــان  هاوبەشــانەی  ئــەو 
مۆڵەتێكــی دوو مانگییــان دەدرێتــێ، ئەگەر دوای 
مۆڵەتەكە پێوەرەكەیان نەبەســت، بۆ هەر مانگێك 
100 هــەزار دیناریــان لێوەردەگیرێ تاوەكو ســێ 
مانــگ. ئەگەر دوای ئەو ســێ مانگە هەر پێوەریان 
نەبەســت، بۆ هــەر مانگێك 200 هــەزار دیناریان 
لێوەردەگیــرێ، ئەگــەر پارەیــان نەدا، شــارەوانی 

ئاوەكەیان دەبڕێ.
ئامانــج جەلال گوتی: "رۆژانە 220 تاوەكو 250 
مەتر ســێجا ئاو تەنیا بۆ سەنتەری سلێمانی دابین 
دەكرێــت كە نزیكەی 25 تاوەكــو 30%ی ئەو ئاوە 

بەفیڕۆ دەڕوات".
پارێزگای هەولێر نزیكەی 280 هەزار هاوبەشــی 

ئــاوی هەیــە كە 212 هەزاریان پێــوەری ئاویان بۆ 
بەســتراوە، بــەڵام تەنیــا 165 هــەزار هاوبەش لە 
بەڕێوەبەرایەتــی ئاو تۆماركراون و پێشــتر پارەیان 

لێوەرگیراوە.
ئاری ئەحمەد، بەڕێوەبەری ئاوی هەولێر دەڵێ: 
"پێشــتر داهاتی مانگانەی ئاو لە سەنتەری هەولێر 
نزیكــەی 750 تاوەكو 800 ملیۆن دینار بوو، بەڵام 
بەهۆی زیادبوونــی ژمارەی هاوبەشــەكانمان دوای 
بەســتنی پێوەری ئاو، پێشــبینی دەكەین داهاتی 

مانگانەمان بگاتە 2.5 تاوەكو 3 ملیار دینار".
كۆكردنەوەی پارەی ئاوی هەردوو شاری هەولێر 
و دهــۆك دراوەتە كۆمپانیایەكی لوبنانی، پارێزگای 
ســلێمانی دراوەتــە كۆمپانیای گریــن، هەڵەبجە و 

ئیدارەی گەرمیانیش دراوەتە كۆمپانیای ئۆرانۆس.
ئــاری ئەحمــەد دەڵێت: "بەپێی گرێبەســتەكە 
كۆمپانیاكان بەرپرس دەبن لە كۆكردنەوەی پارەی 
ئاو، ساڵانە شەش جار پێوەرەكان دەخوێننەوە، واتە 
هــەردوو مانگ جارێك پارەكە كۆدەكەنەوە، 20%ی 
پارەی كۆكراوەكــەش بۆ بەڕێوەبەرایەتییەكانی ئاو 

دەبێ و 80%یشی دەچێتە خەزێنەی حكومەت".

ژاپۆن 753 ملیۆن دۆلاری بۆ پرۆژەی ریسایكلینی ئاوی ئاوەڕۆی هەولێر دابین كردووە

لە كوردستان رۆژانە دوو ملیۆن مەتر 
سێجا ئاو بەكاردەهێنرێ

لە هەرێمی كوردستان 800 هەزار هاوبەشی ئاو هەیە

سروود عەبدولمەجید، بەڕێوەبەری 
ئاوەڕۆی هەولێر دەڵێ: "لە بەرامبەر 

بەستنەوەی پاشەڕۆی ئاوی 
ئاودەست و حەمام و چێشتخانە 

بە ئاوەڕۆی قورس، بیرۆكە و پلان 
هەیە لە داهاتوودا بۆ چاككردنەوەی 

ئاوەڕۆكان و كارپێكردنی 
وێستگەكان مانگانە بڕە پارەیەكی 

كەم لە هاووڵاتیان وەربگیرێت، بەڵام 
وەرگرتنی ئەو پارەیە رێنمایی و 

یاسای تایبەتی دەوێت، بۆیە تا 
ئێستا هیچ بڕیارێك لەسەر بڕی 

پارەكە نەدراوە".

پارەی ئاوەڕۆ لە 
هاوووڵاتیان وەردەگیرێ

ئاوی چێشــتخانە و حەمام و ئاودەستەكان دروست 
دەكەین". 

ســروود ئاماژە بە سوودەكانی ریسایكلینی ئاوی 
ئاوەڕۆ دەدات و دەڵێت: "ســوودەكەی هەمەلایەنە، 
لــەڕووی ژینگــە ســوودی ئەوەیــە چیــدی ئــاوی 
ئاودەستەكان ناچێتە ژێر زەوی و تێكەڵی ئاوی ژێر 
زەوی نابێت، چونكە ســەرجەم بیری ئاودەستەكان 
دادەخرێن و ئاوەڕۆیان بۆ دروست دەكرێ، هاووڵاتیان 
لە كۆڵ خەرجیــی دەردانی بیری تەوالێت دەبنەوە. 
ئاوی چێشتخانە و حەمامی ماڵان چیدی وەك رووبار 
ناڕوات تا بۆنی ناخۆش و مێش و مەگەز بڵاوبكەنەوە، 
جۆگەلــە لە كۆڵانــەكان نامێنــن. دوای پاڵاوتنیش 
ئاوەكە دەتوانرێت بۆ مەبەستی كشتوكاڵ و ئاودانی 
پــارك و باخچەكان بەكاربهێنین و پاشماوەكەشــی 

وەك پەیین بۆ كشتوكاڵ بەكاربهێنرێ".

وا دەردەكەوێت كە قسەكردن لەسەر نرخی نەوت 
تەنیا بابەتێك نەبێت پەیوەندیدار بێت بە شارەزایانی 
بــواری نەوتــەوە، لەگــەڵ ئــەو بەرزبوونەوەیەی لە 
نرخەكانــدا بەمدواییــە روویــداوە، نرخەكانی بەنزین 
و ســۆلار كاریگەریی زۆریان لەســەر خەرجییەكانی 
رۆژانەمــان دەبێــت، هــاوكات پێشــبینییەكان بــۆ 

بەرزبوونەوەی نرخەكان بووە بە مژاری رۆژانە.
هەنــدێ بــە دووری دەزانــن كــە نرخــی نــەوت 
بەردەوام بێت لەبەرزبوونەوە، بە تایبەت پاش ئەوەی 
لە ســاڵی رابردووەوە بازێكی بــە رێژەی 30% داوە، 
هاوكات شــارەزایان رایان وایە ســەرباری ئەو رەوتە 
بەردەوامــەی لە بەكارهێنانی نەوتی جیهانیدا هەیە، 
بــەڵام لەبەرامبــەردا زیادبوونێكی ئەوتۆی ئاســتی 
بەرهەمهێنان نابینین كە بتوانێت بارتەقای خواستی 
بازاڕ بێت لە داهاتوودا، ئەوەش هەڕەشــەیە لەســەر 

نرخی نەوت لە ساڵانی داهاتوودا.
فۆكەســەكە ئەوەیە كە پاشەكشــەی پڕۆژەكانی 
وەبەرهێنــان و تەرخانكردنــی بودجــەی زیاتــر بۆ 
كێڵگــە نەوتییەكان بە ئامانجی زیادكردنی ئاســتی 
بەرهەمهێنان و پێشخستنی كێڵگەكان، دەبنە هۆی 
ئەوەی كە خســتنەڕووی نەوت كــەم بكات، ئەوەش 

بەرزبوونەوەی نرخی نەوتی لێدەكەوێتەوە.
 بێگومــان نــەوت كۆتایــی دێــت، كۆمپانیاكانی 
نەوتیــش لە ژێــر گوشــارێكی زۆردان بەهــۆی ئەو 
دابەزینــە بەرچــاوەی لــە نرخــی نەوتدا لە ســاڵی 
2014ەوە روویــداوە، هەر بۆیــە خەرجییەكانیان لە 
كردنــەوەی پرۆژەی نــوێ و گەڕان بــە دوای نەوتدا 
كەمكردووەتەوە. سەرباری ئەوەی لە ساڵی 2016ەوە 
بەرزبوونەوەیەكــی بەرچــاو لە نرخەكانــدا روویداوە 
كــە هۆكاری نیگەرانیــی چاودێران و شــرۆڤەكارانی 
بازاڕەكانی نەوت بووە و بە زیانی گەورەی راستەخۆی 

چالاكییە بازرگانییەكان و بەكاربەران دەشكێتەوە.

ئێستاش پیشەسازیی نەوت ساڵانە پێویستی بە 
33 ملیار بەرمیل نەوتی زیاتر هەیە بۆ پڕكردنەوەی 
ئەو خواســتەی كە لەسەر نەوت دروستدەبێت، ئەوە 
لــە كاتێكدایە كە وڵاتانــی وەك هیند و چین بڕێكی 
زیاتری نەوت بەكاردێنن، هەر بۆیە پێشبینی دەكرێت 
بەهــۆی ئەو وەبەرهێنانە نوێیانەی كە دەكرێن، بڕی 

20 ملیار بەرمیل زیاتر بكەن.
بەپێی زانیارییەكانی كۆمپانیای ریستاد ئینێرژی، 
تێكڕای دابەزینی پیشەسازیی نەوت كە دەبێتە هۆی 
دابەزینی ئاستی بەرهەمهێنان وەك چاكنەكردنەوەی 
پــرۆژەكان و هەڵنەكۆڵینــی بیــری نوێ، لە ســاڵی 
2016دا 6.3% بووە و لە ســاڵی 2017یشــدا %5.7 
بووە، بە تێكڕاش لە چوار ســاڵی رابــردوودا %3.9 

بووە.
 شــرۆڤەكاران دەڵێــن هــەر كەمبوونەوەیەك لە 
خســتنەڕووی نەوت، نرخــی نەوت بــەرز دەكاتەوە 
بەجۆرێــك كە نزیك ببێتەوە لــە 150 دۆلار بۆ هەر 
بەرمیلێــك هاوشــێوەی ئــەوەی لە ســاڵی 2008دا 

روویدا.
ئەوەی پێشــبینی دەكرێت ئەوەیە ئەو ســاڵانەی 
كورتهێنــان لــە وەبەرهێنانەكانــی نەوتــدا هەبــوو، 
هۆكارە بۆ دروستبوونی قەیران، هەربۆیە كورتهێنان 
لــە بەرهەمهێنانــی نــەوت هێدی هێدی لــە كۆتایی 
ســاڵی داهاتــوودا دەردەكەوێــت، ئــەوەش هۆكاری 
بەرزكردنەوەی نرخی نەوت دەبێت بۆ سەرووی 100 

دۆلار.
ســەرباری ئەوەی وەبەرهێنەرەكانی بازاڕی نەوت 
دڕدۆنگ و نیگەرانن لەو بڕە نەوتەی ئێستا خراوەتە 
روو، چونكە گەیشتووەتە لوتكەی خۆی، بەڵام باس 
لــەوەش دەكەن كە یەدەگێكی بێشــوماری نەوت لە 
ژێــر زەویدایــە، بۆ نموونە ئەو نەوتــەی لە كەنداوی 
مەكســیك هەیە 4 ملیار بەرمیلی سەلمێنراوە، بەڵام 
پــڕۆژە نوێیــەكان پێویســتیان بە ملیــاران دۆلار و 

چەندین ساڵ هەیە بۆ پەرەپێدانیان.
 BP هەرچەندە لە ســاڵانی 2016ەوە كۆمپانیای 
چرای سەوزی بۆ هەڵكراوە تا كاری تێدا بكات، بەڵام 
پێشــبینی ناكرێت بتوانێت ئــەو خەرجییە 9 ملیار 
دۆلارییــەی كە دەیكات لە كەنداوی مەكســیكدا، تا 

ساڵی 2021 تەواو ببێت.

 دەبــێ ئەوەشــمان لەبیــر نەچێت كــە تێچووی 
پیشەســازیی نەوت بە تایبەت ئەوەی پەیوەندی بە 
پڕۆژەی نوێ و پشكنینەكانەوە هەیە، پەیوەندییەكی 
زۆری بــە گۆڕانكاریــە گەورەكانــەوە هەیە لە نرخی 
نەوتــدا. پــاش ئەو داڕمانــەی كە لە نرخــی نەوتدا 
لــە 2014 روویــدا، كۆمپانیــاكان زۆر بــە وریاییەوە 
مامەڵە دەكــەن لەگەڵ ئەو خەرجیانەی كە دەیكەن 
لــە پڕۆژەكاندا، هەرچەندە بەردەوام بەرهەمهێنان لە 

گەشەدایە.
بێــن فــارد بێــردن، بەڕێوەبــەری جێبەجێكاری 
كۆمپانیای شــێڵ باس لــەوە دەكات كە پێویســتە 
زیاتر لەسەر رەوتی زیادكردنی وەبەرهێنان بڕۆین تا 
بتوانین بێخەم بین لەوەی كە دووركەوتووینەتەوە لە 

قەیرانێكی راستەقینەی كەمیی خستنەڕووی نەوت.
بەپێی ئاژانسی نێودەوڵەتیی وزە، بەرهەمهێنانی 
نەوت لە كیڵگە كۆنەكانی ڤەنزوێلا 700 هەزار كەمی 
كردووە، ئەنگۆلاش نزمترین ئاســتی هەیە لە ماوەی 
12 ساڵی رابردوودا، نەوتی مەكسیكیش دابەزیوە بۆ 

300 هەزار بەرمیل.
بەپێــی داتاكانی ئاژانســەكە، لە ســاڵانی 2015 
و 2016دا وەبەرهێنــان لــە پیشەســازیی نەوتدا بە 
رێــژەی 25% دابەزیــوە، هەرچەنــدە بەپێی داتاكان 
2018دا  ســاڵی  لــە  هێــواش  بەرزبوونەوەیەكــی 
روودەدات، ســەرباری ئەوەی نرخی نەوت بە رێژەی 
30% بەرزبووەتــەوە. هــەر بۆیە كاتێــك خەرجییە 
داراییەكان كەمدەكەن بۆ ئاستی نیوە، ئەوا بێگومان 
كاریگەریــی دەبێت لەســەر بەرزكردنەوەی ئاســتی 
بەرهەمهێنان. دامەزراوەی مۆرگان ستانلی پێشبینی 
دەكات كورتهێنان لە وەبەرهێنان لە پیشەسازییەكانی 
نەوتــدا هــۆكار بێــت بۆ ئــەوەی نەوتــی برێنت لە 

سەرەتای 2020 بگاتە 90 دۆلار.
بــەڵام، پیێــر ئێندوراند، گەورە شــارەزای بواری 
نەوت، پێشبینی دەكات لەمساڵدا نرخی یەك بەرمیل 
برێنــت بگاتــە 100 دۆلار و لە ســاڵی 2020یشــدا 

بەرزبێتەوە بۆ 150 دۆلار.
ئێســتا بازاڕەكانی نەوت ناجێگیرن و تا ئاستێك 
هەڵبــەز و دابــەز لە نرخەكانــدا دەبینرێت، هاوكات 
ناڕوونیش هەیە لە ئایندەی ئەو كاڵا ســتراتیژییەدا، 
جگــە لە كەمبوونــەوەی وەبەرهێنانــەكان، چەندین 

هۆكاری دیكەش لە پشت ئەو وێنە ناڕوونەوەیە.
 بڕیــار وایە لە نۆڤەمبەری داهاتووەوە ســزاكانی 
ئەمریكا سێكتەری نەوتیی ئێران بكاتە ئامانج، بۆیە 
هەر لە ئێســتاوە هەنــاردەی نەوتی ئێران لە كورتی 
داوە و رۆژانــە 700 هــەزار بەرمیــل كەمی كردووە، 
پێشبینیش دەكرێت لە چارەكی چوارەمی ئەمساڵدا 
خستنەڕووی نەوت بەشێوەیەكی بەرچاو كەم بكات، 
هەروەهــا چاوەڕوانیــش دەكرێــت وزەی كۆگاكراوی 

وڵاتانیش كەم بكات.
ئەمانــە هــۆكاری ئــەوەن كە نرخی نــەوت بەرز 
ببێتــەوە، بــەڵام جەنگــی بازرگانیی نێــوان چین و 
ئەمریــكا كە لە مانگی ئەیلولــدا دەگاتە 100 ملیار 
دۆلار و گەشــەی ئابووریی جیهانی بە رێژەی %0.5 
دادەبەزێنێ، هۆكاری دابەزینی خواستە لەسەر نەوت 
كە ئەویش بە رۆڵی خۆی كاردەكاتە ســەر دابەزینی 
نرخی نەوت. هەر بۆیە چاوەڕوان دەكرێت تا كۆتایی 
ســاڵی 2018 نرخــی نەوتی برێنت لــە 73 دۆلار و 
خــاوی تەكساســیش لــە 67 دۆلاردا جێگیر ببێت، 
هەرچەنــدە ئەمە لــە بایەخی پێشــبینیەكەی پیێر 
ئێندوراند كەم ناكاتەوە، چونكە زیاتر لە گۆشەیەكی 

پاشەكشەی وەبەرهێنان لە سێكتەری نەوت، نرخی نەوت بەرزدەكاتەوەدیكەوە تەماشای بازاڕەكانی نەوت دەكات.

محەممەد شێخ فاتح

لە 2020دا نرخی بەرمیلێك نەوت 
دەگاتە 150 دۆلار

شارەزایەكی بواری نەوت

ئەمساڵ نرخی نەوت دەگاتە 100 دۆلار؟

ڕووســیا یەكێــك لــە دەوڵەمەندتریــن وڵاتانــی 
جیهانــە لەڕووی یەدەگی نەوت و گازی سروشــتی و 
خەڵووز، پێگەیەكی بەرچاویشی لە بەرهەمهێنانی ئەو 
ســەرچاوانەی وزەدا هەیە و‌ لەو بــوارەدا‌ بە یەكێك 
لە گرینگترین وڵاتانی جیهان دەناسرێت. شەشەمین 
وڵاتــی خاوەن یەدەگی نــەوت و خاوەنی گەورەترین 
یەدەگــی گازی سروشــتی و دووەم گــەورە خاوەنی 

خەڵووزی جیهانە.
لــە ڕۆڵــی گرینگیــان  نــەوت و گاز، بێجگــە 
لــە دابینكردنــی بودجــە و پێكهێنانــی بەرهەمــی 
ناپوختی ناوخۆی ڕووســیا، یەكێكن‌ لە ئامرازەكانی 
جێبەجێكردن و سەپاندنی سیاسەتی دەرەوەی ئەو 
وڵاتە لە جیهاندا، بۆیە گرینگیی تایبەتیان بۆ ڕووسیا 

هەیە و جیاواز لە وڵاتانی دیكە چاویان لێدەكرێت.
پێداویســتیی وڵاتانــی ئەوروپــی لــە ســاڵانی 
حەفتاكانــدا بــە گازی سروشــتی وەك جێگرەوەی 
نەوتــی خــاوی هاوردەكــراو لــە وڵاتانــی عەرەبی و 
هەروەهــا زۆربوونی یەدەگی ئەو بەرهەمە لە یەكێتی 
سۆڤیەت، سەرەتای گەشەسەندنی ئەو پیشەسازیە 
بــوو لەو وڵاتــە. دانانی بناغەی گازپــرۆم لە 1989 
و ڕێكخســتنەوەی پیشەســازی و هەناردەكردنــی 
گازی سروشــتیی یەكێتــی ســۆڤیەت درێــژەی بەو 
گەشەســەندنە دا. هەڵوەشانەوەی یەكێتی سۆڤیەت 
و فرۆشتنی كۆمپانیا نەوتییەكان بە كەرتی تایبەت، 
هەروەها ڕەخســانی هەلی هاوكاری لەگەڵ كۆمپانیا 
نەوتییەكانی ڕۆژئاوا، گەشەی كەرتی گازی ڕووسیای 
بــردە قۆناغێكی نوێ كە لەئەنجامــدا زۆر بەخێرایی 
قەبــارەی هەناردەكردنی گازی‌ بــۆ وڵاتانی ئەوروپی 
بەرز كردەوە و هاوكارییەكی ســتراتیجیكی لەنێوان 
ڕووســیا و وڵاتانی ئەوروپی ساز كرد تا جگە لەوەی 
ئابووریی ئەوروپای بە گازی ڕووســییەوە پەیوەست 
كــرد، توانای ڕووسیاشــی لە كەیســە دووقۆڵی یان 
فرەلایەنەكاندا‌ لەگەڵ وڵاتانی ئەوروپی، بەرزكردەوە،‌ 
بەجۆرێك تەنانەت ژێرپێخستنی بەردەوامی گرێبەستە 
نێودەوڵەتیەكان لەلایەن ڕووسیاوە نەیتوانی وڵاتانی 
ئەوروپــی لــە كڕینــی وزە و تەنانــەت پەرەپێدانی 

هاوكاری لەگەڵ ڕووسیا، پاشگەز بكاتەوە.
دەســتكەوتە ئابووری و سیاســییەكانی گەشەی 
كەرتــی گازی ڕووســیا كــە ئــەو كەرتەی لــە هەر 
جۆرە ســزا و ئابڵوقەیــەك لەلایەن وڵاتانی ئەوروپی 
پاراســتووە، دەوڵەتی ڕووســیای بۆ جێبەجێكردنی 
پلانێكــی هاوشــێوە بــۆ كەرتــی نەوتیــش هانداوە 
تاوەكوو بتوانێت ژێرخانی پێویست بۆ جێبەجێكردنی 

پلانەكانی دیپلۆماسیی وزەی خۆی پتەوتر بكات.
گەشەی پیشەسازیی نەوتی ڕووسیا و چوونە ناو 

بازاڕەكانی جیهان:
ڕووسیا‌ توانیویەتی بەگوێرەی پلانی گەشەپێدانی 
كەرتــی نەوتی خۆی، بەرهەمهێنانی نەوت لە ماوەی 

ساڵانی 1995 بۆ 2007 بەڕێژەی 76% بەرز بكاتەوە 
و لــە حــەوت مانگی ســەرەتای 2008 ئــەو ڕێژەیە 

بگەیەنێتە %80.
گــەورەی  وڵاتانــی  زۆربــەی  بەپێچەوانــەی 
بــۆ  ڕووســیا  فۆكۆســی  نــەوت،  بەرهەمهێنــەری 
بەرزكردنەوەی ئاستی بەرهەمهێنان و هەناردەكردنی 
نەوتــی خاو لە كاتێكدایە كــە یەدەگی نەوتی خاوی 
ڕووســیا‌ لەو ماوەیە دابەزیوە و توانای پاڵاوتنیشــی 
تەنیا بە ڕێژەی 8% بەرز كراوەتەوە، واتا ســەرجەم 
وەبەرهێنــان و پــارە خەرجكردنــەكان تەنیــا بــۆ 
گەشــەپێدانی بەرهەمهێنان و هەناردەكردنی نەوتی 
خاو تەرخان كراون‌ كە ئاماژەیەكە بۆ پلانی ڕووسیا‌ 

لەو بوارەدا.
ڕووسیا لە ســاڵانی ڕابردوودا بەكەڵكوەرگرتن لە 
توانای پەرەپێدراوی تەكنیكاڵ و ئابووریی كۆمپانیا 
زەبەلاحەكانــی خــۆی )وەكــوو ڕۆســنێفت و لووك 
ئۆیڵ(، تەرخانكردنی سەدان میلیار دۆلار و ڕاكێشانی 
كۆمپانیاكانی ڕۆژئــاوا بۆ پڕۆژەكانی بەرهەمهێنان و 
گواســتنەوە و هەناردەكردنی نەوتی خاوی خۆی كە 
لە سەرتاسەری ئەو وڵاتەدا بڵاوەیان پێكراوە، توانای 
بەرهەمهێنان و هەناردەكردنی نەوتی بەڕێژەیەك بەرز 
كردووەتەوە كە وڵاتانی گەورە بەرهەمهێنەری نەوتی 

جیهانــی وەكوو ســعودیە و ولایەتە یەكگرتووەكانی 
گەورەتریــن  بووەتــە  و  بەجێهێشــت  ئەمریــكای 
بەرهەمهێنــەر و دووەم گەورە هەنــاردەكاری نەوتی 

جیهان.
هەناردەكردنی نەوتی ڕووســیا لــە 1.880.000 
بەرمیلــەوە لە ڕۆژێكدا لە ســاڵی 1995 بۆ زیاتر لە 
پێنــج ملیــۆن بەرمیل لــە ســاڵی 2017 و نزیكەی 
شــەش ملیۆن بەرمیــل لە مانگی تەمــووزی 2018 
بەرزبووەتــەوە كە لە هــەر وڵاتێكی دیكە لە جیهان 
زیاتــرە و ئاماژەیەكی دیكەیە بۆ‌ پلانەكانی ڕووســیا 

لەو بوارەدا. 
كڕیارە ســەرەكییەكانی نەوتی ڕووسیا و پشكی 
ڕووسیا لە بازاڕەكاندا ئاماژەیەكی دیكەن‌ بۆ قووڵایی 
ستراتیجیكی سیاسەتی نەوتیی ئەو وڵاتە. ڕووسیا كە 
پێشتر 35%ی گازی سروشــتی و 32%ی خەڵووزی 
ئەڵمانیای دابین دەكرد، بە بەرزكردنەوەی بەردەوامی 
پشــكی خــۆی لــە دابینكردنــی نەوتــی ئەڵمانیا و 
گەیاندنی بە 40% لە ساڵی 2016 بووەتە گەورەترین 

دابینكەری نەوت و وزەی ئەڵمانیا.
 ڕووســیا‌، هەروەهــا زیاتر لــە 21.5%ی نەوتی 
هۆڵەنــداش دابین دەكات و گەورەترین هەناردەكاری 
نەوتە بۆ ئەو وڵاتە. پەیوەستبوونی وڵاتانی ئەوروپا 

بــە نەوت و گازی ڕووســیا توانــای چوونە پاڵ هەر 
بەرەیەكی دژ بە ڕووســیای لێستاندوون، بۆیە پاش 
هێرشــی ڕووســیا‌ بۆ ســەر ئۆسیتیای باشــوور لە 
جۆرجیا، یان داگیركردنی كریمیای ئۆكراین لە 2014 

، هیچ هەڵوێستێكی ئەوتۆیان لێ نەبینرا. 
ڕووسیا پاش كۆنترۆڵكردنی بازاڕی گازی ئەوروپا 
و دڵنیابوون لە پشــك و قازانجــی خۆی لەو بازاڕە، 
بەپێی ســتراتیجی گەڕانەوە بۆ ڕۆژهەڵات، بەردەوام 
هەناردەكردنــی نەوتی خۆی بــۆ وڵاتانی ڕۆژهەڵاتی 
وەكــوو چیــن، بــەرز كردووەتــەوە و توانیویەتی لە 
مانگی ئاداری 2016 ببێتە گەورەترین هەناردەكاری 
نــەوت بــۆ ئەو وڵاتە و جێگای ســعودیە لــە بازاڕی 
چین‌ بگرێتەوە تا پاڵپشتییەكی بەهێز بۆ هاوكاریی 
ســتراتیجیی داهاتووی لەگەڵ چین مسۆگەر بكات. 

پشكی ڕووسیا‌ لە بازاڕی نەوتی چین لە ساڵی 2016 
بە ڕێژەی 14.6% خەمڵێنراوە.

 ڕووســیا‌ هەروەها بە دانانــی پڕۆژەكانی نەوتی 
هاوبەش لەگەڵ كۆمپانیاكانی ژاپۆن )وەكوو پڕۆژەی 
ساخالین 2 و هێڵی گواستنەوەی نەوت(، بێجگە لە 
ڕاكێشانی وەبەرهێنانی ژاپۆنی، پشكی خۆی لە بازاڕی 
نەوتــی ئەو وڵاتە بۆ زیاتر لە 9% بەرزكردووەتەوە و 
بەردەوامــە لە زیاتركردنی ئەو پشــكە‌، بابەتێك كە 
دەتوانێت لە كێشە سیاسی و سنوورییەكانی لەگەڵ 

ژاپۆن لە بەرژەوەندیی ڕووسیا‌ بشكێتەوە. 
هەڵبەتە بەپێی ڕێســا بنەڕەتییەكانی سیاسەتی 
دەرەوەی ڕووســیا‌، پەیوەنــدی و هاوكاریی دوو یان 
فرەلایــەن لەگەڵ وڵاتانــی هەنــاردەكاری نەوت یان 
كۆمپانیــا نەوتییــەكان ناتوانێت كاریگەری لەســەر 
ڕكابەریــی ئــەو وڵاتە بۆ چوونە ناو بازاڕی فرۆشــی 
نــەوت دابنێت و ئــەو وڵاتە بەبێ گەڕانــەوە بۆ ئەو 
پەیوەندیانە، تەواوی هێزی سیاسی و ئابووریی خۆی 
بۆ داگیركردنی بازاڕەكان بەكاردێنێ تاوەكوو ژێرخانی 
پێویســت بۆ جێبەجێكردنی سیاسەتی وزەی خۆی 
دابین بكات، هەروەك ســەرەڕای هەموو ڕێككەوتن و 
پەیوەندییەكی خۆی لەگەڵ سعودیە، پشكی خۆی لە 
سەرەكیترین بازاڕەكانی نەوتی ئەو وڵاتە زیاد كردووە 
)وەكوو چین كە باسمان كرد( و هەوڵ دەدات جێگای 

سعودیە بگرێتەوە.

هەنگاوی نوێی پەرەپێدانی كەرتی نەوتی ڕووسیا‌ 
و دەرچوون لە ڕێككەوتنەكان:

هاوكاریــی ڕووســیا‌ و ســعودیە لــە گەڕاندنەوەی 
هاوســەنگی بــۆ بــازاڕی نــەوت بەپێــی ڕێككەوتنی 
بەرزكردنــەوەی  هەروەهــا  و   2016 نۆڤەمبــەری 
بەردەوامی توانای بەرهەمهێنان و هەناردەكردنی نەوتی 
ڕووســیا‌، بووەتــە هۆی بووژانەوەی هێــزی ئەو وڵاتە 
لە بازاڕی جیهانیــی نەوتدا، بە جۆرێك كە ئەو وڵاتە 
پــاش ڕێككەوتنی نوێ لەگــەڵ وڵاتانی ناو ڕێكخراوی 
ئۆپێك لە مانگی تەمــووزی 2018 بۆ بەرزكردنەوەی 
ئاســتی بەرهەمهێنانی نەوت بــۆ یەك ملیۆن بەرمیل 

لە ڕۆژێكدا، بە عەمەلی پشــكە دیاریكراوەكانی تێپەڕ 
كــردووە و بەرهەمهێنــان و هەناردەكردنی نەوتی بۆ 
بەرزترین ئاست لە مێژووی خۆیدا بەرز كردووەتەوە و 
بەتەمایە بە كەڵكوەرگرتن لەو هەلەی لە بازاڕی نەوتدا 
بۆی ڕەخساوە، ڕۆڵی ڕێبەری بازاڕ بگێڕێت و حوكمی 
بازاڕ بكات و پێ لە جێپێی سعودیە و ئۆپێك دابنێت.
ڕووســیا‌ بــە تەمایــە لــە داهاتوویەكــی نزیكدا و 
لەحاڵێكدا كە ســعودیە توانای تەكنیكاڵی پێویستی 
بۆ بەرزكردنەوەی ئاســتی بەرهەمهێنانی خۆی نییە، 
هەروەها وڵاتانی ڤەنزوێلا، نایجریا و لیبیا كە سەرقاڵی 
كێشــەی ناوخۆیین و ئەگــەری كاریگــەری نەرێنیی 
ئابڵوقەی ئەمریكا لەسەر هەناردەكردنی نەوتی ئێران 
هەیە، ئەو هەلە لە بەرژەوەندیی خۆی بقۆزێتەوە و بە 
بەرزتركردنەوەی ئاستی بەرهەمهێنان و هەناردەكردنی 
نەوتــی خــۆی، پێگــەی خــۆی وەك گەورەتریــن 
بەرهەمهێنەری نەوت لە جیهاندا قایمتر بكات تا بەهۆی 
پێگەی بێ وێنەی خۆی لە بازاڕەكانی گازی سروشتی 
و خەڵــووزدا، خەونی مێژوویی خۆی بۆ گەیشــتن بە 
پێگــەی ڕێبەری بــازاڕی وزە وەدی بهێنێت. ئەوكات 
ڕووســیا دەتوانێــت بە جێبەجێكردنی دیپلۆماســیی 
وزەی خۆی، ڕۆڵێكی كاریگەرتر لە بازاڕەكانی ئەوروپا 
و خۆرهەڵاتی ئاسیادا ببینێ و هاوكێشەكانی داهاتووی 

بازاڕی نەوت بۆ بەرژەوەندیی خۆی بگۆڕێت.
ڕووسیا‌ لە ساڵانی ڕابردوودا بێجگە لە پەرەپێدان 
بــە هەناردەكــردن و چوونە ‌نــاو بازاڕەكانی جیهانی 
نەوتــەوە، هەوڵــی داوە هــاوكاری و وەبەرهێنانــی 
هاوبــەش لە بواری نەوت لەگــەڵ وڵاتانی ناو ئۆپێك 
)بەتایبــەت عێراق، قەتەر و ســعودیە( زیاتر بكات، 
پۆینتێك كە دەتوانێت لە كاتی پێویستدا ئەو توانایە 
بدات بە ڕووسیا‌ كە لە بەرژەوەندیی خۆی كاریگەری 
لەســەر ئاســتی بەرهەمهێنــان یــان هەناردەكردنی 
نەوتــی ئەو وڵاتانە دابنێت یان ســنوورداریان بكات، 
بابەتێــك كە دەتوانێت هاوســەنگیی بــازاڕی نەوت 
بگۆڕێــت و لەســاڵانی داهاتــوودا قۆناغێكی نوێ لە 
ڕووبەڕووبوونــەوەی وڵاتانــی هەنــاردەكاری نــەوت 
پێكبێنێت، وەك ئەوەی لە ساڵی 2014 ڕوویدا و لە 

زەرەری هەموویان شكایەوە.

رووسیا و پلانی زەبەلاحی كۆنترۆڵكردنی بازاڕی نەوت

رووسیا توانای بەرهەمهێنان و هەناردەكردنی 
نەوتی بە ئاستێك بەرز كردووەتەوە بووەتە 

گەورەترین بەرهەمهێنەر و دووەم گەورە 
هەناردەكاری نەوتی جیهان

شەهریار شێخلەر
ڕاوێژكاری ئابووریی وزە

رووسیا‌ توانیویەتی بەرهەمهێنانی نەوتی خۆی لە ماوەی ساڵانی 1995 بۆ 2007 بەڕێژەی 76% بەرز بكاتەوە

هەفتەی نمایشی فیلمی كوردی لە سوێد بەڕێوەدەچێت
رووداو - هەولێر

رۆژی 2018/9/7 هەفتــەی نمایشــی فیلمی كوردی لە شــاری بۆرۆس لە ســوید، لەلایــەن گرووپی هونەری چرا بەڕێوەدەچێت. ئاســایش دانش، 
سەرپەرشتیاری هەفتەی نمایشەكە بە )رووداو(ی راگەیاند :"گرووپی ھونەری چرا ، لە سەرەتای ئەمساڵ دامەزراوە و بەشێوەیەكی فەرمی لەلایەن كۆمۆنی 

شاری بۆرۆس و فەرمانگەی باج و دەرامەت مۆڵەتمان پێدراوە" ئاسایش دانش لەبارەی هەفتەی نمایشەكە دەڵێت "لەشاری بۆرۆس ، یەكەمین هەفتەی نمایشی 
فیلمی كوردی بەڕێوەدەبەین، ئەمەش دوای هەوڵێكی زۆر و دروستكردنی پەیوەندی لەگەڵ بەڕێوەبەرایەتییەكانی سینەما لە هەرێمی كوردستان".

ریکلامهونەری

لە كوردستان یەك 
جۆرە مەیكئەپ بۆ 
هەموو دەموچاوێك 
دەكرێت

هەموو كەسێك 
شایەنی ئەوە 
نییە ببێتە مۆدێل و 
نمایشكار

شنیار محەممەد، مەیكئەپ ئارتیست بۆ )رووداو(:

رووداو: هونەری مەیكئەپت بە 
شێوەی ئەكادیمی خوێندووە یان 

هەڕەمەكی فێری بوویت؟
لــە  زیاتــر  مــن  شــنیار: 
حــەوت ســاڵە لــە ئەڵمانیــا 
خاوەنی ئاریشــگای خۆمم، 
باشــم  شــارەزاییەكی 
جوانــكاری  لــەكاری 
هەیە، لەگەڵ ئەوەشدا 
براندێكــی  خاوەنــی 
بەخۆمــم  تایبــەت 
پێــوە  شــانازی  و 
دەكەم كە وەكو 

نەشتەرگەریی جوانكاری لە كوردستان 
بووەتە دیاردە و باو و مۆدێل

 بەداخەوە خەڵك باوەڕیان

 بە جوانیی سروشتی نەماوە

تەمەنی 24 ساڵە، زیاتر لە 21 ساڵە شاری 
سلێمانی جێهێشتووە و لە ئەڵمانیا دەژیت. 
شنیار محەممەد، مەیكئەپ ئارتیستە، وەك 
خۆی دەڵێت یەكەم خانمی كورد بووە، لەڕێگەی 
یوتیوبەوە ڤیدیۆی فێركاری لەبارەی مەیكئەپی 
خانمان بە زمانی كوردی بڵاوكردووەتەوە، هەر 
لەم رێگایەشەوە ناوبانگی پەیدا كردووە. شنیار 
ماوەی چەند رۆژێك بوو گەڕابووەوە كوردستان و 
چەند وۆركشۆپێكی لەبارەی هونەری مەیكئەپ 
پێشكەش كرد، لەم هەڤپەیڤینەدا لەگەڵ 
)رووداو( زانیاری لەسەر دوایین كارەكانی 
دەخاتەڕوو.

هەڤپەیڤین: هیوا سەڵاح
رووداو- هەولێر

كچــە كوردێك لەم بــوارە كاردەكەم، لەگەڵ 
ئەوەشــدا خۆشــحاڵم كــە خاوەنــی حــەوت 
بڕوانامــەی جوانكاریــم و چــوار بڕوانامــەی 

ئاریشگام هەیە.
 رووداو: گەڕانەوەت بۆ كوردســتان بە چ 

مەبەستێكە؟
شــنیار: هاتنەوەم بۆ كوردســتان بەهۆی 
خۆشەویستیم و لەبەر خاتری هەوادارانم بوو 
كە دەمێكە بەڵێنم پێداون لە نزیكەوە یەكدی 
ببینیــن و ئەو زانیــاری و توانایەی لە بواری 
جوانكاری هەمە لەگەڵ ئەوان بەشی بكەین. 
زۆر خۆشــحاڵ بووم كە توانم دوو وۆركشۆپ 
لە ســلێمانی و دووش لە هەولێر پێشــكەش 
بكــەم. هەوادارێكــی یەكجار زۆر ســوودیان 
لــەم وۆركشــۆپانە بینی كە تایبــەت بوو بە 

جوانكاریی خانمان.
بــۆ  دواییــت  ســەردانەی  لــەم  رووداو: 

كوردستان چی زۆر سەرنجی راكێشای؟
شــنیار: زۆر سەرســام بووم بەو قوتابیە 
زیرەكانەی وۆركشۆپەكەم، پڕ بەدڵ هەوڵیان 
بۆ هێنانەدی خــەون و حەزەكانی خۆیان لە 
بــواری جوانــكاری دەدا، هەڵبەتە بەشــێكی 
زۆریــان توانیان دەســتڕەنگینی خۆیان لەم 
بوارەدا نیشــان بدەن، لەگەڵ ئەوەشــدا زۆر 
خۆشــحاڵ بــووم كــە توانیــم زانیارییەكانی 

خۆمیان لەگەڵ بەش بكەم.
رووداو: ژنانی كوردســتان چۆن دەڕواننە 

هونەری مەیكئەپ؟
شــنیار: هەڵبەتــە خانمانــی كوردســتان 
گرنگییەكی یەكجار زۆر بە مەیكئەپ دەدەن، 
بــەڵام بەداخەوە بەشــێوەیەكی پرۆفیشــناڵ 
لــەم بوارە نازانن، یاخود بەتەواوی ئاشــنای 
بەرهەمەكانــی  بەكارهێنانــی  و  تەكنیــك 
مەیكئــەپ نەبــوون. زانیارییەكــی زۆریــان 

لەسەر جۆرەكانی مەیكئەپ نییە.
رووداو: لە باشــووری كوردســتان ئێســتا 
ئاریشــگا و ســەنتەری جوانكاری زۆر بوون، 

ئەمەت پێ دیاردەیەكی باشە؟
شــنیار: بەڵێ پێم باشــە، بــەڵام گەر بە 
پرۆفیشــناڵی كارەكان بكــەن، بەداخەوە لە 
زۆربەی ئاریشــگاكانی كوردســتان یەك جۆر 
مەیكئــەپ بــۆ هەمــوو جــۆرە دەموچاوێك 
دەكرێــت كــە ئەمــەش بەپێــی ســتانداردی 
جیهانی دروســت نییە، چونكە دەبێت بەپێی 
فۆرمی دەموچاو و جۆری پێســت و كێشــی 
خانمــەكان مەیكئەپەكــە بگونجێنــی، ئەمە 

هەڵەیەكی گەورەیە نابێ بكرێت.
 رووداو: ماوەیەكە لە باشووری كوردستان، 

بەشــێك لە خانمــان روویان لە كاری مۆدێل 
و نمایشــكاری جلوبەرگ كردووە، ئەوە چۆن 

دەبینی؟
شــنیار: بەبــڕوای مــن هەموو كەســێك 
و  مۆدێــل  ببێتــە  نییــە  ئــەوە  شــایەنی 
نمایشــكاری جلوبــەرگ، چونكە لــە هەموو 
جیهاندا مۆدێل پێوەری تایبەت بەخۆی هەیە 
و دەبێــت لەڕووی كێش و بــاڵا و تەمەنەوە 
گونجــاو بێت ئەوكاتە دەبێتە مۆدێل. لەگەڵ 
ئەوەشدا مۆدێلیش جۆری زۆری هەیە، وەكو 
فۆتــۆ مۆدێل، مۆدێلــی جلوبەرگ و چەندین 
جۆری دیكە كە پێویستە جیابكرێنەوە. هەر 
كەسێك لەگەڵ فۆتۆگرافەرێك وێنە دەگرێت 

ئەوە مانای ئەوە نییە بووەتە مۆدێل.
رووداو: پێتوایــە پەیمانگــە و كۆلێــژ بۆ 
مەیكئــەپ و كاری جوانكاری لە كوردســتان 

پێویستن؟
شــنیار: بێگومــان زۆر پێویســتە ئــەم 
هونــەری  چونكــە  هەبێــت،  پەیمانگەیــە 
مەیكئــەپ، هونەرێكــی پــڕ گۆڕانــكاری و 
نوێگەرییە، دەیان جۆرە مەیكئەپ لە جیهاندا 
هــەن و هەریەكەیــان گرنگــی خــۆی هەیە، 
 Fashion Magazine Makeup " وەكــو
 ، Bridal makeup ، daily Make-up
و" cinema Make-up كــە لــە جیهانــدا 
بەشــێوەیەكی ئەكادیمی دەخوێندرێن، بۆیە 
پێویســتە ئــەم هونــەرەش لە كوردســتان 

بخوێنرێ.
رووداو: ئێــوە لەڕێگەی یوتیوبەوە وانەی 
فێركاریــی جوانكاریتــان دەگوتــەوە، ئایــا 

خەڵك لەم رێگایەوە سوودمەند بووە؟
لــەم  بەڵــێ خەڵكانێكــی زۆر  شــنیار: 
رێگایــەوە ســوودمەند بوونــە. خانمێكــی 
یەكجــار زۆر دەڵێــن لــە رێگــەی چەناڵــی 
یوتیوبی شــنیار فێــری مەیكئــەپ بووین. 
هەڵبەتــە شــانازی بــەوە دەكــەم كــە من 
یەكــەم كچە كــورد بــووم، بەزمانی كوردی 
وانەی فێركاری مەیكئەپم لەڕێگەی یوتیوب 

دەگوتەوە.
رووداو: ماوەیەكە لە كوردســتان خانمان 
روو لــە نەشــتەرگەریی جوانــكاری دەكەن، 
هەمــوو ژنێــك پێویســتی بەنەشــتەرگەری 

هەیە؟
شــنیار: بەڕای من نەخێر هەموو خانمێك 
بــە نەشــتەرگەریی جوانــكاری  پێویســتی 
نییــە. نەشــتەرگەریی جوانــكاری بــۆ ئــەو 
كەســانەیە كــە لەگــەڵ دەموچــاوی خۆیان 
زۆر نامورتاحن، یان شــوێنێكی دەموچاویان 
كێشــەیەكی هەیە، دەكرێت بەنەشتەرگەری 
بــۆی رێكبخرێتــەوە، مــن پێموایــە خــوای 
گەورە هەموومانی بە جوانی دروستكردووە، 
هــەر كەســە و جوانییەكی جیــاوازی هەیە، 
بەداخەوە ئێستا نەشتەرگەریی جوانكاری لە 
كوردســتان بووەتە دیــاردە و باو و مۆدێل. 
خەڵكی باوەڕیان بە جوانیی سروشتی نەماوە 
و هەوڵــدەدەن لەڕێگــەی نەشــتەرگەرییەوە 

جوانی بەدەستبخەن.
رووداو: لــەڕووی مەیكئەپەوە جیاوازی لە 

نێوان خانمانی ئەڵمانی و كورد چییە؟
هەیــە،  جیــاوازی  هەڵبەتــە  شــنیار: 
چونكــە خانمانی ئەڵمانــی كەمتر مەیكئەپ 
دەكــەن، زیاتــر حەزدەكــەن سرووشــتی و 
ســادە دەربكەون، ئــەوان زیاتــر گرنگی بە 
خزمەتكردنــی پێســت و لەشــیان دەدەن، 
بــەڵام خانمــی كــورد، زیاتــر گرنگــی بــە 
مەیكئــەپ و جلوبەرگیــان دەدەن كە ژنانی 
كــورد كەوتنــە تەمەنەوە پێســتیان چرچ و 
لۆچــی زیاتر بوو، ئینجــا دەكەونە خۆیان و 
گرنگــی بەپێســتیان دەدەن، بەڵام ئەو كات 
هیــچ كرێمێك فریایان ناكەوێــت و ناتوانێت 
چرچ و لۆچی دەموچاویان بشارێتەوە. لەبەر 
ئەوە، ئەوكاتە تەنیــا چارەیان لای دكتۆری 
جوانكارییــە و بە نەشــتەرگەری چارەیەكی 

كاتییان بۆ دەكەن.

هیوا سەڵاح
رووداو- هەولێر

دوو هونەرمەندی گەڕیدەی كوبایی شەوانە لە 
هەولێر گۆرانی و میوزیكی جاز پێشكەش دەكەن 
و بە سەمای جۆراوجۆر، جۆش و خرۆش دەخەنە 

نێو ئامادەبووان. 
كریســن و تۆنــی دوو هونەرمەنــدی كوبایین، 
مــاوەی چەنــد رۆژێكــە هاتوونەتــە باشــووری 
كوردســتان و لە یەكێك لــە هوتێلەكانی هەولێر 
شــەوانە گۆرانــی و میوزیك پێشــكەش دەكەن، 
ئــەوان لە گفتوگۆیەكــی كورتدا باســی چۆنێتی 

هاتنیان بۆ كوردستان دەكەن.
گرووپێكــی  خۆیــان  بەنــاوی  هــەر  ئــەوان 
میوزیكیان دروســتكردووە بەناوی باندی كریسن 
و تۆنــی. دەمێكە ئــەم گرووپەیان دامەزراندووە. 
كریســن لەبــارەی چیرۆكــی پشــت دامەزراندنی 
گرووپەكەیــان دەڵێــت: "نزیكەی شــەش ســاڵە 
مــن و تۆنــی بەیەكەوە لە رۆژهەڵاتی ناوەڕاســت 
كاردەكەین، گۆرانی و میوزیك پێشكەش دەكەین، 
لــە هیندســتانیش هــەر پێكەوە بووین. شــەش 
ســاڵ بەر لە ئێســتا لە بەحرەین دەستمانپێكرد، 

ئەوێ ئەو شــوێنە بوو كە یەكترمان تێدا ناســی 
و بەیەكەوە دەســتمان بە نمایش و چالاكییەكان 
كــرد، هەڵبەتە زۆر بەباشــی چووینە پێشــەوە و 
تاوەكو ئێستاش لە كاركردن لەگەڵ یەكدی بێزار 

نەبووینە".
گرووپی میوزیكی كریســن و تۆنی، زۆرتر كار 
لەســەر میوزیكی جــاز دەكەن. تۆنی بەشــێكی 
زۆر لــە گۆرانییە كۆنەكانی جازی ئەزبەر كردووە 
و هەمیشــە دەیڵێتــەوە، بەڵام لەگەڵ ئەوەشــدا 
ســتایلی میوزیكی پۆپ و رۆك و لاتینییان لەبیر 
نەكــردووە. تۆنــی گوتی: "زیاتر حــەز بە ژەنین 
و گوتنــی میوزیــك و گۆرانــی جــاز دەكەیــن، 
دەمانەوێــت بەهاوبەشــی گۆرانــی بڵێین، لەگەڵ 
ئەوەشــدا هەندێكجــار لە ئاهەنگەكانــدا هەندێك 
جۆری میوزیكی دیكەمان دەبێت، وەك میوزیكی 

لاتینی و هەندێكجاریش پۆپ".
 تۆنی و هاوكارە كچەكەی هەموو شــەوانێكی 
سێشەممە، چوارشەممە و پێنجشەممە، لە هۆتێل 
رۆتانای هەولێر میوزیكی جاز دەژەنن، شــەوانی 
هەینیش ئاهەنگیان دەبێت كە هەندێكجار سەمای 
تێیدا دەكەن و كەشێكی خۆش دروست دەكەن.

بەرلەوەی ئەم گرووپە ملی رێگا بەرەو هەولێر 

بگــرن، هیچیــان لەبارەی كورد و كوردســتانەوە 
نەزانیوە، تەنیا لە هەواڵەكان ئەوەیان بیســتووە 
كە كوردســتان لە ناوچەی شــەڕ و ئاژاوە نزیكە، 
ئەمەش ترســی لا دروست كردوون، بەڵام بە هەر 
شێوەیەك بێت، دەیانەوێت لە بەحرێنەوە بفڕن و 
لە هەولێر بنیشــنەوە، كاتێكیش لە فڕۆكەخانەی 
هەولێــر دادەبــەزن، كەشــێكی جیــاواز دەبینن. 
تۆنــی دەڵێــت: "ئێمــە هاتینە هەولێــر، چونكە 
بانگهێشــتكراین كــە لێــرە میوزیــك پێشــكەش 
بكەین، بەمە زۆر دڵخۆش بووین، چونكە لەلایەن 
هونەرمەندانــی ئێرەوە كۆمێنتی زۆر باشــمان بۆ 
هاتووە، زۆر جێی خۆشحاڵییە لەم ناوچەیە بەبێ 

ترس بگەڕێی".
ئەم گرووپە، هیچ زانیارییەكیان لەسەر گۆرانی 
و میوزیكی كــوردی نییە. تۆنی لەبارەی گۆرانی 
هەندێــك  "راســتییەكەی  دەڵێــت:  كوردییــەوە 
ڤیدیۆم بینیون، بەڵام زانیاریم لەبارەی میوزیكی 

توركی زیاترە".
كریســن، ژەنیارێكــی كوباییــە و ئامێرەكانی 
ساكســەفۆن و گیتار زۆر بە كارامەیی دەژەنێت، 
لەگەڵ ئەوەشدا دەنگێكی خۆشی هەیە و گۆرانی 
لاتینی بەشێوەیەكی ئەكادیمی پێشكەش دەكات. 

دەكات  داوا 
هەولێر  خەڵكــی 

بەشــداری لە شەوە 
ئاهەنگەكانیــان بكــەن 
و گوێیــان لە میوزیكی 
رەسەنی جاز و لاتینی 
لەوبارەیــەوە  بێــت، 
لــە  "داوا  دەڵێــت 
هەمــوو كــەس دەكەین 
لەگەڵمــان  بەشــداربن 
لاتینــی،  میوزیكــی  بــۆ 
زۆر  ســەرگەرمییەكی 
خۆش دەبێــت و هیوای 
خۆشی بۆ هەموو لایەك 
هەروەهــا  دەخــوازم، 
خۆشــحاڵین  زۆر  زۆر 
هەولێریــن،  لــە  كــە 
یــن  ز ا خو ا هیو
میوزیــك  بتوانیــن 
بەهرەكانــی  و 
لەگــەڵ  خۆمانتــان 

بەش بكەین".

گرووپێكی كوبایی لە هەولێر 
گۆرانیی لاتینی پێشكەش دەكەن

‌تەرمی ئافرەتێك لە ئاوی پردێدا دەدۆزرێتەوە
رووداو - هەولێر

رۆژی 2018/8/30 ئافرەتێكی تەمەن 39 ساڵان دانیشتووی ناحیەی پردێ، دوای دوو كاژێر دیارنەمانی، تەرمەكەی لە ئاوی پردێ دۆزرایەوە. 
عەقید عەبدی نەجمەدین، بەڕێوبەری پولیسی پردێ بە )رووداو(ی راگەیاند "دوای ئەوەی لەلایەن هاوڵاتییەكەوە ئاگاداركراینەوە لە تەرمی ئافرەتێك 

لەنێو ئاوی پردێ، هێزەكانی پۆلیس تەرمەكەیان دەرهێنا و رەوانەی پزیشكی دادوەری كەركووكیان كرد". پۆلیس دەڵێت هێشتا هۆكاری رووداوەكە 
دیارنییە و چاوەڕێی راپۆرتی پزیشكی دەكەن. بەگوتەی كەسوكارەكەی، ئەو ئافرەتە ماوەی 22 ساڵە نەخۆشیی دەروونی هەیە، نازانن كە خنكاوە یان 

خۆی خنكاندووە.

ژنان

عومەر چاوشین
رووداو – قەڵادزێ

جەژنــی قوربانــی ئەمســاڵ، جەژنی شــین و 
لەخــۆدان بوو بۆ كەســوكاری چەند ئافرەتێك لە 
دەڤەری پشــدەر و بتوێن كە بە هۆكار و ئامرازی 
جیــاواز خۆیان لەناوبرد، بــەڵام هیچیان هێندەی 
رووداوی خۆسووتاندنی )پ( دەنگدانەوەی نەبوو، 
چونكە ئەو ئامادە نەبوو لە ژێر گوشــاردا تەسلیم 

ببێ.

رۆژی 2018/8/23 لــە ســێیەم رۆژی جەژنی 
قورباندا لە شــارۆچكەی قەڵادزێ كچێكی تەمەن 
17 ســاڵ بەناوی )پ.ح.ئە( ئاگری لە جەســتەی 
خــۆی بــەردا و رۆژی دواتــر لــە نەخۆشــخانەی 

فریاكەوتنی سلێمانی گیانی دەرچوو.
خۆســووتاندنی ئەو كچــە دەنگدانەوەی زۆری 
بەدواداهــات، دوای ئــەوەی دەركــەوت كوڕێــك 
هەڕەشــەی بڵاوكردنــەوەی وێنەكانــی لێكردووە، 
ئەگــەر داواكارییەكانــی جێبەجێ نــەكات، بەڵام 
كچەكە لە جیاتی تەسلیمبوون، مەرگی هەڵبژارد.
هــۆكاری  باســی  )پ(،  مامــی  محەممــەد، 
دەڵێــت:  و  دەكات  برازاكــەی  خۆســووتاندنی 

بڵاوكردنــەوەی  هەڕەشــەی  لەبــەر  "برازاكــەم 
وێنەكانی خۆی سووتاند، ترسی هەبووە ئابڕووی 

ببەن، بۆیە خۆی سووتاند".
محەممــەد نازانێ برازاكــەی پەیوەندی لەگەڵ 
ئــەو كــوڕەدا هەبــووە یــان نــا كــە هەڕەشــەی 
بڵاوكردنــەوەی وێنەكانــی لێكــردووە. محەممەد 
گوتــی "ئێمــە نە ئەو كــوڕە و نە خێزانەكەشــی 
نازانین كێن. بۆمان روون نەبووەتەوە، پەیوەندی 
ســۆزداری لــە نێوانیانــدا هەبووە یــان ئەو كوڕە 
بــە پیلان وێنەكانی )پ(ی دەســتكەوتووە. ئێمە 
ســكاڵامان لەســەر تۆمــار كــردووە و چاوەڕێــی 

ئیجرائاتی قانوونین بەرامبەری".
ســەرچاوەیەكی ئاگادار لە رووداوەكە دەڵێت: 
"گومــان دەكــرێ ئــەو كــچ و كــوڕە پەیوەنــدی 
خۆشەویســتییان هەبووبــێ، بــەڵام لەبەر ئەوەی 
كچەكــە تــازە پێدەگەیشــت، كوڕەكــە دەرفەتی 
هێنابێ و كچەكەی خســتبێتە ژێر گوشــارەوە بۆ 
ئــەوەی سێكســی لەگــەڵ بكات، كاتێــك كچەكە 
تەســلیمی نەبووە، هەڕەشــەی لێكــردووە كە بە 
فۆتۆشۆپ دەســتكاری وێنەكانی دەكات و بڵاوی 
دەكاتــەوە. ئەو كچەش تەمەنێكی كەمی هەبووە، 
ترســاوە پەنا بۆ كەســێك بەرێت كێشــەكەی بۆ 
چارەســەر بــكات، بــۆ ئــەوەی ئابــڕووی نەچێ، 

پێیوابــووە خۆلەناوبردن تاكە چارەســەرە، بۆیە 
پەنای بۆ خۆسووتاندن بردووە".

گەیەنرایــە  )پ(  رووداوەكــە  دوای  هــەر 
نەخۆشــخانە. عوســمان محەممــەد، بەڕێوەبەری 
كارگێڕیــی نەخۆشــخانەی قــەڵادزێ، ئەنجامــی 
پشــكنینەكەی بۆ )رووداو( ئاشكرا كرد و گوتی: 
"ئــەو كچــە نەوتی بەخۆیــدا كردبــوو، ئاگری لە 
جەســتەی خۆی بەردابوو، رێژەی سووتانەكەشی 
70% بوو، بۆیە بەڕێمان كرد بۆ ســلێمانی، بەڵام 

تەنیا یەك رۆژ لە نەخۆشخانە مایەوە و مرد".
)پ( ئــەو رۆژەی لــە نەخۆشــخانە لــە ژێــر 
چاودێریــی پزیشــكدا بــووە، هەموو شــتێكی بۆ 
پۆلیس باس كردووە و ســكاڵای لەسەر ئەو كوڕە 
تۆمــار كــردووە كە هــۆكاری خۆســووتاندنەكەی 

بووە.
رائید شۆڕش ئیســماعیل، گوتەبێژی پۆلیسی 
راپەڕین بە )رووداو(ی گوت: "رۆژی 2018/8/23 
هێزەكانی پۆلیس لە خۆسووتاندنی كچێكی تەمەن 
17 ســاڵی ئاگاداركرانــەوە، دوای بەدواداچوونی 
پۆلیــس دەركــەوت ئــەو كچــە كێشــەی لەگــەڵ 
كوڕێكــدا هەبووە كە گومان دەكرێ هاوڕێی بووە، 
ئەو كوڕە داوای تایبەتی لە كچەكە هەبووە، بەڵام 
ئەو رەتیكردووەتەوە، كوڕەكە گوشــاری زانیاری 
بۆ كچەكە هێناوە و ئەویش خۆی سووتاندووە".

رائیــد شــۆڕش هەروەهــا گوتــی: "كچەكــە 
لەســەرەمەرگدا هەموو شتێكی ئاشكرا كرد، بۆیە 
پۆلیــس بە بڕیــاری دادوەر كوڕەكەی دەســتگیر 
كرد، هەرچەنــدە كوڕەكە نكۆڵی لەوە دەكات كە 
پەیوەنــدی بە خۆســووتاندنی كچەكــەوە هەبێ، 
بــەڵام كچەكە پەنجــەی تۆمەتی بۆ راكێشــاوە و 
دەســتیش بەسەر زۆر شــتدا گیراوە لە مۆبایل و 

نامەكانی نێوانیان".

لەسەرەمەرگدا سكاڵای لەسەر كوڕەكە تۆمار كرد

ئەو كوڕەی هەڕەشەی لە "كچەكەی قەڵادزێ" 
كردبوو دەستگیركرا

پۆلیس 

دەستمان بەسەر 
زۆر شتدا گرتووە لە 
مۆبایل و نامەكانی 
نێوانیان

)پ( لە ترسی بڵاوكردنەوەی وێنەكانی، ئاگری لە جەستەی خۆی بەردا

دایكی دوو منداڵ خۆی سووتاند

كەسوكاری بەهار جەژنیان لەبەردەم نەخۆشخانە كرد

عومەر چاوشین
رووداو - قەڵادزێ

خێــزان و كەســوكاری بەهــار جەژنیان 
لە بەردەم نەخۆشــخانە بەڕێكرد، چاوەڕێ 
بوون پزیشكەكان هەواڵێكی خۆشیان بدەنێ 
لەبــارەی كچەكەیانەوە، بەڵام پزیشــكەكان 

هەواڵی مەرگیان پێدان. 
رۆژی 2018/8/18 ئافرەتێكــی تەمــەن 
28 ســاڵ بەناوی بەهار عەبدوڵڵا حوسێن، 
دایكــی دوو منــداڵ و دانیشــتووی ناحیەی 
هەڵشۆی ســەر بە قەزای پشدەر، سووتا و 
دوای هەفتەیەك لە نەخۆشخانە مرد. پۆلیس 
و نەخۆشــخانە و كەســوكاری دەڵێن خۆی 
سووتاندووە، بەڵام كەسوكاری هاوژینەكەی 

دەڵێن رووداوەكە قەزاوقەدەر بووە.
هــادی عەبدوڵڵا كە برای بەهارە، دەڵێت 
هەڵسوكەوتی زاواكەیان لەگەڵ خوشكەكەی 
خــراپ بووە، هەر ئــەوەش ناچاری كردووە 
خۆی بسووتێنێ. هادی گوتی: "خوشكەكەم 
پێشتر لە مێردەكەی تووڕە بوو، هاتەوە لای 
ئێمە، بەڵام هەر خۆی گەڕایەوە لای و گوتی 
دەرفەتێكی دیكــەی دەدەمێ، بەڵكو چاك 

ببێ".
هــادی باســی رۆژی رووداوەكە دەكات و 
دەڵێت: "بەهار ئێوارە خۆی ســووتاندبوو، 
رۆژی دواتر تەلەفۆنەكەیان دابووە دەســتی 
بۆ ئەوەی قســەی لەگــەڵ ئێمە بكات. ئەو 
گوتــی لــە كاتــی ئامادەكردنــی خواردندا 
ســووتاوە، برینەكەشــی ســووكە، بــەڵام 

كە چووینە نەخۆشــخانە دەركــەوت خۆی 
ســووتاندووە و یەكســەر ســكاڵای لەسەر 

مێردەكەی تۆمار كرد".
هادی دەڵێت ئەو رۆژەی كە خوشكەكەی، 
خۆی ســووتاندووە، لەلایەن مێردەكەیەوە 

لێیدراوە. 
 ئومێد-یش كە خزمێكی نزیكی بەهارە، 
هاوژینی بەهار بە هۆكاری خۆســووتاندنی 
ئــەو ژنــە دەزانــێ و دەڵێت: "ئــەو پیاوە 
پێشــتریش ژنــی هەبــووە و لەگەڵی باش 
نەبــووە و تەڵاقــی داوە. لەگــەڵ بەهاریش 
خــراپ بوو، بەهار زۆر ئامــۆژگاری دەكرد، 

بەڵام بە قسەی نەدەكرد".
نــەدا  رێگەیــان  بەهــار  كەســوكاری 
هەندێك لە خزمەكانی زاواكەیان بەشــداری 

لە پرســەكەیدا بكەن، چونكــە پێیانوابوو 
ئەوان هانــدەر بوون بۆ ئەوەی بەهار خۆی 

بسووتێنێ.
عەبدوڵــا ئەحمــەد كە بــرای هاوژینی 
بەهــارە رەتیكــردەوە كــە ئــەو ژنە خۆی 
ســووتاندبێ و گوتــی: "بەهار ســەرەتا لە 
نەخۆشخانە گوتبووی رووداوەكە قەزاوقەدەر 
بــووە و ســووتاوە، بــەڵام پێموایــە لەژێر 
گوشــاری كەسوكارەكەیدا گوتەكانی گۆڕی 
و سكاڵای لەسەر هاوژینەكەی تۆمار كرد". 
عەبدوڵڵا باســی كاتی رووداوەكەی كرد 
و گوتــی: "ئەوكاتــەی رووداوەكــە روویــدا 
منداڵەكــەی هات و گوتی مامە وەرە دایكم 
بە غاز سووتاوە، تا گەشتمە ئەوێ دایكم و 

خوشكم و براكانم كوژاندبوویانەوە".

بەڕێوەبــەری  محەممــەد،  عوســمان 
كارگێڕیی نەخۆشخانەی شەهیدانی قەڵادزێ 
لەبارەی ئەو رووداوە گوتی: "ئەو ژنە هێنرایە 
بەشــی فریاكەوتنــی نەخۆشــخانەكەمان، 
ســووتابوو،  جەســتەی  60%ی  نزیكــەی 
رووداوەكــەش قەزاو قــەدەر نەبووە، ژنەكە 

خۆی سووتاندبوو".
هەر لەوبارەوە رائید شۆڕش ئیسماعیل، 
گوتەبێژی پۆلیســی راپەڕین بە )رووداو(ی 
گوت: "ئەو ژنە ســەرەتا لە نەخۆشــخانەی 
قەڵادزێ گوتی رووداوەكە قەزاوقەدەر بووە، 
بەڵام لە نەخۆشخانەی سلێمانی ئیفادەكەی 
گۆڕی و سكاڵای لەسەر هاوژینەكەی تۆمار 
كرد، بۆیە پۆلیس هاوژینەكەی دەســتگیر 

كرد".

لە تەمەنی 72 ساڵیدا 
خۆی دەسووتێنێ

عومەر چاوشین
رووداو – رانیە

ئەو شــەوە تا درەنگ لەگەڵ خوشكەكەی دانیشتن و 
زۆربەی باس و خواســەكەیان لەبــارەی ژیانی رابردوویان 
بــوو. دوای ماڵئاوایــی خوشــكەكەی، )ع( ئاگــری لــە 
جەستەی خۆی بەردا و بەهۆی زۆریی رێژەی سووتانەكەی 

ماوەیەكی كەم لە نەخۆشخانە مایەوە و مرد.
رۆژی 2018/8/24 ئافرەتێكی تەمەن 72 ساڵ بەناوی 
)ع.ن.ر( و دانیشــتووی رانیــە لە نێــو ماڵەكەیدا نەوتی 
بەخۆیدا كرد و خۆی ســووتاند، پۆلیس دەڵێت هۆكاری 
رووداوەكە روون نییە، كەسوكارەكەشی دەڵێن "نەخۆشیی 

دەروونی هەبوو".
لە كۆمەڵگەی كوردیدا هەمیشە پیاو سەردار و سالاری 
ماڵ بووە، بەڵام كوڕێكی )ع( دەڵێت لە ماڵی ئەواندا دایك 
سەردار بووە. خالید گوتی: "دایكم ئافرەتێكی لێهاتووبوو، 
ئەو ماڵی بەڕێوەدەبرد، هەموومان پرس و رامان پێدەكرد، 
تەنانەت خزمەكانیشــمان ئەگەر كێشــەیەكیان هەبووایە 

روویان لە دایكم دەكرد".
خالید پێیوایە هۆكاری خۆسووتاندنی دایكی، نەخۆشی 
بووە و دەڵێت "سێ ساڵ بوو بەردەوام دەیگوت شوێنێكم 
ئازاری هەیە كە دەمانبردە لای پزیشــك، دەیانگوت هیچ 
كێشــەی نییە، تەنیا قەلەقە، تەمەنەكەی وای لێكردبوو 
تووشی دڵەڕاوكێ ببێت، بەڵام هەرگیز بەبیری هیچ كەسدا 

نەدەهات خۆی بسووتێنێ".
وەك خالیــد باســی كرد، شــەوی رووداوەكە پووریان 
میوانیان بــووە، تاوەكو درەنگ لەگەڵ دایكی بە یەكەوە 
دانیشــتوون و باسی ســەردەمی زوویان كردووە. بەیانی 

هەڵســاوەتەوە و نوێــژی بەیانــی كــردووە، دواتر نەوتی 
بەخۆیدا كردووە و ئاگری لە خۆی بەرداوە. 

)ع( بە پەلە گەیەنرایە نەخۆشــخانەی رانیە، پاشــان 
بەڕێكرا بۆ نەخۆشــخانەی فریاكەوتنی ســلێمانی، بەڵام 
تەنیا یەك سەعات لە نەخۆشخانە مایەوە و بەهۆی زۆریی 

رێژەی سووتانەكەی، مرد.
خالیــد دەڵێت: "دایكــم لە نەخۆشــخانە تەنیا داوای 
ئاوی كرد، لێمانپرسی بۆچی خۆت سووتاند، بەڵام لەبەر 
سەختیی برینەكەی نەیتوانی قسە بكات و گیانی سپارد". 
خزمێكی )ع( قسەكانی خالید پشتڕاست دەكاتەوە كە 
دایكی تووشــی نەخۆشــیی دەروونی بووە، ئەو خزمەیان 
كە نەیویســت نــاوی بڵاوبكرێتەوە، بــە )رووداو(ی گوت 
:"من خۆم چەند جارێك لەگەڵیان چووم بۆ لای پزیشك، 
پزیشكەكان داوایان لە منداڵەكانی دەكرد كە ئەو ئافرەتە 

بەتەمەندا چووە و پێویستی بە چاودێرییە". 
گوتیشی :"نەماندەزانی نەخۆشییەكەی بەو راددەیە كە 

خۆی بسووتێنێ".
رائیــد شــۆڕش ئیســماعیل، گوتەبێــژی پۆلیســی 
راپەڕیــن دەڵێت "ئەو ژنە رێژەی ســووتانەكەی زۆر بوو، 
بۆیــە نەمانتوانــی ئیفــادەی لێوەربگرین، بــەڵام پەڕاوی 

لێكۆڵینەوەمان بۆ كردووەتەوە".
 فەرمــان ئەحمــەد پیــرۆت، بەڕێوەبــەری كارگێڕیی 
نەخۆشخانەی گشتیی رانیەش لەبارەی خۆسووتاندنی ئەو 
بەســاڵاچووە بە )رووداو(ی گــوت: "پێش كاژێر حەوتی 
بەیانــی ژنێكی ســووتاویان هێنایە بەشــی فریاكەوتنی 
خێرا. پشكنینی سەرەتاییمان بۆ كرد و دەركەوت 90%ی 
جەستەی سووتاوە، بۆیە بەڕێمانكرد بۆ سلێمانی، بەڵام 

لەبەر زۆریی رێژەی سووتانەكەی، لە نەخۆشخانە مرد".

رووداو - حاجیاوا

دایكــی ژیڤــان، هاواری بۆ دراوســێكانی برد 
فریای كچەكەی بكەون، بەڵام تاوەكو دراوسێكان 
گەیشــتن كار لەكار ترازابوو، رووح لە جەستەی 

ژیڤاندا نەمابوو.
كچێكــی   2018/8/25 رۆژی  بەرەبەیانــی 
تەمــەن 21 ســاڵ بەناوی ژیڤان خــدر حەمەد، 
دانیشتووی گەڕەكی شیشاری ناحیەی حاجیاوای 
ســەر بە قەزای راپەڕین، لە نێــو ماڵەكەیدا بە 
لەچــك خــۆی هەڵواســی و كۆتایی بــە ژیانی 
خۆی هێنا. بەگوێرەی زانیارییەكان ژیڤان پێش 
ئەوەی خۆی بخنكێنێ لەگەڵ دایكی و برایەكیدا 

دەمەقاڵەی بووە.
ئەیاس ئەنوەر، كــە زاوای ئەو ماڵەیە، تاكە 
كەس بوو بتوانێ قسە لەسەر ئەو رووداوە بكات، 
ئەیــاس گوتی: "ئێمە رۆژێك پێــش رووداوەكە 
لەوێ بوویــن، هیچ كێشــەیەكیان نەبوو، بەڵام 
ژیڤان خۆی كێشەی گۆشەگیریی هەبوو، نزیكەی 
دوو ســاڵ بــوو زۆر بە كەمی قســەی دەكرد و 

تێكەڵی خەڵك دەبوو".
بــە گوتەی ئەیاس، ژیڤان هیچ كێشــەیەكی 
لەگــەڵ خێزانەكەیــدا نەبــووە. ئەیــاس گوتی: 
"شەوی پێش رووداوەكە لەگەڵ دایك و برایەكی 
لە خــۆی بچووكتــری لە ماڵــەوە بــووە، نانی 
ئێوارەیــان خــواردووە، تا درەنگ دانیشــتوون، 
بەیانی كە لە خەو هەڵســاوە، یەكسەر چووەتە 
چێشــتخانە و لــەوێ دوو لەچكــی لــە یەكدی 
گرێــداون و خۆی پــێ خنكانــدووە، دایكی كە 
بــە رووداوەكەی زانیبوو هانای بۆ دراوســێكان 
بردبوو، بەڵام تا ئەوان گەیشتبوون، ژیڤان گیانی 

دەرچووبوو".

رووداوەكــەدا  بەســەر  كــە  شــایەتحاڵێك 
چــووە، گوتی: "ئێمە بە هاواری دایكی بەســەر 
رووداوەكــەدا چووین، بینیمان كچەكە بە لەچك 

لە چێشتخانەی ماڵەكەیان خۆی هەڵواسیبوو".
ئــەو شــایەتحاڵە لــەو باوەڕەدایــە ژیڤــان 
كێشــەیەكی گــەورەی هەبووە بۆیــە پەنای بۆ 
خۆخنكانــدن بــردووە و گوتــی: "نەمزانیوە لە 
ماڵــەوە كێشــەیان هەبووبــێ، بــەڵام پێدەچێ 
لە دەرەوە كێشــەی هەبووبێ، یان نەخۆشــیی 

دەروونی هەبووە، بۆیە خۆی خنكاندووە".
بەڕێوەبــەری  پیــرۆت،  ئەحمــەد  فەرمــان 
كارگێڕیی نەخۆشــخانەی گشتیی رانیە دەڵێت: 
"تەرمی ئەو كچە بەرەبەیانی رۆژی 2018/8/25 
گەیەنرایە بەشی فریاكەوتنی نەخۆشخانەكەمان، 
دوای پشكنین و توێكاری بۆ تەرمەكە، دەركەوت 
كەمتــر لــە كاژێرێك بــەر لــەوەی بگەیەنرێتە 
نەخۆشخانە، مردووە، رووداوەكەش خۆخنكاندن 

بووە و دەستی كەسی تێدا نەبووە".
پۆلیــس پێیوایە هــۆكاری خۆخنكاندنی ئەو 
كچە خێزانەكەیەتی، هەرچەندە هیچ سكاڵایەك 

نییە، بەڵام دۆسیەیان بۆ كردووەتەوە.
رائید شۆڕش ئیسماعیل، گوتەبێژی پۆلیسی 
راپەڕیــن بە )رووداو(ی گوت: "هەرچەندە كەس 
دەســتی لە رووداوەكەدا نییە، بــەڵام پێدەچێ 
خێزانەكەی هــۆكاری خۆخنكاندنی كچەكە بن، 
چونكــە پێــش رووداوەكە دەمەقاڵــە لە نێوان 
كچەكە و دایكی و برایەكیدا بووە، پێدەچێ هەر 

لەبەر ئەوەش خۆی خنكاندبێ". 
گوتیشــی :"كچەكە هیچ بەڵگەیەكی لەدوای 
خۆی جێنەهێشتووە كەسی پێ تۆمەتبار بكرێ، 
بــەڵام پۆلیس گرنگــی بە رووداوەكــە دەدات و 

دۆسیەی بۆ كردووەتەوە". ژیڤان شەوی پێش رووداوەكە لەگەڵ دایك و برایەكی دەمەقاڵەی كردبوو

كچێكی 21 ساڵان خۆی دەخنكێنێ

‌تەرمی ئافرەتێك لە ئاوی پردێدا دەدۆزرێتەوە
رووداو - هەولێر

رۆژی 2018/8/30 ئافرەتێكی تەمەن 39 ساڵان دانیشتووی ناحیەی پردێ، دوای دوو كاژێر دیارنەمانی، تەرمەكەی لە ئاوی پردێ دۆزرایەوە. 
عەقید عەبدی نەجمەدین، بەڕێوبەری پولیسی پردێ بە )رووداو(ی راگەیاند "دوای ئەوەی لەلایەن هاوڵاتییەكەوە ئاگاداركراینەوە لە تەرمی ئافرەتێك 

لەنێو ئاوی پردێ، هێزەكانی پۆلیس تەرمەكەیان دەرهێنا و رەوانەی پزیشكی دادوەری كەركووكیان كرد". پۆلیس دەڵێت هێشتا هۆكاری رووداوەكە 
دیارنییە و چاوەڕێی راپۆرتی پزیشكی دەكەن. بەگوتەی كەسوكارەكەی، ئەو ئافرەتە ماوەی 22 ساڵە نەخۆشیی دەروونی هەیە، نازانن كە خنكاوە یان 

خۆی خنكاندووە.

ژنان

عومەر چاوشین
رووداو – قەڵادزێ

جەژنــی قوربانــی ئەمســاڵ، جەژنی شــین و 
لەخــۆدان بوو بۆ كەســوكاری چەند ئافرەتێك لە 
دەڤەری پشــدەر و بتوێن كە بە هۆكار و ئامرازی 
جیــاواز خۆیان لەناوبرد، بــەڵام هیچیان هێندەی 
رووداوی خۆسووتاندنی )پ( دەنگدانەوەی نەبوو، 
چونكە ئەو ئامادە نەبوو لە ژێر گوشــاردا تەسلیم 

ببێ.

رۆژی 2018/8/23 لــە ســێیەم رۆژی جەژنی 
قورباندا لە شــارۆچكەی قەڵادزێ كچێكی تەمەن 
17 ســاڵ بەناوی )پ.ح.ئە( ئاگری لە جەســتەی 
خــۆی بــەردا و رۆژی دواتــر لــە نەخۆشــخانەی 

فریاكەوتنی سلێمانی گیانی دەرچوو.
خۆســووتاندنی ئەو كچــە دەنگدانەوەی زۆری 
بەدواداهــات، دوای ئــەوەی دەركــەوت كوڕێــك 
هەڕەشــەی بڵاوكردنــەوەی وێنەكانــی لێكردووە، 
ئەگــەر داواكارییەكانــی جێبەجێ نــەكات، بەڵام 
كچەكە لە جیاتی تەسلیمبوون، مەرگی هەڵبژارد.
هــۆكاری  باســی  )پ(،  مامــی  محەممــەد، 
دەڵێــت:  و  دەكات  برازاكــەی  خۆســووتاندنی 

بڵاوكردنــەوەی  هەڕەشــەی  لەبــەر  "برازاكــەم 
وێنەكانی خۆی سووتاند، ترسی هەبووە ئابڕووی 

ببەن، بۆیە خۆی سووتاند".
محەممــەد نازانێ برازاكــەی پەیوەندی لەگەڵ 
ئــەو كــوڕەدا هەبــووە یــان نــا كــە هەڕەشــەی 
بڵاوكردنــەوەی وێنەكانــی لێكــردووە. محەممەد 
گوتــی "ئێمــە نە ئەو كــوڕە و نە خێزانەكەشــی 
نازانین كێن. بۆمان روون نەبووەتەوە، پەیوەندی 
ســۆزداری لــە نێوانیانــدا هەبووە یــان ئەو كوڕە 
بــە پیلان وێنەكانی )پ(ی دەســتكەوتووە. ئێمە 
ســكاڵامان لەســەر تۆمــار كــردووە و چاوەڕێــی 

ئیجرائاتی قانوونین بەرامبەری".
ســەرچاوەیەكی ئاگادار لە رووداوەكە دەڵێت: 
"گومــان دەكــرێ ئــەو كــچ و كــوڕە پەیوەنــدی 
خۆشەویســتییان هەبووبــێ، بــەڵام لەبەر ئەوەی 
كچەكــە تــازە پێدەگەیشــت، كوڕەكــە دەرفەتی 
هێنابێ و كچەكەی خســتبێتە ژێر گوشــارەوە بۆ 
ئــەوەی سێكســی لەگــەڵ بكات، كاتێــك كچەكە 
تەســلیمی نەبووە، هەڕەشــەی لێكــردووە كە بە 
فۆتۆشۆپ دەســتكاری وێنەكانی دەكات و بڵاوی 
دەكاتــەوە. ئەو كچەش تەمەنێكی كەمی هەبووە، 
ترســاوە پەنا بۆ كەســێك بەرێت كێشــەكەی بۆ 
چارەســەر بــكات، بــۆ ئــەوەی ئابــڕووی نەچێ، 

پێیوابــووە خۆلەناوبردن تاكە چارەســەرە، بۆیە 
پەنای بۆ خۆسووتاندن بردووە".

گەیەنرایــە  )پ(  رووداوەكــە  دوای  هــەر 
نەخۆشــخانە. عوســمان محەممــەد، بەڕێوەبەری 
كارگێڕیــی نەخۆشــخانەی قــەڵادزێ، ئەنجامــی 
پشــكنینەكەی بۆ )رووداو( ئاشكرا كرد و گوتی: 
"ئــەو كچــە نەوتی بەخۆیــدا كردبــوو، ئاگری لە 
جەســتەی خۆی بەردابوو، رێژەی سووتانەكەشی 
70% بوو، بۆیە بەڕێمان كرد بۆ ســلێمانی، بەڵام 

تەنیا یەك رۆژ لە نەخۆشخانە مایەوە و مرد".
)پ( ئــەو رۆژەی لــە نەخۆشــخانە لــە ژێــر 
چاودێریــی پزیشــكدا بــووە، هەموو شــتێكی بۆ 
پۆلیس باس كردووە و ســكاڵای لەسەر ئەو كوڕە 
تۆمــار كــردووە كە هــۆكاری خۆســووتاندنەكەی 

بووە.
رائید شۆڕش ئیســماعیل، گوتەبێژی پۆلیسی 
راپەڕین بە )رووداو(ی گوت: "رۆژی 2018/8/23 
هێزەكانی پۆلیس لە خۆسووتاندنی كچێكی تەمەن 
17 ســاڵی ئاگاداركرانــەوە، دوای بەدواداچوونی 
پۆلیــس دەركــەوت ئــەو كچــە كێشــەی لەگــەڵ 
كوڕێكــدا هەبووە كە گومان دەكرێ هاوڕێی بووە، 
ئەو كوڕە داوای تایبەتی لە كچەكە هەبووە، بەڵام 
ئەو رەتیكردووەتەوە، كوڕەكە گوشــاری زانیاری 
بۆ كچەكە هێناوە و ئەویش خۆی سووتاندووە".

رائیــد شــۆڕش هەروەهــا گوتــی: "كچەكــە 
لەســەرەمەرگدا هەموو شتێكی ئاشكرا كرد، بۆیە 
پۆلیــس بە بڕیــاری دادوەر كوڕەكەی دەســتگیر 
كرد، هەرچەنــدە كوڕەكە نكۆڵی لەوە دەكات كە 
پەیوەنــدی بە خۆســووتاندنی كچەكــەوە هەبێ، 
بــەڵام كچەكە پەنجــەی تۆمەتی بۆ راكێشــاوە و 
دەســتیش بەسەر زۆر شــتدا گیراوە لە مۆبایل و 

نامەكانی نێوانیان".

لەسەرەمەرگدا سكاڵای لەسەر كوڕەكە تۆمار كرد

ئەو كوڕەی هەڕەشەی لە "كچەكەی قەڵادزێ" 
كردبوو دەستگیركرا

پۆلیس 

دەستمان بەسەر 
زۆر شتدا گرتووە لە 
مۆبایل و نامەكانی 
نێوانیان

)پ( لە ترسی بڵاوكردنەوەی وێنەكانی، ئاگری لە جەستەی خۆی بەردا

دایكی دوو منداڵ خۆی سووتاند

كەسوكاری بەهار جەژنیان لەبەردەم نەخۆشخانە كرد

عومەر چاوشین
رووداو - قەڵادزێ

خێــزان و كەســوكاری بەهــار جەژنیان 
لە بەردەم نەخۆشــخانە بەڕێكرد، چاوەڕێ 
بوون پزیشكەكان هەواڵێكی خۆشیان بدەنێ 
لەبــارەی كچەكەیانەوە، بەڵام پزیشــكەكان 

هەواڵی مەرگیان پێدان. 
رۆژی 2018/8/18 ئافرەتێكــی تەمــەن 
28 ســاڵ بەناوی بەهار عەبدوڵڵا حوسێن، 
دایكــی دوو منــداڵ و دانیشــتووی ناحیەی 
هەڵشۆی ســەر بە قەزای پشدەر، سووتا و 
دوای هەفتەیەك لە نەخۆشخانە مرد. پۆلیس 
و نەخۆشــخانە و كەســوكاری دەڵێن خۆی 
سووتاندووە، بەڵام كەسوكاری هاوژینەكەی 

دەڵێن رووداوەكە قەزاوقەدەر بووە.
هــادی عەبدوڵڵا كە برای بەهارە، دەڵێت 
هەڵسوكەوتی زاواكەیان لەگەڵ خوشكەكەی 
خــراپ بووە، هەر ئــەوەش ناچاری كردووە 
خۆی بسووتێنێ. هادی گوتی: "خوشكەكەم 
پێشتر لە مێردەكەی تووڕە بوو، هاتەوە لای 
ئێمە، بەڵام هەر خۆی گەڕایەوە لای و گوتی 
دەرفەتێكی دیكــەی دەدەمێ، بەڵكو چاك 

ببێ".
هــادی باســی رۆژی رووداوەكە دەكات و 
دەڵێت: "بەهار ئێوارە خۆی ســووتاندبوو، 
رۆژی دواتر تەلەفۆنەكەیان دابووە دەســتی 
بۆ ئەوەی قســەی لەگــەڵ ئێمە بكات. ئەو 
گوتــی لــە كاتــی ئامادەكردنــی خواردندا 
ســووتاوە، برینەكەشــی ســووكە، بــەڵام 

كە چووینە نەخۆشــخانە دەركــەوت خۆی 
ســووتاندووە و یەكســەر ســكاڵای لەسەر 

مێردەكەی تۆمار كرد".
هادی دەڵێت ئەو رۆژەی كە خوشكەكەی، 
خۆی ســووتاندووە، لەلایەن مێردەكەیەوە 

لێیدراوە. 
 ئومێد-یش كە خزمێكی نزیكی بەهارە، 
هاوژینی بەهار بە هۆكاری خۆســووتاندنی 
ئــەو ژنــە دەزانــێ و دەڵێت: "ئــەو پیاوە 
پێشــتریش ژنــی هەبــووە و لەگەڵی باش 
نەبــووە و تەڵاقــی داوە. لەگــەڵ بەهاریش 
خــراپ بوو، بەهار زۆر ئامــۆژگاری دەكرد، 

بەڵام بە قسەی نەدەكرد".
نــەدا  رێگەیــان  بەهــار  كەســوكاری 
هەندێك لە خزمەكانی زاواكەیان بەشــداری 

لە پرســەكەیدا بكەن، چونكــە پێیانوابوو 
ئەوان هانــدەر بوون بۆ ئەوەی بەهار خۆی 

بسووتێنێ.
عەبدوڵــا ئەحمــەد كە بــرای هاوژینی 
بەهــارە رەتیكــردەوە كــە ئــەو ژنە خۆی 
ســووتاندبێ و گوتــی: "بەهار ســەرەتا لە 
نەخۆشخانە گوتبووی رووداوەكە قەزاوقەدەر 
بــووە و ســووتاوە، بــەڵام پێموایــە لەژێر 
گوشــاری كەسوكارەكەیدا گوتەكانی گۆڕی 
و سكاڵای لەسەر هاوژینەكەی تۆمار كرد". 
عەبدوڵڵا باســی كاتی رووداوەكەی كرد 
و گوتــی: "ئەوكاتــەی رووداوەكــە روویــدا 
منداڵەكــەی هات و گوتی مامە وەرە دایكم 
بە غاز سووتاوە، تا گەشتمە ئەوێ دایكم و 

خوشكم و براكانم كوژاندبوویانەوە".

بەڕێوەبــەری  محەممــەد،  عوســمان 
كارگێڕیی نەخۆشخانەی شەهیدانی قەڵادزێ 
لەبارەی ئەو رووداوە گوتی: "ئەو ژنە هێنرایە 
بەشــی فریاكەوتنــی نەخۆشــخانەكەمان، 
ســووتابوو،  جەســتەی  60%ی  نزیكــەی 
رووداوەكــەش قەزاو قــەدەر نەبووە، ژنەكە 

خۆی سووتاندبوو".
هەر لەوبارەوە رائید شۆڕش ئیسماعیل، 
گوتەبێژی پۆلیســی راپەڕین بە )رووداو(ی 
گوت: "ئەو ژنە ســەرەتا لە نەخۆشــخانەی 
قەڵادزێ گوتی رووداوەكە قەزاوقەدەر بووە، 
بەڵام لە نەخۆشخانەی سلێمانی ئیفادەكەی 
گۆڕی و سكاڵای لەسەر هاوژینەكەی تۆمار 
كرد، بۆیە پۆلیس هاوژینەكەی دەســتگیر 

كرد".

لە تەمەنی 72 ساڵیدا 
خۆی دەسووتێنێ

عومەر چاوشین
رووداو – رانیە

ئەو شــەوە تا درەنگ لەگەڵ خوشكەكەی دانیشتن و 
زۆربەی باس و خواســەكەیان لەبــارەی ژیانی رابردوویان 
بــوو. دوای ماڵئاوایــی خوشــكەكەی، )ع( ئاگــری لــە 
جەستەی خۆی بەردا و بەهۆی زۆریی رێژەی سووتانەكەی 

ماوەیەكی كەم لە نەخۆشخانە مایەوە و مرد.
رۆژی 2018/8/24 ئافرەتێكی تەمەن 72 ساڵ بەناوی 
)ع.ن.ر( و دانیشــتووی رانیــە لە نێــو ماڵەكەیدا نەوتی 
بەخۆیدا كرد و خۆی ســووتاند، پۆلیس دەڵێت هۆكاری 
رووداوەكە روون نییە، كەسوكارەكەشی دەڵێن "نەخۆشیی 

دەروونی هەبوو".
لە كۆمەڵگەی كوردیدا هەمیشە پیاو سەردار و سالاری 
ماڵ بووە، بەڵام كوڕێكی )ع( دەڵێت لە ماڵی ئەواندا دایك 
سەردار بووە. خالید گوتی: "دایكم ئافرەتێكی لێهاتووبوو، 
ئەو ماڵی بەڕێوەدەبرد، هەموومان پرس و رامان پێدەكرد، 
تەنانەت خزمەكانیشــمان ئەگەر كێشــەیەكیان هەبووایە 

روویان لە دایكم دەكرد".
خالید پێیوایە هۆكاری خۆسووتاندنی دایكی، نەخۆشی 
بووە و دەڵێت "سێ ساڵ بوو بەردەوام دەیگوت شوێنێكم 
ئازاری هەیە كە دەمانبردە لای پزیشــك، دەیانگوت هیچ 
كێشــەی نییە، تەنیا قەلەقە، تەمەنەكەی وای لێكردبوو 
تووشی دڵەڕاوكێ ببێت، بەڵام هەرگیز بەبیری هیچ كەسدا 

نەدەهات خۆی بسووتێنێ".
وەك خالیــد باســی كرد، شــەوی رووداوەكە پووریان 
میوانیان بــووە، تاوەكو درەنگ لەگەڵ دایكی بە یەكەوە 
دانیشــتوون و باسی ســەردەمی زوویان كردووە. بەیانی 

هەڵســاوەتەوە و نوێــژی بەیانــی كــردووە، دواتر نەوتی 
بەخۆیدا كردووە و ئاگری لە خۆی بەرداوە. 

)ع( بە پەلە گەیەنرایە نەخۆشــخانەی رانیە، پاشــان 
بەڕێكرا بۆ نەخۆشــخانەی فریاكەوتنی ســلێمانی، بەڵام 
تەنیا یەك سەعات لە نەخۆشخانە مایەوە و بەهۆی زۆریی 

رێژەی سووتانەكەی، مرد.
خالیــد دەڵێت: "دایكــم لە نەخۆشــخانە تەنیا داوای 
ئاوی كرد، لێمانپرسی بۆچی خۆت سووتاند، بەڵام لەبەر 
سەختیی برینەكەی نەیتوانی قسە بكات و گیانی سپارد". 
خزمێكی )ع( قسەكانی خالید پشتڕاست دەكاتەوە كە 
دایكی تووشــی نەخۆشــیی دەروونی بووە، ئەو خزمەیان 
كە نەیویســت نــاوی بڵاوبكرێتەوە، بــە )رووداو(ی گوت 
:"من خۆم چەند جارێك لەگەڵیان چووم بۆ لای پزیشك، 
پزیشكەكان داوایان لە منداڵەكانی دەكرد كە ئەو ئافرەتە 

بەتەمەندا چووە و پێویستی بە چاودێرییە". 
گوتیشی :"نەماندەزانی نەخۆشییەكەی بەو راددەیە كە 

خۆی بسووتێنێ".
رائیــد شــۆڕش ئیســماعیل، گوتەبێــژی پۆلیســی 
راپەڕیــن دەڵێت "ئەو ژنە رێژەی ســووتانەكەی زۆر بوو، 
بۆیــە نەمانتوانــی ئیفــادەی لێوەربگرین، بــەڵام پەڕاوی 

لێكۆڵینەوەمان بۆ كردووەتەوە".
 فەرمــان ئەحمــەد پیــرۆت، بەڕێوەبــەری كارگێڕیی 
نەخۆشخانەی گشتیی رانیەش لەبارەی خۆسووتاندنی ئەو 
بەســاڵاچووە بە )رووداو(ی گــوت: "پێش كاژێر حەوتی 
بەیانــی ژنێكی ســووتاویان هێنایە بەشــی فریاكەوتنی 
خێرا. پشكنینی سەرەتاییمان بۆ كرد و دەركەوت 90%ی 
جەستەی سووتاوە، بۆیە بەڕێمانكرد بۆ سلێمانی، بەڵام 

لەبەر زۆریی رێژەی سووتانەكەی، لە نەخۆشخانە مرد".

رووداو - حاجیاوا

دایكــی ژیڤــان، هاواری بۆ دراوســێكانی برد 
فریای كچەكەی بكەون، بەڵام تاوەكو دراوسێكان 
گەیشــتن كار لەكار ترازابوو، رووح لە جەستەی 

ژیڤاندا نەمابوو.
كچێكــی   2018/8/25 رۆژی  بەرەبەیانــی 
تەمــەن 21 ســاڵ بەناوی ژیڤان خــدر حەمەد، 
دانیشتووی گەڕەكی شیشاری ناحیەی حاجیاوای 
ســەر بە قەزای راپەڕین، لە نێــو ماڵەكەیدا بە 
لەچــك خــۆی هەڵواســی و كۆتایی بــە ژیانی 
خۆی هێنا. بەگوێرەی زانیارییەكان ژیڤان پێش 
ئەوەی خۆی بخنكێنێ لەگەڵ دایكی و برایەكیدا 

دەمەقاڵەی بووە.
ئەیاس ئەنوەر، كــە زاوای ئەو ماڵەیە، تاكە 
كەس بوو بتوانێ قسە لەسەر ئەو رووداوە بكات، 
ئەیــاس گوتی: "ئێمە رۆژێك پێــش رووداوەكە 
لەوێ بوویــن، هیچ كێشــەیەكیان نەبوو، بەڵام 
ژیڤان خۆی كێشەی گۆشەگیریی هەبوو، نزیكەی 
دوو ســاڵ بــوو زۆر بە كەمی قســەی دەكرد و 

تێكەڵی خەڵك دەبوو".
بــە گوتەی ئەیاس، ژیڤان هیچ كێشــەیەكی 
لەگــەڵ خێزانەكەیــدا نەبــووە. ئەیــاس گوتی: 
"شەوی پێش رووداوەكە لەگەڵ دایك و برایەكی 
لە خــۆی بچووكتــری لە ماڵــەوە بــووە، نانی 
ئێوارەیــان خــواردووە، تا درەنگ دانیشــتوون، 
بەیانی كە لە خەو هەڵســاوە، یەكسەر چووەتە 
چێشــتخانە و لــەوێ دوو لەچكــی لــە یەكدی 
گرێــداون و خۆی پــێ خنكانــدووە، دایكی كە 
بــە رووداوەكەی زانیبوو هانای بۆ دراوســێكان 
بردبوو، بەڵام تا ئەوان گەیشتبوون، ژیڤان گیانی 

دەرچووبوو".

رووداوەكــەدا  بەســەر  كــە  شــایەتحاڵێك 
چــووە، گوتی: "ئێمە بە هاواری دایكی بەســەر 
رووداوەكــەدا چووین، بینیمان كچەكە بە لەچك 

لە چێشتخانەی ماڵەكەیان خۆی هەڵواسیبوو".
ئــەو شــایەتحاڵە لــەو باوەڕەدایــە ژیڤــان 
كێشــەیەكی گــەورەی هەبووە بۆیــە پەنای بۆ 
خۆخنكانــدن بــردووە و گوتــی: "نەمزانیوە لە 
ماڵــەوە كێشــەیان هەبووبــێ، بــەڵام پێدەچێ 
لە دەرەوە كێشــەی هەبووبێ، یان نەخۆشــیی 

دەروونی هەبووە، بۆیە خۆی خنكاندووە".
بەڕێوەبــەری  پیــرۆت،  ئەحمــەد  فەرمــان 
كارگێڕیی نەخۆشــخانەی گشتیی رانیە دەڵێت: 
"تەرمی ئەو كچە بەرەبەیانی رۆژی 2018/8/25 
گەیەنرایە بەشی فریاكەوتنی نەخۆشخانەكەمان، 
دوای پشكنین و توێكاری بۆ تەرمەكە، دەركەوت 
كەمتــر لــە كاژێرێك بــەر لــەوەی بگەیەنرێتە 
نەخۆشخانە، مردووە، رووداوەكەش خۆخنكاندن 

بووە و دەستی كەسی تێدا نەبووە".
پۆلیــس پێیوایە هــۆكاری خۆخنكاندنی ئەو 
كچە خێزانەكەیەتی، هەرچەندە هیچ سكاڵایەك 

نییە، بەڵام دۆسیەیان بۆ كردووەتەوە.
رائید شۆڕش ئیسماعیل، گوتەبێژی پۆلیسی 
راپەڕیــن بە )رووداو(ی گوت: "هەرچەندە كەس 
دەســتی لە رووداوەكەدا نییە، بــەڵام پێدەچێ 
خێزانەكەی هــۆكاری خۆخنكاندنی كچەكە بن، 
چونكــە پێــش رووداوەكە دەمەقاڵــە لە نێوان 
كچەكە و دایكی و برایەكیدا بووە، پێدەچێ هەر 

لەبەر ئەوەش خۆی خنكاندبێ". 
گوتیشــی :"كچەكە هیچ بەڵگەیەكی لەدوای 
خۆی جێنەهێشتووە كەسی پێ تۆمەتبار بكرێ، 
بــەڵام پۆلیس گرنگــی بە رووداوەكــە دەدات و 

دۆسیەی بۆ كردووەتەوە". ژیڤان شەوی پێش رووداوەكە لەگەڵ دایك و برایەكی دەمەقاڵەی كردبوو

كچێكی 21 ساڵان خۆی دەخنكێنێ

لە كۆیە گەنجێك خۆی كوشتكۆمەڵایەتی
رووداو - هەولێر

شەوی 2018/9/2 گەنجێكی تەمەن 21 ساڵ لە چیای هەیبەتسوڵتان لە قەزای كۆیە خۆی كوشت. عەمید شۆڕش كاكە، بەڕێوەبەری پۆلیسی كۆیە بە )رووداو(
ی گوت :"كاژێر 3ـی بەرەبەیانی 2018/9/2 هێزەكانمان ئاگاداركرانەوە لەدۆزینەوەی تەرمێك. بەپێی لێكۆڵینەوە سەرەتاییەكان دەركەوت گەنجێكە و خۆی كوشتووە. 

ئاسەواری فیشەكێك بە لای راستی سەرییەوە هەبوو، هەروەها دەمانچەیەكیش لە شوێنی رووداوەكە بووە". عەمید شۆڕش كاكە گوتیشی "گەنجەكە ناوی )ه. ع. ت(ـە و 
لەدایكبووی ساڵی 1997، تەرمەكەی رەوانەی پزیشكی دادی هەولێر كراوە و لێكۆڵینەوە لە رووداوەكە دەستی پێكردووە، بەڵام هێشتا بەهۆی پرسەكەی، وتەی كەسوكارەكەی 

گەنجەكەمان وەرنەگرتووە". گەنجەكە پێش خۆكوشتنی لە فەیسبووك نووسیویەتی "سبەینێ پرسەیە".

دیمەن بورهان
رووداو - هەولێر

كاتێك )ئە( باوكی بە كزۆڵی بەســەر ئەو 
قورئانەوە دەبینێ كە هەموو بەیانییەك چەند 
ئایەتێكی لێدەخوێنێتەوە، گلەییەكانی باوكی 
دێنــەوە خەیــاڵ كە لــە دایكی هەیــە، بۆیە 
هەر بــەو بەیانییە هەمــوو ئەندامانی ماڵەوە 
دەنێرێتە ماڵی خوشــكەكەی و پاشان دایكی 

خۆی دەكوژێ.
فرمێســك كەلەپچەكانی دەســتی )ئە.م( 
تــەڕ دەكەن كاتێــك بەدەم گریانەوە باســی 
"نازانــم  دەڵێــت:  و  دەكات  تاوانەكــەی 
چــۆن كوشــتم". ئــەو گەنجــە بەیانیی رۆژی 
2018/8/29 لە نێو ماڵی خۆیاندا لە یەكێك 
لــە گەڕەكەكانی هەولێر تەقەی لە دایكی كرد 
و كوشتی. دوای رووداوەكەش خۆی و باوكی 

لەلایەن پۆلیسەوە دەستگیركران.
كاتێــك خاوەن ماركێتێكــی نزیكی ماڵیان 
بــە )م.ه(ی مێردی ژنــە كوژراوەكە دەڵێت: 
"ژنێك هەندێك شــتی لە ماركێتەكەم بردووە 
و پــارەی نەداوە". ئەو یەكســەر خەیاڵی بۆ 
لای ژنەكــەی خــۆی دەچێ. دواتــر ئەوە بۆ 
كوڕەكــەی بــاس دەكات و ئەویــش زۆر پێی 

تووڕە دەبێ.
)ئــە،م( تەمەنــی 22 ســاڵە و خێزاندارە 
و منداڵێكــی هەیە. پاســەوانی كۆمپانیایەكی 
كەرتی تایبەتە. دوای دەستگیركردنی لەلایەن 

پۆلیسەوە، قسەی بۆ )رووداو( كرد و گوتی: 
"دوو رۆژ پێــش رووداوەكــە دوكاندارێــك بە 

باوكمــی گوتبوو، ژنێك شــتی لێــرە بردووە 
و پــارەی نەداوە، باوكم بەم قســەیە رووخا، 

هەرچەنــد گوتــم بابــە خــۆ نــاوی دایكمــی 
نەهێناوە، بەڵام باوكم گوتی دیارە مەبەســتی 

دایكتە، ئەمە تەواو بێتاقەتی كردم".
قســەی دوكاندارەكە بەردەوام لە مێشكی 
)ئــە(دا دێت و دەچێ، بۆیە بەیانییەك، جگە 
لە دایكی، داوا لە هەموو ئەندامانی خێزانەكەی 
)ئــە(  ماڵــی خوشــكەكەی.  بچنــە  دەكات 
گوتــی: "بەهەمووانم گوت ماڵی خوشــكەكەم 
داوەتی كردووین بۆ نانی بەیانی بچنە ئەوێ، 

هەموویانم نارد بۆ ماڵی خوشكەكەم".
)ئــە( دەچێتــە ئــەو كۆمپانیایــەی كــە 
و  دەهێنێتــەوە  چەكەكــەی  پاســەوانیەتی، 
پاشــان تەلەفۆن بۆ )م(ی بــرای دەكات كە 
ئەویــش پاســەوانی كۆمپانیایەكــی دیكەیە. 
)ئە( دەڵێت: "كە گەیشتمەوە ماڵەوە، دایكم 
تــازە لە خەو هەڵســابوو، لــە ژووری میوان 
لەســەر قەنەفــە دانیشــتبوو، بــە گریانــەوە 
پێمگوت دایكە بۆ وات كردووە، بۆچی شــتت 
هەڵگرتــووە و پارەت نــەداوە؟ تاكەی لەگەڵ 
باوكــم رێكناكــەوی و هەموو كات كێشــەتان 
هەیــە؟ بــەڵام دایكــم نكۆڵــی كــرد، منیش 
بەرچاوم تاریك بوو، رووی تفەنگەكەم تێكرد 
ویســتم بیترسێنم، خۆشــم نازانم چۆن میلی 
چەكەكــەم هێنایەوە و تەقەم لێكرد. شــۆك 
بووم و دایكمم نەبینی چی لێهات. لەو كاتەدا 

برا گەورەكەم هاتە ژوورەوە و من هەڵاتم".
دوای گەیاندنــی بۆ نەخۆشــخانە، )س(ی 
دایكی )ئــە( دەمرێ، پۆلیــس پەیوەندی بە 
)ئــە(وە دەكەن و دەڵێن دایكــت بریندارە و 
وەرە بۆ بنكەی پۆلیس با كێشــەكە گەورەتر 

نەبــێ، بــەڵام لەگــەڵ گەیشــتنی لەلایــەن 
پۆلیسەوە دەستگیر دەكرێ.

)ئــە( دەڵێــت ئــەو پێشــتریش چەندیــن 
هەڵــەی لە دایكــی بینیوە، بــەڵام قەت دڵی 
نەهاتــووە لــە رووی بداتــەوە، جگــە لەوەی 
بــەردەوام كێشــەی لەگــەڵ باوكــی هەبووە 
و داوای زێــڕ و پــارەی كــردووە لــە باوكی، 
ئەویش خانەنشین بووە و نەیدەتوانی هەموو 
داواكانــی جێبەجێ بكات. )ئە( گوتی: "ئێمە 
هەژار نەبوویــن، خاوەنی خانوو و ئۆتۆمبێلی 
خۆمان بووین، هەموومان هاوكاریمان دەكرد، 
بەڵام ئەو بەردەوام كێشــەی دەنایەوە، باوكم 
چەندینجار ئاگاداری كردەوە، بەڵام بێســوود 

بوو".
بەبــڕوای پۆلیــس ئــەو گەنجــە پلانی بۆ 
كوشــتنی دایكی دانــاوە و تاوانەكەی بەهۆی 
هەڵچوونێكــی لەناكاو نەبــووە، چونكە رۆژی 
رووداوەكــە هەمــوو ئەندامانــی خێزانەكــەی 
ناردووەتــە ماڵــی خوشــكەكەی، دواتــر بــە 

چەكەوە گەڕاوەتەوە ماڵەوە.
رائیــد هۆگر عەزیــز، گوتەبێژی پۆلیســی 
هەولێــر بــە )رووداو(ی گــوت: "بەرەبەیانی 
رۆژی 2018/8/29 گەنجێــك بەناوی )ئە،م( 
گوللــەی  دوو  و  دەكات  دایكــی  لــە  تەقــە 
لێــدەدات. رووداوەكــە بەهــۆی كێشــەیەكی 
كۆمەڵایەتی بووە و باوكیشــی گەنجەكەش بە 
تۆمەتی هاندانی كوڕەكەی بۆ كوشتنی دایكی 

دەستگیركراوە".

دیمەن بورهان
رووداو – هەولێر

ئیحســان بورهــان، 51 ســاڵ، بەیانی زوو 
لەگــەڵ دوو كوڕەكەی دێتــە دەرەوە بۆ ئەوەی 
پێداویســتی بۆ حانووتەكــەی بكڕێ كە لە نێو 
بەڕێوەبەرایەتی پۆلیســی كەركــووك بوو، بێ 
ئــاگا لەوەی دوو كوڕەكەی پیلانی كوشــتنیان 
دانــاوە. یەكێك لــە كوڕەكانی بە دەمانچەیەك 
تەقەی لێدەكات و دەیكوژێ، دواتر تەرمەكەی 

لە دەرەوەی شار دەشارنەوە.
رۆژی 2018/8/26 پیاوێكی تەمەن 51 ساڵ 
بەناوی ئیحســان بورهان، دانیشــتووی شاری 
كەركــووك، لەلایەن دوو لــە كوڕەكانی بەناوی 
)م( تەمەن 22 ساڵ و )ع( تەمەن 14 ساڵ بە 
دەمانچە دەكوژرێ، بەڵام هێشتا خوێنی باوكیان 
وشــك نەبووبووەوە كە ئاشكرا بوون و لەلایەن 

پۆلیسەوە دەستگیركران.
بەپێی زانیارییەكانی پۆلیسی كەركووك، ئەو 
بەیانییە دوو كوڕەكە لەگەڵ باوكیان هاتوونەتە 
دەرەوە بــۆ ئــەوەی هەندێــك پێداویســتی بۆ 
دووكانەكەی باوكیان بكڕن، بەڵام دوای ئەوەی 
150 مەتــر لە ماڵەوە دووركەوتوونەتەوە، )م( 
كە لە تەنیشــت باوكی دانیشووە، بە دەمانچە 
گوللەیەكی لەسەری داوە و كوشتوویەتی، دواتر 
بۆ شــاردنەوەی تەرمەكە و پەردەپۆشــكردنی 
تاوانەكــە، خــۆی ئۆتۆمبێلەكــە لێدەخوڕێت و 
لەگــەڵ براكەی دەچنە ســەر رێــگای چیمەن، 
لــەوێ لــە چۆڵەوانییــەك تەرمەكــە دادەنێن، 
پاشــان جلەكانــی لەبەردەكەنــەوە و هەندێك 
خۆڵــی بەســەردا دەكەن، پاشــان شــوێنەكە 
جێدێڵــن و دەچنــە ناوچــەی كۆڕنیــش كــە 
ئاوی خاســەی لێیە، لەوێ دەیانەوێت دەســتە 
خوێناوییەكانیان و ئۆتۆمبێلەكە پاك بكەنەوە، 
ئەوان بە شــڵەژاوییەوە خەریكی پاككردنەوەی 
خۆیــان دەبن، لەو كاتەدا كەســێك دەیانبینێ 
و گومانیان لێدەكات، بۆیە دەستبەجێ پۆلیس 
ئــاگادار دەكاتــەوە، بەڵام تا پۆلیــس دەگاتە 

ئەوێ، ئەوان دەڕۆن.
دوو براكە دەیانەوێت ســیناریۆیەك دروست 
بكــەن، دەچنــە بنكــەی پۆلیــس و هەواڵــی 
دیارنەمانــی باوكیــان دەدەن، لــەو كاتەدا ئەو 
مەفرەزەیــەی لەســەر قســەی هەواڵدەرەكــە 
چووبوونــە ناوچــەی كۆڕنیش، بــۆ وەرگرتنی 
زانیاری لەگەڵ هەواڵدەرەكە دەگەڕێنەوە بنكە، 
لەگــەڵ گەیشــتنیان هەواڵدەرەكــە دوو براكە 
لەهەمان بنكە دەبینێت و دەیانناســێتەوە و بە 
پۆلیس دەڵێ كە ئەوانە هەمان دوو كەسەكەن، 
ئینجــا پۆلیس دەســتگیریان دەكــەن و دوای 
لێكۆڵینەوە ئیعتراف لەســەر كوشتنی باوكیان 

دەكەن.
لەبارەی هۆكاری كوشــتنی باوكیان، )م( و 
)ع( بە پۆلیســیان گوتووە "باوكمان توندوتیژ 
بــوو لەگەڵمان، بــەردەوام كاری پێدەكردین و 
هیچ پارەشــی نەدەداینێ، نەیدەهێشت لەگەڵ 
هاوڕێكانمان كات بەسەر ببەین، بەردەوام كاری 

پێدەكردین، تەنانەت نەیهێشــت لە خوێندنیش 
بــەردەوام بیــن، لەگــەڵ هەمــوو ئەمانەشــدا 
لێیدەدایــن، ئێمــەش لەو ژیانە بێــزار بووین و 

كوشتمان" .
بەڵام )ئا( كە برا گەورەیانە، قسەی براكانی 
رەتكردنــەوە و بە )رووداو(ی گوت: "باوكم بەو 
جــۆرە نەبوو كە ئەوان باســی دەكەن، براكانم 
خۆیــان ســەرەڕۆ بــوون، ویســتوویانە دوای 
كوشــتنی باوكم پارەكانی ببەن". )ئا( دەڵێت 
دوای ئــەو رووداوە خێزانەكەیان حاشــایان لەو 
دوو كــوڕە كردووە و دەڵێت: "حاشــا ئەو دوو 

كەسە برای من نین".
لەبــارەی ئــەو رووداوە ســەرچاوەیەك لــە 
بنكــەی پۆلیســی ئــازادی لــە كەركــووك بە 
 2018/8/26 "رۆژی  راگەیانــد:  )رووداو(ی 
بەهۆی كێشــەیەكی كۆمەڵایەتــی لەنێوان دوو 
كوڕ و باوكێك، یەكێك لە كوڕەكان بە دەمانچە 
هێرشی كردووەتە سەر باوكی و كوشتوویەتی، 
تەرمــی باوكەكــە رەوانەی دادپزیشــكی كرا و 
هــەردوو تۆمەتباریش دەستبەســەر كــراون و 

لێكۆڵینەوە لە رووداوەكە بەردەوامە".
ئاشــكرابوونی  چۆنیەتــی  بــە  ســەبارەت 

تاوانەكە، سەرچاوەكەی بنكەی پۆلیسی ئازادی 
گوتی "كاتێــك ئەو هەواڵدەرە پەیوەندی كرد، 
پۆلیس گەیشــتنە ئەو جێگەیە كە پێی دەڵێن 
ئاوی خاســە، لەوێ مۆبایلێكیان دۆزییەوە كە 
لێیان كەوتبوو، مۆبایلی كوژراوەكە بوو، دوای 
ئــەوەی زانیاریمان لەســەر خاوەنی مۆبایلەكە 
وەرگرت، دەستبەجێ دوو كوڕەكەی كە لەگەڵیدا 
بوون لەلایەن پۆلیســەوە دەستگیركران، دوای 
لێكۆڵینەوەی سەرەتایی لەگەڵیان، ئیعترافیان 

لەسەر كوشتنی باوكیان كرد".

گەنجێك دایكی خۆی لەسەر گومانێك دەكوژێ

باوكی )ئە( تۆمەتبارە بەوەی هانی كوڕەكەی داوە بۆ ئەو تاوانە

باوكی خۆیان دەكوژن و 
تەرمەكەی دەشارنەوە

)ئە.م(

برا گەورەی )م( و )ع( دەڵێت براكانی لەپێناوی پارە باوكیان كوشتووە

جەمال ئەحمەد جەمیل
رووداو - پێنجوێن

لە گوندی ئارووزەری سەر بە قەزای پێنجوێن، 
خەڵكی ئاواییەكە بە تــەواوی حەواونەتەوە. ژیان 
لەو گونــدە جیاوازیی زۆری هەیــە لە گوندەكانی 
دەوروبەری، بەبێ ئەوەی هیچ بەرپرسێكی حیزبی 

و حكومی خەڵكی ئەوێ بێت. 
تیمەكانی وەزارەتی ئاوەدانكردنەوەی حكومەتی 
هەرێمی كوردستان سەرقاڵی راكێشانی رێگایەكی 
قیرتــاون لە ناحیــەی ناڵپارێزەوە بــۆ گوندەكە. 
خزمەتگوزارییەكانــی گوندەكە هەمــووی بەهۆی 
پیاوێكەوەیــە كە ناتوانــێ بەرپێی خۆی ببینێ و 

كەسانی دیكە بۆ رۆیشتن دەستی دەگرن.
مەلا عومەر ئارووزەری، پیاوێكی قسەخۆش و 
باڵا مامناوەندی لەســەرخۆیە. ماڵەكەی بەردەوام 
شوێنی كۆبوونەوەی میوان و باسوخواسی لایەنە 
باش و خراپەكانی ئاواییەكەیە. لەكاتی كێشــە و 
گرفت لەگەڵ گوندەكانی دراوسێشیان، ئەو دەبێتە 
دەمڕاستی خەڵكەكە و كێشەكانیان بۆ چارەسەر 

دەكات.
بەهۆی ئەوەی ساڵانێك لەنێو رێكخراوی یەكێتیی 
نابینایانــی كوردســتان چالاك و هەڵســوڕێنەری 
كاروبارەكانــی ئــەو رێكخراوە بــووە، بووەتە ئەو 
مەلا عومــەرە پڕكار و جموجوڵەی ئێســتا. مەلا 
عومەر دەڵێ: "لە یەكێتیی نابینایان ئەزموونێكی 
زۆرم وەرگرت لە دروســتكردنی پەیوەندی لەگەڵ 
چیــن و توێژە جیاوازەكان و بەرپرســە ئیداری و 
حیزبییەكان، دەزانم چۆن داوای شــتێك دەكەیت 

كە خزمەت بە خاك و خەڵك بكەی".
گوندی ئارووزەر ســەر بە ناحیــەی ناڵپارێزی 
قــەزای پێنجوێنــە، زیاتــر لــە 30 ماڵــی تێــدا 
نیشــتەجێن. ســاڵی 1992 مەلا عومــەر یەكێك 
بــوو لەوانــەی گەڕایەوە بــۆ ئاواییەكــەی تاوەكو 
ئاوەدانــی بكەنەوە، بــەڵام مین پێیدا تەقییەوە و 
چاوەكانی لەدەســتدان. لەوكاتــەوە ژیان لای ئەو 
پیــاوە بەتەواوی تاریك بــووە، بەڵام ئەوە رێگای 
لێناگرێت و دوای ئەوەی نەخۆشخانە جێدەهێڵێت، 
روودەكاتــەوە ئاواییــە وێرانكراوەكــەی "كاتێــك 
دەســتمان كرد بــە ئاوەدانكردنەوەی ئــارووزەر، 
چوومــە لای مام جەلال و زۆر باســی گوندەكەی 
خۆمانــم بۆ كرد، مام جەلالیش 10 هەزار دیناری 
سویســری داینــێ بــۆ دروســتكردنی مزگەوتــی 

گوندەكە".
ئەوكاتەی )رووداو( لە ماڵی مەلا عومەر سەرقاڵی 
ئامادەكردنــی فیچەرێك بــوو، ئەو ماوەیەكی كەم 
بوو لە ئەنجوومەنی وەزیران گەڕابووەوە. بێگومان 
بەدەستی خاڵی نەگەڕابووەوە، چونكە تیمەكانی 
وەزارەتــی ئاوەدانكردنــەوە ســەرقاڵبوون رێگای 
ئاواییەكــەی ئەو بكەنە قیر و ئــەوەش بەرهەمی 
دواهەوڵی ئەو بوو بۆ ئارووزەر "دەمەوێت ئارووزەر 
بكەمــە گوندێكی نموونەیی". هەر بەڕاســتی ئەو 
دەیەوێ وا بكات. خەڵكی گوندەكەش دەڵێن ئەوان 
ئێستا بوونەتە خاوەنی زۆر پڕۆژەی خزمەتگوزاری 

كە ئاواییەكانی دیكە نیانە.
ئەو پیــاوە دەڵێــی كارمەندی هێڵــی گەرمی 
تەلەفۆنی فریاكەوتن و بەدەمەوەچوونە. بەردەوام 
مۆبایلەكــەی یــان زەنگ لێدەدات یــان زەنگی بۆ 

دێــت. زۆربەی ئــەو تەلەفۆنانەشــی لای ئەوەوە 
دەچن، داواكارین. ئێستا لە ئارووزەر، قوتابخانە و 
مزگەوت و بنكەی تەندروستی و رێگاوبان بەهەوڵی 
ئەو دروستكراون، تەنانەت كارەبای 24 كاژێریشی 

دابین كردووە كە لە پێنجوێنەوە رایكێشاوە.
گوندەكــەی مــەلا عومــەر، ئەنجوومەنێكــی 
15 كەســی هەیــە، بــۆ ئــەوەی كاروبارەكانــی 
رۆژانــەی ئاواییەكــە بەڕێوە ببــەن و مەلا عومەر 
ســەرۆكایەتییان دەكات. رەعنــا محەممــەد كــە 
دانیشتووی گوندەكەیە، دەڵێ: "ئێمە بۆیە ئەومان 
خۆشدەوێ، چونكە ئەوەی دەیكات بۆ خۆی و یەك 
كەس و یەك ماڵ نییە، بۆ سەرجەم ئاواییەكەیە و 

بەردەوام خەم دەخوات".
مەلا عومــەر پێیوایە دروســتكردنی گوندێكی 
نموونەیــی تەنیــا بە قوتابخانە و نەخۆشــخانە و 
رێگاوبــان و كارەبا كۆتایی نایــەت "دەبێ خەڵك 
فێربن پاك و خاوێنی رابگرن و پێویســتییەكانی 
شار لە گوندیشدا هەبن و گەنجەكانیش یاریگایان 
هەبێــت یــاری تێــدا بكــەن"، رســتەیەكیش بە 
بەردەوامــی دەڵێتــەوە: "مــن حكومەتــی خۆمم 

خۆشدەوێ".
ئەحمەد، یەكێكە لە دانیشــتووانی ئەو گوندە 
و ئاوا باســی ئەو پیاوە نابینایــە دەكات: "ئەگەر 
پیاڵــە چایەك لە بەردەمــی دابنێی چایەكە تەواو 
نــاكات و جێی دەهێڵێ، چونكــە زۆربەی كات بە 
تەلەفۆنەكەیەوە سەرقاڵە، بابەتەكە هەر كاروباری 
ئاواییەكــە نییە، بەڵكو زۆر خەمی كەمئەندامان و 
نابینایانیش دەخوات و بەردەوام لە تەندروستی و 

ژیانی خەڵكیش دەپرسێ".

كارەبای بەردەوامی دابین كردووە 

نابینایەك گوندەكەی 
دەكاتە نموونەیی 

مەلا عومەر بەهۆی تەقینەوەی مینێك كوێر بووە

كەنەدا هەوڵی نزیككردنەوەی كۆچبەران و كەنەدییەكان دەداتتاراوگە
رووداوـ هەولێر

گروپی دەستپێشخەری بۆ كوردان لە كەنەدا كەمپێكی هاوینە دەكاتەوە بۆ ئەوەی منداڵ و گەنجە پەنابەرەكان لەگەڵ هاوتەمەنە كەنەدییەكانی دیكەی 
خۆیاندا ئاشنا بن. بە گوێرەی راپۆرتێكی تەلەفزیۆنی )CBC( ئەوە سێیەم ساڵە ئەو كەمپە هاوینەیە رێكدەخرێ. لەو كەمپەدا پیشانگای نیگار و كاری 

دەستی بۆ منداڵان و لاوان دەكرێتەوە، ئەمەش وەكو رێگەیەك بۆ ئەوەی ئەو پەنابەرە نوێیانە پەیوەندی لەگەڵ خەڵكی كۆمەڵگای كەنەدیدا دروست بكەن. 
كەمپەكە لە كەنیسەیەكی شاری وینیپێگ لە باشووری كەنەدا سازكراوە و ئەمساڵ 350 منداڵ و گەنج تێیدا بەشدارن. 

 )فۆتۆ: رووداو(

 )فۆتۆ: رووداو(

رووداو - هەولێر

دوزیــن تەكاڵ و خێزانە ئێزدییەكەی جوانترین 
جلەكانــی خۆیــان بــۆ مەراســیمی وەرگرتنــی 
باوكــی  لەبەركردبــوو.  ئەڵمانــی  رەگەزنامــەی 
دڵخــۆش بوو بەوەی دواجــار خۆی و خێزانەكەی 
دەبــن بە "ئەڵمانی"، بــەڵام وەك رۆژنامەی )وۆڵ 
ســتریت جورناڵ(ی ئەمریكی بڵاوی كردووەتەوە، 
بەڕێوەبــەری فەرمانگەكــە ئاوێكــی ســاردی بە 
گوڕوتینــی باوكی دوزیندا كرد، كاتێك گوتی "تۆ 
نەبووی بە ئەڵمانی، تەنیا رەگەزنامەی ئەڵمانیت 

وەرگرتووە".
ئێســتا زیاتر لە 30 ســاڵ بەســەر ئەو رۆژەدا 
تێدەپەڕێ، بەڵام پرسی ناسنامەی نەتەوەیی چەند 
ملیۆن خێزانی كۆچبەر هــەر بەو گەرموگوڕییەی 
جــاران مــاوە. دوزین ئافرەتێكی كــوردی ئێزدیی 
خەڵكی باكووری كوردســتانە، لە كاتی وەرگرتنی 
رەگەزنامەدا تەمەنی تەنیا هەشت ساڵ بوو. بەڵام 
ئێســتا كە گــەورە بووە، نووســەرە و ســەرۆكی 
گروپێكی خێرخــوازی و ئەندامی بزووتنەوەیەكی 
بــۆ  كار  كــە   )Metwo#( بەنــاوی میدیاییــە 
هۆشیاركردنەوەی رای گشتی لەبارەی هەڵاواردنی 

ئەتنیكی دەكات.
هەوڵەكانــی ئافرەتە كوردەكــە و بزووتنەوەی 
)#Metwo( لــە كاتێكدایە كە دیبەیتێكی گەورە 
لەبارەی یاســای نوێی كۆچبــەری لە ئەڵمانیا لە 
نێوان لایەنە سیاسییەكاندا سەریهەڵداوە. یاسای 
نوێــی كۆچبــەری كــە دەبێ ئەمســاڵ پەســەند 
بكرێ، لەژێر گوشــاری پارتی سۆسیالدیموكراتی 
ئەڵمانیــادا خرایــە بەرنامــەی كاری حكومەت و 
پەرلەمانی ئەڵمانیا. ئەو پاكێجە یاســاییە یەكێك 
لە مەرجە ســەرەكییەكانی پارتە چەپەكە بوو بۆ 
ئــەوەی لەگەڵ پارتەكەی ئانگێلا مێركڵ بێنە ناو 

هاوپەیمانییەوە. 
سێباســتیەن هارتمــەن، ئەنــدام پەرلەمانــی 
سۆسیالدیموكرات و نووسەری رەشنووسی یاساكە، 
بە رۆژنامە ئەمریكییەكەی گوت كە كاتێكی زۆری 
ویســت هەتا كۆنزەرڤاتیڤــەكان )واتە پارتەكەی 

مێركڵ( قەبووڵی بكەن.

 ئەڵمانیــا وڵاتــی كۆچبەرانــە. بــە گوێــرەی 
داتاكانی 2017، چارەكێكی دانیشتووانی ئەڵمانیا 
لــەو خەڵكانــە پێكدێن كە بە لانیكــەم دایك یان 
باوكی خێزانەكــە لەدایكبووی ئەڵمانیا نییە، بەو 

پێیە 20 ملیۆن كەس لە ئەڵمانیا لەو جۆرەن.
ئابووریــی ئەڵمانیــا لەســەر بەرهەمهێنانــە، 

ئەمەش پێویســتی بــە دانیشــتوو و هێزی كاری 
گەنج و میانســاڵە. شارەزایانی ئابووری پێیانوایە 
ئەگەر كەرتی بەرهەمهێنانی ئەڵمانیا بەو خێراییەی 
ئێستای گەشە بكات و تێكڕای تەمەنی دانیشتووانی 
ئــەو وڵاتەش بەو خێراییەی ئێســتا بەرز بێتەوە، 
ئەوە ئەڵمانیا پێویســتی بەوە دەبێ ساڵانە 400 

هەزار كەسی بیانی لە وڵاتەكەیدا وەربگرێ.
یەكێك لەو پاڵنەرە سەرەكییانەی وای كردووە 
داوای یاســایەكی نوێی كۆچبــەری بكرێ، ئەوەیە 
كە یاســاكەی ئێســتا زۆر لەوە ئاڵۆزترە خەڵكی 
ئاســایی یان خــاوەن كۆمپانیا بچووكــەكان لێی 
تێبگــەن. بورخــارد لیشــاكا، گوتەبێــژی پارتی 
ئاژانســی  بــە  لەمبارەیــەوە  سۆســیالدیموكرات 
)دویچەڤێللــە(ی راگەیاند: "ئامانجی ئێمە ئەوەیە 
یاسایەكی ئاسان و روون دەربكەین كە بزنسكارە 
بچووك و مامناوەندەكانی ئەڵمانیاش لێی تێبگەن".
بــەڵام عەلی جان، هاووڵاتیی كورد لە ئەڵمانیا 
و یەكێك لە دامەزرێنەرانی بزووتنەوەكە، پێیوایە 
كێشــەی ئەڵمانیــا و كۆچبەران قووڵتــرە لەوەی 
بە كۆمەڵێك گۆڕانكاری لە داڕشــتنەوەی یاســای 
كۆچبەران چارەســەر بكــرێ. جــان لەوبارەیەوە 
دەڵێ: "ناســنامەی ئەڵمانیبوون بەســتراوەتەوە 
بــە قەومییەتی كەســەكانەوە، ئەمە ئەو شــتەیە 
كــە دەبــێ دەمودەســت گۆڕانكاری تێــدا بكرێ، 
چونكە هــەر ئەمەیە رێگە نادات خەڵكانی ســەر 
بــە قەومییەتەكانــی دیكە لە ئەڵمانیا شــوێنیان 

ببێتەوە".
راپۆرتــی  لــە  ئەڵمانیــا  كۆنزەرڤاتیڤەكانــی 
سیاســەتی خۆیــان بۆ ســاڵی 2001 ئامــاژە بۆ 
ئــەوە دەكەن كە "بەمانا باوەكەی، ئەڵمانیا وڵاتی 
كۆچبــەران نییە و بەهــۆی هەلومەرجە مێژوویی، 
كۆمەڵایەتــی و جوگرافییەكانــی ناتوانــێ ببێ بە 
وڵاتێكی لەو جۆرە". ئەڵمانیا یەكێكە لەو وڵاتانەی 
بــە پێچەوانــەی فەرەنســا و ئەمریكا، ناســنامە 
نەتەوەیی و نیشتمانییەكەی لەسەر بنەمای زمان 
و قەومیەتی رەسەنی ئەڵمانی پێناسەكراوە، نەك 

ئامانج و روئیایەكی سیاسی و ئایدیۆلۆژی. 
رەخنەگرانی ئەم سیاسەتەی پارتەكەی مێركڵ 
پێیانوایە لــەو گوتارە سیاســییەدا واقیعی نوێی 

كۆمەڵگای ئەڵمانی لەبەرچاو نەگیراوە كە بەهۆی 
بەرزبوونــەوەی تەمەنی دانیشــتووانی پێویســتی 

بەهێزی كاری بیانی هەیە.
لە پاكێجەكەی پارتی سۆســیالدیموكراتدا داوا 
دەكــرێ مۆڵەتی كاركردن بــەو كۆچبەرانە بدرێ 
كــە ئەڵمانــی دەزانن و دەســتی كاریــان هەیە، 
بەڵام كەیســی پەنابەرێتییەكەیان رەتكراوەتەوە. 
هــەزار  فەرمییــەكان 200  ئامــارە  بەگوێــرەی 

كۆچبەری لەو جۆرە لە ئەڵمانیا هەن.
حكومەتی ئەڵمانیا لە بەرنامەیدابوو لە مانگی 
ئابــدا تاوتوێی ئەو پاكێجە بكات و لە مانگەكانی 
پاییــزی ئەمســاڵدا رەوانــەی پەرلەمانــی بكات. 
ئانگێلا مێركڵ، راوێژكاری ئەڵمانیا، جەختی لەوە 
كردووەتەوە كە دەیەوێ یاســا نوێیەكە لە ماوەی 
دوو ساڵی داهاتوودا بە تەواوەتی جێبەجێ بكرێ.
پڕۆژە یاســای نوێــی كۆچبەران لــە ئەڵمانیا 
مەترســی گەورەشــی بۆ ســەر باڵانسی سیاسی 
نێــوان لایەنــە چــەپ و راســت و میانــڕەوەكان 
دروســتكردووە. پارتی ئەڵتەرناتیڤی ئەڵمانیا ) 
AFD( كە پارتێكی راســتڕەوی دژی كۆچبەرانە، 
قەیرانــی كۆچبــەر و پەنابەرانی لە ســێ ســاڵی 
رابردوودا قۆســتەوە و لە هەڵبژاردنی پەرلەمانیی 
ئەڵمانیا لە 2017 زیاتر لە %12.5ی دەنگەكانی 

برد.
تــەكاڵ، كە خۆی ئەندامی پارتەكەی مێركڵە، 
پێیوایە بەشــێك لە بەرپرسیارێتییەكە دەكەوێتە 
ئەســتۆی كۆچبــەران خۆیــان، بــۆ ئــەوەی لە 
كۆمەڵگای ئەڵمانیدا شوێنیان ببێتەوە. چالاكڤانە 
"نیشــتمانپەروەرییەكی  بــە  ئەمــە  كوردەكــە 
دەســتووریی تەندروســت" ناودەبات كە لەســەر 
بنەمای ناسیۆنالیستی دانەمەزراوە، بەڵكو پشت 
بــە كۆمەڵێك بەهــای وەكو ئازادیــی رادەربڕین، 

دیموكراسی و سێكولاریزم دەبەستێ.

دوو كورد لە ئەڵمانیا هەوڵی گۆڕینی 
یاسای كۆچبەری دەدەن

بزووتنەوەی میدیایی )#Metwo( كار بۆ هۆشیاركردنەوەی رای گشتیی ئەڵمانیا لەبارەی هەڵاواردنی ئەتنیكی دەكات

رووداو - ستۆكهۆڵم

رۆژی یەكشەممەی داهاتوو 2018/9/9 لە سوێد، 
لە یەك كاتدا سێ هەڵبژاردن بەڕێوەدەچن، پەرلەمان، 
كۆمۆنەكان و ئەنجوومەنی هەرێم )پارێزگا(، لە نێو 
بەربژێرانی هەر سێ هەڵبژاردنەكەدا 28 كورد هەن كە 
چاویان لە 90 هەزار دەنگدەرە كوردەكەی ســوێدە، 
بەڵام سیاسەتڤانێكی كورد پێشبینی كەمبوونەوەی 

نوێنەرانی كورد دەكات بە تایبەتی لە پەرلەمان.
لەگەڵ زۆربوونی بەربژێرانی كورد بۆ ئەنجوومەنی 
كۆمــۆن و هەرێمەكان، بەڵام كەمبوونەوەی كورد لە 
پەرلەمان یەك لە پێشــبینییەكانە. كوردۆ باكســی 
نووسەر و سیاسەتڤانی ناسراو بە )رووداو(ی گوت: 
"پێشتر لە چوار پارتی جیاجیا چانس بۆ دەرچوونی 
كورد هەبوو، كە 6 كورد گەیشتنە پەرلەمان، بەڵام 
لــەم هەڵبژاردنــەدا كێبڕكێی كورد بۆ گەیشــتن بە 
پەرلەمان لە دوو پارت تێپەڕ ناكات و شانســەكەش 

زیاتر لای سۆسیالدیموكراتە".
ژمــارەی  كەمبوونــەوەی  هــۆكاری  باكســی 
پەرلەمانتارانــی كورد بــۆ ئــەوە دەگەڕێنێتەوە كە 
بەربژێرەكان پشــت بە دەنگدەری كورد دەبەســتن 
:"بەڵام ئەوان كارا نین و گوێ بە هەڵبژاردن نادەن".
سەركان كۆسە كە ئێستا پارلەمانتارە و دووبارە 
بەربژێــری سۆســیالدیموكراتە، دەڵێــت: "ژمــارەی 
ئــەو كوردانە زۆرە كــە دەنگ نــادەن، تێڕوانینیان 
بۆ سیاســەت لاوازە، ئەمە كاریگەری نەك لەســەر 
كەمبوونــەوەی ژمــارەی كورد لــە پەرلەمان هەیە، 
بەڵكــوو كاریگــەری لەســەر پرســی كوردیــش لە 

سیاسەتی سوێدیدا هەیە".
گوتەیەكــی باو هەیە، كوردی ســوێد یان ناچنە 
ســەر ســندووقەكانی دەنگدان، یان ئەگەر بشــچن 
تەنیــا دەنگ بــۆ پەرلەمان دەدەن، لــە كاتێكدا بە 
رای چالاكڤانانی سیاســی، كۆمۆن و هەرێمەكان لە 

پەرلەمان گرنگترن.
راژان ئیبراهیــم، تەمــەن 24 ســاڵ كــە لەگەڵ 
لیبراڵەكان كار دەكات، دەڵێت: "سیاســەتی ناوخۆ 
و سۆســیال و بودجــە و قوتابخانــەكان و دەیــان 
خزمەتگوزاریی دیكە، پەیوەندییان بە شــارەوانی و 
هەرێمەكانەوە هەیە، زۆر گرنگە كورد لەوێ هەبێت، 
كەچی بەداخەوە كورد هەیە هەر نازانێ هەڵبژاردنی 

وا هەیە و زۆر كەم بەشداری دەكەن".
 گوتیشی: "كارەساتە سەرۆكی لیستی گەورەترین 
پارت لە شارێكی وەك ستۆكهۆڵم كورد بێت، كەچی 

زۆرینەی كوردی ئەو شارە هەر ئاگایان لێی نییە".
بەپێــی زانیاریی راژان، نزیكەی 150 هەزار كورد 

لە ســوێد نیشــتەجێن، نزیكەی 90 هەزاریان مافی 
دەنگدانیان هەیە. 

ســەلام قــادرزادە، بەربژێــری كۆمۆنــی شــاری 
ئۆپسالا، لەسەر لیستی پارتی چەپ دەڵێت: "لەگەڵ 
ئــەوەی كورد لە زۆر نەتەوەی دیكە باشــترە، بەڵام 
بەداخــەوە هەیە 12 ســاڵە لەم وڵاتــە دەژی و دوو 
خولی هەڵبژاردنی بەڕێكردووە و هەر نەیزانیوە بۆی 

هەیە دەنگ بدات".
كوردی ئۆپسالا روو 
لە پارتە راستەكانن

ئۆپسالا شاری ئەكادیمیستان و شاری زانكۆكانە، 
ســێیەم گەورە شــاری ســوێدە. لەم چەند ساڵەی 
دواییدا ژمارەی كورد لەو شــارە زۆر زیادی كردووە. 
بەڵام زیاتر روویان لە پارتە راســتەكان كردووە. لە 
كاتێكدا كــورد و بیانییەكانی ئەو وڵاتە، هەمیشــە 
پارتە چەپ و سۆسیالیستەكانیان بە دۆستی خۆیان 

زانیوە.
ئیسماعیل كامیل، بەربژێری پارتی گەلی لیبراڵ 
بۆ پەرلەمان لە شــاری ئۆپســالا، دەڵێت: "ئەوەی 
پارتە راستەكان و بۆ نموونە پارتی گەلی لیبراڵ بۆ 
كوردیان كردووە، هیچ پارتێكی چەپ نەیكردووە". 

كامیــل پێشــتر پارلەمانتــار بوو، بــەڵام خولی 
رابــردوو نەیتوانــی دەنگی پێویســت بهێنێ و وەك 

یەدەگ مایەوە.
بەڵام ســەلام قــادرزادە بەربژێــری پارتی چەپ 
لەو شــارە، هەموو ئەمانە رەتدەكاتــەوە و دەڵێت: 
"پەیوەندییەكی مێژوویی ئایدیۆلۆژی لە نێوان كورد 
و پارتــە چەپەكان هەیە، هەر ئەوەشــە وایكردووە 
پارتەكانــی ئێمە و چەپەكان دۆســتی نزیكی كورد 

بن".
كێشەی دابەشــبوونی كورد بەسەر پارتە راست 
و چەپەكان و پەرتبوونی دەنگەكانیان بووەتە جێی 
مشــتومڕ. سیامەند كە كادری یەكێتی نیشتمانییە، 
دەڵێــت: "زۆر گرنگــە كوردی ئەم وڵاتە بەشــداری 
بكەیــن و دەنگ بــە پارتە چەپەكان بدەین، چونكە 
ئەوان دۆســتی راستەقینەی ئێمەن". بەڵام پرشنگ 
توانا كە كادری پارتییە، دەڵێت: "گرنگ بەشدارییە. 

كێشە نییە دەنگ بە كام پارت بدرێ".
بەڵام ســەلام كوردە كە دانیشــتوویەكی دێرینی 
ئەو وڵاتەیە، هاوســۆزیی كوردی سوێد لەگەڵ پارتە 

چەپەكان بە كارەسات و ماڵوێرانی ناودەبات.
ئــەو كە بــازرگان و سیاســەتڤانێكی كوردە لەو 
وڵاتە، دەڵێت: "پارتە چەپەكان خاوەن سیاسەتێكی 
شكســتخواردووی ئابوورین، هەمیشە خەڵك بەرەو 

تەمەڵی دەبەن. ماڵوێرانییە كورد دوایانبكەوێ".
ئەو كە پشــتگیری لە پارتی مۆدێــرات دەكات، 

گوتی: "داواكارم كوردی ئەم وڵاتە دەنگ بەو پارتانە 
بدەن كە هانیان دەدەن كار بكەن و زەمینەی ژیانێكی 
باشی ئابوورییان بۆ دەڕەخسێنن كە ئەوەش مۆدیرات 
و پارتەكانی راســتە، نەك سۆسیالدیموكراتەكان". 
لاوێن رێدار، كە ئەندامی پەرلەمانە و دووبارە لەسەر 
لیستی سۆسیالدیموكراتەكان خۆی كاندید كردووە، 
ئەم هەڵبژاردنە بە بەراورد بەوانەی پێشوو بە جیاواز 
دەبینێت و پێیوایە بلۆك و دەنگی جیاواز دروســت 
بووە. رێدار دەڵێت: "سیاسەتی سوێد لە دوو بلۆكی 
دەرچووە و ئێستا سێ بلۆكە و جگە لە بلۆكی راست 
و چەپ، سوێدیە دیموكراتەكان هەن كە دژ بە بیانی 

و پارتێكی نەژادپەرستن".
زۆربوونی دەنگی پارتی )سوێدیە دیموكراتەكان( 
كە پێشتر لە هەڵبژاردنی 2014 بوونە پارتی سێیەم، 
شــۆكی سیاســیی ســەدە بوو. ئەگەرچــی بەپێی 
راپرســییەكان هــەر بە پارتی ســێیەم دەمێنێتەوە 
كە لای خەڵكانی وەك لاوێن ئەمە كارەساتە، بەڵام 

بەشــێوەیەكی بەرچــاو دەنگیان زیادی كــردووە و 
سۆزی بەشێك لە تاراوگەنشینانی بۆ چووە.

ئەو پارتە دژە بیانییە، چاوی لە دەنگی بیانییەكانە 
و بەردەوام نامە دەنێرن دەنگیان پێبدەن، كوردێكی 
ئەو وڵاتە گوتی تا ئێستا هەشت نامەیان بۆ ناردووە، 
لە كاتێكدا پێشــتر تەنیا پۆستیان بۆ سوێدییەكان 
دەنارد و دەیانگوت ســوێد تەنیا هی سوێدییەكانە، 

بیانییەكان میوانن.
ســەرۆكی پارتــی ســوێدییە دیموكراتــەكان لە 
چاوپێكەوتنێكدا لەگەڵ رادیۆی ســوێد گوتی :"ئەو 
بیانیانەی دەبنە سوێدی، دەبێت بە تەواوی مانا ببنە 
ســوێدی و هەڵگری كولتووری سوێدیی راستەقینە 
بن". واتە نەرمییەكی بەرامبەر بیانییەكان نیشان دا، 
بەڵام نازانرێت ئەم گۆڕانكارییە لە سیاسەتی ئەواندا، 
تاكتیكە بۆ زیادبوونی دەنگ، یان تەســلیمبوونە بە 
واقیعــی نوێی وڵاتەكە كە بیانییەكان بەشــێكن لەو 

واقیعە. 

ئانا ســۆفیا لــە كەمپەینی هەڵبژاردنــی پارتی 
ســوێدییە دیموكراتییەكاندایە دەڵێــت: "پارتەكەی 
ئێمــە دژایەتــی بیانــی نەكــردووە، دژایەتــی ئــەو 
كولتوورەی كــردووە كە نەخــوازراوە و دژە مرۆییە 
و خەڵكانێك هێناویانەتە سوێد و دەیانەوێت برەوی 

پێبدەن".
ماوەیەكــە لــە نێــو تــۆڕە كۆمەڵایەتییــەكان، 
بانگەشــەی كوردی ســوێد بــۆ ئەو پارتــە بووەتە 
مۆدیــل. ســالار ئالانی بە ئاشــكرا لە فەیســبووك 
بانگەشــە بــۆ ئــەو پارتــە دەكات. لە پۆســتێكدا 
نووســیویەتی: "ئەگەر دەتەوێ هەموو سوێد نەبێتە 
تێنستا و رێنكەبی، ستۆكهۆڵم نەبێتە كابول، ئەوە 

دەنگ بە سوێدیە دیموكراتەكان بدە".
تێنســتا و رێنكەبــی دوو گەڕەكــی باكــووری 
ســتۆكهۆڵمن كــە بوونەتــە شــوێنی گردبوونەوەی 
بیانییەكانی نیشتەجێی سوید و هەمیشە سەرچاوەی 

كێشە و نائارامین.

كورد لە سوێد بەسەر پارتە راست و 
چەپەكاندا دابەش دەبن

سیاسەتڤانێكی كورد

هاوسۆزیی كورد بۆ 
سۆشیالدیموكرات 
ماڵوێرانییە 

کاندیدێکی کورد لە سوێد بەرنامەی هەڵبژاردنی بۆ هاووڵاتیان رووندەکاتەوە

هەفتەی داهاتوو هەڵبژاردنە 

شكار ئەحمەد
رووداو – هەولێر

تووشــبووانی تالاسیمیا لە هەرێمی كوردستان 
بە دەســت كەمیی دەرمان و خراپیی كواڵیتی ئەو 
كەمە دەرمانەوە دەناڵێنن كە وەریدەگرن، ئەمەش 
بووەتــە هــۆی بەرزبوونەوەی رێــژەی مردن لەنێو 

تووشبوواندا. 
ســروە عەلی، بەرپرســی راگەیاندنی كۆمەڵەی 
تالاسیمیای هەولێر بە )رووداو(ی گوت: "بارودۆخی 
خراپیدایــە،  لەوپــەڕی  تالاســیمیا  نەخۆشــانی 
ئێســتا حەبی EXJ و دەرزیــی Desferal كە بۆ 
كەمكردنەوەی رێژەی ئاســن لە خوێندا بەكاردێت 
نییە، لەكاتێكدا پێویستە نەخۆشانی تالاسیمیا بە 

بەردەوامی وەریبگرن".
بە گوتەی ئەو، ئەو كەمە دەرمانەشــی ئێســتا 
دەدرێتــە تووشــبووانی تالاســیمیا، كواڵیتی زۆر 
نزمە و لەبری چارەســەر كێشــەی تەندروســتیی 
دیكەیان بۆ دروســتدەكات، ســروە عەلی دەڵێت: 
"پێشتر حكومەتی عێراق دەرمانە سویسرییەكەی 
دەنارد زۆر باش بوو، بەڵام ئێســتا بە بڕێكی زۆر 
كەم دەرمان دێت، حكومەتی خۆشــمان، هەندێك 
دەرمانــی هینــدی و ئێرانــی بە نرخێكــی هەرزان 
كڕیوە كە كواڵیتییان زۆر خراپە، لەبری چاكبوون، 

كێشەی تەندروستیی دیكە دروست دەكەن".
ســاڵ،   24 تەمــەن  باجــەلان،  ســوڵتان 
تووشبوویەكی تالاســیمیایە، بەهۆی بەكارهێنانی 
دەرمانەكەوە شــەكرەی بەرز بووەتــەوە "نزیكەی 
ســاڵێكە حەبێكمان دەدەنێ كە كواڵیتی زۆر نزم 
و خراپە، من خواردم راســتەخۆ شەكرەم گەیشتە 
500، تەنانــەت ئامێرەكەش نەیدەخوێندەوە، هەر 
خوا نەیكوشتم، بۆیە چیتر متمانەمان بە دەرمانەكە 

نەماوە و بەكاریناهێنین".
تووشــبووانی تالاســیمیا دەبێت هەفتانە پێنج 
رۆژ و هــەر رۆژێكیــش پێنــج دەرزی دیســپراڵ 
بەكاربێنــن، بۆ ئەوەی رێژەی ئاســن لە خوێنیاندا 
زیاد نەكات، بەڵام هەندێك لە تووشــبووان دەڵێن 
دەرزییەكەیان دەست ناكەوێ، بەو هۆیەوە رێژەی 
ئاســان لە خوێنیاندا زیاد بــووە، ئەمەش بووەتە 

هۆی تووشبوونیان بە نەخۆشیی غودە.
بــارزان ئەحمــەد كە خێزاندارە و ســێ منداڵی 
هەیە، دەڵێت: "ئێمە لە نزیك كەڵەك نیشتەجێین، 

كــە دەرمان دێت ئاگادار ناكرێینەوە، بۆیە تاوەكو 
دەگەینە نەخۆشخانە دەرمانەكە نامێنێت، توانای 
كڕینیشــمان نییە، ئێمە ســێ براین تالاسیمیامان 
هەیە، زیاتر لە 7 مانگە دەرمانم وەرنەگرتوو، ئاسن 

لە جەستەماندا زۆر بووە".
كۆمەڵێــك مــەرج بــۆ پێدانــی دەرمــان بــە 
نەخۆشــانی تالاســیمیا دانــراون كــە بەگوتــەی 
ســروە عەلی ئامانج لە دانانــی مەرجەكان ئەوەیە 
دەرمانەكەیان نەدەنێ "ئەو مەرجانە زۆر قورســن، 
لەوانــە ئــەو كەســەی دەرزی وەردەگرێت دەبێت 
رێــژەی ئاســنی لەســەرووی 4000 بێــت و ئــەو 
ئامێرەی هەبێت كە دەرزی پێ لێدەدرێت. ئامێری 
زۆربــەی نەخۆشــەكانیش كارناكــەن و ئامێــری 
تازەشــمان نادەنــێ، ئەو مەرجانەش بــۆ ئەوەیە 

دەرمانمان نەدەنێ". 
دەشڵێت: "90%ـی نەخۆشەكانمان پێویستیان 
بە دەرمان هەیە، بۆیە دەبێت ئەنجومەنی وەزیران 
و وەزارەتی تەندروستی زۆر بەجدی بێنە سەرخەت 

تاوەكو كارەساتەكە لەوە گەورەتر نەبێت".
خوێنی بێ فلتەریان دەدرێتێ

زیاتــر لــە دوو مانگە نەخۆشــانی تالاســیمیا 
رووبەڕووی كێشــەیەكی دیكە بوونەتەوە، ئەویش 
مەیینی ئەو خوێنەیە كە وەریدەگرن، سروە عەلی 
دەڵێــت: "لــە دوو رۆژ پێش جەژنــی رەمەزانەوە 
ئەو كێشەیەشمان تووشبووە، خوێنەكە لە بانكی 

خوێنەوە دێت، كیســەكان زۆربەیــان بێ فلتەرن 
و لەكاتــی وەرگرتنــی خوێنەكە كڵــۆت دەبێت و 

دەمەیێ".
 گوتیشــی: "نەخۆشــانی تالاســیمیا خۆیــان 
بەرگرییــان كەمــە، لەكاتی وەرگرتنــی خوێنەكە 
تووشــی لەرزوتا، حەساسیەت و پشتئێشە دەبن، 
پزیشــكەكانیش ئــەوە دەزانــن و دەڵێــن ئەگەر 
حاڵەتێكــی وا دروســتبوو، پێویســتە خوێنەكــە 
رابگیرێــت و وەرینەگرێــت، ئێســتا وای لێهاتووە 
ئەگەر نەخۆشێك خوێنەكەی بەتەواوی وەربگرێت 

و نەمەیێ پیرۆزبایی لێدەكەین!".
سوڵتان باجەلان كە تووشبوویەكی تالاسیمیایە، 
دەڵێت: "سادەترین شت فلتەر و ئامێری وەرگرتنە 
ئەویــش نەماوە. خــۆم ئامێرەكەم بــە 75 هەزار 
دینار كڕی، بەشــی 3 جار خوێن وەرگرتنی كرد، 

ئامێرەكە لە نەخۆشخانە هەیە، بەڵام كواڵیتییەكەی 
خراپە و بەسەرچووە، هەندێك نەخۆش بەناچاری 

بەكاریدێنن". 
غاندی سابیریش كێشەی لەگەڵ خوێنەكە هەیە 
و دەڵێــت: "لە ماوەی دوو مانگدا 8 جار چووم بۆ 
وەرگرتنی خوێن، تەنیا دوو جار خوێنم وەرگرتووە 
و شەش جارەكەی دیكە خوێنەكە مەیی و فڕێمدا، 
لە كاتــی مەیینەكەش قاچێكم ئەســتوور دەبوو، 

نەمدەتوانی بڕۆم".
تووشی لەرز و ئازاری پشت دەبن
دكتــۆر حەمیــد عەبدولغەفــوور، بەڕێوەبەری 
سەنتەری تالاسیمیای هەولێر بە )رووداو(ی گوت: 
"دەرمانەكانــی EXJ و Desferal نرخیــان زۆرە، 
حكومــەت و خێرخوازانیش توانای كڕینیان نییە، 

كارتۆنێــك حەبــی EXJ كــە 100 پارچە حەبی 
تێدایــە بە نزیكەی 20 هەزار دۆلارە. كە دابەشــی 
دەكەین بە ســەعاتێك تەواو دەبێت و تەنیا چەند 

نەخۆشێك وەریدەگرن". 

گوتیشــی: "بڕیــارە دوای جەژن بەغــدا بڕێك 
دەرمانمان بۆ بنێرێت".

لەبارەی ئەو دەرمانەی ئێســتا بە نەخۆشــانی 
تالاســیمیا دەدرێــت، دكتــۆر حەمیــد گوتــی: 
"حكومەتــی هەرێــم لەتوانایــدا نییــە دەرمانــە 
سویســرییەكە بكڕێت، بۆیــە دەرمانــی ئێرانی و 
هینــدی دەكڕێت كە كواڵیتییەكــەی نزمە و باش 
نییە، پێشــنیاز دەكەم ئەگــەر حكومەت دەرمانە 
سویسریەكەشــی پێ ناكڕدرێت، باشترە دەرمانی 

توركی یان رۆمانی بكڕێت".

كێشەی نەبوونی فلتەر
ســەبارەت بــە كێشــەی فلتــەری خوێنیــش، 
بەڕێوەبەری سەنتەری تالاسیمیا دەڵێت: "وەزارەتی 
تەندروستی 500 فلتەری كڕیوە كە بایی 10 ملیۆن 
دینارە، بەڵام ئەو كەســەی فلتەرەكەی لێكڕدراوە 
هەمــوو رۆژێــك دێــت و داوای پارەكــە دەكات و 
وەزارەت پــارەی نییــە بیداتــەوە، بۆیــە ئەویش 
متمانەی نەماوە و رەنگە جارێكی دیكە نەمانداتێ".
سەبارەت بەو مەرجانەش كە دانراون بۆ پێدانی 
دەرمــان، دكتــۆر حەمیــد دەڵێــت: "بڕێكی كەم 
دەرمانمــان بۆ دێت، نەخۆشــەكان مافی یەكتری 
دەخــۆن، نەخۆش هەیە حــەب وەردەگرێت، بەڵام 
كــە دەرزی دێــت، دەڵێت حەبەكــەم پێناكەوێت 
و دەرزیــم بدەنــێ، نرخی دەرزییــەك 80 دۆلارە، 
نەخۆشەكە رۆژانە پێنج دەرزی لێدەدرێت و بەشی 
مانگێكی پێدەدەین، ئەگەر نەخۆشەكە 100 دەرزی 
وەربگرێت دەكاتە 8 بۆ 10 هەزار دۆلار و رەنگە لە 

بازاڕ بیفرۆشێتەوە".
كێشەكە چارەسەر دەكەین

د.خاڵــس قــادر، بەڕێوەبەری گشــتیی دیوانی 
وەزارەتی تەندروســتی ئامــاژە بە گرفتی دەرمانی 
دەڵێــت:  و  دەدات  تالاســیمیا  تووشــبووانی 
"ئــەو دەرمانانــە لــە بەغــداوە بە گرێبەســت بۆ 
هەمــوو پارێزگاكانی عێــراق دەكڕدرێت، كواڵیتی 
دەرمانەكەش باشــە و كێشەی نییە، بەڵام ماوەی 
دوو ســاڵە جارجار كێشەی درەنگ ناردنی دەرمان 
روودەدات و تووشی گرفت بووین، بەڵام بۆ ئێستا 
ئاگاداریــن بەغــدا گرێبەســتەكەی تــەواو كردووە 
و لەچاوەڕوانــی دابەشــكردنیدان، نەمانهێشــتووە 
كەمیــی دەرمان ببێتە مەترســی بۆ ســەر ژیانی 

نەخۆشەكان".
سەبارەت بە نەبوونی فلتەری كیسی خوێنیش، 
د. خاڵــس گوتی: "ئەویشــمان كڕیــوە، دڵنیایی 
دەدەینە نەخۆشــانی تالاســیمیا كــە لەماوەیەكی 

نزیكدا كێشەكانیان چارەسەر دەكرێن".
بەپێی ئاماری ســەنتەری تالاسیمیای هەولێر، 
لە ســاڵی 2017 دا تەنیا لە هەولێر و دەوروبەری 
827 نەخۆشی تالاسیمیا تۆماركراون، هەروەها لە 
سلێمانی 1200 تووشبوو هەن و لە دهۆكیش 975 
كەســن. هەر بەپێی ئاماری ســەنتەرەكە، لە دوو 
ساڵی رابردوودا 15 كەس لە تووشبووانی تالاسیمیا 

مردوون.

تووشبووانی تالاسیمیا خوێنی 
فلتەركراویان دەستناكەوێ

دەرمانەكەی حكومەت 

گرفتی تەندروستیمان 

بۆ دروست دەكات

لە دوو ساڵی رابردوودا 15 تووشبوو لە هەولێر مردوون

DPA - رووداو

سوودی بیبەری رەش تەنیا تام و بۆنە تایبەتەكەی 
نییە كە دەیداتە خۆراك، بەڵكو لیستێكی درێژ سوودی 
تەندروستیشــی هەیــە هەر لە باشــكردنی هەرســەوە 

تاوەكوو رێكخستنی كێش و باشكردنی میزاج.
مارگرێت مۆرلۆ، پســپۆڕ لە زانســتی خۆراكناســی 
لــە ئەڵمانیا، دەڵێ لە بیبەری رەشــدا ماددەیەك هەیە 
بەنــاوی )پیپەریــن Piperine( كــە ســەرچاوەی تامە 
تایبەتەكەیەتــی. مــاددەی پیپەرین پرۆســەی هەرس 
رێكدەخات، هانــی دەردانی ئەنزیمەكانی هەرس دەدات 

و وا دەكات خۆراك ئاســانتر هەرس ببێ لە كۆئەندامی 
هەرسدا.

هەر ئەو ماددەیە پرۆســەی زیندەپاڵ لە جەســتەدا 
تــاودەدات، لەمپــەر دەخاتــە بــەردەم كۆبوونــەوەی 
چەورییــە خانەكان لە بەشــە جیاوازەكانی جەســتەدا، 
زیاتــر هانــی دەرپەڕاندنی گەرمۆكــە دەدات لە خۆراكە 
دەستكەوتووەكانەوە كە وادەكات چەورییەكان بگۆڕدرێن 

بۆ وزە.
مۆرلــۆ دەڵێ بیبەری راش هانــی دەردانی هۆرمۆنی 
)ئیندۆرفین( دەدات كە هەســتی خۆشــحاڵی دروست 

دەكات.

بیبەری رەش 
خۆشحاڵت دەكات

رووداو - مێدیكاڵ نیوز تودەی

شــیرهاتن لــە مەمــك بەشــێوەیەكی ئاســایی 
پــاش منداڵبــوون روودەدات، هەندێكجار لە ماوەی 
دووگیانیــش روودەدات. بــەڵام هەندێكجار نەك هەر 
خانمــان بــەدەر لــە دووگیانی و منداڵبــوون، بەڵكو 
پیاوانیش تێبینی دەكەن شــیر یان دەردراوی سپیی 

وەكوو شیر لە مەمكیان دێ.
هۆكارەكانی چین؟

دروســتبوونی شــیر لە مەمكــدا لەكاتــی دووگیانی 
و شــیردانی سروشــتی بەهۆی هۆرمۆنــی )پڕۆلاكتین( 
روودەدات، بۆیــە بەرزبوونــەوەی ئــەم هۆرمۆنــە بە هەر 
هۆیەك بێت دەبێتە هۆی دروســتبوونی دەردراوی سپیی 
هاوشــێوەی شیر لە هەر كەســێك و هەر رەگەزێكدا. ئەم 
هۆرمۆنــە و چەندینــی دیكــە لەلایەن )ژێرمێشــكەڕژێن( 

دەردەدرێن كە لە بنەوەی مێشكدا هەڵكەوتووە.
نەخۆشكەوتنی ئەم رژێنە، جا بە دروستبوونی گرێ یان 
نەخۆشــیی دیكە، دەبێتە هۆی زۆربوونی هۆرمۆنی هاندەری 

دروستبوونی شیر )پرۆلاكتین(.
بــەڵام بەدەر لەمە، هەندێــك هۆی دیكەش هەن كە هانی 
دەرچوونی شیر لە مەمكەوە دەدەن لەكاتی نائاساییدا، وەكوو:

     زۆر ورووژاندنی مەمك و گۆی مەمك.

        دەرمــان، وەكــوو دەرمانــی نەخۆشــییە دەروونییەكان و 
بەشێك لە دەرمانەكانی دابەزێنەری گوشاری خوێن.

       ناچالاكیی رژێنی دەرەقی.
       نەخۆشیی درێژخایەنی گورچیلە.

        هەندێك دەرمانی رێگری لە منداڵبوون.
        كەمیی هۆرمۆنی نێرینە لە پیاواندا.

هەندێك خانمیش هەن كە لە منداڵی شــیرەخۆرەی كەســانی 
دیكــەش نزیك بن، مەمكیان شــیر دروســت دەكات، بەڵام ئەمە 

حاڵەتێكی دەگمەنە.
لە هەندێك كەسی دیكەشدا كەسەكە هیچ نەخۆشییەكی نییە، 
تەنیا مەمكی زیاد لە پێویست هەستیارە بۆ هۆرمۆنی پرۆلاكتین و 

لە ئاستی ئاساییشدا ئەو هۆرمۆنە شیریان پێ دەردەدات.
نیشانەكان

نیشانەكان بەپێی حاڵەت و هۆكارەكان جیاوازن، وەكوو:

        شــیرهاتنی ناوبەنــاو یــان بەردەوام لە گــۆی یەكێك لە 
مەمكەكان یان هەردووكیان

        دەڵاندنی شیر لە مەمك، لەخۆوە یان بە وروژاندنی مەمك 
و گۆی مەمك.

بۆچی بێ ئەوەی دووگیان 
بیت شیر لە مەمكت دێت؟

      تێكچوونی سووڕی مانگانە.
      سەرئێشە و گرفتی بینایی

لە پیاواندا دەشــێ هاوكات لەگەڵ شــیرلێهاتنی 
مەمك، ئەم نیشانانە هەبن:

       گەورەبوونی مەمك یان گۆی مەمك
        هەستیاربوونی مەمك

        گرفت لە رەپبوونی چووك
        كەمبوونەوەی ئارەزووی سێكسكردن
دەستنیشانكردنی هۆكارەكان

ســەرەتا لە رێگەی پرســیاركردن و پشــكنینی 
جەســتە بە دەســت، پزیشك هەندێك ســەرەداوی 
دەستدەكەوێ، پاشــان بڕیاری پشكنینی تاقیگەیی 
و وێنەیــی دەدات كــە رەنگە یەك یــان زیاتر لەمانە 

بگرێتەوە.
         پشكنینی دووگیانی

        پشــكنینی خوێــن بــۆ زانینــی ئاســتی 
هۆرمۆنی شــیر )پڕۆلاكتین( یان رژێنی دەرەقی یان 

هەردووكیان.
        پشكنینی دەردراوی مەمك لە تاقیگەدا.

           سكانی موگناتیسی )ئێم ئاڕ ئای(ی مێشك، 
بۆ ئەوەی بزانرێ گۆڕانكاری هەیە لە ژێرمێشكەڕژێن

        سۆنار یان وێنەی تیشكیی مەمك.
چارەسەر

چارەسەرەكە بەپێی هۆكارەكە دەبێت، هەندێكیان 
هیچ چارەسەرێكی تایبەتیان ناوێت. هەندێكجار تەنیا 
پێویســت بە گۆڕینی شــێوازی ژیان دەكات، وەكوو 
كەمكردنــەوەی هۆكارەكانــی ورووژانــی مەمــك و 
نەپۆشــینی جلی تەســك و دانانی پادی تایبەت بە 

هەڵمژینی شیر لەنێو ستیان.
هەندێكجار بۆ لەبنهێنانی هۆكاری دروســتبوونی 
شــیرەكە، چارەسەری كەســەكە دەكرێ، لە رێگای 

یەكێك یان زیاتر لەمانە:
       گۆڕینی دەرمانێك كە هۆكاری دروستبوونی 

حاڵەتەكەیە.
        چارەســەركردنی گرفت لە غودەی دەرەقی، 

ئەگەر گرفتێك هەبوو.
        لابردنــی گــرێ لە ژێرمێشــكەڕژێن لەڕێگای 

نەشتەرگەری.
        پێدانی هۆرمۆنی نێرینە.

       دەرمانی وشككردنی شیر.

ژمارەی تووشبووانی تالاسیمیا لە کوردستان گەیشتووەتە 3002 تووشبوو

رووداو - هەولێر

حكومەتی ئەڵمانیا بیر لەوە دەكاتەوە 
هاریــكاری دارایی پێشــكەش بــە توركیا 
بــكات، لەكاتێكدا بەرلین نیگەرانە لەوەی 
داڕمانــی ئابووریی ئەنقــەرە زیانی گەورە 
بە ئابووریی یەكێتیــی ئەوروپا بگەیەنێ. 
ئەو هاوكارییــە دەتوانێ دەرگایەكی نوێ 
لــە پەیوەندییەكانی نێوان هــەردوو وڵات 
بكاتەوە كە لە دوو ساڵی رابردوودا گرژی 

و ئاڵۆزیی زۆری تێكەوتووە.

كاربەدەستانی  لێكدانەوەی  بەگوێرەی 
ئەڵمانــی و ئەوروپی بــۆ رۆژنامەی )وۆڵ 
ســتریت جورناڵ(ی ئەمریكی، حكومەتی 
قەیرانــە  لــەوەی  دەترســێ  بەرلیــن 
ئابوورییەكــەی توركیا تەنیــا لەو وڵاتەدا 
نەمێنێتەوە و ناسەقامگیرییەكی گەورە لە 
رۆژهەڵاتی نێوەڕاست و ئەوروپادا دروست 
بــكات، بــەو هۆیــەوە لێشــاوێكی نوێــی 
كۆچبــەران روو لە ســنوورەكانی یەكێتی 

ئەوروپا بكات.
گفتوگۆكان لە نێوان حكومەتی بەرلین 
و ئەنقــەرە لــە قۆناغــی ســەرەتادان كە 
تێیانــدا چەند رێگەیەك بۆ هاوكاریكردنی 
ئابووریی توركیــا خراونەتەڕوو، لەوانەش 
ناردنــی هاوكاریــی دارایــی بــەو جۆرەی 
پێشــكەش بــە یۆنــان و پورتــوگال كرا 
لەگــەڵ بەخشــینی كۆمەڵێك قــەرز بەو 
بانكــە حكومییانەی لەبــواری پەرەپێدان 
و بووژانەوەی ئابووریی وڵاتدا كاردەكەن.

بەرپرسێكی باڵای حكومەتی ئەڵمانیا 
لەم بارەیەوە بــە رۆژنامە ئەمریكییەكەی 

راگەیاند: "هەوڵێكی زۆر دەدەین بۆ ئەوەی 
سەقامگیری بۆ توركیا بگەڕێنینەوە، بەڵام 

بژارەكانی بەردەستمان زۆر نین".
نیگەرانییــەكان تەنیــا لــە ئەڵمانیــا 
دیكــەی  زلهێزەكانــی  و  نەماونەتــەوە 
نیگەرانــی  بەهەمانشــێوە  ئەوروپــاش 
لێكەوتەكانی قەیرانی ئابووریی توركیان. 
هەفتەی پێشــوو وەزیــری دارایی توركیا 
ســەردانی پاریســی كرد كە تێیــدا هاوتا 
فەرەنســییەكەی جەختــی لــەوە كردەوە 
ئابووریــی  چاككردنــی  و  هاوكاریكــردن 
توركیــا بۆ هەمــوو لایەك گرنگــە، بەڵام 
شارەزایانی ئابووری پێیانوایە جارێ زووە 
باسی ئەوە بكرێ ئەنقەرە پێویستی بە چ 
بڕە پارەیەكە، لەبەر ئەوەی بەشــی زۆری 
قەرزەكانــی ئەو وڵاتە لە دەســتی كەرتی 

تایبەتدان.
هێــزی  گەورەتریــن  دووەم  توركیــا 
سەربازیی ناتۆی لە دوای هەوڵی كودێتای 
2016 پەیوەندییەكانــی لەگــەڵ وڵاتانی 
رۆژئاوایــی رووبــەڕووی تەنگــژەی گەورە 
بووەتــەوە. بەڵام پێگــەی جیۆپۆلیتیكی 
توركیــا هۆكارێكی ســەرەكییە بۆ ئەوەی 
ئەوروپییەكان بە ئاسانی دەست لە توركیا 
هەڵنەگرن. دوو بەرپرسی باڵای حكومەتی 
ئــۆلاف  كــە  رایانگەیانــدووە  ئەڵمانیــا 
شــۆڵتس، وەزیــری دارایــی ئەڵمانیا، لە 
دوایین گفتوگۆی لەگەڵ بەرات ئاڵبایراك، 
وەزیری خەزێنەی توركیا، هەندێك بژارەی 
بۆ هاریكاریكردنی توركیا تاوتوێ كردووە. 
ئەردۆغــان،  تەیــب  رەجــەب 
28ی  رۆژی  توركیــا،  ســەرۆككۆماری 
دەكات،  ئەڵمانیــا  ســەردانی  ئەیلــول 

هەفتەیەك پێش ســەردانەكەی ســەرۆك 
كۆمــار، ئاڵبایراك لە بەرلین لەگەڵ هاوتا 
ئەڵمانییەكــەی كۆدەبنــەوە، بــۆ ئەوەی 
باس لــە ئامادەكارییەكانی گەشــتەكەی 
ئەردۆغــان بكــەن، بەو پێیــەش چاوەڕێ 
دەكرێ مەلەفی دارایی و ئابووری لەسەری 
سەرەوەی ئەجێندای گەشتەكەی سەرۆكی 

توركیا بۆ ئەڵمانیا بێ. 
هەڵوێســتەكەی حكومەتــی ئەڵمانیــا 
بەرامبــەر توركیا لەكاتێكدایــە، ئەمریكا 
توركیــای  ئابووریــی  مانگێكــە  مــاوەی 
كردووەتــە ئامانــج كــە ئەمەش شــكانی 
زیاتــری بەهــای لیرەی توركــی بەرامبەر 
دۆلاری لێكەوتووەتــەوە. مانگــی رابردوو 
ئیدارەی واشــنتن كۆمەڵێك سزای لەسەر 
پێناســی  و  دانــا  توركیــا  بەرپرســانی 
گومرگیشی لەسەر كاڵا توركییەكان دانا. 
ئەو هەنــگاوەی واشــنتن دوای ئەوە بوو 
كە توركیا ئامادە نەبوو ئەندرۆ برونســن، 
قەشــەی ئەمریكیی نیشــتەجێی توركیا، 
ئازاد بكات و رەوانەی ئەمریكای بكاتەوە. 
ئەڵمانیــا  حكومەتــی  بەرپرســانی 
پێیانوایــە ئەم جۆرە سیاســەتە، توركیا 
نیگەرانتــر دەكات و دۆخــی بازاڕەكانیش 
تێكدەدات. بەرپرســێكی باڵای حكومەتی 
"ئەمــە  لەمبارەیــەوە دەڵــێ:  ئەڵمانیــا 
سیاسەتێكی تەواو شــێتانەیە كە لەسەر 

بنەمای زانیاریی هەڵە داڕێژراوە".
بــەڵام هەمــوو ئــەو لێدوانانــەی لــە 
ئەڵمانیــاوە دەدرێــن بەدڵی بەرپرســانی 
توركیــا نیــن. هەفتەی رابــردوو ئولریكە 
دێمــەر، گوتەبێــژی حكومەتــی ئەڵمانیا 
رایگەیانــد كــە وڵاتەكەی هیــچ پلانێكی 

لەبەردەســت نییە بــۆ ئــەوەی یارمەتی 
توركیا بدات و گوتی: "هەڵوێســتی ئێمە 
)بەرامبــەر توركیــا و قەیرانەكەی( وەكو 
خۆیەتــی". دێمەر جەختــی لەوە كردەوە 
كە بەرژەوەندیی ئەڵمانیا لە توركیایەكی 

سەقامگیر، پەرەسەندووی دیموكراتیكدایە 
و زۆر بە وردی چاودێری گۆڕانكارییەكانی 

ئەو وڵاتە دەكەن.
لە سەرەتای ئەمساڵەوە بەهای لیرەی 
توركی لەبەرامبەر دۆلاری ئەمریكیدا 40٪ 

دابەزیوە، شكانی لیرە لەلایەكەوە ئاستی 
هەڵاوســانی ئابــووری بەرزكردووەتەوە و 
لەلایەكی دیكەشەوە گوشارەكانی لەسەر 
ئــەو كۆمپانیــا و وەبەرهێنەرانــە زیــاد 
كــردووە كە پێشــتر پارەیان بــە دراوی 

بیانی لە بانكەكان قەرز كردووە. 
ئــەو وڵاتانەی كە تووشــی كێشــەی 
توركیــا  دارایــی  قەیرانــی  هاوشــێوەی 
دەبــن، بــۆ چارەســەر روو لە ســندوقی 
نێودەوڵەتیــی دراو )IMF( دەكــەن كــە 

 )IMF( .بــارەگا ســەرەكییەكەی لە واشــنتنە
قایلــە بــەوەی یارمەتــی وڵاتەكان بــدات، بەو 
مەرجەی حكومەتی وڵاتەكەش ئامادە بێ بەپێی 
پێوەرەكانی )IMF( چاكسازیی ئابووری بكات، 
بــەڵام ئەمریكا هەڕەشــەی كردووە كــە ئەگەر 

توركیــا پەنا بــۆ ســندووقی نێودەوڵەتیی دراو 
بەرێ، ئیدارەی ئەمریكی داواكەی ڤیتۆ دەكەن.

دوو بەرپرســی بــاڵای یەكێتیــی ئەوروپا لە 
بروكسل لە لێدوانێكدا بۆ )وۆڵ ستریت جورناڵ( 
پشتڕاســتیان كردەوە كە باسوخواســتی ئەوە 
هەیــە هاریكاری دارایی پێشــكەش بــە توركیا 
بكرێ، بەڵام دەشڵێن هەر چەشنە هاوكارییەكی 
لەو جۆرە پێویستی بە بەشداریی )IMF( دەبێ. 
یەكێك لە بەرپرســەكان ئاماژە بۆ ئەوە دەكات 
ئەگــەر ســندوقە نێودەوڵەتییەكــە نەیەتە ناو 
مەســەلەكەوە، ئەوە تاكە رێگای ئەوروپییەكان 
ئەوەیــە بانكــی وەبەرهێنانــی ئەوروپا و بانكی 
ئاوەدانكردنــەوە و پەرپێدانی ئەوروپا كۆمەڵێك 
پڕۆژە لە توركیا بخەنەگەڕ كە ئەمەش پێویستی 
بــە رەزامەنــدی وڵاتانــی ئەندامــی یەكێتیــی 

ئەوروپایە.
شــارەزایان و كاربەدەستانی ئەوروپی دەڵێن 
بەشــێك لە كێشــەكە بۆ ئەوە دەگەڕێتەوە كە 
ئەنقــەرە خۆی تاوەكو ئێســتا ئامــادە نەبووە 
داوایەكــی راشــكاوانە بــۆ هاوكاریــی دارایــی 
ئاراســتەی ئەوروپا بكات. بۆیەش بەرپرسێكی 
وەزارەتی دارایی فەرەنسا دەڵێ: "توركیا دەبێ 
دەستپێشــخەری بــكات و داوای بــكات، دواتر 
ئێمەش باسی ئەوە دەكەین كە چیمان لەدەست 

دێ".
بــەڵام دیپلۆماتێكــی یەكێتیــی ئەوروپــا لە 
لێدوانێكــدا بۆ )وۆڵ ســتریت جورناڵ( دەڵێت: 
"ئەوروپاش دەبێ هەندێك هەنگاوی پێشوەخت 
بنێ، لەبەر ئەوەی ناكرێ دانیشــین و ســەیری 
توركیا بكەین كە خەریكە لەناودەچێ، گوشاری 
كۆچبــەران، پێگەی جیۆســتراتیجیی توركیا و 
پەیوەندییــە ئابوورییەكانی نێوان هەردوو لایەن 

زۆر گرنگترن لەوەی پشتگوێ بخرێن".

ئەوروپا بیر لە بەهاناوەچوونی توركیا دەكـــاتەوە

ئەوروپا دەترسێ بەهۆی قەیرانی ئابووریی توركیاوە، شەپۆلێكی دیكەی كۆچبەران رووی تێبكات

رووداو  - هەولێر

پێنج ســاڵ لەمەوبــەر، بەرپرســانی ئیماراتی 
لەبارەی دوایین بەرنامەی ئەلیكترۆنیی سیخوڕی بۆ 
گوێگرتن لە پەیوەندییە تەلەفۆنییەكان، زانیارییان 
بەدەســت گەیشــتبوو كە لەلایــەن كۆمپانیایەكی 
ئیسرائیلییەوە دروستكرابوو. نرخی بەرنامەكە گران 
بوو، بەڵام ئیماراتییەكان گوێیان بەوە نەدا و تەنیا 
دەیانویست دڵنیا بن لەوەی بەرنامەكە بە كەڵكیان 
دێ یان نا، بۆیەش كۆمەڵێك داواكاریی سەختیان 
خســتە بەردەســتی كۆمپانیــا ئیســرائیلییەكە، 
لەوانەش تۆماركردنی پەیوەندییە تەلەفۆنییەكانی 
ئەمیری قەتەر. ئێســتا كۆمپانیا ئیســرائیلییەكە 

رووبەڕووی دادگایی بووەتەوە.
بەگوێــرەی راپۆرتێكــی رۆژنامــەی )نیویۆرك 
تایمــز(ی ئەمریكی، چوار رۆژ دوای داواكارییەكەی 
)NSO(ی  كۆمپانیــای  ئیمــارات،  بەرپرســانی 
ئیســرائیلی ئیمەیلێكی بــە دوو فایلــەوە ناردەوە 
كە تێیــدا هاتبوو :"تكایە ئــەو تۆمارە دەنگییانە 
وەرگــرن كــە لەگــەڵ ئیمەیلەكــەدا ناردوومانە". 
فایلــە دەنگییەكــە هی رۆژنامەنووســی ســعودی 
عەبدولعەزیز ئەلخەمیس بوو. ئەلخەمیس هەفتەی 
رابردوو پشتڕاســتی كردەوە كە ئــەو پەیوەندییە 
تەلەفۆنییــەی كردووە، بەڵام ئــاگای لێنەبووە كە 

سیخوڕیی بەسەرەوە دەكرێ. 
ئێســتا دوو ســكاڵا لە دادگاكانی ئیســرائیل و 
قوبرس لەدژی )NSO( بەرزكراونەتەوە، یەكێكیان 
لەلایەن هاووڵاتییەكی قەتەرییە و ئەوەی دیكەیان 
هــی رۆژنامەنووســێكی مەكســیكییە. راپۆرتەكە 
ئاشــكرای دەكات كە كۆمپانیاكە ئەو بەرنامەیەی 
بە حكومەتی مەكســیك و پەنەماش فرۆشــتووە، 
بــەڵام مەرجی ئەوەی بۆ دانــاون كە تەنیا لەدژی 
تاوانكاران و تیرۆریســتان بــەكاری بهێنن، كەچی 
حكومەتــی مەكســیك ئــەو ئامــرازەی لــە دژی 
چالاكڤانانی مافەكانــی مرۆڤ، دژبەرانی گەندەڵی 
و رۆژنامەنووسان بەكارهێناوە. سەرۆككۆماری ئەو 
كاتی پەنەماش بەرنامەكەی لەدژی ركابەرەكانی و 

رەخنەگرانی خۆی بەكارهێناوە.
رەمەزان و سیخوڕی

خــاوەن ســكاڵاكان رەتیدەكەنــەوە كۆمپانیــا 
ئیسرائیلییەكە بێبەری بێ لە تاوان، چونكە چوار 
ساڵ لەمەوبەر باڵێكی كۆمپانیای )NSO( لەسەر 
داوای حكومەتــی ئیمــارات رازی بووە ســیخوڕی 
بەســەر بەرپرســانی حكومەتی وڵاتانــی دیكە و 

رۆژنامەنووسانەوە بكات.
وەك لــە راپۆرتەكــەی )نیویــۆرك تایمــز(دا 
هاتــووە، ئەو بەرنامە ســیخوڕییە بەشــێوەیەكی 
ســەرەكی مۆبایلە زیرەكان )ســمارتفۆن( دەكاتە 
ئامانج. بەرنامەكە نامەیەكی تەلەفۆنی بۆ كەســی 
مەبەســت دەنێرێ، ئەگەر كەسەكە هەڵخەڵەتێ و 
كلیــك لەســەر نامەكە بكات، ئــەوە بەرنامەیەكی 
ســیخوڕی بەناوی پێگاسۆس بەنهێنی دادەبەزێتە 
نــاو مۆبایلەكەیــەوە، لە رێگەی ئــەو بەرنامەیەوە 
حكومەتــەكان دەتوانــن چاودێریــی پەیوەندییــە 
تەلەفۆنییــەكان، ئیمەیلــەكان و تەنانەت گفتوگۆ 
رووبەڕووەكانیشــی بكــەن، ئەگــەر لــە نزیكــی 

مۆبایلەكەیەوە بێ.
بەپێی ئــەو بەڵگەنامانەی دەســت )نیویۆرك 
تایمز( كەوتوون، لقێكی كۆمپانیا ئیســرائیلییەكە 
بــە تایبەتــی لەســەر زمــان و ناوەڕۆكــی نامــە 
ئــەوەی  بــۆ  كــردووە،  كاری  تەلەفۆنییــەكان 
لەگەڵ دابونەریت و شــتی جێــی بایەخی وڵاتانی 
كەنــداودا بێتەوە، بۆ نموونە لــە دوو لە نامەكاندا 
هاتووە "لە رەمەزان نزیك دەبینەوەـ داشــكاندنی 
سەرســوڕهێنەرمان هەیە" و "لــە گەرمادا تایەری 

ئوتۆمبێلەكەت لە تەقین بپارێزە".
ئیســرائیلی،  پارێــزەری  مەهاجانــا،  عــەلا 
لەمبارەیــەوە بــە رۆژنامــە ئەمریكییەكــە دەڵــێ 
"هــەوڵ دەدەیــن یاســاكان لەگــەڵ پێشــكەوتنە 
تەكنەلۆژییەكاندا بگونجێنین و پیشانی بدەین كە 
دروستكەرانی بەرنامە ئەلەكترۆنییەكانی سیخوڕی 
دەســتیان لەو پێشــێلكارییانەدا هەیە". مەهاجانا 
بە هاوكاریی مازن مەســری، مامۆســتای زانكۆی 
 )NSO( لەندەن، سكاڵایەكیان لەدژی كۆمپانیای

بەرزكردووەتەوە. 
ئیمارات یەكێكە لەو چەندان وڵاتە عەرەبییەی 
دەوڵەتــی ئیســرائیل بــە فەرمی ناناســێ، بەڵام 
پەیوەندیــی  دەریدەخــات   )NSO( كەیســی 
هەواڵگریی ژێربەژێری لەنێــوان هەردوو حكومەت 
هەیە، چونكە ئیسرائیلییەكان بەرنامە ئەلەكترۆنییە 
ســیخوڕییەكان وەكو چەكێك دەبینن و پێدەچێ 
كۆمپانیا ئیســرائیلییەكە بە رەزامەندیی وەزارەتی 
بەرگریــی ئیســرائیل بەرنامەكەی بــە حكومەتی 
ئیمــارات فرۆشــتبێ. بەگوێرەی ئــەو ئیمەیلانەی 
دەســت دادوەرانی دادگاكان كەوتوون، حكومەتی 
ئیمــارات لــە مانگــی ئابــی 2013ەوە مۆڵەتــی 

بەكارهێنانی بەرنامە سیخوڕییەكەی داوە.
بەگوێــرەی راپۆرتەكــە، ســاڵ و نیوێك دواتر 
لقێكی كۆمپانیــای )NSO( لە بەریتانیا داوای لە 
لایەنی ئیماراتی كردووە ســێ ملیــۆن دۆلار بدات 
كــە بەپێــی رێككەوتنەكە یەك لەســەر شەشــی 
هەقدەستەكە بووە، بەو پێیەش گرێبەستی نێوان 
لایەنی ئیماراتی و كۆمپانیا ئیسرائیلییەكە نزیكەی 
18 ملیۆن دۆلار بووە. ساڵێك دواتر لقێكی دیكەی 
كۆمپانیاكــە لە قوبرس ئاپدەیتێكی نوێی بەرنامە 
ســیخوڕییەكەی بــە بەهــای 11 ملیــۆن دۆلار بە 

ئیماراتییەكان فرۆشتووە.
رووداوەكانی بەهــاری عەرەبی درزی گەورەیان 
لــە پەیوەندییەكانی نێوان وڵاتانــی كەنداو لەگەڵ 
قەتەردا دروستكرد. ساڵی 2013، پەیوەندییەكانی 
نێــوان دەوحــە و ئەبوزەبــی گەیشــتە خاڵێكــی 
قەیرانــاوی، دوای ئــەوەی قەتــەر پشــتگیری لە 

بزووتنــەوە ئیســامییەكانی میســر دەكــرد، لــە 
كاتێكدا ئیماراتییەكان داوای بەندكردنی چالاكڤانە 
ئیسلامییەكانی میسریان دەكرد. لەو كاتەوە كێشە 
سیاسییەكان بۆ هێرشی سایبری لەلایەن هەردوو 
لاوە گــۆڕا. تەنانەت ئەو ئیمەیــل و زانیارییانەش 
كە لەبارەی كۆمپانیا ئیســرائیلییەكەوە رادەستی 
دادگاكان كــراون، هــەر لــە رێگــەی هاككردنەوە 

دەستخراون.
سیخوڕی بەسەر كێوە كراوە؟

بەگوێــرەی راپۆرتەكــەی )نیویــۆرك تایمز(، 
حكومەتی ئیمارات لە ســاڵی 2014ەوە لە هەوڵی 
ئــەوە دابووە گوێ لە پەیوەندییە تەلەفۆنییەكانی 
ئەمیری قەتەر بگرێ، بەڵام ئیماراتییەكان تەنیا بە 
سیخوڕیكردن بەسەر قەتەرییەكانەوە نەوەستاون و 
هەوڵــی دزەكردنە ناو پەیوەندییە تەلەفۆنییەكانی 

سعودییەكانیشیان داوە.
لە یەكێــك لە ئیمەیلەكاندا كە باســی دوایین 
ئاپدەیتــی بەرنامە ســیخوڕییەكە دەكرێ، لایەنی 
تەلەفۆنییەكانــی  پەیوەندییــە  داوای  ئیماراتــی 
موتعیب بن عەبدوڵڵا، شــازادە و وەزیری پێشووی 
گاردی نیشــتمانیی ســعودیە، كــردووە. موتعیب 
یەكێــك لەو شــازادانە بووە كە چــاوی لە تەختی 
شاهانەی سعودیە بوو، بەڵام بەگوێرەی راپۆرتەكە، 
ئیماراتییەكان كەیفیان بە محەممەد بن ســەلمان 
دەهات بۆ ئەو پۆســتە. ســاڵی رابــردوو موتعیب 
لەگەڵ دەیان شــازادە و بەرپرسی دیكەی سعودی 
لە پۆســتەكەی لادرا و لەســەر مەلەفی گەندەڵی 
لێپرســینەوەی لێكرا. موتعیب بە سەرســوڕمانەو 
بە رۆژنامە ئەمریكییەكە دەڵێ :"پێویســت ناكات 
تەلەفۆنەكــەم هــاك بكــەن، خۆم پێیــان دەڵێم 

خەریكی چیم".
بەپێــی ئــەو ئیمەیلانــەی دەســت دادگاكان 
كەوتــوون، ئیماراتییەكان چاویــان لە پەیوەندییە 
تەلەفۆنییەكانی ســەعد حەریری، سەرۆكوەزیرانی 
لوبنانیــش بــووە. ســعودیە و ئیمــارات زۆرجــار 
رەخنەی ئەوە لە حەریــری دەگرن كە نەیتوانیوە 

بەرپەرچی هەوڵەكانی حیزبوڵڵای لوبنان بداتەوە. 
ســاڵی رابردوو، حەریری بۆ مــاوەی چەند رۆژێك 
لە ریاز دەستبەســەركرا و دەستلەكاركێشانەوەی 
خۆی راگەیاند، بەڵام دواتر لە بڕیارەكەی پاشگەز 

بووەوە.
كۆمپانیــا  دەرەقەتــی  ئایفــۆن 

ئیسرائیلییەكە نایەت
یەكەمجــار لــە ســاڵی 2016 ئاشــكرا بوو كە 
ســیخوڕییەكەی  بەرنامــە  ئیمــارات  حكومەتــی 
)NSO( بەكاردەهێنێ. ئەوكات ئەحمەد مەنسوور، 
چالاكڤانــی ئیماراتیی مافەكانی مرۆڤ، هەســتی 
بەوە كردبوو كە نامەی سەیروســەمەرە بۆ مۆبایلە 
ئایفۆنەكــەی دێ و هەوڵێكیــش بــۆ هاككردنــی 

مۆبایلەكەی لەئارادایە.
ســاڵی دواتــر ئەحمــەد بــە تۆمەتــی دیكــە 
دەستگیركرا. كۆمپانیای ئەپڵ كە مۆبایلی ئایفۆن 
دروســت دەكات ئاپدەیتێكی نوێی خســتەڕوو كە 
بەرەنــگاری هەوڵەكانــی بەرنامــەی پێرگاســۆس 
دەبێتــەوە، كۆمپانیا ئیســرائیلییەكەش بێئاگایی 
خۆی لە هەوڵەكانی ئیمارات پیشان دا. بەڵگەكانی 
بەردەســتی دادگا دەردەخــەن حكومەتی ئیمارات 
مۆڵەتی لە بەرنامەكەی )NSO( وەرنەگرتووەتەوە.
لــە رۆژی پێنجــی حوزەیرانــی 2017، گەمارۆ 
و  ئیمــارات  دیپلۆماســییەكانی  و  بازرگانــی 
ســعوودیە لەدژی قەتەر دەســتیان پێكرد. بەپێی 
رۆژ  دادگاكان، 10  بەردەســتی  بەڵگەنامەكانــی 
دواتر حكومەتی ئیمارات لیستێكی لە 159 كەسی 
بەرپرســان و ئەندامانــی خێزانی ئەمیــری قەتەر 
ئامادەكــردووە، كــە تەلەفۆنەكانیــان لــە رێگەی 
بەرنامەكەی كۆمپانیای )NSO( كراوە بە ئامانج، 
دواتریــش راپۆرتێكیان لەبارەی 13 كەســایەتیی 
بــاڵای قەتــەری ئامادەكــردووە. لــە یەكێــك لە 
بەڵگەنامەكانیشدا كە دەســت دادگاكان كەوتوون 
هاتــووە "گەورەم، لەســەر بنەمــای رێنماییەكانی 
ئێــوە چاومــان خشــاندووەتەوە بــە كۆكــراوەی 
)زانیارییەكان( پەیوەندییە تەلەفۆنییەكانی )ق(".

پرۆگرامە سیخوڕییەكەی ئیسرائیل.. 
قەیرانێكی دیكەی كەنداو

ئیمارات 28 ملیۆن دۆلاری بە پرۆگرامە سیخوڕییەكەی ئیسرائیل داوە

حەوت ساڵ لەمەوبەر ملیۆنان كەس لە وڵاتانی 
رۆژهەڵاتــی نێوەڕاســت و باكــووری ئەفریقا رژانە 
ســەر شــەقامەكان، لە هەندێك وڵاتدا دەســەڵاتی 
تاكڕەوانە رووخان و هەندێك وڵاتیش نوقمی شەڕی 
نێوخۆ بوون. سەرهەڵدانەكانی 2011، یان بەهاری 
عەرەبــی، هیــچ دیموكراســییەكی ســەركەوتووی 
لێنەكەوتەوە، بەڵام نەزمێكــی نوێی لە رۆژهەڵاتی 
نێوەڕاستدا هێناوەتە ئاراوە كە مارك لینچ، لێكۆڵەر 
لە ناوەندی كارنیگی، لە دوایین وتاریدا لە گۆڤاری 

)فۆرین ئەفەیرز(ی ئەمریكی شرۆڤەی دەكات.
لە ئاكامی بەهاری عەرەبیدا هەرسێ زلهێزەكەی 
جیهانی عەرەبی: میسر، عێراق و سووریا بوون بە 
دەوڵەتی ناكارامە، لەكاتێكدا وڵاتە دەوڵەمەندەكانی 
كەنداو دەبووژێنەوە. لینچ پێیوایە كۆمەڵێك فاكتەر 
سیاســەتی دەرەوەی وڵاتانــی ناوچەكە ئاراســتە 
دەكــەن، لەوانەش "ترســی دووبــارە راپەڕینەوەی 
جەماوەر، دەسەڵاتی ئێران و گوێخەواندنی ئەمریكا"، 
لەلایەكی دیكەشەوە دەوڵەتە لاوازبووەكانی ناوچەكە 
و پشێویی نێودەوڵەتی، دەرفەتێكی نوێی بۆ زلهێزە 
عەرەبەكانی ناوچەكە رەخساندووە، ئەم فاكتەرانە 
وایان كردووە هەر روانگەیەك بۆ باڵانسی دەسەڵات 
لە ناوچەكە زیاتــر لە خەیاڵ بچێ، بۆیەش نەزمی 

نوێی ناوچەكە لە بنەڕەتدا جۆرێكە لە بێنەزمی.
گۆڕانی باڵانس پێش 

بەهاری عەرەبی
ماڵكۆڵــم كێــڵ، ئەكادیمیســیەنی بەناوبانگی 

ئەمریكی، ساڵانی پەنجاكان و شەستەكانی سەدەی 
رابردووی بە قۆناغی "شــەڕی ساردی عەرەب" ناو 
بردووە. لەو قۆناغەدا جەمال عەبدولناسر ململانێی 
لەگەڵ ئەو وڵاتە عەرەبیانە دەكرد كە بە لایەنگری 
رۆژئاوا لەقەڵەم دەدران، كرۆكی ململانێكان لەسەر 

دوو تــەوەری پــان عەرەبیزم و ئەنتی كۆڵۆنیالیزم 
بوون.

وەك لێكۆڵەرەكــەی كارنیگــی دەڵێت "مەرگی 
عەبدولناســر و دۆزینەوەی ســەرچاوەی زەبەلاحی 
نەوت" بوونە هۆی ئەوەی ئەو شــەڕە ئایدیۆلۆژییە 

لە حەفتاكانــدا كۆتایی بێت، لەو قۆناغەدا وڵاتانی 
ناوچەكە ئەوەندەی بیریان لە مانەوەی دەســەڵاتی 
حكومەتەكانیــان دەكــردەوە، ئەوەنــدە لە خەمی 
نەبــوون،  ئایدیۆلۆژییەكــەدا  شــەڕە  بردنــەوەی 
بەهێزبوونــی دەزگا ئەمنییەكانی وڵاتانی ناوچەكە 

لەلایەكــەوە رێگەی لــە ســەرهەڵدانی جەماوەری 
گــرت و لەلایەكــی دیكەشــەوە دەرفەتــی بەردەم 
گروپە چەكدارە وەكیلەكانی كەمكردەوە و تەنانەت 
رێگەیان لە ئێرانیش گرت كە بتوانێ پەل بۆ هەموو 

ناوچەكە بهاوێ.

وەك لینــچ دەڵێــت، لــە نێوان ســاڵانی 1990 
هەتــا 2010 كۆمەڵێك دیاردە دەركەوتن كە رۆڵی 
سەرەكییان لە هەڵوەشانەوەی هاوكارییە ناوچەییە 
باوەكاندا هەبوو، لەوانەش "گڵۆباڵیزەیشن"، "نەریتی 
نوێــی ئابووریی جیهــان كــە داوای كەمكردنەوەی 
خەرجــی و فەرمانبەرانی كەرتی گشــتیی دەكرد"، 
"تەكنەلۆجیــای نــوێ"ی پەیوەنــدی و راگەیاندن، 
"شــەڕی تیرۆریزم"، "داگیركردنی عێــراق لەلایەن 
ئەمریكاوە" و "هەڵوەشــانەوەی پڕۆســەی ئاشتی 

نێوان ئیسرائیل و فەڵەستینییەكان".
بەهاری عەرەبی لەسەر  كاریگەریی 

باڵانسی هێز
لە چەند ســاڵی رابــردوودا لێكۆڵینــەوەی زۆر 
لەبارەی كاریگەرییەكانی بەهاری عەرەبی لەســەر 
سیاســەتی نێوخــۆی وڵاتــان كراون، بــەڵام لینچ 
جەخــت دەكاتەوە لــەوەی لێكۆڵــەران بایەخێكی 
ئەوتۆیــان بەو گۆڕانە بنەڕەتییە نەداوە كە بەهاری 
عەرەبی لە هاوســەنگیی هێزدا لــە كۆی ناوچەكە 

دروستی كردووە.
لەمبارەیــەوە دەڵێت: "زلهێــزە باوەكانی وەكو 
میســر و سووریا بەهۆی ســەرقاڵییان بە ململانێ 
نێوخۆییەكان توانای ئەوەیان نەمابوو لە دەرەوەی 
سنووری خۆیان مومارەسەری دەسەڵات بكەن، لە 
كاتێكدا شانشینە دەوڵەمەندەكانی كەنداو ئامادەتر 
بــوون بۆ ئــەوەی لەگەڵ واقیعی نوێــی رۆژهەڵاتی 
نێوەڕاســتدا هەڵبكــەن، ئەمەش بەهۆی ســامانی 
زۆر و زەوەنــد، دەزگای میدیایی زەبەلاح و پێگەی 
بەهێــز لە تۆڕە بان ـ نەتەوەییەكانی وەكو ئیخوان 

زۆرینەی شــەڕەكانی ئێســتای جیهان شــەڕی 
بــە وەكالەتن، لە شــەڕی ســووریاوە بۆ شــەڕی 
رۆژهەڵاتی ئۆكراینا و لەوێشەوە بۆ شەڕی نێوخۆی 
یەمــەن و لیبیا، زلهێــزە ناوچەیی و جیهانییەكان 
بــۆ گەیشــتن بە ئامانجــە سیاســییەكانی خۆیان 
لــەو وڵاتانەدا پشــت بە كۆمەڵێــك هێزی لۆكاڵی 
دەبەســتن كە هەم ئامانجە سیاسییەكانی خۆیان 
و وڵاتــە پشــتیوانەكەیان جێبەجێ دەكەن و هەم 
تێچوونەكانی شــەڕەكە لەســەر وڵاتی پشــتیوان 
كەمدەكەنــەوە. بەڵام ئەم جۆرە شــەڕە كێشــەی 
گەورەش بۆ وڵاتی زلهێزی پشتیوان و ئەو وڵاتەش 

دروست دەكات كە شەڕەكەی تێدا دەكرێ.
بۆچی پشت بە شەڕی 

بە وەكالەت دەبەسترێ؟
پەیمانــگای  لــە  توێــژەر  بایمــەن،  دانیــال 

بروكینگــز، لــە راپۆرتێكدا لە گۆڤاری )نەشــناڵ 
ئینترێست(ی ئەمریكی ئاماژە بۆ ئەوە دەكات كە 
هــۆكاری جۆراوجۆر لە پشــت بەكارهێنانی هێزە 
وەكیلەكانــەوە هەیــە، بۆ نموونــە ئەمریكا لەبەر 
كەمكردنەوەی قوربانیانی سوپای وڵاتەكەی پشت 
بە هێزی لۆكاڵی دەبەســتێ. چونكە ئەو گروپانە 
خۆشــیان ســەر بە ناوچەكــەن، باشــتر دەتوانن 
پەیوەندی لەگەڵ دانیشــتووانی ناوچەكە دروست 
بكــەن، زانیــاری كۆبكەنــەوە و خەڵكیــش وەكو 

هێزێكی بێگانە مامەڵەیان لەگەڵ ناكەن.
بە بۆچوونــی بایمەن، بۆ وڵاتێكی وەكو ئێران 
شــەڕی بە وەكالەت تاكە بژارەیــە، لەبەر ئەوەی 
ئەو وڵاتە توانای ســەربازی، دەریایی و ئاسمانیی 
دروســتكردنی  بــۆ  بۆیــەش  نییــە،  ئەمریــكای 
خــۆی  ســنوورەكانی  دەرەوەی  لــە  كاریگــەری 
پێویســتی بەوەیــە پشــت بــە هێــزە وەكیلەكان 
ببەســتێ، جیا لەوەی پشتبەســتن بە حیزبوڵڵا و 
حوســییەكانی یەمەن رێگە بۆ ئێران خۆشدەكات 

ئەجێنــدا ئایدیۆلۆژییەكەی خۆیشــی لەناوچەكەدا 
بڵاوبكاتەوە.

شەڕی بە وەكالەت رێگە بۆ زلهێزەكان خۆش 
دەكات بەشداری خۆیان لە شەڕەكەدا بشارنەوە، 
ئەمــەش بەكــردەوە رێگــە لە تەشەنەســەندنی 
شــەڕەكە لە شــەڕی بەوەكالەتــەوە بۆ جەنگی 
نێــوان وڵاتان دەگرێ. لێكۆڵــەرە ئەمریكییەكە 
ئامــاژە بــۆ هاوكارییــە ئەمنییەكانــی نێــوان 
ئەمریــكا و پاكســتان لەدژی تاڵیبــان دەكات، 

هەرچەندە ئیســامئاباد لە 1994ەوە پشتیوانی 
لە بزووتنــەوەی تاڵیبــان دەكات، نكۆڵیكردنی 
پاكستان لەو پەیوەندییە وای كردووە هاریكاریی 
ئەمنی نێوان ئەمریكا و پاكستان بەردەوام بێ.
لەلایەكــی دیكــەوە حیزبوڵــای لوبنــان و 
هەڕەشەكانی لەسەر ئاسایشی ئیسرائیل بووەتە 
هۆی ئەوەی رێ لە شەڕی راستەوخۆی ئێران و 
ئیسرائیل بگرێ. بایمەن پێیوایە ئەمە بۆ ئێران 
گرنگە، لەبەر ئەوەی "ناتوانێ لەڕووی ئابووری، 

ســەربازی و تەنانــەت دیپلۆماتیكیش شــان لە 
شانی ئیسرائیل بدات".

مەترسییەكانی بەكارهێنانی
 هێزی وەكیل

یەكێــك لــە كێشــەكانی بەكارهێنانی هێزی 
نێــوان  لــە  باڵانســە  دروســتكردنی  وەكیــل 
بەرژەوەندییەكانــی هێــزە پشــتیوانەكە و هێزە 
لــە 2017  لــە شــەڕی رەققــە  وەكیلەكــەدا. 
ئەمریكییــەكان ســووربوون لەســەر كوشــتنی 
چەكدارانــی داعــش، بــەڵام هێــزە كــوردی و 
عەرەبییەكان تەركیزیان لەسەر گرتنی ناوچەكە 
بوو نەك كوشــتنی چەكدارانــی داعش، بۆیەش 
كێشــەیان نەبــوو رێگە بە راكردنــی چەكدارانی 
داعش بــدەن. بایمەن لەبارەی ئەو كێشــەیەوە 
بــێ  بەهێزتــر  گروپەكــە  "هەرچــی  دەڵــێ: 
كاریگەرتریش دەبێ، بەڵام هەرچی كاریگەریشی 
زیاتــر بــێ توانــای زیاتــر دەبێ بۆ ئــەوەی بە 

رێگــەی خۆیــدا بــڕوات"، واتــە ئــەو رێگایەی 
گەرەنتی بەرژەوەندییەكانی دەكات.

 گروپــە وەكیلەكان زۆربەی جاران گەندەڵ، 
دڕنــدە و ناكارامــەن. ئەمریــكا نزیكــەی 500 
ملیــۆن دۆلاری لە راهێنانی هێزەكانی ســوپای 
ئازادی سووریادا خەرج كرد، دواجار ژمارەیەكی 
یەكجار كەمی ئەو چەكدارانە ئامادەبوون شــەڕ 

بۆ بەرژەوەندییەكانی ئەمریكا بكەن.
زۆربــەی جــاران وڵاتــی پشــتیوان ناچــارە 
چاوپۆشــی لە دڕندەیــی و پێشــێلكارییەكانی 
گروپــە وەكیلەكــەی خــۆی بــكات، هــۆكاری 
ئەمــەش تەنیا ئــەوە نییە كــە ناچاركردن یان 
پەروەردەكردنــی گروپــە وەكیلــەكان لەســەر 
رەفتــاری مرۆڤانەتــر ســەخت و پــڕ تێچووە، 
بەڵكــو دۆزینەوەی گروپێــك كە ئامادە بێ لەو 
مەســەلەیەدا بەقســەی وڵاتی پشــتیوان بكات 

كارێكی سەختە.
هــەركات وڵاتێــك پشــتیوانی لــە گروپێكی 

هەوڵــی  دژبەریــش  وڵاتانــی  دەكات،  وەكیــل 
دۆزینەوە و پشــتگیریكردن لــە گروپی وەكیلی 
دیكــە دەدەن، ئەمــە نــەك هــەر دەبێتە هۆی 
پەلوپۆهاویشــتنی شــەڕ بــۆ ســەر بچووكترین 
وڵاتــەی  ئــەو  كۆمەڵایەتییەكانــی  پێكهاتــە 
شــەڕەكەی تێدا دەكرێ، بەڵكو لە درێژخایەندا 
ئاستەنگ بۆ چارەسەری شەڕەكە لەسەر ئاستی 

نێوخۆیی و ناوچەكەش دروست دەكات.
وڵاتــی  سیاســیی  سیســتەمی  جــۆری   
رەفتــارە  لــەوەی  هەیــە  رۆڵــی  پشــتیوانیش 
نەشــیاوەكانی گرووپی وەكیــل چ كاریگەرییەك 
لەســەر رای گشــتیی وڵاتی پشتیوان دابنێ. بۆ 
نموونە پێشێلكاری گرووپەكانی سەر بە رووسیا 
لە رۆژهەڵاتی ئۆكراینا هیچ كاریگەرییەك لەسەر 
رای گشــتیی نێوخــۆی رووســیا دانانــێ، بەڵام 
هەمان پێشێلكاری ئەگەر لەلایەن گروپێكی سەر 
بە وڵاتانی رۆژئاوایی بكرێ، رای گشتی ئەمریكا 
دەجووڵێنــێ. هــەر بۆیــە دۆزینــەوەی هێــزی 

هاوبەشــی لۆكاڵی بۆ وڵاتانێكی وەكو رووســیا 
و ئێــران ئاســانترە لــەو وڵاتانــەی سیســتەمە 
سیاسییەكەیان لەســەر بنەمای پاراستنی بەها 

دیموكراتیكەكان دامەزراوە.
گروپە وەكیلــەكان لە زۆربــەی حاڵەتەكاندا 
حاڵــدا  باشــترین  لــە  یانیــش  نادەوڵەتــی 
نیمچەدەوڵەتیــن، بــەو پێیــەش لــە هاوكێشــە 
نێودەوڵەتییەكانــدا وەكــو فاكتــەری پلــە دوو 
ئــەوەی  لەبــەر  لەگــەڵ دەكــرێ،  مامەڵەیــان 
نەزمــی نێودەوڵەتی و ناوچەیی بەشــێوەیەكی 
ســەرەكی بەســتراوەتەوە بە پەیوەنــدی نێوان 
دەوڵەتەكان نــەك گروپە نادەوڵەتی یان نیمچە 

دەوڵەتییەكان.
دانیــاڵ بایمــەن پێیوایــە پەیوەندییەكانــی 
ئەمریــكا و كــورد لــە دوو قۆناغــی مێژووییــدا 
شایەتی لەسەر ئەو راستییە دەدەن كە یەكەمیان 
لەكاتی شەڕی نێوان هێزە كوردییەكان و رژێمی 
عێــراق لە حەفتاكانی ســەدەی رابــردوودا بوو، 

كاتێــك دوای رێككەوتنــی جەزائیــر لــە نێوان 
شــای ئێران و سەدام حوسێندا، ئەمریكا پشتی 

كوردی بەردا.
بەرەبــەرە  ئێســتا  واشــنتن  لەمــە  جیــا 
"پشتیوانییەكانی خۆی لە یەكینەكانی پاراستنی 
گــەل )یەپەگــە( كــەم دەكاتــەوە و رەنگە بە 
یەكجــاری رایگرێ"، هۆكاری ئەمەش گوشــاری 
توركیایە لەسەر ئەمریكا. پاش سەركەوتنەكانی 
یەپەگە لە شەڕی دژی داعشدا، ئەو هێزە چیدی 
وەكــو زەروورەتێــك ســەیر ناكــرێ، لەكاتێكدا 
بەرژەوەندییەكانــی ئەمریــكا و توركیــا تاوەكو 
ئێســتاش لە شــوێنی خۆیانن. بۆیــەش بایمەن 
پێیوایــە "وەكــو ئەزموونی كــورد دەریدەخات، 
و  سیاســەت  پەرۆشــی  زیاتــر  دەوڵەتــەكان 
نیازپاكیــی حكومەتەكانــی دیكــەن و ئامادەن 
گروپــە وەكیلەكان بكەنە قوربانــی، ئەگەر ئەم 
هەنگاوە بۆ پاراستنی بەرژەوەندییەكانی خۆیان 

پێویست بێ".

نەزمی نوێی رۆژهەڵاتی ناوەڕاست لە پاش بەهاری عــەرەبی 
)لەلایــەن قەتــەرەوە( و بازرگانیــی نێودەوڵەتی 

)لەلایەن ئیماراتەوە(".
 وڵاتــە دەوڵەمەندەكانــی كەنــداو نــەك هەر 
توانیویانە دەســت لــە ململانــێ نیوخۆییەكانی 
یەمەن، لیبیا و ســووریا وەربدەن، بەڵكو لەسەر 
ئاســتی نێوخۆییش توانیویانــە ناڕەزایەتییەكان 
كۆنتــڕۆڵ بكەن. بەڵام بەشــداریی ئەو وڵاتانە لە 
شەڕە نێوخۆییەكانی ئەو سێ وڵاتەدا لەلایەكەوە 
گروپــە چەكدارە ســەلەفییەكانی بەهێز كردووە، 
لەلایەكی دیكەوە ئێرانی مكوڕتر كردووە لەســەر 
پارێزگاریكردن لە هاپەیمان و هاوبەشەكانی خۆی 
و لەوێشــەوە هەم ماوەی شــەڕە نێوخۆییەكانی 
درێژ كردووە و ژمارەی كوژراوە مەدەنییەكانی لەو 
شــەڕانەدا زیاتر كــردووە، هەم ئەگەری ململانێی 
نێــوان دەوڵەتەكانــی بەهێز كــردووە، لەوانەش 
ســعودیە و ئێران، ئیسرائیل و ئێران، پێكدادانی 
وڵاتانی كەنداو لەگەڵ قەتەر و هەروەها رووسیا و 

ئەمریكا لە سووریا.
 ململانێی ســعودیە، قەتــەر و ئیمارات تەنیا 
لەو وڵاتانەدا نەماوە كە گیرۆدەی شــەڕی نێوخۆ 
بوون، بەڵكو باڵی بەسەر سیاسەتی نێوخۆی ئەو 
وڵاتانەشدا كێشــاوە كە دوای ســەرهەڵدانەكانی 
بەهاری عەرەبی خۆیان لە شــەڕی نێوخۆ بەدوور 

گرت، لەوانەش میسر و تونس. 
لەگــەڵ  ئیمــارات  و  ســعودیە  ململانێــی 
قەتــەر هــۆكار بــووە بۆ ئەوەی میســر لــەدوای 
هاتنەسەركاری عەبدولفەتاح سیسی سەقامگیریی 
سیاسی و ئابووری بە خۆیەوە نەبینێ، لە كاتێكدا 
ململانێی قەتەر و ئیمارات لە تونس و پێدانی پارە 

بە گروپە هاوپەیمانەكانی خۆیان لەو وڵاتە بووەتە 
هۆی گەندەڵبوونی كایەی سیاسی و دیموكراسی 

لەو وڵاتە.
نۆرمی نوێی ناوچەكە

بەبۆچوونی توێــژەرە ئەمریكییەكــە، هەموو 
وڵاتێكی عەرەبی ناوچەكە هەست بە "نائەمنییەكی 
گــەورە" دەكات، نەك هەر لەبــەر ئەوەی دەكرێ 
ســەرهەڵدانێكی دیكە لە وڵاتەكەیانــدا رووبدات، 
بەڵكــو هــەر شــێوە ناڕەزایەتییەك لــە وڵاتێكی 
دراوســێ یــان هاوپەیمــان دەتوانــێ ئەگــەری 
ســەرهەڵدان لە وڵاتەكانی دیكەشدا بەهێز بكات. 
هــەر بۆیــە كاتێك لە مانگــی ئایاری رابــردوودا 
خۆپیشــاندان لە ئــوردن دەســتیپێكرد، قەتەر، 
ئیمارات و سعودیە یەكسەر هاوكارییە داراییەكانی 

خۆیان بۆ عەممان نارد.
مــارك لینــچ جەخت لــەوە دەكاتــەوە كە لە 
واقیعــی نوێی رۆژهەڵاتی نێوەڕاســت و باكووری 
ئەفریقــادا، هەژموونــی ئەمریــكا و زیادكردنــی 
هاوكارییە سەربازییەكانی بۆ وڵاتە هاوپەیمانەكانی 
ناتوانێ هەســتی "نائەمنی" لــە وڵاتانی ناوچەكە 
بڕەوێنێتــەوە، بە تایبەتیــش لەكاتێكدا ئەمریكا 
بەرژەوەندیی جیــاوازی لەگەڵ ئەو هاپەیمانانەی 
خۆیــدا هەیــە كە پێكــەوە ناكۆكــن. بۆیەش لە 
كۆتایــی راپۆرتەكەیــدا دەنووســێ: "تێپەڕانــدن 
شكســتە  و  كێشــەكان  چارەســەركردنی  و 
سیاســییەكانی دوای بەهــاری عەرەبــی كارێكی 
ئاســان نییــە، چونكــە خەســارەتی دوای ئــەو 

رووداوانە زۆر لەوە قووڵترە".

بەهاری عەرەبی، زلهێزەكانی كردە دەوڵەتی ناكارامە و وڵاتە دەوڵەمەندەكانی كەنداویشی بووژاندنەوە

واشنتن رەنگە پشتیوانییەكانی خۆی لە 
)یەپەگە( رابگرێ، چونكە پاش سەركەوتنەكانی 
یەپەگە لە شەڕی دژی داعشدا، چیدی ئەو هێزە 

وەكو زەروورەتێك سەیر ناكرێ

شەڕی بە وەكالەت زلهێزەكان دەپارێزێ لە بەشداریی راستەوخۆیان لە شەڕەكاندا

زانیاری لە ئامێرەكانی پەیوەندییەوە دەدزێ

شەڕی بەوەكالەت؛ ئامرازە کاریگەرەکەی  ململانێی زلهێزەکان

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

رۆڵــی  ئەمریــكا  كــە  ئــەوەی  بەهــۆی 
یەكلاكــەرەوەی هەبــوو لــە رووخانــی ســەدامدا، 
مانەوەشــی بــۆ مــاوەی چەنــد ســاڵێك لــە 
ئامادەیــی  زۆر  ئەندازەیەكــی  تــا  عێــراق، 
ــراق و  ــی عێ ــتەكردنی رووداوەكان ــەر ئاراس لەس
هەروەهــا كاریگــەری لەســەر بەشــێك لــە هێــزە 
سیاســییەكانی هەیە. ئێرانیش لەبەر زۆر هۆكار 
لــە ئەمریــكا زیاتــر ئامادەیــی و كاریگــەری 
هەیــە، كەواتــە بوونــی ناكۆكــی و ململانــێ لــە 
نێــوان ئــەو دوو وڵاتــە، راســتەوخۆ لەســەر هێزە 

سیاســییەكانی عێــراق رەنــگ دەداتــەوە. 
لــە  ئەمریــكا  كشــانەوەی  لــەدوای 
ــێ و  ــران، ململان ــەی ئێ ــە ئەتۆمییەك رێككەوتن
ناكۆكییەكانــی نێوانیــان پێــی نایــە قۆناغێكــی 
ئاڵــۆزەوە. چاوەڕوانكــراو بــوو عێــراق ببێتــە 

كێشــەكانیان.  یەكلاكردنــەوەی  شــوێنی 
وادەی هەڵبژاردنــی عێــراق هــۆكار بــوو بــۆ 
ئــەوەی بەزوویــی عێــراق ببێتــە ئــەو مەیدانــە، 
ئەنجامەكانــی هەڵبژاردنیــش بــەو جــۆرەی كــە 
هیــچ هێزێــك نەتوانــێ كورســیی زۆر بباتــەوە، 
ئێســتا  كــرد،  پەلكێــش  هــەردوولای  زیاتــر 
ــە ســێبەری  ــەوێ حكومــەت ل ــان دەی هەریەكەی

ئــەودا دروســت بكرێــت.
ئێســتادا  وەك  دۆخێكــی  لــە  بەتایبەتــی 
بەســەر  ســزای  زنجیرەیــەك  ئەمریــكا  كــە 
كاریگەریــی  دەیــەوێ  و  ئێرانــدا ســەپاندووە 
دابــدات،  ئێــران  بــە  چــۆك  ســزایانە  ئــەو 
عێراقیــش بەحوكمــی جوگرافیــا و بەهــۆی ئــەو 
هەژمــوون و باڵادەســتییەی ئێران بەســەرییەوە، 
بایەخێكــی گرنگــی دەبێــت بــەلای ئەمریــكاوە. 

چونكــە ئەگــەر ئەمریــكا بتوانــێ هەژموونــی 
ــاری عێــراق لابەرێــت، ئــەوە  ئێــران لەســەر بڕی
دەتوانــێ گەمارۆكانــی لەســەر ئێــران توندتــر و 
ــێ  ــران بتوان ــكات، خــۆ ئەگــەر ئێ ــر ب كاریگەرت
رۆڵــی ئەمریــكا لەســەر عێــراق لاواز بــكات، ئەوە 
عێــراق دەبێتــە دەروازەیەكــی گرنــگ و بازاڕێكــی 
كــراوە بــۆ ناكاریگەركردنــی گەمارۆكانی ئەمریكا 

ــەری. لەس
هیــچ  ناكرێــت  چــاوەڕوان  هەرچەنــدە 
حكومەتێــك لــە عێــراق بتوانــێ بــەو ئەندازەیــە 
بەهێــز بێــت كــە ئەمریــكا و ئێــران دەیخــوازن، 
و  ئێســتا  وەك  هەلومەرجێكــی  بــۆ  بــەڵام 
بەتایبەتیــش بــۆ دوای مانگــی یانــزە كــە بڕیــارە 
ــۆ ســەر  ــكا ب ــری گەمــارۆی ئەمری قۆناغێكــی ت
ــە  ــەوت بكات ــی ن ــتپێبكات و كەرت ــران دەس ئێ
ئامانــج، حكومەتــی عێــراق رۆڵــی زۆری دەبێــت 
لــەو قۆناغــەدا. بۆیــە هەرلایەكیــان مەبەســتێتی 
لەژێــر  داهاتــوو  ســاڵی  چــوار  حكومەتــی 

ــت. ــەودا بێ ــی ئ هەژموون
لەبــەر ئــەو ئامانجــە، هەردوولایــان قورســایی 
زۆریــان خســتووەتە ســەر هێــزە براوەكانــی 
هەڵبــژاردن، تــا بــە ئاراســتەی خزمەتكــردن 
بــە بەرژەوەنــدی و ســتراتیجی ئــەوان بڕیــار 
بــدەن. بەهــۆی وابەســتەییان و ئەو گوشــارانەی 
لەســەریانە، ئێســتا تــا ئەندازەیــەك بەشــێك لە 
ــەوە  ــراق یەكلابوونەت ــییەكانی عێ ــزە سیاس هێ
بەســەر بــەرەی ئێــران و ئەمریــكادا، بــەڵام 
هێــزی  بەرەیــە  دوو  لــەو  هیچــكام  هێشــتا 
ئــەوەی نییــە لــەڕووی دەســتووری و یاســاییەوە 
كــە متمانــە وەرگرێــت و رابســپێردرێت بــۆ 
ئەمەشــەوە  بەهــۆی  حكومــەت.  پێكهێنانــی 
گوشــاری ئەمریــكا و ئێــران لەســەر ئــەو كوتلــە 

و هێــزە سیاســییانە زیاتــر بــووە كــە هێشــتا بۆ 
ــەوە. ــی نەكردووەت ــان یەكلای ــان خۆی هیچی

كــورد ســەرباری ئــەوەی لەنــاو ماڵــی خــۆی 
پارچەپارچــە و لێكتــرازاوە، بــەڵام بــۆ بەغــدا و 
بڕیــاردان لەســەر ئــەوەی دەكەونــە كام بــەرەی 
ململانێــوە لــە عێــراق، هێشــتا خــۆی یەكلایــی 
نەكردووەتــەوە. لەبــەر ئەوەی دابەشــبوونەكە لە 
بەغــدا بەجۆرێكــە كــە زەحمەتــە بەبــێ دەنگــی 
پەرلەمانتــارە كــوردەكان هیــچ لایەكیــان بتوانــن 
كوتلــەی زۆرینــە پێكبهێنــن. ئەمــەش لەلایــەك 
ــردووە و  ــز ك ــراق بەهێ ــە عێ ــوردی ل پێگــەی ك
رۆڵــی یەكلاكــەرەوەی پێبەخشــیوە لــە گۆڕینــی 
هاوكێشەكان، لەلایەكی تریشەوە خستوویەتییە 
ژێــر گوشــاری ئەمریــكا و ئێرانــەوە. هەرلایــە و 
دەیــەوێ بــۆ بەرەكــەی خــۆی كــورد پەلكێــش 

بــكات.
لێــرەدا گرنگــە كــورد زۆر بــە هەســتیارییەوە 
ــەم شــت  ــت، یەك ــۆی بڕوانێ ــەی خ ــەو پێگەی ل
دەبێــت ئــەوە لەبەرچــاو بگرێــت ئــەو ســەنگەی 
بــۆی دروســتبووە كاتییــە و پەیوەنــدی بــەو 
و  ململانــێ  و  شــیعی  ماڵــی  دابەشــبوونەی 
ــە.  ــەوە هەی ــكا و ئێران ــوان ئەمری ــی نێ ناكۆكی
دەشــێ لەپــڕ هاوكێشــەكان بەجۆرێكــی تــر 
ئێســتای  ئــەو شانســەی  كــورد  و  بگۆڕێــن 
ــە و  ــە كاتیی ــەم دۆخ ــێ ئ ــە دەب ــێ. بۆی نەمێن
ئــەو رۆڵــەی بــۆی رەخســاوە لــە یەكلاكردنەوەی 
كێشــەیەكی ئاڵۆز، وەك دەرفەتێك بیبینێت بۆ 
ســەندنەوەی بەشــێك لــە مافــە زەوتكراوەكانی. 
دووەم پێویســتە بەجۆرێــك مامەڵــە لەگــەڵ ئەم 
ــران وەك  ــە ئێ ــكا و ن ــە ئەمری ــكات ن ــە ب پرس
دوژمــن لێــی نەڕوانــن، ئەمــەش كاتێــك دەكرێت 
كــە هەردوولایــان دڵنیابــن لــەوەی كورد بــەدوای 

بەرژەوەندیــی خۆیەوەیــە نــەك كارتــی دەســتی 
ــەو. ئــەم و ئ

ئێســتا هەندێــك لــە هێــزە عێراقییــەكان 
بــە ئاشــكرا شــەڕ بــۆ بەرژەوەندیــی ئێــران و 
ئەمریــكا دەكــەن، بــۆ كــورد ئەمــە مەترســیدارە 
شــەڕی  هاوكێشــەیەكەوە  نــاو  بكەوێتــە  كــە 
بەرژەوەندیــی یــەك لــەو وڵاتانــە بــكات، چونكــە 
بــە بوونــە تەرەفــی كــورد لــەو هاوكێشــەیە 
تــر  بەرەكــەی  كــەوت،  لایەكیانــدا  بەهــەر  و 
دەدۆڕێــت، جــا دۆڕاو هــەر كامیــان بــوو، ئاســان 
دەتوانــن تۆڵــە لــە كوردســتان بكەنــەوە. رەنگــە 
ئێســتا پرســیارێك لای خوێنــەر دروســت بێــت، 
ــە دواجــار مەحكــوم  ــكات ك ــورد چــی ب ــەی ك ئ
بێــت بــەوەی بەشــداری لــە حكومەتــی عێراقــدا 
ــە  ــەر بەرەیەكیشــەوە بكەوێت ــە ه ــكات و بچێت ب

ــە؟ ــەی دیك ــی بەرەك ــەر غەزەب ب
ئەمــە پرســیارێكی لۆژیكییــە، وەڵامەكــەی بــە 
ــەر  ــورد ئەگ ــەوە. ك سیاســەتی دروســت دەدرێت
بتوانــێ خــۆی لــەو دابەشــكارییە بپارێزێــت و 
بــەلای  بەرەیــەك  نێوانیــەوە،  نەكەوێتــە  درز 
ئەمریــكا  دوای  بەرەیــەك  و  بــڕوات  ئێرانــدا 
بكەوێــت، دەتوانــێ بــە راگەیاندنێكــی ئاشــكرای 
خواســتەكانی كورد و تەرحكردنــی بۆ هەردوولای 
ــەكانی  ــە كێش ــەوەی ئەم ــدا، ب ــە بەغ ــۆك ل ناك
ــی.  ــەش رێگەچارەكان ــراق و ئەم ــە عێ ــوردن ل ك
ــەركردن  ــادەی چارەس ــە ئام ــەو دوو بەرەی كام ل
ــی  ــی زۆری داخوازییەكان ــی بەش ــان قبوڵكردن ی
هەبــوو، دەبــێ كــورد لەگــەڵ ئــەو بەرەیــە بــڕوات 
ــەوەش  ــە. ب ــەو لایەن ــە ئ ــراوە بدات ــی ب و شانس
هیچــكام لــە ئەمریــكا و ئێــران مافــی رەخنــە و 
گللەییــان لــە كــورد نامێنێ و ســاكارترین وەڵامی 
كــورد بۆیــان ئەوەیــە كــە دۆســتەكانی تــۆ هیچــم 

بــۆ نــەكات، بــۆ لەگەڵــی بــم.
ئــەم شــێوازە لــە مامەڵەكــردن، جیــاوازە لــەو 
تەرحانــەی كــە دەكرێــن بــەوەی كــورد بێلایــەن 
بێــت و چــاوەڕێ بــكات تــا كێشــەكە لــە بەغــدا 
یــەكلا دەبێتــەوە و بــراوە هــەر لایــەك بوو بچێت 
ــی  ــە ركابەرییەك ــكات. ل ــەو ب ــەڵ ئ ــە لەگ مامەڵ
تونــد و ئاڵــۆزی وەك ئێســتادا ئەگــەر هەرلایــەك 
ــەوە، دوای  ــە ببات ــی یارییەك ــورد توان ــێ ك بەب
ئــەوە چ پێویســتی بــە سازشــكردنە بــۆ لایەنــە 
لــە  كــورد  پێویســتە  كەواتــا  كوردییــەكان؟ 
دابەشــبوون بەســەر ململانــێ و بەرژەوەندیــی 
ئەمریــكا و ئێرانــدا بێلایــەن بــێ، بــەڵام بــۆ 
بەرژەوەندییەكانــی خــۆی پێویســتە تەرەفێكــی 

گرنگــی هاوكێشــەكان بێــت.
كــورد دەتوانــێ لەنێــوان بــەرە جیاوازەكانــدا 
خــۆی بپارێزێــت و وێنایەكــی جیاوازتــر بۆخــۆی 
شۆڕشــی  دوای  چــۆن  وەك  دروســتبكات، 
گەلانــی ئێــران و لــە هاتنــە ســەر حوكمــی 
ــەو  ــەوە ل ــۆ خۆجیاكردن ــاری ئیســامیدا، ب كۆم
دابەشــكارییەی جیهــان بەســەر هــەردوو بلۆكــی 
رۆژهــەڵات و رۆژئــاوا، ئێرانییــەكان دروشــمێكیان 
بــەرز كــردەوە )لا شــرقیە، لا غربیــە، جمهوریــە 
و  كــورددا  لەنــاو  پێشــتریش  اســامیە(. 
دوای هەڵگیرســانەوەی شــۆڕش لــە 1976 ، 
بزووتنــەوەی سۆسیالیســت بــۆ خۆجیاكردنــەوە 
لــەو دوو ئاراســتەیەی پێشــووتری بزووتنــەوەی 
كوردایەتــی، لــە دەشــتی هەولێــر دروشــمێكیان 
ــە مەلۆمــە،  ــە جەلۆمــە ن ــوو دەیانگــوت )ن هەب
ئێســتاش  ســەربەخۆمە(.  سۆسیالیســتی 
پێویســتە كــورد بــە دەنگێكــی دلێرانــەوە بڵێــت 
بەرژەوەندیــی  ئێــران،  نــە  و  ئەمریــكا  )نــە 

كوردســتان(.

نە ئەمریكا و نە ئێران، 
بەرژەوەندیی كوردستان

عارف قوربانی
 arifqurbany@yahoo.com

بانگەشــەی  رۆژی  بــۆ  پێچەوانــە  ژماردنــی   
هەڵبــژاردن لــە هەرێمــی كوردســتان دەســتیپێكردووە، 
بــەڵام باســەكانی تایبــەت بــە دواخســتنی هەڵبــژاردن 
پێیانباشــە  حیزبــەكان  بێشــك،  نەبڕاونەتــەوە! 
داشــیان ســوار  كــە  هەڵبــژاردن  بچنــە  وەختێــك 
بێــت، بــەڵام ئــەم بابەتــە چەنــدە پەیوەنــدی بــە 
دۆخێكــی رۆژانەیــی ئەحزابــەوە هەبێــت، ئەوەنــدەش 
پەیوەنــدی بــە كــۆی سیســتەمی سیاســییەوە هەیــە 
دەســەڵاتگەراییدا  و  دیموكراســی  بەینــی  لــە  كــە 

دەكات. ئەمبەروئەوبــەر 
رووخانــی  قۆناغــی  لــە  كوردســتان  هەرێمــی 
پێوەرەكانــی  ســەركەوتنی  و  ســۆڤیەت  یەكێتــی 
خۆرئــاوادا لەدایكبوو.ئــەو وەختە "شــەپۆلی ســێیەمی 
دیموكراســی"ش هێشــتا بــەردەوام بــوو. بۆیــە لــەدوای 
بەعــس،  دەســتی  لــە  ســنووردار  رزگاربوونێكــی 
كــورد یەكســەر بیریــان لــە هەڵبــژاردن كــردەوە. 
ــەزراوە  ــژاردن و دام ــە هەڵب ــد ك ــەڵام زۆری نەخایان ب

دیموكراتییــەكان بێكاریگــەر كــران و شــەڕی ناوخــۆش 
ــا  ــەوە ت ــەدوای ئەوەش ــدان! ل ــتنی لێ ــۆری پەكخس م
ئێســتا، هەرێمــی كوردســتان لــە بازنــەی دیموكراســی 

دەســووڕێتەوە! دەســەڵاتگەراییدا  و 

دابڕانی هەڵبژاردن لە كوردستان
لــەدوای هەڵبژاردنەكــەی ســاڵی 1992، دابڕانێكــی 
هەڵبــژاردن لــە كوردســتان روویــدا كــە تــا ســاڵی 
2005ی كێشــا و بەوەش دیموكراســی، شــوێنی خۆی 
بــە دەســەڵاتگەراییەكی دوو جەمســەرە دا كــە تێیــدا 
ناوچــەی هەرێمــی كوردســتانیان  دوو حیــزب دوو 
ئیــدارە دەكــرد. لــە ســاڵی 2015یشــدا دابــڕان و 
داخســتنێك لە كاری پەرلەمان درووســتبوو كە دەشێ 
ــۆ  ــی ســنووردار ب ــی گەڕانەوەیەك ــی دووەم ــە قۆناغ ب
دەســەڵاتگەرایی نــاوزەد بكرێــت و ئەویــش تــا ســاڵی 
2018ی خایانــد. ئێســتاش ئەگــەری دابڕانێكــی دیكــە 
لەڕێــی تەوافــوق بــۆ دواخســتنی هەڵبــژاردن لەئارادایە 

لــە ئەڵمانیــا دەڵێــن “کابانــی زۆر شــیوەکە 
تێکــدەدات”، مانــای ئــەو قســەیەش ئەوەیــە ئەگــەر 
ــەک کاردا بکــەن،  ــە ی خەڵکانێکــی زۆر بەشــداری ل
ــەو  ــک ئ ــە رێ ــێ. ئەم ــە لاواز دەردەچ ــەوە کارەک ئ
شــتەیە کــە ئێســتا لــە کوردســتان ئەزموونــی 
دەکەیــن. بەهــۆی ئــەم ئەمــری واقیعەوە کوردســتان 
لــە سیاســەتێکی نێوخــۆی ئەمنــی و دەرەکیــی 
یەکگرتــوو بێبەشــە. ئەمــەش بووەتــە هــۆی ئــەوەی 
یەکڕیــزی نێوخۆیــی و هێــزی دەرەکیمــان لاواز بــێ. 
ــەوەی کوردســتان  ــە ل ــی رێگربوون هــۆکاری نێوخۆی
پشــت  لــە  یەکگرتــوو،  دەوڵەتێکــی  بــە  ببــێ 
ئەمەشــەوە بەرژەوەندیی دەســەڵاتە تاکەکەسییەکان 
هەیــە، لــە کاتێکــدا مۆرکــی جەوهەریــی دیموکراســی 
رێــک پێچەوانــەی ئەمەیــە، واتــە بەرژەوەندییــە 

ــزدا  ــی بەهێ ــاو ئیدارەیەک ــە پێن ــییەکان ل تاکەکەس
دەخرێنــە لاوە، کــە هــەم لەبەردەســتی هەمــوو 
ــەدا  ــە دەوڵەتەک ــان ل ــش ژی ــە و هەمی هاووڵاتیاندای
رێکدەخــات. ئەوانــەی مێــژووی ئەوروپــا، وەکــو 
لانکــی دیموکراســی نــوێ، دەخوێننــەوە، لەنــاو 
مێــژووی ئــەو کیشــوەرەدا مۆدێلێــک بــەدی دەکــەن: 
هێــزی  ئابــووری و  کاتێــک ســەرکەوتنی  تەنیــا 
وردە  دەســەڵاتی  کــە  دەبــێ  لەدایــک  سیاســی 
شــازادەکان لەپێنــاو دەوڵەتێکــی ناوەندیــی خــاوەن 
دەزگای ئیداریــی یەکپارچــە هەڵبوەشــێنرێتەوە.

 
سیاسەتی کەمینە رێگرە

بــۆ  ســەرکەوتووەکان  رێگــە  لــە  یەکێــک 

و هــۆكاری ســەرەكی ئەمــەش یــەك شــتە: نائامادەیی 
ئەحــزاب بــۆ هەڵبــژاردن! 

پرســیار ئەوەیــە، بۆچــی هەرێمــی كوردســتان 
هەبــووە،  دیموكراتییانــەی  لەدایكبوونێكــی  كــە 
دەســەڵاتگەراییدا  و  دیموكراســی  بازنــەی  لــە 
ــی و  ــانكردنی پارت ــەوە؟ بێشــك، دەستنیش دەخولێت
یەكێتــی وەك تاقــە هــۆكاری ئــەو دۆخــە بازنەییــەی 
هەرێمــی كوردســتان، روونكردنەوەیەكــی تــەواو نابێت 
و بەرچاوڕوونییــەك بــۆ تێگەیشــتن لــە ناوەڕۆكــی 

كێشــەكە نــادات بەدەســتەوە.
ــە هەڵبژاردنییەكــەی پێشــوودا  ــەردوو دابڕان ــە ه ل
دوو جەنــگ هــۆكاری گرنــگ بــوون بــۆ تەعتیلكردنــی 
داعــش.  شــەڕی  و  ناوخــۆ  شــەڕی  دیموكراســی: 
ــی  ــر دەوری وڵاتان ــدا، زیات ــی یەكەم ــە دابڕان ــەڵام ل ب
دەرەوە بــۆ رێگرتــن لــە گەشــەكردنی دیموكراســی 
ــە  ــی ناوچەك ــوو. دەوڵەتان ــش ب ــە كوردســتان لەپێ ل
دژی هەڵبــژاردن بــوون و ئەوەشــیان بــە یەكــەم 
هەنــگاوی دامەزراندنــی كیانێكــی مەشــرووعی كــوردی 
هەژمــار دەكــرد. بۆیــە تەنهــا چەنــد مانــگ دوای 
ــران و ســووریا  ــا و ئێ ــەی 1992، توركی هەڵبژاردنەك
لــە ئەنكــەرە کۆبوونــەوە تــا تەگبیــری خۆیــان بكــەن. 
ســەیرنییە كە 25 ســاڵ دوای ئەو بەروارەش، لەدوای 
گشتپرســییەكەی هەرێمــی كوردســتان لــە 2017، 
ــە  ــی ناوچەكــە دەســتیانكرد ب ــر دەوڵەتان جارێكــی ت
یەكــدا، هەتــا دژی هەرێمــی كوردســتان تەگبیــری 
ــژاردن و رای  ــی هەڵب ــە، رەوای ــەن! چونك ــان بك خۆی
ــدا  ــی نیودەوڵەتان ــەت و پەیوەندی ــە سیاس ــك ل خەڵ
بابەتێكــی پڕبایــەخ و پڕكاریگــەرە كــە بــۆ هەمیشــە 

ــت. ــای لێناكرێ حاش
ــەیەكی  ــاوی كێش ــت، پاس ــدا بێ ــی لەگەڵ ئێستاش
براكــوژی،  شــەڕی  دەركەوتنــی  بــۆ  موڵكــداری 
بێمانایــە و دوورنییــە ئــەو رووداوانــە دنەدانێكــی 
دەرەكــی تێدابووبێــت! جگــە لــەوە، لەمــاوەی دەیــەی 

بێــت،  هەرچییــەك  پاســاوەكانیان  نەوەدەكانــدا، 
ئێــران و توركیــا نزیكــەی 12 ئۆپەراســیۆنی گــەورەی 
ــتان  ــی كوردس ــە هەرێم ــان ل ــەربازی و هەواڵگریی س
ئەنجامــداوە كــە نــەك هەڵبــژاردن، بەڵكــوو فرســەتی 

ــەدا! ــتان ن ــگای كوردس ــە كۆمەڵ ــی ب ئارام
دۆخــی خراپــی ئابووریــی عێــراق و خەزێنــەی 
بەتاڵــی دوای جەنــگ و گەمــارۆكان وایانكردبــوو كــە 
ئابووریی كوردســتان وابەســتەی یارمەتیــی دەرەكی و 
پرۆگرامــی نــەوت بەرامبــەر بەخــۆراك بێــت. گەلێــك 
لێكۆڵینــەوەش هــەن كە ســەلماندوویانە، دیموكراســی 
لــە وڵاتــە هەژارەكانــدا، كەمتــر ســەقامگیرە و لەوانەیە 
ــە  ــەو دۆخ ــی ئ ــەت هۆكارەكان ــەكات. هەڵب ــڕ ن زۆر ب
تەنهــا ئابــووری یــان دەرەكــی نەبــوون و كولتــووری 
دەســەڵاتگەرایی و باڵادەســتیی چــەك، شــوێنێكی 
زۆری بــۆ دیموكراســی و هەڵبــژاردن نەهێشــتبووەوە. 
لــە ســاڵی 2015یشــدا جەنگــی داعــش، قەیرانــی 
گرنگتریــن  ریــزی  لــە  دەســەڵاتگەرایی  و  دارایــی 

ــوون. ــان ب ــی پەرلەم ــی بێكاریگەربوون هۆكارەكان
 دیــوی دووەمــی دراوەكــەش ئەوەیــە كــە دۆخــی 
ــەراورد  ــتان ب ــە كوردس ــی ل ــژاردن و دیموكراس هەڵب
ــی  ــە گرنگەكان ــان فیدراڵیی ــۆم ی ــەی ئۆتۆن ــە ناوچ ب
باشــترە.  دانــەن،   17 كــە  ئاســیا  كیشــوەری 
مەغۆلســتانی  كیانــگ،  ســین  تبــت،  ناوچەكانــی 
نــاوەوە، كوانگشــی، نینگشــیا، مــاكاو و هونــگ كۆنگ 
لــە چیــن زیاتــر هاوشــێوەی پارێزگایــەك ئیــدارە 
لــە هەرێمــی كوردســتان  دەكرێــن و دۆخەكەیــان 
تاتارســتان،  ناوچەكانــی  لــەوان،  جگــە  ناچێــت. 
داغســتان، یاقووتســتان، چیچانســتان لــە رووســیا 
و  پاكســتان  لــە  بەلووچســتان  و  وەزیرســتان  و 
پەشتوونســتان لــە ئەفغانســتانیش بەوجــۆرەن و لــە 
ــوو  ــژاردن، بەڵك ــەك هەڵب ــتا ن ــیاندا هێش هەندێكیش
گواســتنەوەی  و  خێڵەكــی  ئیدارەكردنــی  مۆدێلــی 
ــە  ــوان ل ــاوە. تای ــوڕ ب ــۆ ك ــەوە ب ــە باوك دەســەڵات ل

ــە  ــی ناوەڕاســت ك ــە خۆرهەڵات ــتین ل ــن و فەلەس چی
دۆخێكــی نیمچە ســەربەخۆیان هەیە، هاوشــێوەییەكی 
زیاتریــان لەگــەڵ هەرێمــی كوردســتان هەیــە. لەنێــو 
ئــەو سیانەشــدا، هەرێمــی كوردســتان لــەدوای تایوان، 
دۆخێكــی گونجاوتــری بــۆ گەشــەكردنی دیموكراســی 
لیســتی   7 لــە  هەڵبــژاردن  لیســتەکانی  هەیــە. 
ــدا  ــن هەڵبژاردن ــە دوایی ــت ل ــۆ 31 لیس 1992وەوە ب
ــگ و كورســی  ــە دەن ــكاری ل ــادی كــردووە و گۆڕان زی
ــداوە و ئۆپۆزیســیۆن  ــەڵاتدارەكان روویان ــە دەس لایەن
دەســەڵات  لــە  بەشــداربوون  بــۆ  چانســێكی 
دیموكراســییەكی  بــۆ  ئەمانــەش  و  پەیداكــردووە 

مینیمالیســتی گرنگــن.
ســاموێل هانتینگتــۆن لــە "شــەپۆلی ســێیەمی 
دیموكراســی لــە كۆتایــی ســەدەی بیســتەمدا" باســی 
هەندێكجــار  كــە  دەكات  وڵاتــان  لــە  دەســتەیەك 
دیموكراتیــن و هەندێكجاریــش بــۆ دەســەڵاتگەرایی 
بازنەیــی  نموونــەی  بــە  ئەمــەش  دەگەڕێنــەوە. 
ناودەبــات. رەنگــە ئەمــە دەلاقەیەكــی بــاش بێــت 
ــەڵاتگەرایی  ــی و دەس ــەی دیموكراس ــوە بازن ــا لەوێ ت

بدۆزینــەوە. هەرێمــی كوردســتان 

دواخستنەوەی هەڵبژاردن؛ 
دابڕانی سێیەم

هەڵبژاردنــی  دواخســتنەوەی  باســی  ماوەیەكــە 
ئەمــە  ئەگــەر  لەئارادایــە.  پەرلەمانــی كوردســتان 
ســەربگرێت، دەبێتــە دووەم دواخســتنی هەڵبژاردنــی 
خولــی پێنجــەم و جگە لــە كاریگەرییــە نیگەتیڤەكانی 
لەســەر پرۆســەی دیموكراســی كــە دەكــرێ وەك 
ــە رووی سیاسیشــەوە  ــت، ل ــێیەم ناوبنرێ ــی س دابڕان

ــت.  ــورد نابێ ــۆ ك ــی باشــی ب ئەنجامێك
كــە  بــن  راســت  پێشــبینییانە  ئــەو  رەنگــە 
لەبــەر هەڵبــژاردن، ناكۆكــی و گرژیــی  پێیانوایــە 

نێــوان هێــزە كوردییــەكان زیاتــر دەبــن، بــەڵام خــودی 
ئەنجامدانــی هەڵبــژاردن و نوێكردنــەوەی متمانــەی 
بــە لایەنــەكان، دەتوانێــت دەرفەتێكــی  دەنگــدەر 
نــوێ بــۆ چارەســەركردنی گرفتــە ناوخۆییەكانــی 
بێشــك  بــكات.  هەرێمــی كوردســتانیش فەراهــەم 
هەڵبــژاردن ناتوانێــت عەســای ســیحری بێــت بــەڵام، 
و  پەرلەمــان  بــۆ  مەشــروعییەت  تازەكردنــەوەی 
دوو  ئــەو  كاریگەرییەكانــی  دەتوانێــت  حكوومــەت 
ــەر  ــە ه ــر ل ــتا زیات ــە ئێس ــكات ك ــر ب ــە زیات دەزگای

كاتێكــی دیكــە بــۆ كــورد پێویســتن.
خاڵێكــی تــر ئەوەیــە كــە دواخســتنی هەڵبژاردنــی 
پێكهێنانــی  پاســاوی  بــە  كوردســتان  پەرلەمانــی 
حكوومەتــی عێــراق، واتــای حەواڵەكردنــی كێشــە 
بــۆ  ناوخۆییەكانــی كوردســتان و كەڵەكەكردنیــان 
كاتێكــی دیكــە دەدات. ئەمــەش لــە واتایەكــی تــردا، 
ــەو  ــۆ دوای ئ ــتانە ب ــەكانی كوردس ــتنی كێش دواخس
ــەوە! ــر خــۆی دەگرێت ــدا تۆزێكــی ت ــە بەغ ــەی ك كات
زۆر گرنــگ بــوو كــە هەرێمــی كوردســتان بــەر 
ــەڵام  ــە، ب ــی بكردای ــی پەرلەمان ــراق هەڵبژاردن ــە عێ ل
هەرجۆرێــك بێــت ئەمــە ســەرینەگرت. ئێســتاش كــە 
بەغــدا رووبــەڕووی ناڕەزایــی جەمــاوەری بووەتــەوە و 
هێشــتا حكوومــەت پێكنەهاتــووە، قازانجــی هەرێمــی 
گلێركردنــەوی دۆخــی سیاســەتی  لــە  كوردســتان 
ناوخۆییدایــە كــە رەنگــە بــە هەڵبــژاردن بكرێــت. 
بەغــدا، ئەگــەر بەمزووانــەش حكوومــەت دروســتبكات، 
دیســان لەبــەر كێشــەكانی لــە باشــوور و ناوەڕاســت، 
كوردســتان.  هەرێمــی  ســەر  دەیپەرژێتــە  كەمتــر 
بۆیــە ئەگــەر كوردســتان هەڵبژاردنەكــەی بــكات و 
دەرگایــەك بــەڕووی رێككەوتنێكــی سیاســی نــوێ 
لــە ناوخــۆ بكاتــەوە، ئەوســا بەهێزتــر لــە جــاران 
دەتوانێــت لەگــەڵ بەغــدا دانوســتاندن بــكات. بــە 
ــەوە، ئەگــەر هەڵبــژاردن دوابخرێــت، ناچــارە  پێچەوان

ــكات. ــۆ ب ــە لاوازی گفتوگ ب

دامەرزاندنــی دەوڵەتێکــی کارامــە ئەوەیــە ئەوەنــدەی 
ــەکان لەبەرچــاو  بۆمــان دەکــرێ بەرژەوەندیــی لایەن
بگریــن. بــەڵام ئەمــە بــەو مانایــە نییــە کورســییەکی 
پەرلەمانــی بــە هەمــوو کەمینەیــەک بــدرێ، لــە 
ــتهێناوە،  ــی بەدەس ــد دەنگێک ــا چەن ــدا تەنی کاتێک
بەرژەوەنــدی  کــە  مانایەیــە  بــەو  ئەمــە  بەڵکــو 
ئــەو کەمینانــە بخرێتــە نــاو سیاســەتی پارتــە 
ــەکان  ــە کەمین ــی لایەن ــەرەکییەکانەوە. نوێنەران س
پێویســتە لەنــاو پارتــە ســەرەکییەکاندا بەشــدار بــن 
ــۆ  ــەڕوو، ب ــان بخەن ــی خۆی ــوە نیگەرانییەکان و لەوێ
ــتبکەن.  ــتەقینە دروس ــی راس ــەوەی کاریگەرییەک ئ
چەندەهــا جــار گوێمــان لــەوە بــووە کــە ئــەم 
بــە کەمینــەکان  تایبــەت  ئێســتای  سیاســەتەی 
ــی  ــی هەرێم ــردووە حکومەت ــتان وای ک ــە کوردس ل
کوردســتان جێــی بایەخــی سیاســەتی وڵاتانــی 
ــە  ــە ک ــتییەکەی ئەوەی ــەڵام راس ــێ، ب ــی ب رۆژئاوای
ــە  ــە. تاک ــە نیی ــاوا حــەزی لەم ــە رۆژئ ــەس ل هیچک
شــتێک کــە بــە دڵــی رۆژئاواییــەکان بــێ هەڵوێســتی 
لایەنگرانەیــە بــۆ رۆژئــاوا، ئەگــەر ئەمــە لەئــارادا 
نەبــێ، ئــەوە هەمــوو سیاســەتێکی کەمینــەکان، 
ــی  ــار لاوازبوون ــێ، دواج ــە وردەکاری ب ــش ب چەندی
سیســتەمی دیموکراتیکــی لێدەکەوێتــەوە. وا باشــە 
لێرەشــدا ســەیری مێژووی ئەوروپییــەکان بکەینەوە: 
بوونــی  بەهــۆی  ئەڵمانیــا  ڤایمــاری  کۆمــاری 
لایەنــی زۆرەوە رووخــا، کــە تێیــدا هەرلایەنێــک 
لەگــەڵ  ناکــۆک  بەرژەوەندییەکــی  نوێنەرایەتــی 
ــری  ــرد، لەب ــەی دەک ــی دیک ــدی لایەنەکان بەرژەوەن
ئــەوەی هەموویــان لەنــاو پرۆگرامێکــی بەرفراوانتــردا 

هاوکاریــی یەکــدی بکــەن. 

شینگێڕی لەبری کردار

ــەو  ــوردی ئ ــری ک ــە رۆژژمێ ــرا ل ــی خێ روانینێک
هەســتەمان پێــدەدات کــە ئێمــە بــەردەوام خەریکــی 
ماتەمینیــن. بۆنەکانــی ماتەمینــی یــەک لــەدوای 
یــەک دێــن. هیــچ کەســێک نکۆڵــی لــەوە نــاکات کــە 
ئێمــەش، وەکــو گەلێــک، دەبــێ کاتــی ماتەمینیمــان 
هەبــێ، بــەڵام وەکــو دەوڵەتێکــی مۆدێــرن پێویســتە 
تەنیــا یــەک رۆژمــان هەبــێ بــۆ ئــەوەی تێیــدا 
ــان  ــەی خۆم ــی گەلەک ــوو مەینەتییەکان ــادی هەم ی
بکەینــەوە. باشــترین رێگــە بــۆ رێزلێنــان لــە یــادی 
ــەوان  ــە ئ ــن ک ــەو شــتە دامەزرێنی ــە ئ ــەوان ئەوەی ئ

ــۆی چەشــت.  ــان ب ئازاری
چۆن رێز لە پێشمەرگە بنێین؟

ئــەدای  لــە سەرانســەری جیهانــدا ستایشــی 
پێشــمەرگە دەکــرێ. ئێمــەش رێــزی پاڵەوانیــان 
لێدەنێیــن، بــەڵام چۆن قەرەبووی ئــەو ئازایەتییەیان 
بکەینــەوە؟ مووچــەی پێشــمەرگە بــە رادەیەکــی 
بێمانــا کەمــە. هەرچەنــدە ئــەوە ئایدیالیزمــی ئەوانــە 
کــە پاڵیــان پێــوە دەنــێ ئــەو ئازایەتییــە بنوێنــن، 
ــە.  ــەس نیی ــە ب ــەر ئەم ــدا ه ــە درێژخایەن ــەڵام ل ب
بــا دواجــار مووچەیەکــی شایســتەیان بدەینــێ و 

ــن.  ــان پێشــان بدەی ــی خۆمانی پێزانین

یەک پایتەخت بە دوو ناو؟

ئەربیــل یــان هەولێــر؟ هــەر کەســێک ســەردانی 
وڵاتەکــەی ئێمــە بــکات هەســت دەکات ئێمــە دوو 

پایتەختمــان هەیــە، لەکاتێکــدا ئــەوە ئێمەیــن 
ناتوانیــن لەســەر ناوەکــەی رێکبکەویــن. پایتەختــی 
کوردســتانێکی یەکگرتــوو و ئــازاد دەبــێ نــاوی 
لــە وڵاتانــی رۆژئاوایــی ناچێتــە  بــێ.  هەولێــر 
عەقڵــەوە وڵاتێــک چەندیــن نــاو لــە پایتەختەکــەی 
خــۆی بنــێ. ئەگــەر بمانــەوێ رۆژئاواییــەکان وەکــو 
وڵاتێکــی دیموکراتیــک دانمــان پێــدا بنێــن، ئــەوە 
دەبــێ بــە رێســاکانی رۆژئــاوا هەڵســوکەوت بکەین. 

نــەک  ئافرەتــان،  سەرخســتنی 
پشــک پێدانــی 

ــە  ــە ئافرەت ــانازی ب ــێ ش ــورد دەتوان ــی ک گەل
ــە داخــەوە  ــەڵام ب ــکات. ب ــەوە ب ــازا و بوێرەکانیی ئ
هیــچ ئافرەتێــک نەیتوانیــوە ببــێ بــە وەزیــر. 
راســتە پشــکی 20 ٪ی کورســییەکانی پەرلەمانــی 
ــەش  ــەڵام ئەم ــان دراوە، ب ــە ئافرەت ــتان ب کوردس
ــی  ــە پێ ــر. ب ــە وەزی ــان ببن ــردووە ئافرەت وای نەک
ســتانداردی دیموکراســییە رۆژئاواییــەکان ئەمــە 
ســیمایەکی دواکەوتوویــی وڵاتــە. ئــەم کێشــەیە بــە 
پشــک چارەســەر نابــێ، بەڵکــو دەبــێ ئافرەتــان لە 
پارتەکانــدا ســەربخرێن. ئــەو ئافرەتانەی شــتێکیان 
پێیــە دەبــێ دەربخرێــن و پشــتگیرییان بکــرێ، 
ــەن،  ــتی وەزاری دەگ ــە پۆس ــی ب ــا خۆبەخۆی ئاوه
ــەواو نییــە  ــەڵام سیســتەمی پشــک ئامرازێکــی ت ب

ــدات.  ــە رووب ــەوەی ئەم ــۆ ئ ب
راســتییەکی تــاڵ هەیــە کــە خــەون و خەیاڵــە 
خۆشەکانمان زۆر لە واقیعەوە دوورن. ئێمەی کورد 
ــووە.  ــان هەب ــتکەوتی گەورەم ــردوودا دەس ــە راب ل

ئێمــە هێــزی خۆمــان ســەلماندووە و بونیادەکانــی 
دەوڵەتمــان دامەزرانــدووە، بــەڵام ئــەو بونیادانــە لــە 
ئاســتی ئــەو ســتانداردانەدا نیــن کــە رۆژئاواییــەکان 
پێــوەری  بــە  دەزانــن.  دیموکراســییان  بــە 
ــرات  ــەکان ئێمــە هێشــتا وڵاتێکــی دیموک رۆژئاوایی
نیــن. کاتێــک دەتوانیــن بڵێیــن بەڕێگەوەیــن بــەرەو 
دیموکراســی کــە ئامــادە بیــن ماڵئاوایــی لــە هەمــوو 
ــەوەی  ــن و ســووربین لەســەر ئ ــتانە بکەی ــەو ش ئ
تێگەیشــتنێکی دیموکراتیکمــان بــۆ خۆمــان هەبــێ 
ــە  ــن. ئەم ــەش بکەی ــە ئەرکێکــی هاوب و هەســت ب
ــان  ــن متمانەم ــر بی ــێ فێ ــە دەب ــە ک ــەو مانایەی ب
بــە یەکــدی بــێ و ماڵئاوایــی لــە بەرژەوەندییــە 
بــەم  بکەیــن.  تاکەکەســییەکانمان  و  تایبــەت 
شــێوەیە دەتوانیــن بــەرەو ســەردەمێکی نــوێ 
ــتانێکی  ــەردەمی کوردس ــە س ــن، وات ــگاو بنێی هەن
یەکگرتــووی ئــازادی دیموکــرات کــە لــە ریــزی هێزە 
رۆژئاواییــەکان بــێ و شــان لــە شــانیان بــدات. ئێمە 
توانیومانــە بــە خێرایــی بــەرەو بنیاتنانــی وڵاتێکــی 
مۆدێــرن هەنــگاو بنێیــن، ئێســتا گرنــگ ئەوەیــە لــە 
دواییــن هەنگاوەکانمــان ســارد نەبینــەوە. دڵنیــام 

ســەردەکەوین.
 

ســەلاحەدین کۆبــان ئەندامــی پارتــی یەکێتیــی 
ــاڵی  ــە و س ــیحییەکانی ئەڵمانیای ــە مەس دیموکرات
ئەڵمانیــا  دانیشــتووی  کــوردی  یەکــەم   2017
ــا  ــی ئەڵمانی ــی فیدراڵی ــۆ هەڵبژاردن ــۆی ب ــوو خ ب
ــی  ــی ئەڵمان ــی گروپێک ــاوکات ئەندام ــوێ. ه بپاڵێ
ـ ئیســرائیلی و کۆمارییەکانــی دەرەوەیــە. بابەتــی 

ســەرەکی کارکردنــی، سیاســەتی دەرەوەیــە. 

هەڵبژاردن بكرێ
یان نەكرێ؟

کوردستانێکی ناکۆک 
ناتوانێ دیموکراسی بێ

زریان رۆژهەڵاتی

ziryan.rojhelati@rudaw.net

سەلاحەدین کۆبان*

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

رێبوار كەریم وەلی

شرۆڤە و بۆچوون

كۆمەڵگــەی نێودەوڵەتــی كۆمەڵگەیەكــی 
ئاڵــۆز و پــڕ جووڵــە و كێشــەیە، كارلێك و 
پەیوەندییەكان پەیوەســت نیــن بە فاكتەری 
جێگیــرەوە، هەمــوو پێــدراو و داواكراوەكانی 
بەشــێوەیەك ئاوێتەبوون كــە ناتوانین دۆخی 
ستاندارد بۆ ئەو ژینگە ناڕوونە دروست بكەین 
و پێگــەی لایەنەكانــی پێ هەڵبســەنگێنین. 
ئەكتەرەكانــی نێو ئــەو كۆمەڵگەیەش بەهۆی 
ناجێگیریــی پەیوەندییــەكان و تێكەڵبوونــی 
كارتەكانەوە، هەمیشــە لە دۆخێكی نادڵنیایی 
و ناســەقامگیردا دەژیــن، بەجۆرێــك كە هیچ 
یەكێك لــەو ئەكتەرانە ناتوانێ دۆخی باشــی 
ئێســتای بكاتە پێوەر بۆ ئــەوەی لەڕێگەیەوە 
لەداهاتــووی خــۆی دڵنیابێت. ئــەم ئەكتەرە 
نێودەوڵەتــی و هەرێمیانــە چ دەوڵەت بن یان 
ئەكتــەری نادەوڵەتی، هەموویــان مەحكومن 
بــەوەی لــەو ژینگــە لێڵــەدا جووڵــە بكەن. 

ســەبارەت بەپێگــە و چۆنیەتــی مامەڵــەی 
ئەكتەرە هەرێمی و نێودەوڵەتییەكان هەمیشە 
هەندێ پرســیاری جەوهەری دروســت دەبن، 
ئایــا ئەم ئەكتەرانە دەتوانن لەبارێكی ئاڵۆزی 
لەو شێوەیەدا سەربەخۆ بن؟ ئایا چ ئەكتەرێك 
دەتوانــێ ســەربەخۆ بێــت؟ ئایــا باجەكانی 
ســەربەخۆبوون لــەو ژینگەیــەدا چیــن؟ ئایا 
ئەو ئەكتەرانەی ســەربەخۆ نین و وابەســتەی 
هێزێكی باڵاترن دەتوانن بەو شێوەیە بەردەوام 
بن؟ ئەو ئەكتەرانەی لەنێوان ســەربەخۆبوون 
و وابەستەبووندا ون بوونە بەرەو چ ئاسۆیەك 

دەڕۆن؟
بۆ ئەوەی وەڵامێكی پوختی پرسیارەكانمان 
بزانیــن  ســەرەتا  دەبێــت  دەســتبكەوێت، 
ســەربەخۆبوون و وابەســتەبوون لەژینگــەی 
نێودەوڵەتیــدا چین، تــا بتوانین ئایندەی ئەو 
هێزانــە دەستنیشــان بكەین كە لــەو دۆخەدا 

ئــەو جەنگــە ئابــووری و ســایكۆلۆژییە 
هەمەلایەنــەی مــاوەی چەنــد هەفتەیەكــە 
واشــنتۆن لەیــەك كاتــدا بەرانبــەر ئێران 
و توركیــا و چیــن و رووســیا و ئەوروپــا 

گرتوویەتیە بەر، زۆر لە چاودێرانی سیاسی 
دووچاری سەرسوڕمان كردووە لەوەی چۆن 
دەبێــت ئەمریكا لەیەك كاتدا زیاتر لە پێنج 
بــەرەی جەنگ بكاتــەوە، چونكە لۆجیك و 

 ونبوون لەنێوان سەربەخۆیی و 
وابەستەبووندا

راوێژكارە سمێڵ زلەكە.. 
گێڕانەوەی شكۆی ئەمریكا و 

تۆقاندنی وڵاتان

لــە  بكەنــەوە.  یەكلایــی  خۆیــان  ناتوانــن 
پەیوەندیە نێودەوڵەتیەكاندا ســەربەخۆبوون 
چەمكێكــی  بەڵكــو  نییــە،  مانــای  یــەك 
فرەڕەهەندە، هەر ئەمە وای كردووە پرســیار 
لەسەر ســەربەخۆیی دروست ببێت. بەشێك 
پێیانوایــە بوون بــە دەوڵــەت و دانپێدانانی 
نێودەوڵەتــی و بوونی ســەروەری بەســە بۆ 
ئەوەی بە ئەكتەرێك بڵێین سەربەخۆ، بەڵام 
ئەمە تەنها لە رواڵەتدا راستە، چونكە ئەگەر 
رەهەندە جیاوازەكانی سەربەخۆبوون بكەینە 
پێوەر، ئەم تێگەیشــتنە تووشــی كورتبینی 
پرســیارەكە  ئەگــەر  نموونــە  بــۆ  دەبــێ. 
بــەو شــێوەیە بكەیــن كــە ئایا هەمــوو ئەو 
بڕیــاری  ســەروەرین  خــاوەن  دەوڵەتانــەی 
سیاســییان بەدەســت خۆیانە، ئایا دەتوانن 
گەورەتــر  هاوپەیمانییەكــی  دەرەوەی  لــە 
وەك دەوڵــەت بمێننــەوە؟ بێگومان نەخێر، 
چونكــە بەشــێكی زۆری ئــەو دەوڵەتانــە لە 
جووڵە دەرەكییەكانی خۆیاندا ســەربەخۆیی 
خۆیــان لەبڕیــاردان لەدەســتداوە بەرامبــەر 
گەرەنتییــەك بۆ مانەوەیان. ئــەم وەڵامە بۆ 
سەربەخۆیی ئابووری و كولتووری و شێوازی 
حوكمڕانیش هەر راستە، بۆ نموونە دەوڵەتان 
سیســتەمە  لــەدەرەوەی  ناتوانــن  ئێســتا 
دیموكراتیەكان سیســتەمێكی دیكەی تایبەت 
بەخۆیان هەبێــت، مەحكومكردنی دەوڵەتان 
بــە سیســتەمی دیموكراســی بەشــێكە لەو 
دەوڵــەت.  ســەربەخۆیی  ســنوورداركردنەی 
هەمــوو ئەو دەوڵەتانــەی دەكەونە دەرەوەی 
سنووری ئەو لەقاڵبدانە و رێگەی سەربەخۆیی 
رەهایــان گرتووە، وەك دەوڵەتی نامۆ بەڕای 
گشــتیی جیهانــی دەناســێنرێن، بــەوەی لە 

سیستەمی باوی جیهانی لایانداوە. سەبارەت 
بەدیــوی یەكەمــی ســەربەخۆیی كــە بریتیە 
نادەوڵەتییەكان،  ئەكتــەرە  لەدەوڵەتبوونــی 
ســەربەخۆییە،  تــری  دۆخێكــی  ئەمەیــان 
بــۆ  نادەوڵەتییــەكان  هێــزە  بانگەشــەی 
رواڵەتــدا  لــە  ئەگەرچــی  بەدەوڵەتبــوون 
بــەڵام  ســەربەخۆبوون،  بــۆ  بانگەشــەیە 
لەڕاســتیدا بانگەشــەیە بۆ بوون بەدەوڵەت، 
چونكە قۆناغی دوای دەوڵەتبوونەكە ئاڵۆزتر 
بــەرەو  ئەگــەر  بەتایبــەت  پڕكێشــەترە  و 

سەربەخۆیی رەها بچێت.
ئەوەی پەیوەســتە بەوابەســتەبوونەوە لە 
ژینگــەی نێودەوڵەتیــدا، ئەمیــش بەهەمان 
شــێوە چەنــد جۆرێــك و چەنــد مانایەكــی 
هەیە، هەر لە وابەســتەبوونی راســتەوخۆوە 
بە سیاســەت و ئەجێندای ئەكتەرێكی باڵاتر 
لەخۆت تا وابەستەبوون لەڕێگەی چوونە نێو 
هاوپەیمانییەكی نێودەوڵەتی وەك رێكارێكی 
پارێــزگاری لە مانەوە. بەشــی هــەرە زۆری 
ئەكتــەرە نێودەوڵەتیەكان، جگە لە دەوڵەتە 
وابەســتەبووندا  بازنــەی  لــە  زلهێــزەكان، 
جووڵــە دەكــەن، بــەڵام هەموویــان بەیەك 
ئاراســتە و بەهەمــان رێــژە پەیوەســت نین 
بەو وابەســتەبوونەوە، هــەر یەكەیان دۆخی 
تایبەتــی خۆیان هەیە، بــەڵام دەرچوون لەو 
وابەســتەبوونە بەهەمــان ئەنــدازە ئاكامــی 
خراپــی بۆیان هەیە. هەرچەندە سیســتەمی 
نییــە،  فرەجەمســەر  ئێســتا  نێودەوڵەتــی 
بــەڵام تــاك جەمســەریش نەماوە، بەشــێك 
لە زانایــان دەڵێن سیســتەمی نێودەوڵەتیی 
ئێســتا لەبــری فرەجەمســەری جۆرێــك لە 
فرەبەرەیــی پێــوە دیارە، بوون بە بەشــێك 

لەو بەرە جیاوازانە سروشــتی وابەستەبوونی 
ئەكتەرەكان نیشــاندەدات. كاتێكیش یەكێك 
لــە دەوڵەتــەكان لە بەرەیەك دێتــە دەرەوە 
تووشــی جۆرێك لــە ونبوون دەبێــت ئەگەر 
نەبێتــە بەشــێك لــە بەرەیەكی دیكــە، یان 
بەرەیەكــی تایبــەت بەخۆی دروســت نەكات 
كــە ئەمــە جۆرێكــە لەخۆكوژی. ســەبارەت 
بــە ئەكتــەرە نادەوڵەتییــەكان، ئەمانیــش 
مەحكومــن بــەو وابەســتەبوونە ئەگەرچــی 
هێشــتا نەبووبنــە دەوڵــەت، دەرچــوون لەو 
وابەستەبوونە و بانگەشەكردنی سەربەخۆیی 
رەهــا بۆ ئەو ئەكتەرانــە لێكەوتەی خراپتری 
دەبێــت و نزیــك دەبێتــەوە لە ســڕینەوەی 

یەكجارەكی.
لــە كۆمەڵگــەی نێودەوڵەتیــدا كۆمەڵێك 
هێز خەونی گێڕانەوەی رابردووە دوورەكانیان 
هەیــە و ئامانجــی دووبــارە بنیاتنانــەوەی 
بــۆ  هەیــە،  مردووەكانیــان  ئیمپراتۆریەتــە 
ئەوە پێویســتیان بە سەربەخۆبوون و هاتنە 
دەرەوە هەیــە لە بازنە بچووك و گەورەكانی 
وابەســتەبوون. ئەگەرچی ئــەم هێزانە هێزی 
هەرێمــی و خــاوەن پێگەی دیــارن لە ناوچە 
هەســتیارەكانی جیهاندا، بــەڵام ئەم گۆڕانی 
دۆخە لە وابەســتەبوونەوە بۆ ســەربەخۆیی 
بێ كێشــە نابێت بۆیان. ســەربەخۆبوون بۆ 
ئــەم هێزانە یــان بــەرەو هەڵوەشــانەوەیان 
دەبــات، یــان بــەرەو ئەوەیــان دەبــات كە 
ببنــە هێزی نامــۆ بە ژینگــەی نێودەوڵەتی، 
بەمەش لەناوخۆدا سیســتەمێكی هاوشێوەی 
سیســتەمە دیكتاتۆرییەكان بنیات دەنێن بۆ 
ئــەوەی لەگەڵ ئەو دۆخــی نامۆبوونە خۆیان 
بگونجێنــن. هەوڵەكانــی توركیــا و ئێران لە 

ماوەی 10 ســاڵی رابردوودا بەو ئاراســتەیە 
بــووە، ئەگــەر چــی هــەر یەكێك لــەو دوو 
هێــزە تایبەتمەندیــی خۆیان هەیــە و ناكرێ 
هەردووكیان بخرێنە بەر هەمان پێوەر. توركیا 
لەڕێگــەی ئەردۆگانــەوە دەیەوێــت خۆی لە 
وابەستەبوون بە رۆژئاوا بدزێتەوە و بگەڕێتەوە 
بــۆ ســەردەمی ئیمپراتۆریەتــی عوســمانی، 
بــەڵام مامەڵەی هێــزە رۆژئاواییەكان ئەمەی 
بۆ قورس كــردووە، بۆیە دەبینین توركیا بۆ 
تێپەڕاندنی ئەمە خەریكە دەچێتە بەرەیەكی 
جیــاواز، بەمــەش خــۆی لە بــەرەی رۆژئاوا 
رزگار دەكات، بــەڵام ناتوانێ خۆی لە دۆخی 
وابەســتەبوون رزگار بــكات. بۆیــە دەبینین 
توركیــا ئێســتا وەك هێزێكی سەرلێشــێواو 
لەنێــوان ســەربەخۆبوون و وابەســتەبووندا 
ون بووە و ئاســۆ روونەكانی نەماوە. شەڕی 
توركیا ئێستا لەژینگەی نێودەوڵەتیدا شەڕی 
هەڵنەوەشانەوە و لاوازنەبوونە لەبری ئەوەی 
شــەڕی بەهێزكردنی پایەكانی ســەربەخۆیی 
بێــت. ئێرانیش وەك یەكێك لە دیارترین ئەو 
ئەكتەرانــە هەوڵەكانــی بۆ ســەربەخۆبوونی 
رەهــا وای لێكردووە ببێتــە ئەكتەرێكی نامۆ 
بە سیســتەمی جیهانی. سزاكانی كۆمەڵگەی 
نێودەوڵەتــی لەســەری، ســەلمێنەری ئــەو 
دۆخەیــە كــە ئێــران تێیكەوتــووە. ونبوونی 
ئێــران لەنێوان ئەو دوو دۆخە: ئایا بەردەوام 
بێــت لەبــەرەی دژە ئەمریكایــی كــە ئەمــە 
ئاســۆیەكی روونــی پێ نابەخشــێت، یان بە 
ئاراســتەی ســەربەخۆیی و نامۆبوونی زیاتر 
بــڕوات، ئێرانــی نزیــك كردووەتــەوە لەوەی 
بازنــەی  دەرەوەی  بكەوێتــە  بەیەكجــاری 

سیستەمی جیهانی.

پراگماتیك وا دەخوازن كە ئەمریكا پێ بە 
پێ گوشار و هەڕەشەكانی بۆسەر وڵاتانی 
نەیاری زیاتر بكات و پاش سەركەوتنی لە 

بەرەیەكــدا ئینجا بەرەیەكی تر بكاتەوە.
كاروبــاری  شــارەزایانی  لــە  هەندێــك 
پەلهاویشــتنە  ئــەو  هــۆكاری  ئەمریــكا 
خێرایەی ئەمریكا بۆ كەســێك دەگێڕنەوە 
كــە ماوەیەكــی زۆرە داخ لەدڵــە بەرانبەر 
ئــەو نەیارانەی ئەمریكا و هەمیشــە وەكو 
شیكەرەوەیەكی سیاســی لە تەلەفیزیۆنی 
"فۆكــس نیــوز"ی بەناوبانگــی ئەمریكاوە 
ئاخــی لــە بــاراك ئۆبامــا و ئیدارەكــەی 
هەڵدەكێشا و جەختی دەكردەوە كە نابێت 
ئەمریكا ئەوەندە نەرمونیان بێت و دەبێت 
بەزەبری هێزی سەربازی كێشەكانی لەگەڵ 
وڵاتان چارەســەر بكات. ئەو كەسە "جۆن 
بۆڵتن"ی تەمەن 69 ســاڵە كە لە بەهاری 
ئاسایشــی  راوێــژكاری  ئەمســاڵەوە وەك 
نەتەوەیی دۆناڵد ترەمپ دەستبەركار بوو. 
بۆڵتن بە ئەندازیاری رووخاندنی سەدام 
حســێن دەناســرێت و رەنگــە رێكەوتیش 

نەبووبێت كە رۆژی دەســتبەكاربوونەكەی 
خرایە 9ی نیســان، رۆژی هەرەســهێنانی 
دیارتریــن  ئــەو  ســەدامەوە.  رژێمەكــەی 
و  نوێیەكانــە  محافیــزكارە  هەڵــۆی 
دوژمنی سەرســەختی رووســیا و ئێران و 
توركیــا و فەلەســتینییەكانە و لایەنگــری 
بەكارهێنانی هێزە لەدژیان، دەشــگوترێت 
بــاوەڕی بە یاســا نێودەوڵەتییــەكان نییە 
لــە  بــوو  ئەمریــكا  نوێنــەری  كاتێــك  و 
نەتەوەیەكگرتووەكان، گرفتی زۆری لەنێو 
كۆبوونەوەكاندا دروســت دەكرد. كەسێكی 
راشــكاو و توندوتیژە و بە سمێڵە زلەكەی 
بەناوبانگــە. ترەمپیش هەســتیاریی زۆری 
بەرانبــەر بــە ســمێڵەكەی هەیــە و وەكو 
نوكتەش هەندێك لەرۆژنامە ئەمریكییەكان 
بڵاویان كردەوە لەبەر ســمێڵە گەورەكەی 
نەبووایە ترەمــپ بۆڵتنی دەكردە وەزیری 
دەرەوە، بــەڵام ئەو خــۆی زۆر داكۆكی لە 
ســمێڵی دەكات و ئامــادە نییە لەژێر هیچ 

گوشارێكدا لایبدات!
لەكاتێكدا زۆر لە ناوەندە سیاسییەكان 

و وڵاتــان تــرس و نیگەرانییــان بەرانبەر 
نیشــاندا،  بۆڵتــن  جــۆن  دامەزراندنــی 
ســتراتیژی  داڕێژەرانــی  لــە  ژمارەیــەك 
ئەمریكا باوەڕیان وایە بۆڵتن یارمەتیدەری 
ســەرۆك ترەمپ دەبێت لەبەدیهێنانی ئەو 
درووشــمەی كــە بــەرزی كردووەتــەوە و 
دەڵێت:" با ســەرلەنوێ ئەمریكا بكەینەوە 
بــە وڵاتێكــی مــەزن". ترەمــپ بەدانانی 
بۆڵتن لەو پۆســتەدا و دامەزراندنی مایك 
پۆمپیــۆ بــە وەزیــری دەرەوە و نیكــی 
هایلــی بــە نوێنــەری ئەمریكا لــە UN و 
دەزگای  ســەرۆكی  بــە  هاســبیل  جینــا 
هەوڵگــری، بازنــە هەڵۆییەكەی كۆشــكی 
ســپی تەواو كــرد و هــەر هەموویــان لە 
لەگــەڵ  هــاوڕان  بابەتەكانــدا  زۆربــەی 
ســەرۆك ترەمــپ، بۆیــە رەنگە ســەرۆك 
بتوانێــت زۆربــەی تێڕوانینەكانی لەبارەی 
باڵادەســتبوونەوەی ئەمریكا بخاتە بواری 

پراكتیكەوە. 
سیاســی  پســپۆڕانی  لــە  بەشــێك 
پێیانوایە لەبەر ئەوەی ترەمپ شــارەزایی 

لە سیاســەتی دەرەوەدا نییــە، بۆیە زۆر 
راوێژكارەكانیــەوە-  لەلایــەن  بەئاســانی 
بۆڵتــن-ەوە  جــۆن  لەلایــەن  بەتایبەتــی 
كاری تێدەكرێــت هەروەك چۆن كۆندۆلیزا 
رایــس كاریگەریی بەســەر جــۆرج دەبلیو 
وادەكات  ئەمــەش  هەبــوو،  بــوش-ەوە 
جــۆن بۆڵتــن زۆرترین كاریگەری بەســەر 
سیاســەتی دەرەوەی ئەمریكادا هەبێت و 
ئامانجــی لەمێژینەی خــۆی بەدی بهێنێت 
كە خۆی لە بەكارهێنانی هێزی ســەربازی 
و ئابووریــی ئەمریــكا بــۆ ملكەچكردنــی 
نەیــار و دوژمنەكانــی دەبینێتەوە، بەڵام 
ئاخۆ هەروا بەئاســانی دەتوانێت لەماوەی 
دوو ســاڵی داهاتــووی ســەرۆكایەتی ئەم 
ئیدارەیــەدا مەرامەكانــی بــەدی بهێنێــت 
و وەكــو خــۆی دەڵێــت شــكۆی ئەمریكا 
ئەمریــكا  تاكجەمســەریی  و  بگێڕێتــەوە 
یاخــود  بســەپێنێت،  جیهانــدا  بەســەر 
بەهۆی ئەو سەركێشــییانەوە خۆرهەڵاتی 
ناوەڕاســت و جیهان تووشــی پشــێوی و 

ئاڵۆزی دەكات؟ 

رێبوار كەریم وەلی
 rebwar@rudaw.net

بڕیاری بەشــدارینەكردنی هاوپەیمانییەكەی 
دكتــۆر بەرهەم ســاڵح لــە هەڵبژاردنی 30ی 

مانــای  كوردســتان،  پەرلەمانــی  ئەیلولــی 
ئەوەیــە كــە هاوپەیمانییەكــەی ئــەو وەكــو 

هەوڵەكانــی دوو كوڕەكــەی تاڵەبانــی بــۆ 
دەســتگرتن بەســەر یەكێتیــدا، چڕبووەتەوە. 
لــەو پێناوەدا ئەوەی پێویســت بێت لەگەڵیان 
بێــت، تەشەبوســی پێدەكــەن و ئــەوەش كە 

رێگریان بێ رایدەماڵــن و بەرتەرەفی دەكەن. 
ئێســتا یەكێتی بەســەر ســێ بــەرەدا دابەش 
بــووە، بەرەی یەكــەم كوڕەكانــی تاڵەبانی و 
)مەلا بەختیاری وەســی(، كۆســرەت رەسوڵ 

پلاتفۆرمێكی سیاســی لــە قازانجی یەكێتی 
نیشــتمانی دەكشــێتەوە. ئەگەرچــی ئەوە 
هــەر لەســەرەتاوە دیــار بــوو كە لیســتی 
كاندیــدەكان رێكدەخــران، ئەگــەر دكتــۆر 
بەرهــەم لەو كاتــەدا نییەتی بەشــداری لە 
هەڵبــژاردن هەبووایە، خۆی ســەرۆكایەتی 
لیســتەكەی دەكرد و كەسانی بە ئەزموونی 
سیاســیش ناویــان دەهــات. كــە ئــەوەی 
نەكرد، دیاربوو كە پرۆسەیەك لەگەڵ ماڵی 
تاڵەبانــی و مەكتەبــی سیاســیی یەكێتی و 
تەنانــەت پارتیــش دەســتیپێكردووە. لــە 
رۆژانــی رابــردوودا ســەرباری بەیاننامــەی 
مەنســووب بە هێــرۆ ئیبراهیم ئەحمەد )كە 
پێدەچێ یان شــانازی خوشكی نووسیبێتی 
یــان مەلا بەختیــار(، لەبارەی مواســەفاتی 
كاندیدی یەكێتی بۆ پۆســتی سەرۆككۆمار، 
پاڤــڵ تاڵەبانیی كوڕی گەورەی تاڵەبانی بە 

ئاشكرا بە سەركردایەتیی پارتی راگەیاندووە 
كە دكتۆر بەرهەم ســاڵح كاندیدی ئەوانە بۆ 
پۆســتی سەرۆككۆمار و كاری ژێربەژێریشی 

لە ئاستی بەرزدا بۆ كردووە.
ئەو تابلۆیەی ئێســتا رێك لە هی 2014 
دەچێــت كە یەكێتــی زیاتر لــە كاندیدێكی 
بۆ ئەو پۆســتە هەبوو. لەلایەك نەجمەدین 
بــێ  كەریــم )ئێســتاش مــەلا بەختیــار( 
گەڕانــەوە بــۆ مەكتەبی سیاســی دەیگوت 
كاندیــدە! ماڵی مام جەلال فوئاد مەعســوم 
و مەكتەبــی سیاســییش پشــتیوانییان لــە 
دكتــۆر بەرهەم دەكــرد. ئێســتاش هەمان 
تاس و حەمامە، ئەنجوومەنی سەركردایەتی 
دەمێكە ئاوەڵزاوایەكــی مام جەلالی كاندید 
كردووە، مەلابەختیار كێشــەی شەهادەكەی 
بــە ئینتەرنێت چارەســەر كــردووە و دەڵێ 
كاندیــدە و، فوئــاد مەعســوم حــەزی لێیە 

بمێنێتەوە و دكتۆر بەرهەمیش وەكو جاری 
پێشوو لەجێگەی خۆیەتی، بەو جیاوازییەی 
كە ئەمجارە كوڕەكانی تاڵەبانی لەپشــتین. 

پارتیش سەربار و بنبار!
بــە هەموو پێوەرێك، دكتــۆر بەرهەم لە 
هەمــوو ئەوانــەی یەكێتی كــە ناویان دێت 
و گوایــە دانەبڕاوی رێبــازی مامی گەورەن! 
بەتواناتــرە، بــەڵام ئەگــەر نەتوانــێ بەبێ 
ركابــەر بچێتــە ناو ئەم یارییەی ئێســتاوە، 
ئــەوە دەبێتە كۆتایی ژیانی سیاســیی ئەو 
پیــاوە. ماڵــی تاڵەبانی ئێســتا لــە هەموو 
كاتێك زیاتر پێویستیان بەو پیاوەیە، ئەگەر 
راســت دەكەن، نابێ هیچ مونافیســێكی بۆ 
قــوت بكەنــەوە، وەك چۆن لــە كاتەلۆگی 
رەئیســی جمهوری یەكێتیــدا هاتبوو، دەبێ 
رەزامەندیــی تــەواوی برایانی پارتیشــی بۆ 

وەرگرن.

و بەشــێكی مەكتەبــی سیاســی و، لاهوری 
جەنگی و بەشــێكی ئەندامانــی ئەنجوومەنی 
لــە  تاڵەبانــی  كوڕەكانــی  ســەركردایەتی. 
یــەك شــت دڵنیان كــە نە ماڵــی بارزانی و 
نە كۆســرەت رەســوڵ و كوڕەكانی، زیانیان 
پێناگەیەنــن و ئەگــەر پشتیشــیان نەگــرن 
دژایەتییان ناكەن، بەڵام ئەوەی ئێستا بووەتە 
مەترسی لەسەر ئایندەی حوكمڕانیی ئەوان، 
زڕئامۆزاكانیانن و لەسەرووی هەمووشیانەوە 
لاهور كە لەســەردەمی غەفڵەتی ئەواندا زۆر 
بەهێــز بووە. بە راددەیــەك كە لە دەرەوەی 
یەكێتیــش عــەرزی عــەزەڵات دەكات. لــە 

جەژنــدا رێگەیــان بــە قوباد نەدا ســەردانی 
مەزاری نەوشــیروان مســتەفا بكات، پاڤڵی 
بــرای وەك تەحەددایــەك دوای چەنــد رۆژ 
چووە ســەر مەزاری نەوشــیروان مســتەفا و 

فاتیحای دادا!
جموجۆڵەكانــی لاهــور بۆ دروســتكردنی 
دەزگای مێدیایــی گــەورە و كۆكردنــەوەی 
مەكینەی ئیرهابی فیكری لە دەوری یەكتری 
و، بە ئاراستەیەكی دیكەشدا لێدان لە هەموو 
ئەوانەی كە خزمەت بە پرۆژەی قوباد و پاڤڵ 
تاڵەبانی دەكەن، سەرەتایەكی مەترسیدارە. 
تەنانــەت تــا ئــەو راددەیەی كە دەمڕاســتە 

فكرییەكــەی لەنــاو ســەركردایەتی یەكێتی 
)ئەسەرسەد( زەنگی دوو ئیدارەیی لێدەدات! 
ئاراســتەیەدا  بــەو  ئەگــەر  بەدڵنیاییــەوە 
هەوڵێك هەبێ و بیانەوێ كوردســتان بەرەو 
دوو ئیدارەیــی ببەن، پارتــی نەك هەر پێی 
ناخــۆش نابێــت، بگــرە پیرۆزباییشــیان لێ 
دەكات. وەڵامەكــەی نێچیرڤــان بارزانــی بۆ 
ئەو پرســە لە كۆنگرە رۆژنامەنووسیییەكەی 
لەگەڵ دكتۆر بەرهەم ســاڵح روون و ئاشكرا 
بوو. بۆیە هێزە رەشەكانی یەكێتی، یان سپی 
دەبنەوە، یانیش هەوڵی دەستبەسەرداگرتنی 

یەكێتی دەدەن.

لــە چوارچێــوەی جێگیركردنی پێگەی 
دوو كوڕەكانــی تاڵەبانی بۆ داهاتوو، چەند 
جارێكە كە بە نهێنی ئەو ماڵباتە سەردانی 
سەرۆك بارزانی دەكەن. بەپێی زانیارییەكان 
لە دوایین ســەرداندا كە پاڤڵ تاڵەبانی بە 
مەبەســتی گوناه لەخۆ دەركردن سەردانی 
بارزانیــی كردووە، ئیعترافی لەســەر ورد و 
درشــتی رووداوی خیانەتی 16ی ئۆكتۆبەر 
كــردووە، كــە دوو زڕ ئامۆزاكــەی و خۆی 
عەڕابی بوون. ئەوەی گرنگە لێرەدا ئەوەیە 
كە هــەردوولا دەیانەوێ ئۆباڵــی مێژوویی 
ئەو كارەســاتە بخەنە ئەســتۆی یەكتری. 
پێشــتریش لاهــور داوای لــە پەرلەمــان 
كردبوو لەوبارەیــەوە لیژنە پێكبهێنێت بۆ 
دەرخســتنی راستییەكان و ئێستاش پاڤڵ 
تاڵەبانــی لــە هەوڵی ئەوەدایــە كە خۆی، 
دایك و براكەی لەو خیانەتە بێبەری نیشان 
بــدات و بڵێ پێیانكردووە. هەر وەك چۆن 
لــە دیمانەیەكــی دوای 16ی ئۆكتۆبــەردا 
ئیمزای ئەندامانی سەركردایەتیی یەكێتی لە 
پێــش كامێرا بەرز كردەوە كە پەیوەســت 
بوو بە رێككەوتن لەگەڵ حەشدی شیعی بۆ 

چۆڵكردنی بەرەكانی جەنگ!
دانیشــتنانە  ئــەو  مەحــزەری  هەقــە 
بڵاوبكرێنــەوە، بــۆ ئــەوەی مێــژووی پــڕ 
لە خیانــەت و خەباتی كــورد لە تاریكیدا 
نەمێنێتەوە و، ئەوانەی خیانەتیان كردووە، 
بــەرەوڕووی دادگای گــەل ببنــەوە. بەڵام 

كوردستان بەهەشتی خائینانە!

ئیعترافاتی پاڤڵ

كودەتای ناو یەكێتی

بەرهەم ساڵح دەچێتە 
ئەو قومارەوە؟

kawaamin@rudaw.net

 ماستەر لە زانستە سیاسییەكان 



خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: حوسێن هیممەتی

ئەندامی شانازی ستاف : عەبدوڵڵا قڕگەیی
دیزاینەران : هونەر مەرجان، ئاكار جەلیل

salam@rudaw.net

rodan@rudaw.net

newzad@rudaw.net

شنیار خانمانی كورد 
فێری  مەیكئەپ دەكات

TEl : 07518110011    -    07518110013         هەفتەنامەیەكی سیاسی گشتییە تۆڕی میدیایی رووداو دەریدەكات              نووسینگەی سلێمانی : بەرامبەر پاركی ئازادی             07501130997                ناونیشان: هەولێر ـ شەقامی رووناكی

WWW.RUDAW.NET

Rudaw readers know more

Rudaw Media Network hhimati@rudaw.net

rudaw@rudaw.net  

